
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓄᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   
  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒪᐃ 29, 2019 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ 
ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:33ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᐊᐱᕆᕙᕋ ᒪᓕᒐᓕᐅᖅᑎ ᑕᐅᑐᓐᖏ, 
ᑐᒃᕼᐃᐊᕐᓂᒃᑯᑦ ᐅᑦᑯᐃᖅᕼᐃᔫᓪᓗᐊᕐᒪᖔᑦ. 
ᑕᐅᑐᓐᖏ. 
 
>>ᑐᒃᓯᐊᖅᑐᑦ 
 

ᐱᓪᓗᐊᑕᓄᑦ ᑐᓴᒐᒃᓴᖅ 
 
ᐅᖃᖅᑎ: ᒪ’ᓇᓪᓗᐊᕕᒃ ᒪᓕᒐᓕᐅᖅᑎ ᑕᐅᑎᓐᖏ. 
ᑲᔪᕼᐃᒋᐊᓚᐅᖅᑳᖅᑎᓐᓇᑕ, ᑲᑎᒪᔾᔪᑎᒃᓴᑉᑎᓐᓂᒃ 
ᑎᑎᖅᑲᕐᒥᒃ ᓇᒃᕼᐃᐅᕼᐃᐊᓚᐅᕋᒪ ᑲᒥᓴᓇᒋᔭᑉᑎᓐᓂ 
ᓄᓇᕗᑦᒥ. 
 
ᑎᑎᖅᑭᕆᓂᐊᕋᑉᑯ. (ᑐᓵᔨᑎᒍᑦ) ᐅᖃᐅᔾᔨᒋᐊᕈᒪᔪᖓ 
ᐊᑐᓕᖁᔨᒐᒪ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ 
ᐊᖏᖅᑕᐅᖁᓪᓗᒍ ᒪᓕᒐᒃᓴᖅ ᐊᐃᑉᐸᖓᓂᒃ 
ᐃᒃᓯᕙᓂᖃᓕᖅᑎᓪᓗᒋᑦ ᑕᓪᓕᒪᒋᔭᖓᑦ 
ᒪᓕᒐᓕᐅᕐᕕᒃ: 
 
• ᒪᓕᒐᒃᓴᖅ 22, ᐃᓚᒋᐊᖅᓯᒍᒪᔾᔪᑎᑦ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᒪᓕᒐᖅ, 
ᓇᐃᓴᐅᑎᓕᒃ 1, 2019-2020. 
 

• ᒪᓕᒐᒃᓴᖅ 23, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ 
ᐊᑭᑐᔪᖅᑐᕈᑎᒃᓴᓄᑦ ᓇᐃᓴᐅᑎᖓ 2, 2019-
2020.  

 
ᓱᓕᑦᑎᐊᖅᑐᓂ ᑎᑎᕋᖅᑐᖅ ᓇᓕ ᑯᓱᒐᖅ, 
ᑲᒥᓯᓇᐅᔪᖅ ᓄᓇᕗᒻᒥ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑉᑎᓐᓄᑦ. 
ᓇᐃᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. 
ᕼᐃᕗᓕᐅᖅᑎᐅᔪᖅ ᓄᓇᕗᑦᒥ, ᒥᓂᔅᑕ ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 218 - 5(2): ᑲᓇᑕᒥ 

ᑲᑎᒪᔨᕐᔪᐊᑦ ᐅᖃᓕᒫᓕᒻᒪᒃᓴᓂᕐᒧᑦ 
ᐃᓕᓴᕆᔭᐅᔾᔪᑎᖏᑦ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ, 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐊᑲᐅᓈᕐᓂᖓᓂᒃ 
ᐅᖃᐅᓯᖃᕈᒪᔪᖓ ᓂᕈᐊᕋᔅᓴᓕᐅᕐᓇᐅᔪᖅ 2019 
ᐅᖃᓕᒫᕆᐅᖅᓴᓂᕐᒧᑦ ᐅᖃᓕᒫᒃᑲᐅᓂᕐᒧᑦ 
ᐱᔾᔪᓯᐊᔅᓴᐃᑦ ᐱᔾᔪᓯᐊᖅᑐᔅᓴᓄᑦ ᑖᒃᑯᐊ 
ᐃᓕᓴᕆᔭᐅᒍᓐᓇᕐᓂᐊᓕᕐᒥᒻᒪᑕ ᓄᓇᕗᒻᒥᐅᑕᐃᑦ. 
ᑲᔪᖏᖅᓴᐃᑦᑎᐊᖃᑦᑕᖅᑐᑦ ᐅᖃᓕᒫᕆᐅᖅᓴᓂᕐᒥᒃ.  
 
ᐊᕐᕌᒍᑕᒫᑦᑎᐊᖅ ᑲᓇᑕᓕᒫᖅ ᐱᔾᔪᓯᐊᖃᑦᑕᕐᖓᑕ 
ᐃᓕᓴᕆᔭᐅᓪᓗᑎᒃ ᐃᑲᔪᖅᓰᓂᖏᓐᓄᑦ 
ᐊᓯᖏᓐᓂᓪᓗᑦᑕᐅᖅ ᐱᒍᒪᓕᖅᑎᑦᑎᓯᒪᓂᖏᓐᓄᑦ 
ᐅᖃᓕᒫᕆᐅᖅᓴᓂᕐᒥᒃ, ᐅᖃᕆᐅᖅᓴᓂᕐᒥᒃ, 
ᑎᑎᕋᕆᐅᖅᓴᓂᕐᒥᓪᓗ. ᑕᒫᓂᓕ ᓄᓇᕗᒻᒥ ᐃᓄᖕᓂᒃ 
ᕿᓂᓲᖑᔪᒍᑦ ᐃᓄᒃᑐᑦ ᐅᖃᕆᐅᖅᓴᑎᑦᑎᖃᑦᑕᓲᓂᒃ 
ᓴᖅᑭᔮᖅᑎᑦᑎᒋᐊᖃᑦᑕᓲᓂᓪᓗ. 
 
ᐅᖃᖅᑏ, ᑲᔪᖏᖅᓴᐃᕗᖓ ᓄᓇᕗᒻᒥᐅᑕᕐᓂᒃ 
ᓂᕈᐊᕋᔅᓴᓕᐅᕆᖁᔨᓪᓗᖓ ᑭᒃᑯᑐᐃᓐᓇᕐᓂᒃ 
ᑕᐃᒃᑯᓇᓐᖓᑦ ᖁᓛᒍᒻᒪᕆᐊᓗᒃ ᐅᖓᑖᓄᒻᒪᕆᐊᓗᒃ 
ᐱᓕᕆᒐᓱᐊᖅᓯᒪᔪᓂᒃ ᐃᑲᔪᖅᓰᓪᓗᑎᒃ 
ᐅᖃᓕᒫᕆᐅᖅᓴᔪᓂᒃ. ᑭᒃᑯᑐᐃᓐᓇᑦᑎᐊᑦ 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3350 

18 ᐅᖓᑖᓂ ᐊᕐᕌᒍᓖᑦ ᓂᕈᐊᕋᔅᓴᓕᐊᖑᔪᓐᓇᖅᑐᑦ 
ᐃᓕᓐᓂᐊᖅᑏᑦ, ᐃᓕᓴᐃᔩᑦ, ᓄᓇᓕᓐᓂ 
ᑮᓇᐅᔭᔅᓴᒐᑎᒃ ᐃᑲᔪᖅᑏᑦ, ᐃᓐᓇᑐᖃᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᖃᑎᓯ. 
 
ᑕᒪᒃᑯᐊ ᓂᕈᐊᖅᑐᓕᕆᔨᓯ ᓂᕈᐊᖅᑎᓯ 
ᐃᑲᔪᖅᑎᖏᑦ ᐊᒡᓚᒡᕕᖏᑦ ᐱᓯᒪᔪᐃᓐᓇᐅᓕᖅᑐᑦ 
ᓂᕈᐊᕋᔅᓴᓕᐅᕈᑎᓂᒃ ᐊᒻᒪᑦᑕᐅᖅ ᒪᑐᕕᔅᓴᖃᖅᑐᓂ 
ᒪᐃ 31, ᓂᕈᐊᕋᔅᓴᓕᐅᕐᓂᖅ. ᒫᓐᓇᑯᓘᓂᐊᓕᕐᒪᑦ 
ᖃᐅᔨᒪᓂᐊᖅᐳᓯ. ᐄ, ᐃᑲᔪᓚᐅᖅᑕ 
ᐃᑲᔪᖅᑕᐅᓚᐅᕐᓚᖓ ᑕᕝᕙᓂ ᐊᕐᕌᒍᑦᑎᓐᓂ 
ᐱᔾᔪᓯᐊᖑᓂᐊᖅᑐᖅ ᐅᖃᓕᒫᕐᓂᕐᒧᑦ 
ᐊᐅᓚᑦᑎᐊᖁᓪᓗᒍ ᑖᒃᑯᐊᓗ ᐃᓕᓴᕆᓗᒋᑦ 
ᐃᑲᔪᖅᓯᑦᑎᐊᖅᑐᐊᓘᖃᑦᑕᖅᑐᐃᑦ ᐅᖃᐅᓯᕗᑦ 
ᓴᐳᔾᔭᐅᑎᓪᓗᒍ ᐊᓯᐅᔾᔭᐃᓕᑕᐅᑎᓪᓗᒍᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑲᒪᔨᐅᔪᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, 
ᒥᓂᔅᑕ ᓯᐅᑎᐊᐱᒃ. 

ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᖏᓐᓄᑦ 
ᑎᒃᑯᐊᖅᑕᐅᔪᑦ ᑎᒃᑯᐊᖅᑕᐅᑲᓐᓂᖅᑐᓪᓗ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᑎᑦᓯᔩ. ᐅᓪᓗᒃᑯᑦ ᓄᓇᕗᒻᒥᐅᑦ.  
 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᓄᕙᒻᐸᐅᑎᓪᓗᒍ ᖁᓪᓖᑦ 
ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᖏᑦ 
ᓂᕈᐊᕋᔅᓴᓕᐅᓚᐅᖅᓯᒪᖕᒪᑕ ᑕᖅᑲᐅᖓ, 
ᑭᒃᑯᑐᐃᓐᓇᕐᓂᒃ ᐊᕐᓇᓂᒃ ᑲᑎᒪᔨᕈᕈᒪᔪᓂᒃ 
ᕿᓂᖅᑐᑎᒃ. ᑕᐃᒪᓕ ᒥᓂᔅᑕᐅᓪᓗᖓ ᑲᒪᔨᐅᓪᓗᖓ 
ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᒫᓐᓇ ᐱᕕᖃᕐᓂᖓᓂᒃ 
ᐅᖃᕈᒪᔪᖓ ᑎᒃᑯᐊᖅᑕᐅᔪᓂᒃ:  
 
• ᐋᓐ ᐊᐃᔅᓱᓄ, ᐃᖃᓗᒃᑑᑦᑎᐊᕐᒥᐅᑕᖅ;  

 
• ᓗᐋᓐ ᓴᐅᒥᒃ, ᑎᑭᕋᕐᔪᐊᕐᒥᐅᑕᖅ;  

 
• ᓗᐊᕆᐋᓐ ᐸᒥᐅᓕᒃ, ᐊᕐᕕᐊᕐᒥᐅᑕᖅ;  

• ᓵᓂ ᑕᐅᔭᓐᑯᐊᑦ-ᐱᕆᓐᑕᑉ ᐃᖃᓗᖕᒥᐅᖅ; ᐊᒻᒪ  
 

• ᑐᐊᕇᓐ ᑲᓪᓗᒃ ᒪᒃᑖᓄᓪᑦ ᖃᐅᓱᐃᑦᑐᕐᒥ. 
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐋᓐᑎ ᑰᓕ, 
ᐊᕐᕕᐊᒥᐅᑕᖅ ᑎᓕᔭᐅᒃᑲᓐᓂᑦᑕᖅᑯᖅ, ᑐᖏᓕᖓ 
ᐊᖓᔪᖅᑳᒧᑦ, ᐊᒻᒪ ᓯᒥᓛᖅ ᐊᓐᖑᔭᒃ 
ᑎᒃᑯᐊᑦᑕᐅᑦᑕᖅᑯᖅ ᐃᖃᓗᖕᒥᐅᖅ, ᐊᖓᔪᖅᑳ-
ᖑᐃᓐᓇᓚᖓᓪᓗᓂᓗ.  
 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᒫᓐᓇ ᑖᒃᑯᐊ 
ᐅᐱᒍᓱᖃᑕᐅᓚᖓ ᐊᕐᓇᓂᒃ ᑖᑯᓂᖓ 
ᑎᒃᑯᐊᖅᑕᐅᔪᓂᒃ ᐃᓕᓴᕆᓪᓗᒋᓪᓗ ᐊᕐᓇᐃᑦ 
ᐱᔪᓐᓇᐅᑎᖏᓐᓂᒃ ᑲᒪᔨᐅᔪᐃᑦ ᑖᒃᑯᐊ ᑲᑎᒪᔨᖏᑦ, 
ᐊᔭᐅᕆᔾᔪᑎᖃᖃᑦᑕᕐᖓᑕ ᐃᑲᔪᖅᓰᓪᓗᑎᒃ ᐊᕐᓇᐃᑦ, 
ᓂᕕᐊᖅᓯᐊᓪᓗ ᐱᔪᒪᔭᖏᓐᓂᒃ ᓄᓇᕗᒻᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) ᐊᕙᑎᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ. 

ᐳᓚᕋᖅᑐᓕᕆᓂᕐᒧᑦ ᑲᑎᒪᓂᖅ 
ᐅᐸᓗᖓᐃᔭᐅᑎᓪᓗ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᐅᓪᓗᒃᑰᖅᐸᒃᑲ ᖁᑦᑎᒃᑐᒥᐅᑦ 
ᑕᑉᐹᓃᑦᑐᑯᓗᐃᑦ. 
 
ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᑲᑎᒪᑎᑦᑎᓚᐅᕐᒪᑕ ᐅᑭᐅᖅᑕᖅᑑᑉ ᐆᒻᒪᕆᓐᓂᖓᓂᒃ 
ᐳᓚᕋᑎᓕᕆᓂᕐᒧᑦ ᑲᑎᒪᓂᖅ ᐃᖃᓗᓐᓂ 
ᐊᐃᕐᕆᓕᕐᒥ. ᐱᓕᕆᐊᖃᕐᓂᐊᕐᓗᑎᒃ 
ᓴᖅᑭᓐᓂᐊᕐᓂᖓ ᓄᑖᖅ ᐳᓚᕋᑦᑎᓕᕆᓂᕐᒧᑦ 
ᐅᐸᓗᖓᐃᔭᕈᑎᓂᒃ. 
 
(ᑐᓵᔨᑎᒍᑦ) 120-ᐅᓗᐊᖅᑐᐃᑦ 
ᑲᑎᒪᔭᖅᑐᓚᐅᖅᑐᐃᑦ ᑕᕝᕗᖓ ᐱᖃᑕᐅᓪᓗᑎᒃ 
ᐊᐅᓪᓚᕈᔾᔨᔩᑦ, ᐳᓚᕋᑦᑐᓕᕆᔩᑦ, ᓄᓇᓕᓐᓂ 
ᓯᕗᓕᖅᑏᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 

ᓄᓇᕗᒻᒥ ᒐᕙᒪᑐᖃᒃᑯᓪᓗ ᐱᓕᕆᕕᖏᑦ 
ᐊᒻᒪᓗᑦᑕᐅᖅ ᑲᓇᑕᓕᒫᒥ ᓯᓚᕐᔪᐊᓕᒫᕐᒥᓗ 
ᐳᓚᕋᑦᑐᓕᕆᓂᕐᒧᑦ ᑎᒥᐅᔪᐃᑦ 
ᓇᒻᒥᓂᖃᐅᑎᐅᔪᐃᓪᓗ. 
 

ᐅᕝᕙ ᐅᖃᐅᓯᐅᓪᓗᐊᑕᐅᓚᐅᖅᑐᐃᑦ:  
 

• ᐳᓚᕋᖅᑐᓕᕆᓂᕐᒥᒃ ᐳᓛᕆᐊᕈᒪᖃᑦᑕᖅᑐᓂᒃ 
ᐊᒻᒪ ᑕᖅᑲᐅᖓ ᓴᖅᑭᔮᖅᑎᑦᑎᓂᕐᒥᒃ 
ᐸᕐᓇᓂᕐᒥᒃ;  

• ᐃᒪᒃᑯᑦ 
ᐳᓚᕋᑦᑐᓕᕆᓂᖅ,ᐃᖁᐱᒃᑐᖅᓕᕆᓂᒃᑯᑦ 
ᐅᒥᐊᕐᔪᐊᒃᑰᖅᑎᑦᑎᓂᖅ ᐳᓚᕋᑎᓂᒃ; 

• ᑲᓇᑕᒥ ᓄᓇᕗᓪᓗ ᒥᕐᖑᐃᓯᕐᕕᖏᓐᓂ;  
• ᓄᓇᓕᓐᓂ ᑐᓐᖓᕕᖃᖅᑐᓂᒃ 

ᐳᓚᕋᖅᑐᓕᕆᓂᕐᒥᒃ ᑕᐃᒃᑯᓄᖓ 
ᐃᖅᑲᓇᐃᔭᕆᐊᖃᑲᐃᓐᓇᖃᑦᑕᖅᑐᓄᑦ 
ᐳᓛᕆᐊᖃᑦᑕᖁᔭᐅᓪᓗᑎᑦᑕᐅᖅ; ᐊᒻᒪᑦᑕᐅᖅ  

• ᑐᓐᖓᕕᕗᑦ ᓴᖅᑭᔮᖅᑏᓐᓇᕋᓱᓪᓗᒋᑦ 
ᐱᓪᓚᕆᐊᓘᑏᓐᓇᕋᓱᐊᕐᓗᑕ 
ᐳᓚᕋᖅᑐᓕᕆᓂᓪᓚᕆᒻᒥᒃ. 
 

ᑖᒃᑯᐊ ᐱᓕᒻᒪᔅᓴᐃᒍᑎᖏᑦ 16-ᒪᕆᖕᓂᒃ 
ᓄᓇᕗᒻᒥᐅᑕᕐᓂᒃ ᖁᓕᓃᓐᖔᖅᑐᓂᒃ ᓄᓇᓕᓐᓂᑦ. 
ᑕᕝᕘᓇ ᓇᒻᒥᓂᖃᕐᓂᕐᒧᑦ ᐱᔭᕆᐊᓕᓐᓂᒃ 
ᐃᓕᓴᐃᕙᑦᑐᑦ ᐃᑲᔪᖅᑕᐅᓯᒪᓪᓗᑎᒃ 
ᐳᓚᕋᖅᑐᓕᕆᓂᕐᒧᑦ.  
 
ᐊᒻᒪᓗᑦᑕᐅᖅ, ᑐᑭᓯᐅᒪᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᓕᐅᓚᐅᕐᒥᔪᒍᑦ ᒪᕐᕈᒻᒪᕇᓐᓂᒃ 
ᐊᖏᔪᐊᓘᓐᓂᒃ. ᑕᐃᒃᑯᐊ ᑎᒥᐅᔪᑦ ᐅᑭᐅᖅᑕᖅᑐᒥ 
ᕿᒥᕐᕈᑎᑦᑎᔩᑦ, ᐊᒻᒪᑦᑕᐅᖅ ᓄᓇᖃᖅᑳᖅᑐᒥᓃᑦ 
ᐳᓚᕋᑦᑐᓕᕆᓂᖏᑦ ᑲᓇᑕᒥ. ᑖᒃᑯᐊ ᐊᖏᖃᑎᒌᒍᑏᑦ 
ᐱᒋᐊᖅᑎᑦᑎᓂᐊᖅᑐᐃᑦ ᖃᓂᒌᓪᓗᑕ 
ᐱᓕᕇᔪᓐᓇᖅᓯᓂᐊᕐᖓᑕ ᑕᐃᒃᑯᐊ ᐊᐅᓪᓚᐅᔾᔨᔩᑦ 
ᐊᒻᒪᓗ ᐅᒥᐊᕐᔪᐊᓖᑦ ᐳᓚᕋᑦᑕᐅᑎᓂᒃ, ᐊᒻᒪᑦᑕᐅᖅ 
ᓄᓇᕘᒥ ᐊᐅᓚᑦᑎᖃᑕᐅᖃᑦᑕᖅᑐᐃᑦ. ᑖᒃᑯᐊᑦᑕᐅᖅ 
ᓴᖅᑮᒻᒥᔪᑦ ᐱᖃᑕᐅᕕᔅᓴᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐃᑲᔪᖅᓰᓂᕐᒧᑦ ᐳᓚᕋᖅᑐᓕᕆᓂᕐᒥᒃ ᐃᓄᖕᓂᒃ, 
ᓄᓇᕗᒻᒥ. 
 

ᑭᖑᓪᓕᖅᐹᒥᒃ ᐅᓂᒃᑳᓕᐊᒥᓂᖏᑦ 
ᓴᓇᔭᐅᕙᓪᓕᐊᓕᖅᑐᐃᑦ ᑲᑎᒪᓂᐅᓚᐅᖅᑐᒥ. 
ᐊᖁᑦᑎᓂᒃ ᑲᑎᒪᔨᕋᓛᓂᒃ ᓴᖅᑮᓛᕐᒥᔪᐃᑦ 
ᐋᖅᑭᑦᑎᕆᓗᑎᒃ ᓯᕗᓪᓕᐅᑎᑕᐅᓂᐊᖅᑐᓂᒃ 
ᑭᖑᓪᓕᕐᒥ ᐊᐅᓚᔾᔭᐃᒋᐊᕈᑎᓕᐊᖑᓛᖅᑐᓄᑦ 
ᐳᓚᕋᑦᑐᓕᕆᓂᕐᒧᑦ. ᐊᒻᒪ ᐅᑭᐊᒃᓵᖅ ᑖᓐᓇ 
ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒫᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 

>>ᐸᑦᑕᑐᖅᑐᑦ 

ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

ᖁᕕᐊᓲᑕᐅᓂᖓ ᑲᓇᑕᓕᒫᒥ 
ᐋᓐᓂᐊᓯᐅᖅᑎᐅᕐᓂᕐᒧᑦ ᐱᓇᓱᐊᕈᓯᒃ - ᒪᐃ 
6-ᒥᒃ 12-ᒧᑦ, 2019 (ᕼᐃᒃᖦ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᐅᑎᓪᓗᒍ ᒪᐃ 6-ᒥ 
12-ᒧᑦ, ᑲᓇᑕᓕᒫᒥ ᐋᓐᓂᐊᓯᐅᖅᑏᑦ 
ᐱᓇᓱᐊᕈᓯᕆᑎᓪᓗᒍ ᓇᔭᓐᖑᐊᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᓴᖅᓯᓚᐅᕐᖓᑕ 
ᐊᖏᖅᓯᒪᓂᕆᔭᖏᓐᓂᑦ ᓄᓇᕗᒻᒥ ᐋᓐᓂᐊᓯᐅᖅᑏᑦ.  
 
“ᓂᓪᓕᐊᔪᖅ ᓯᕗᓕᖅᑎᐅᓪᓗᓂ - 
ᐋᓐᓂᐊᖅᑐᓕᕆᓂᖅ ᑭᒃᑯᓕᒫᓄᑦ:” ᑖᓐᓇ 
ᑐᓐᖓᕕᒋᔭᐅᓚᐅᕐᖓᑦ ᑕᕝᕙᓂ 
ᐱᓇᓱᐊᕈᓯᐅᓚᐅᖅᑐᒥ. ᑖᓐᓇ ᐅᖃᐅᓯᖅ 
ᒪᓕᔅᓴᖅᑕᐅᔭᕆᐊᓕᒃ, ᑕᒪᒃᑯᐊ 
ᐋᓐᓂᐊᓯᐅᖅᑎᓕᒫᑦᑎᐊᑦ ᐅᓂᒃᑳᖃᕐᖓᑕ 
ᐋᖅᑭᒋᐊᕆᔾᔪᑕᐅᔪᓐᓇᖅᑐᓂᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᓄᓇᕘᒥ. ᑕᒪᓐᓇ 
“ᐃᓱᒪᒃᑯᑦ ᑎᒥᒃᑯᓪᓗ ᖃᓄᐃᓐᖏᑦᑎᐊᕋᓱᓐᓂᖅ” 
ᐃᓅᓯᖃᑦᑎᐊᓇᕐᖓᑦ.  
 
ᐅᖃᖅᑏ, ᐱᒻᒪᕆᐊᓘᒻᒥᔪᖅ ᐃᖅᑲᐅᒪᒍᓐᓇᕈᑦᑕ 
ᑕᒪᒃᑯᐊ ᐊᔅᓱᕈᖅᑐᐊᓘᖃᑦᑕᖅᑐᐃᑦ ᐋᓐᓂᐊᓯᐅᖅᑏᑦ 
ᓄᓇᕘᒥ ᐱᓪᓗᒋᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖃᐱᓴᐅᒃᑯᑦ #voicetolead-ᑐᓕᒻᒥᒃ 
ᑐᕌᕈᑎᖃᖅᑎᑦᑎᓚᐅᖅᑐᐃᑦ ᐃᓕᓴᖅᓯᓪᓗᑎᒃ 
ᐋᓐᓂᐊᓯᐅᖅᑎᓂᒃ ᐊᔅᓱᕈᖅᓯᒪᓂᕆᔭᖏᓐᓄᑦ 
ᖁᔭᒋᔭᐅᓂᖏᓐᓄᓪᓗ. ᐱᐅᓪᓚᕆᓚᐅᖅᑐᖅ 
ᑕᖅᑲᒃᑯᐊ ᓂᓪᓕᐊᖃᑦᑕᑎᓪᓗᒋᑦ ᐳᓚᐅᑎᕕᒃᑯᑦ 
ᖃᕆᓴᐅᔭᒃᑯᑦ ᐋᓐᓂᐊᓯᐅᖅᑎᓂᒃ 
ᐅᖃᐅᓯᖃᑦᑎᐊᖅᑐᑎᒃ.  
 
ᐋᓐᓂᐊᓯᐅᖅᑏᑦ ᓄᓇᕘᒥ ᐃᑲᔪᖅᓰᖃᑦᑕᖅᑐᑦ 
ᐋᓐᓂᐊᕕᓕᐊᖅᓯᒪᔪᓂᒃ ᐃᓚᒥᓂᒃ ᓄᓇᒥᓂᓪᓗ, 
ᑕᒪᐅᖓᓗᑦᑕᐅᖅ ᓄᓇᕗᒻᒥ 
ᖃᓄᐃᓐᖏᑦᑎᐊᕋᓱᓐᓂᖏᓐᓂᒃ ᐃᑲᔪᖅᐸᑭᓪᓗᑎᒃ. 
ᑭᒃᑯᓕᒫᑦᑎᐊᑦ ᑲᔪᖏᖅᓴᖃᒃᑲ ᖁᔭᓕᒍᓐᓇᕈᔅᓯ 
ᑲᔪᖏᖅᓴᐃᒍᓐᓇᕈᔅᓯ ᐋᓐᓂᐊᓯᐅᖅᑎᓯᖕᓂᑦ 
ᓄᓇᔅᓯᖕᓂᒃ ᐱᐅᒐᔭᖅᑐᖅ.  

ᒫᓐᓇᑦᑕᐅᖅ ᐊᑲᐅᓈᕐᓂᖓᓂᒃ ᐊᑕᐅᓯᕐᒥᒃ 
ᐅᖃᐅᓯᖃᕈᒪᒐᒪ ᓇᔭᓐᖑᐊᕐᒥ ᐋᓐᓂᐊᓯᐅᖅᑎᒥᒃ. 
ᔨᐊᓂᕗ ᐴᔫᑦ ᑖᓐᓇ ᐱᔾᔪᓯᐊᓚᐅᖅᑐᖅ 
ᓄᓇᖃᖅᑳᖅᑐᒥᓃᑦ ᑲᓇᑕᒥ ᐱᔨᑦᑎᕋᖅᑎᖏᓐᓂᑦ 
ᐊᒻᒪᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐋᓐᓂᐊᓯᐅᖅᑎᐅᓂᕐᒧᑦ. ᑖᓐᓇ ᐃᓕᓴᖅᓯᔪᖅ 
ᐊᖏᖅᓯᒪᑦᑎᐊᕐᓂᖓᓄᑦ ᐱᓕᕆᑦᑎᐊᕐᓂᖓᓄᓪᓗ 
ᐋᓐᓂᐊᓯᐅᖅᑏᑦ ᓄᓇᖃᖅᑳᖅᓯᓚᔪᓂᑦ ᓄᓇᓕᓐᓂ. 
ᑲᓇᑕᒥ ᐊᒻᒪᓗ ᐃᓄᐃᑦ ᑕᐃᒃᑯᐊ 
ᑲᑐᔾᔨᖃᑕᐅᑦᑎᐊᖃᑦᑕᖅᑐᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᓪᓗᑎᒃ. 
 
ᐋᓐᓂᐊᓯᐅᖅᑎᐅᓪᓗᓂ ᖃᒪᓂ’ᑐᐊᕐᒥ, ᑖᓐᓇ 
ᔨᐊᓂᕗ ᐱᒋᐊᖅᑎᑦᑎᓚᐅᖅᓯᒪᔪᖅ 
ᐊᓯᔾᔨᖅᑕᕈᓐᓇᖅᑐᒥᒃ 
ᐋᓐᓂᐊᕕᓕᐊᕈᑕᐅᔪᓐᓇᖅᑐᒥᑦ. 
ᐃᑲᔪᕐᓂᖃᖅᓯᒪᓪᓚᕆᑦᑐᖅ ᐋᓐᓂᐊᓯᐅᖅᑎᓂᒃ 
ᐋᓐᓂᐊᕕᓕᐊᖅᐸᑦᑐᓂᓪᓗ. ᐃᑲᕐᕋᒐᓚᐅᓂᖅᓴᓂᒃ 
ᐋᓐᓂᐊᕕᓕᐊᕈᓐᓇᖃᑦᑕᑎᑦᑎᓯᒪᒻᒪᑕ 
ᐱᐅᒋᔭᐅᓂᖅᓴᐅᓕᖅᓯᒪᓪᓗᑎᓪᓗ ᐃᓄᓐᓄᑦ.  
 
ᑖᓐᓇ ᐃᓕᓴᐃᔨᐅᓕᖅᑐᖅ ᕿᑎᕐᒥᐅᓂ ᔨᐊᓂᕗ 
ᓄᓇᖃᖅᑐᓂ ᐃᖃᓗᑦᑑᑦᑎᐊᕐᒥ. ᑕᕝᕙᓂ 
ᓯᕗᓕᖅᑎᐅᓪᓗᓂ ᔨᐊᓂᐳ ᓱᓕ ᖃᐅᔨᒪᓂᕐᒥᓂᒃ 
ᓴᖅᑭᔮᖅᑎᑏᓐᓇᖃᑦᑕᖅᑐᖅ, ᓴᖅᑭᔮᖅᑎᑎᓪᓗᓂ 
ᐱᐅᔪᒥᒃ ᐃᓕᖅᑯᓯᒥᒃ ᐃᓕᓴᖅᓯᑎᐊᖅᓯᒪᔪᒥᒃ 
ᐊᑦᑕᓇᓐᖏᑦᑐᒥᒃ ᐋᓐᓂᐊᓯᐅᖅᑎᐅᓂᕐᒥᒃ ᐊᒻᒪ 
ᐱᐅᔪᓂᒃ ᓴᖅᑮᒐᓱᐊᖃᑦᑕᖅᑐᓂ ᑭᖑᓂᐊᒍᑦ.  
 
ᑖᓐᓇ ᐅᐱᒋᓚᐅᕐᓚᕗᑦ ᔨᐊᓂᕗ, ᑲᓇᑕᓕᒫᒧᑦ 
ᐱᔾᔪᓯᐊᖃᑕᐅᓐᓂᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕᐅᑲᐃᓐᓇᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ. 

ᓗᐊᕋ ᐅᓪᓗᕆᐊᖅ ᒎᑦᑎᐊᐃ ᐃᓕᓐᓂᐊᓂᕐᒧᑦ 
ᐃᓕᓴᕆᔭᐅᔾᔪᑎᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐃᓚᒋᔭᐅᓚᐅᖅᓯᒪᓪᓗᖓ 
ᑖᔅᓱᒧᖓ.  
 
ᖁᕕᐊᓱᑦᑐᖓ ᓴᖅᑮᒍᓐᓇᕆᐊᔅᓴᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐋᓯᑦ ᓴᖅᑭᔮᖅᑎᑦᑎᓂᐅᓴᒻᒪᑕ 
$5,000-ᓂᒃ ᐃᓕᓐᓂᐊᒃᑲᓐᓂᕈᑎᔅᓴᓂᒃ ᐃᓱᒪᒋᓪᓗᒍ 
ᓗᐊᕋ ᐅᓪᓗᕆᐊᖅ ᒎᑦᑎᐊᐃ.  
ᐃᓕᓐᓂᐊᖅᑏᑦ ᐊᑎᓕᐅᖃᑕᐅᓯᒪᔪᑦ ᖁᑦᑎᓂᖅᓴᒥ 
ᐃᓕᓴᓂᐊᕐᓗᑎᑦ ᓯᑏᕝᕙ 2019-ᒥ ᓯᓚᑦᑐᖅᓴᕐᕕᒻᒥ 
ᐱᖃᑕᐅᔪᓐᓇᖅᑐᐃᑦ. ᑐᔅᓯᕋᖃᑕᐅᔪᓐᓇᖅᑐᐃᑦ ᔫᓂ 
30, 2019-ᕈᓚᐅᓐᖏᓐᓂᖓᓂᒃ. ᑖᓐᓇ ᐱᑎᑕᐅᔪᖅ 
ᓂᕈᐊᖅᑕᐅᒐᔭᖅᑐᖅ ᐃᓕᓐᓂᐊᑎᐊᖅᓯᒪᓂᖏᑦ 
ᒪᓕᓪᓗᒋᑦ ᐊᒻᒪ ᓄᓇᓕᓐᓂ 
ᐱᓕᕆᖃᑕᐅᑦᑎᐊᖅᓯᒪᓂᖓ.  
 
ᑖᓐᓇ ᓗᐊᕋ ᐅᓪᓗᕆᐊᖅ ᒎᑦᑎᐊᐃ ᐃᖅᑲᐅᒪᔭᐅᒻᒪᑦ 
ᐃᓚᒋᔭᐅᓚᐅᖅᓯᒪᓪᓗᓂ ᓄᓇᕗᑦ ᒐᕙᒪᖓ 
ᐱᒋᐊᖅᑎᑕᐅᓕᖅᑎᓪᓗᒍ. 
ᑕᑯᓐᓇᖑᐊᕐᓂᖃᓚᐅᖅᓯᒪᒻᒪᑦ 
ᓯᕗᓕᖅᑎᐅᔭᕆᐊᓕᓐᓂᒃ ᓄᓇᕗᒻᒥ ᐊᒻᒪᓗᑦᑕᐅᖅ 
ᐱᖃᑕᐅᓪᓚᕆᔪᓪᓗ ᓄᓇᓕᓐᓂ ᐆᒻᒪᖅᑯᑎᓕᕆᓂᕐᒥᒃ 
ᐊᐅᓚᑦᑎᔨᐅᔪᓄᑦ. ᒫᓐᓇ ᖃᐅᔨᒪᔭᐅᓕᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ. 
ᐱᔾᔪᓯᐊᖃᑦᑕᖅᑐᐃᑦ ᑖᒃᑯᐊᓂ ᒥᔅ ᒎᑦᑎᐊᐃ 
ᐃᖅᑲᐅᒪᔭᐅᓪᓗᓂ, ᓴᓐᖏᔪᐊᓘᓪᓗᑎᑦ 
ᓯᕗᓕᖅᑎᕈᖃᑦᑕᖅᓯᒪᔪᑦ ᓄᓇᓕᖏᓐᓂ.  
 
ᑲᔪᖏᖅᓴᐃᒍᒪᔪᖓ ᐃᓕᓐᓂᐊᖅᑎᓕᒫᑦᑎᐊᓂᒃ 
ᓄᓇᓕᓕᒫᑦᑎᐊᓂᒃ ᑕᐃᒃᑯᐊ ᓯᓚᑦᑐᖅᓴᕐᕕᒻᒥ 
ᐱᔭᕇᕈᒪᔪᐃᑦ ᐳᓛᕆᐊᖁᓪᓗᒋᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᓯᕕᖓᓂᒃ. 
ᑐᑭᓯᒃᑲᓐᓂᕈᑎᔅᓴᓂᒃ ᐱᒃᑲᓂᕐᕕᓴᐅᒻᒥᔪᖅ ᐊᒻᒪ 
ᑕᑕᑎᕆᐊᓕᓐᓂᑦ ᑐᔅᓯᕋᐅᑎᓂᑦ ᐱᕕᔅᓴᐅᓪᓗᓂ 
ᑕᕝᕙᓐᖓᑦ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᐱᒍᓱᑦᑐᑎᑦ 
ᐃᑲᔪᖅᓰᖃᑦᑕᖅᓯᒪᔪᐃᑦ ᓄᓇᕗᒻᒥ ᐃᓕᓐᓂᐊᖅᑎᓂᒃ 
ᖁᓕᐅᓗᐊᖅᑐᓂᒃ ᐊᕐᕌᒍᓂᒃ. ᐊᕐᕌᒍᑕᒫᑦ 
ᐊᓂᒍᕋᐃᒻᒪᑦ ᑕᒪᒃᑯᐊ ᑐᔅᓯᕋᖅᑏᑦ ᐱᒐᓱᐊᖅᑐᐃᑦ 
ᓴᓐᖏᓂᖅᓴᐅᖏᓐᓇᖃᑦᑕᖅᑐᐃᑦ  

ᐃᓕᓐᓂᐊᖅᓯᒪᓂᑐᐊᕆᓐᖏᑕᖏᒍᑦ ᑭᓯᐊᓂᓕ 
ᓄᓇᖃᖃᑕᐅᓂᒥᑎᒍᑦ. ᑕᒪᓐᓇ ᓯᕗᓂᑦᑎᓐᓄᑦ 
ᓂᕈᐅᓇᑦᑎᐊᖅᑐᐊᓘᕗᖅ.  
 
ᑖᒃᑯᐊ ᑐᔅᓯᕋᖅᑐᓕᒫᑦ ᐱᒐᓱᐊᖅᑐᓕᒫᑦᑎᐊᑦ 
ᐅᐱᒋᓚᐅᕐᓚᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 
ᓄᓇᓕᖕᒧᑦ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ, 
ᒥᓂᔅᑕ ᑯᓱᒐᖅ. 

ᑐᐊᕕᕐᓇᖅᑐᓕᕆᓂᕐᒧᑦ ᑐᑦᑕᕐᕕᒃ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ 
ᓄᓇᕗᒻᒥᐅᓪᓗ.  
 
(ᑐᓵᔨᑎᒍᑦ) ᑕᐃᒪ ᑐᓴᖅᑎᑦᑎᔪᒪᔪᖓ, ᐅᖃᖅᑏ, 
ᑖᒃᑯᓂᖓ ᐱᒻᒪᕆᐅᔪᓂᑦ ᓄᓇᓕᖕᓂᑦ 
ᒐᕙᒪᓕᕆᔨᐅᔪᓂᒃ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᑕᒪᒃᑯᐊ ᐊᕕᒃᑐᖅᓯᒪᔪᐃᑦ 
ᐃᓚᐅᓚᐅᖅᓯᒪᖕᒪᑕ ᑖᒃᑯᓂᖓ ᓄᓇᕗᑉ ᐃᓗᐊᓂ. 
ᑖᓐᓇ ᓴᖅᑭᑕᐅᓯᒪᖕᒪᑦ ᑐᐊᕕᕐᓇᖅᑐᓕᕆᓂᕐᒧᑦ 
ᑕᒡᕙᓂ ᑎᑎᕋᕐᕕᖃᓛᖅᖢᑎᒃ ᓄᓇᕗᑉ ᐃᓗᐊᓂ 
ᐃᖃᓗᖕᓂ. ᑖᓐᓇ ᓯᕗᓪᓕᖅᐹᖑᒐᔭᕐᒪᑦ ᓄᓇᕗᑉ 
ᐃᓗᐊᓂ.  
 
ᑕᐃᒪ ᑖᒃᑯᐊ ᑐᐊᕕᕐᓇᖅᑐᓕᕆᕕᖃᕐᕕᒃ ᑕᒪᒃᑯᐊ 
ᑎᒍᒥᐊᖅᑐᐃᓪᓗ ᑐᐊᕕᕐᓇᖅᑐᓕᕆᓂᕐᒧᑦ 
ᐊᒻᒪᑦᑕᐅᖅ ᑖᒃᑯᐊ ᑲᑎᖅᓱᐃᓗᑎᓪᓗ ᐊᒻᒪᓗ 
ᖃᐅᔨᓴᐃᓗᑎᓪᓗ ᑕᒪᒃᑯᓂᖓ ᐊᒻᒪᓗ 
ᑐᐊᕕᕐᓇᖅᑐᓂᒃ ᑕᒪᒃᑯᓂᖓ 
ᐃᓱᒪᓕᐅᕈᔾᔨᒋᐊᖃᖅᓯᒪᔪᑦ. ᑕᐃᒪ ᐅᒃᐱᕈᓱᒃᓯᒪᕗᒍᑦ 
ᑕᒫᓂ ᐃᖢᐊᖅᓯᒋᐊᒃᑲᓐᓂᕆᐊᖃᖅᓯᒪᖕᒪᑦ ᐊᒻᒪᓗ 
ᐊᑑᑎᖃᑦᓯᐊᕆᐊᖃᖅᓯᒪᖕᒪᑦ ᑐᐊᕕᕐᓇᖅᑐᓂᒃ 
ᑕᒪᓐᓇ ᓄᓇᕘᓕᒫᓂ.  
 

ᓄᓇᓕᖕᓄᑦ ᒐᕙᒪᓕᕆᔨᒃᑯᑦ 
ᐃᔾᔪᐊᖅᓴᖅᓯᒪᐃᓐᓇᖅᓯᒪᔪᑦ 
ᐸᕐᓇᒃᑐᖅᓯᒪᐃᓐᓇᖅᓯᒪᔪᐃᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐃᖃᓗᓐᓂ ᓂᐅᕕᖅᑎᐅᓪᓗᑎᓪᓗ 
ᑐᐊᕕᕐᓇᖅᑐᓕᕆᔾᔪᑎᓂᑦ ᐊᑐᖅᑕᐅᔪᓐᓇᖅᑐᓂᑦ 
ᓄᓇᓕᓐᓂ ᕿᓚᒥᒃᑯᑦ ᒪᑯᓄᖓ ᐃᒥᖅᑐᕈᑎᓄᑦ, 
ᑭᓈᓗᓕᕆᔾᔪᑎᓄᑦ ᐊᒻᒪ ᐆᒻᒪᖅᑯᑎᑦ 
ᖃᒥᑦᑐᒥᓂᐅᑐᐊᕌᖓᑕ  
 
ᓂᕆᐅᑉᐳᒍᑦ ᑐᐊᕕᕐᓇᖅᑐᓕᕆᕕᒃ 
ᐱᔭᕇᖅᑕᐅᓂᐊᖅᑐᖅ ᐋᒡᒌᓯᐅᑉ ᓄᓐᖑᐊᓂ 2019. 
ᑕᐃᒪᓐᓇ ᑖᓐᓇ ᓂᕆᐅᒃᓯᒪᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᒃᑲ ᑕᑯᔭᖅᑐᖃᑎᒌᓛᕈᒪᓪᓗᒋᑦ 
ᐅᑭᐊᒃᓵᖅ ᖃᐃᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, 
ᒥᓂᔅᑕ ᔪᐊᓇᓯ. 

ᐃᓕᓐᓂᐊᓂᕐᒧ ᖃᕋᓴᐅᔭᓯᐅᑏᑦ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 
ᐊᒻᒪᓗ ᐅᓪᓗᒃᑯᑦ ᑭᒻᒥᕈᕐᒥᐅᑦ ᑭᓐᖓᕐᒥᐅᓪᓗ. 
 
ᐅᖃᖅᑏ, 2019 ᓄᓇᕐᔪᐊᕐᒥ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓄᑦ ᐊᕐᕌᒍᒋᒻᒪᒍ. ᑖᓐᓇ ᐱᔾᔪᑎᒋᓪᓗᒍ 
ᑐᓴᖅᑎᑦᑐᒪᕙᓯ ᖃᓄᐃᓕᐅᕐᒪᖔᑦᑕ 
ᐃᓕᓐᓂᐊᕐᓂᓕᕆᔨᒃᑯᑦ ᐱᕚᓪᓕᖅᑎᑦᑎᓇᓱᒃᖢᑎᒃ 
ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᖅᑎᑦᓯᓂᒃᑯᑦ. 
 
ᐅᖃᖅᑏ, ᐅᖃᐅᓯᓕᕆᓂᕐᒥᒃ ᐃᓕᓐᓂᐊᒐᒃᓴᖅ 
ᐱᖁᔭᖅᑎᒍᑦ, ᓄᑕᕋᑯᓗᐃᓪᓘᓐᓃᑦ 
ᐱᓐᖑᐊᕈᓐᓇᕐᓗᑎᒃ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᖅᑎᓪᓗᒋᑦ ᑎᑎᕋᕐᓂᕐᒥᒃ ᐊᓯᖏᓐᓂᓪᓗ 
ᐅᖃᐅᓯᓕᕆᓂᕐᒧᑦ ᑐᓐᖓᕕᓕᓐᓂᒃ. ᐃᑲᔪᖅᓱᕈᑎᒃᓴᑦ 
ᐱᓕᕆᕝᕕᒃᑲ ᐋᖅᑭᑦᓯᓯᒪᓕᖅᑐᑦ ᒪᕐᕉᓐᓂᒃ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐅᖄᓚᐅᑎᕋᓛᒃᑯᑦ ᐋᖅᑭᒐᐅᔪᓂᒃ 
ᐴᖅᑲᖅᑕᐅᔪᒃᓴᐅᔪᑦ ᐊᑭᖃᓐᖏᒃᓗᑎᒃ ᑖᒃᑯᐊ 
ᐅᖄᓚᐅᑎᕋᓛᒃᑯᑦ ᐅᖄᓚᐅᑎᕋᓛᓄᑦ 
ᖃᕋᓴᐅᔭᕋᓛᓄᑦ ᐴᖅᑲᖅᑕᐅᔪᓐᓇᖅᖢᑎᒃ. 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ, ᐅᖃᖅᑏ, ᑖᒃᑯᐊ ᓯᕗᓪᓕᖅᐹᑦ 
ᓴᖅᑭᑕᕗᑦ ᐅᖄᓚᐅᑎᕋᓛᕐᒧᑦ ᐋᖅᑭᖅᑎᒐᒃᓴᑦ 
ᐊᑐᕋᑦᓴᐅᓪᓗᑎᒃ ᑕᐃᒍᖅᑕᖅ “ᐅᖃᐅᓰᑦ 
ᐱᓐᖑᐊᕈᑏᑦ”. ᐃᓕᓴᐃᔾᔪᑎᒃᓴᕗᑦ ᐃᓄᒃᑐᑦ 
ᐅᖃᐅᓯᐅᒐᔪᒃᑐᓂᒃ ᓲᕐᓗ ᐅᑭᐅᖅᑕᖅᑐᒥ ᓂᕐᔪᑎᓂᒃ, 
ᐃᒡᓗᒥᐅᑕᐃᑦ ᐱᖁᑎᖏᓐᓂᒃ. ᐃᓅᓪᓗᑕ ᐃᑉᐱᔭᕗᑦ 
ᐊᒻᒪ ᑎᒥᑦᑕ ᑭᓱᑯᑦᑎᖏᓐᓂᒃ. ᑖᓐᓇ 
ᐅᖄᓚᐅᑎᕋᓛᕐᒧᑦ ᐊᖅᑭᒃᑕᐅᔪᓐᓇᖅᑐᖅ 
ᐊᑐᖅᑕᐅᔪᓐᓇᖅᑐᖅ ᖃᓂᐅᔮᖅᐸᐃᑎᑐᑦ 
ᖃᓕᐅᔮᖅᐸᐃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ. 1,000 
ᐅᖓᑖᓃᑦᑐᑦ ᖃᕋᓴᐅᔭᓄᑦ ᐴᖅᑲᐃᓯᒪᓕᖅᑐᑦ 
ᑖᑦᓱᒪᓐᖓᑦ ᐅᖄᓚᐅᑎᕋᓛᕐᒧᑦ ᐊᑐᕋᑦᓴᓄᑦ.  
 

(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅ ᐅᖄᓚᐅᑎᕋᓛᕐᒧᑦ 
ᐊᑐᕋᒃᓴᖅ, ᑎᑎᕋᕆᐅᖅᓴᐅᑏᑦ, ᓴᒃᑯᑕᐅᓚᐅᖅᑐᖅ 
ᑕᒫᓂ ᐊᕐᕌᒍᑖᓵᖅᑲᐅᒥ. ᑎᑎᕋᕆᐅᖅᓴᐅᑏᑦ 
ᐃᓕᓐᓂᐊᖅᑎᑦᑎᓲᖅ ᖃᓄᖅ 
ᐋᖅᑭᒃᓱᐃᒍᓐᓇᕐᒪᖔᕐᒥᒃ ᖃᓂᐅᔮᖅᐸᐃᓂᒃ 
ᐃᓄᒃᑎᑐᑦ ᑎᑎᕋᐅᓯᖏᓐᓂᒃ. ᐊᑐᖅᐸᒃᑐᑦ ᓂᕈᐊᓲᑦ 
ᖃᓂᐅᔮᖅᐸᐃᓂᒃ ᐆᒃᑐᕋᓲᑦ ᑎᑎᕋᕆᐅᖅᓴᓪᓗᑎᒃ 
ᐃᓂᓕᐅᖅᑐᑎᒃ ᐊᒡᒐᒥᓄᑦ, ᑕᑯᓪᓗᒋᓪᓗ ᐅᖃᐅᓯᕐᒥᒃ 
ᐱᖃᓯᐅᔾᔨᓯᒪᓪᓗᓂ ᐃᓂᓕᐅᓐᖑᐊᖅᑕᒥᓂᖓᓂᒃ 
ᓴᖅᑮᓪᓗᓂ. 
 

ᐅᖃᖅᑏ, ᑖᒃᑯᐊᒃ ᑕᒪᒃᑮᒃ ᐅᖄᓚᐅᑎᕋᓛᕐᓄᑦ 
ᐋᖅᑭᒐᑦ ᐊᑐᖅᑕᐅᔪᓐᓇᑦᑎᐊᖅᑐᑦ 
ᐱᔭᕆᐊᑭᑦᑑᓪᓗᑎᒡᓗ. ᐊᑐᖅᑕᐅᔪᓐᓇᖅᑐᑦ 
ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ, 
ᒥᑭᔫᑕᐅᓂᖅᐹᓂᒃ ᖁᑦᑎᓂᖅᐹᓄᑦ 
ᐅᖃᓕᒫᕆᐅᖅᓴᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᒍᑕᐅᔪᓐᓇᖅᑐᑎᑦ. ᐃᓚᒌᓪᓗ 
ᐃᓕᓐᓂᐊᕈᑎᒋᔭᒃᓴᐅᓪᓗᑎᒃ ᐊᖓᔪᖅᑳᕆᔭᐅᔪᑦ 
ᐃᓐᓇᑐᖃᐃᓪᓗ ᐱᖃᑕᐅᓗᑎᒃ. 
 

ᐅᖃᖅᑏ, ᐱᓕᕆᕝᕕᒐ 
ᐱᓕᕆᐊᖃᐃᓐᓇᕆᐊᖃᕐᓂᕋᖅᓯᒪᕗᑦ 
ᐅᖄᓚᐅᑎᕋᓛᒃᑯᑦ ᐊᑐᒐᒃᓴᓂᒃ ᐃᓄᒃᑐᑦ 
ᐊᑐᖅᑕᐅᔾᔫᒥᑎᑕᐅᖁᓪᓗᒍ ᓴᖅᑭᑦᑎᒃᑲᓐᓂᖁᓪᓗᒍᓗ. 
ᑕᐃᒪᐃᑦᑎᓪᓗᑕ ᐱᓕᕆᕝᕕᕗᑦ 
ᐃᓚᐅᖃᑕᐅᑎᑦᑎᔪᓐᓇᕐᓂᐊᖅᑐᑦ ᒪᒃᑯᓐᓂᖅᓴᓂᒃ 
ᓄᓇᕗᒻᒥᐅᓂᒃ ᐃᓄᒃᑐᑦ ᐅᖃᐅᓯᕐᒥᒃ 
ᓇᒃᓴᕈᓐᓇᕐᓂᐊᕐᒪᑕ ᓇᒧᑐᐃᓐᓇᖅ 
ᐃᓕᓐᓂᐊᕐᓗᑎᓪᓗ ᓇᒻᒥᓂᖅ ᓱᑲᓐᓂᖓᓂᒃ 
ᐃᓕᓐᓂᐊᕈᑎᒋᔪᒪᔭᖏᑦ ᒪᓕᓪᓗᒋᑦ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑲᔪᖏᖅᓴᕈᒪᕙᒃᑲ 
ᓄᓇᕗᒻᒥᐅᓕᒫᑦ ᑖᒃᑯᓇᓐᖓᑦ ᖃᕋᓴᐅᔭᕋᓛᓄᑦ 
ᐅᖄᓚᐅᑎᕋᓛᓄᓪᓘᓐᓂᑦ ᐴᖅᑲᕐᓗᓯᐅᒃ 
ᐊᑐᖃᑦᑕᕐᓗᓯᐅᓪᓗ ᖃᐅᑕᒫᑦ. ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 
(ᑐᓵᔨᑎᒎᕈᓐᓃᖅᑐᖅ) ᑲᔪᕼᐃᓗᑕ. 
ᑲᑎᒪᔾᔪᑎᒃᓴᑉᑎᒻᓄᑦ. ᒪᓕᒐᓕᐅᖅᑏᑦ 
ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ 
ᒥᔅᑕ ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ 
ᐃᓕᓴᐃᔨᒃᓴᓐᖑᕐᓂᕐᒧᑦ ᐃᓱᓕᒃᓯᔪᐃᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᖑᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᐅᓐᓄᓴᒃᑯᑦ ᒪᓕᒐᓕᐅᖅᑏᑦ.  
 
ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒋᑦ 
ᓴᓂᑭᓗᐊᕐᒥ ᐃᓕᓐᓂᐊᕌᓂᒃᑐᑦ 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᒥᐊᓱᖅᑖᓗᒃ ᑕᒡᕙᓂ ᒪᓕᒐᓕᐅᕐᕕᖕᒥ 
ᐅᖃᖃᑦᑕᖅᓯᒪᔪᒍᑦ ᐃᓕᓴᐃᔨᖃᕆᐊᖃᕋᑦᑕ 
ᓄᓇᕗᒻᒥ ᐃᓕᓐᓂᐊᖅᓯᒪᓂᑯᓂᒃ. 
 
ᐊᒻᒪᓗ ᑖᒃᑯᐊ ᐅᐱᒋᔭᕐᔪᐊᒃᑲ ᓴᓂᑭᓗᐊᕐᒥᐅᑦ 
ᐊᕐᕌᒍᒐᓴᖕᓄᑦ ᐃᓕᓐᓂᐊᖅᓯᒪᖕᒪᑕ 
ᐊᒃᓱᕉᓴᒃᓯᒪᖕᒪᑕᓗ ᐃᓱᓕᑦᑎᓇᓱᒃᖢᑎᒃ.  
 
ᐅᖃᖅᑏ, ᓴᓂᑭᓗᐊᕐᒥ 2019-ᒥ ᐃᓱᓕᑦᑎᔪᑦ 
ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐅᑯᐊᖑᕗᑦ: 
 
• ᓯᐅᕋ ᑯᓪᓗᐊᕈᖅ-ᑲᐅᓵᓕ; 
• ᒦᓇ ᕼᐅᐊᐃᑦ; 
• ᓵᓚᑦ ᑯᕉ; 
• ᐋᓕᔅ ᖃᕕᒃ ᓵᓚ; 
• ᓕᐊ ᒦᑯ. 
 
ᑖᒃᑯᐊ ᐊᔾᔪᒥᓇᖅᐳᑦ ᒪᒃᑯᒃᑐᓄᑦ ᐊᒻᒪᓗ 
ᐃᓐᓇᕈᓕᖅᑐᓄᑦ ᐃᓕᓴᐃᔨᓐᖑᖅᓴᕈᓐᓇᖁᓪᓗᒋᑦ.  
 
ᐅᖃᖅᑏ, ᑐᑭᓯᐅᒪᓂᕋᒪ ᒪᓕᒃᖢᒍ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ 

ᐅᐸᖕᓂᐊᖅᑐᕉᖅ ᐅᐱᕐᖔᖅ ᑲᑎᒪᕐᔪᐊᕐᓇᖅ 
ᐃᓱᓕᑉᐸᑦ. ᑭᒡᒐᖅᑐᖅᖢᒋᑦ ᑕᐃᒃᑯᐊ ᖁᔭᓐᓇᒦᖅᐸᒃᑲ 
ᐃᑲᔪᖅᓱᖃᑦᑕᕐᒪᑕ.  
 
ᐊᒻᒪᓗ ᐊᑏ, ᖁᕕᐊᓲᑎᒋᓚᕗᑦ ᑖᒃᑯᐊ 
ᓄᑖᖑᓂᖅᐹᑦ ᐃᓕᓴᐃᔩᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 5(2): 

ᐊᖓᔪᖅᑳᓐᖑᐊᓐᖑᓂᖅ ᓱᕈᓯᕐᓄᑦ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐅᑉᓗᒃᑰᖅᐸᒃᑲ 
ᑰᒐᕐᔪᖕᒥᐅᑕᐅᖃᑎᒃᑲ, ᑕᓗᕐᔪᐊᕐᒥᐅᑕᑦ, 
ᒪᓕᒐᓕᐅᖅᑎᐅᖃᑎᒋᔭᑉᕼᐃ.  
 
(ᑐᓵᔨᑎᒍᑦ) ᐅᓪᓗᒥ ᓇᖏᖅᐳᖓ ᑖᒃᑯᐊ 
ᐱᒻᒪᕆᐅᔪᐃᑦ ᑖᒃᑯᐊ ᐊᖓᔪᖅᑳᖃᖏᑦᑐᐃᑦ ᓱᕈᓰᑦ.  
 
ᐊᒻᒪᓗ ᑖᒃᑯᐊ ᐅᖃᖅᑎᑦᓯᔩ, ᑕᐃᒪ ᑖᒃᑯᐊ ᓄᑕᖅᑲᑦ 
ᑭᑐᓕᒫᑦ ᑕᒪᕐᒥᑦᓯᐊᖅ 
ᐊᖏᕐᕋᖃᑦᑕᕆᐊᖃᖅᓯᒪᖕᒪᑕ..  
 
ᑕᐃᒪ ᑖᒃᑯᐊ ᐃᓄᐃᑦ ᓄᓇᓕᑉᑎᓐᓂ ᐱᔭᒃᓴᒥᖕᓂᒃ 
ᑕᒪᓐᓇ ᐊᖓᔪᖅᑳᖑᓐᖑᐊᖑᔪᓂᒃ ᓱᕈᓯᕐᓄᑦ.  
 
ᓄᑕᖅᑲᓄᑦ ᑕᒪᓐᓇ ᐱᔭᒃᓴᖃᐅᖅᓯᒪᖕᒪᑦ ᑕᒪᓐᓇᓕ 
ᐱᒻᒪᕆᐅᓪᓗᑎᒃ.  
 
ᐅᖃᖅᑎᑦᓯᔩ, ᑕᐃᒪ ᐊᔪᕐᓇᖅᓯᖃᑦᑕᕐᒪᑦ ᑮᓇᐅᔭᕐᓂᒃ 
ᓇᓂᓯᓇᓱᒡᓗᓂ ᓄᓇᓕᑉᑎᓐᓄᑦ ᑐᒃᓯᕋᕋᓗᐊᖅᖢᑕ 
ᑭᓯᐊᓂᓕ ᑕᐃᒪ ᐊᖏᖃᑎᖃᕈᓐᓇᖅᓯᒪᔪᒃᓴᐅᔪᑦ 
ᐅᕙᓐᓂᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊᑦ 
ᑕᐃᒪ ᓄᑕᖅᑲᐃᑦ ᓯᕗᓪᓕᐅᑎᔭᕆᐊᖃᕐᒪᑕ. 

 
>>ᐸᑦᑕᑐᖅᑐᑦ 
 
ᖃᐅᔨᒪᒐᑉᓯ, ᐅᖃᖅᑏ, ᑕᐃᒪ ᒪᕐᕉᖕᓂᒃ ᓄᓇᓖᖕᓂᒃ 
ᑭᒡᒐᖅᑐᐃᓯᒪᒐᒪ. ᐊᒻᒪᓗ ᖃᐅᔨᒪᓪᓗᖓ ᑕᒪᒃᑯᐊ 
ᒪᓕᒐᓕᐅᕐᓂᕐᒥᒃ ᒪᓕᒐᓕᐅᖅᑎᐅᓂᕐᓂᒃ 
ᖃᐅᔨᒪᑦᑎᐊᖅᑐᖓ ᑕᒪᒃᑯᐊ ᐃᓄᐃᑦ 
ᐱᔭᒃᓴᖃᖅᓯᒪᖕᒪᑕ ᐱᔭᒃᓴᖃᕈᓐᓇᖅᓯᒪᖕᒪᑕ 
ᐊᖓᔪᖅᑳᖑᓐᖑᐊᕈᓐᓇᕐᓂᖅ ᐊᒃᓱᕈᕋᓗᐊᖅᑎᓪᓗᒋᑦ.  
 
ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᑦᑎᓐᓂ 
ᐊᑭᑐᔫᒻᒪᕆᐊᓘᓪᓗᑎᒃ ᑕᒪᒃᑯᐊ. ᐅᖃᖅᑏ, 
ᐊᒻᒪᑦᑕᐅᖅ ᑖᒃᑯᐊ ᐃᑲᔪᖅᑐᕆᐊᖃᖅᓯᒪᒐᑉᑎᕗᑦ 
ᑖᒃᑯᐊ ᐊᖓᔪᖅᑳᖑᔪᐃᑦ ᓱᕈᓯᕐᓄᑦ ᓄᑕᖅᑲᓄᑦ 
ᐊᒻᒪᓗ ᑲᒪᑦᓯᐊᕆᐊᖃᖅᓯᒪᒋᐊᖃᕐᒪᑕ.  
 
ᐅᑉᓘᑉ ᐃᓗᐊᓂ, ᐅᖃᖅᑎᑦᓯᔩ, ᑕᐃᒪ 
ᐊᐱᖅᑯᑎᖃᕈᒫᖅᐳᖓ ᒥᓂᔅᑑᔪᒧᑦ ᑕᒪᑐᒧᖓ 
ᐃᑲᔪᕈᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 340 - 5(2): 

ᐃᓕᓴᕐᕕᒃᑯᑦ ᐱᓕᕆᓂᕆᔭᖏᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᕿᑭᖅᑕᕐᔪᐊᕐᒥᐅᑦ ᐊᒻᒪ ᑲᖏᖅᑐᒑᐱᖕᒥᐅᑦ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᒍᑎᖃᖅᑐᖓ ᑕᐃᒪ 
ᐃᑉᐸᒃᓴᖅ ᐅᖃᓚᐅᕋᒪ ᓴᖅᑭᑦᑎᓂᐊᕐᓂᕋᖅᑐᖓ 
ᑖᒃᑯᐊ ᐊᑎᖏᓐᓂᒃ. ᐃᑲᔪᕆᐊᖅᐸᒃᑐᑦ 
ᐃᓕᓴᖅᓯᕕᖕᒥ ᑎᓕᔭᐅᓪᓗᑎᒃ ᓄᓇᓕᓐᓂ 
ᐊᒃᓱᕈᓗᐊᖅᑐᖃᖅᑎᓪᓗᒍ 
ᐱᓂᕐᓗᒃᑐᖃᖅᓯᒪᑎᓪᓗᒍᓘᓐᓃᑦ. ᑖᒃᑯᐊ 
ᐃᑲᔪᖅᑎᐅᖃᑦᑕᖅᑐᑦ ᐊᒃᓱᐊᓗᒃ ᐃᑲᔪᖃᑦᑕᕐᖓᑕ.  
 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3356 

ᓄᓇᑦᑎᓐᓄᑦ ᑎᑭᑕᐅᓯᒪᓚᐅᕋᑦᑕ 
ᐃᑲᔪᕆᐊᖅᑕᐅᓯᒪᓪᓗᑕ 
ᐊᒃᓱᕈᓐᓇᖅᑐᖃᒻᒪᕆᑲᐃᓐᓇᓚᐅᖅᑎᓪᓗᒍ ᓄᓇᒋᔭᒪ 
ᐃᓛᒃ, ᑭᒡᒐᑐᖅᑕᓐᓂ ᑕᕝᕙᓂ ᓄᓇᓕᖕᓂ. ᑖᒃᑯᐊ 
ᐊᑎᖏᑦ ᓴᖅᑭᑦᑐᒪᓪᓗᒋᑦ ᑕᐃᒃᑯᐊᖏᓛᒃ 
ᐃᓕᓴᖅᓯᕕᒻᒦᓐᖓᖅᑐᑦ 
ᑲᖏᖅᑐᒑᐱᖕᒥᐅᑐᐃᓐᓇᐅᖏᑦᑐᓂᒃ 
ᑎᓕᓯᖃᑦᑕᓕᕐᖓᑕ ᓄᓇᓕᐅᑉ ᐊᓯᐊᓃᑦᑑᒐᓗᐊᓂ 
ᐃᓅᓯᓕᕆᔨᓂᒃ ᑎᓕᓯᖃᑦᑕᓕᕐᖓᑕ ᑕᒪᒃᑯᓄᖓ 
ᓄᓇᓕᖕᓄᑦ ᐃᑲᔪᕆᐊᖁᔨᓪᓗᑎᒃ ᑖᓐᓇ 
ᐃᓕᓴᖅᓯᕕᒃ ᐊᖅᑯᑕᐅᓪᓗᓂ. 
 
ᑲᖏᖅᑐᒑᐱᖕᒦᓐᖓᖅᑐᑦ ᐅᑯᐊᖑᓚᐅᖅᑐᑦ ᐅᓖᐱᑲ 
ᐊᐅᓚᕿᐊᖅ ᐸᓂᒃᐸᒃ ᐊᒻᒪ ᔫᓴ ᐃᒃᑲᕆᐊᓗᒃ. ᑖᓐᓇ 
ᔫᓴ ᐃᒃᑲᕆᐊᓗᒃ ᐃᓅᓱᒃᑐᓄᑦ ᐃᑲᔪᕆᐊᖅᐸᑦᑐᖅ 
ᐃᓅᓱᒃᑑᓪᓗᓂ ᑕᒪᒃᑯᐊ ᐃᓅᓯᓕᕆᔩᑦ 
ᐊᔾᔨᒌᑉᐸᖏᒻᒪᑕ ᐃᓐᓇᓪᓚᕇᓪᓗ ᐃᓅᓱᑦᑐᐃᓪᓗ, 
ᑖᓐᓇ ᐃᓅᓱᑦᑐᓄᑦ ᑐᕌᖓᓗᐊᖅᑎᑕᐅᕙᑦᑐᖅ ᔫᓴ 
ᐃᒃᑲᕆᐊᓪᓗᒃ ᐃᓅᓱᑦᑑᖃᑎᒥᓂᒃ 
ᐱᓕᕆᖃᑎᖃᑦᑎᐊᕈᓇᐸᑦᑐᓂ. 
 
ᐊᒻᒪᓗ ᑖᒃᑯᐊ ᒪᕐᕉᒃ 
ᑲᖏᖅᑐᒑᐱᖕᒥᐅᑕᐅᖏᑦᑑᒐᓗᐊᒃ 
ᑕᒫᓐᖔᖅᓯᒪᓪᓗᑎᒃ ᑕᕝᕘᓇᑦᑕᐅᖅ ᐃᓕᓴᖅᓯᕕᒃᑯᑦ 
ᑎᓕᔭᐅᓯᒪᓚᐅᕐᒥᔫᒃ, ᓗᒃᑳᓯ ᐃᑭᓪᓗᐊᖅ ᐊᒻᒪᓗ 
ᒥᑦᓱᓪ ᐃᑭᓪᓗᐊᖅ. ᑖᒃᑯᐊᒃ 
ᐃᑲᔪᕆᐊᖅᓯᒪᓐᖑᐊᑕᖅᓯᒪᓚᐅᕐᒥᔫᒃ ᑕᕝᕗᖓ 
ᕿᑭᖅᑕᕐᔪᐊᕐᒧᑦ ᑎᑭᑎᑦᑎᓯᒪᑎᓪᓗᒋᑦ  ᑖᒃᑯᐊ 
ᐃᓕᓴᖅᓯᕕᒃᑯᑦ. 
 
ᐅᖃᖅᑎᑦᑎᔩ, ᑕᒪᑐᒪᑉ ᒥᔅᓵᓄᑦ 
ᐃᓄᓯᓕᕆᔨᑕᖃᒃᑲᓐᓂᕋᓗᐊᕐᒥᒻᒪᑦ ᓄᓇᓖᑦ 
ᐃᓚᖏᑦ ᐃᓄᓯᓕᕆᔨᖃᐅᕋᓗᐊᕐᖓᑕ 
ᒐᕙᒪᒃᑯᑎᒎᖅᑐᓂᒃ. ᑕᐃᒃᑯᐊ 
ᑲᑎᖃᑎᒋᑲᐃᓐᓇᓚᐅᕋᒃᑭᑦ ᑖᒃᑯᐊ 
ᓄᓇᑦᑎᓄᖅᓯᒪᓚᐅᖅᑐᑦ ᐃᓱᒪᓘᑎᒋᔭᒥᓂᒃ 
ᐅᖃᐅᓯᖃᖅᑎᓪᓗᒋᑦ ᐅᕙᓐᓄᑦ ᑕᒪᓐᓇ 
ᐅᖃᐅᓯᕆᖁᔭᐅᓚᐅᕐᖓᑦ. ᐊᐱᖅᓲᑎᒋᓂᐊᕋᒃᑯ 
ᐊᐱᖅᓱᓇᖅᓯᑉᐸᑦ ᐃᓄᓕᕆᔨᒃᑯᓐᓂᓐᖔᖅᑐᑦ 
ᑕᐃᒃᑯᐊ ᐃᓄᓯᓕᕆᔨᐅᕙᑦᑐᑦ 
ᐱᓕᕆᖃᑕᐅᔪᓐᓇᓐᖏᒻᒪᑕᒎᖅ ᑖᒃᑯᓇᓐᖓᑦ.  
 

ᑕᒪᓐᓇ ᐃᓱᒫᓗᓇᓪᓚᕆᒻᒪᑦ ᐱᓕᕆᔭᕆᐊᖃᕐᓂᖓ 
ᐱᔾᔪᑎᒋᓪᓗᒍ.  
 
ᐅᖃᖅᑎᑦᑎᔩ, ᐅᖃᐅᓯᔅᓴᓐᓂᒃ ᐱᔭᕇᕈᒪᒐᓗᐊᖅᑯᖓ 
ᐊᖏᖅᑕᐅᔪᒪᓪᓗᖓ ᑲᑎᒪᔨᐅᖃᑎᓐᓄᑦ. 
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᔪᖅ ᐃᓱᓕᑦᑎᔪᓐᓇᕐᓂᐊᕋᒥᒃ 
ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ. 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᑕᐃᒪᐃᓛᒃ ᑕᒪᓐᓇ 
ᐃᓱᒪᓗᒋᔭᐅᓯᒪᓪᓚᕆᕐᖓᑦ ᑕᒪᒃᑯᐊ ᒐᕙᒪᒃᑯᓐᓂ 
ᐃᓄᓯᓕᕆᔨᐅᔫᒐᓗᐊᑦ ᑖᒃᑯᓂᖓ 
ᐱᓕᕆᖃᑎᖃᓐᖏᓪᓚᕆᒻᒪᑕᒎᖅ ᓄᓇᓕᓐᓄᑦ 
ᑎᓕᔭᐅᕙᑦᑐᓂᒃ ᐃᓕᓴᖅᓯᕕᒻᒥ. ᑖᒃᑯᐊ 
ᐃᓄᐃᓐᓇᐅᕙᑦᑐᑎᒃ ᓄᓇᓕᓐᓂ ᐃᑲᔪᕆᐊᖅᐸᑦᑐᑦ.  
 
ᓄᓇᓖᑦ ᑕᐃᒪᐃᑦᑐᖃᕋᓗᐊᕐᖓᑕ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᐅᔪᓂᒃ ᐃᓅᓯᓕᕆᔨᒋᔭᐅᔪᓂᒃ 
ᑭᓯᐊᓂ ᑕᒪᓐᓇ ᑕᐃᒃᑯᓇᖓᒡᒎᖅ 
ᐱᓕᕆᖃᑎᖃᕈᓐᓇᓐᖏᒻᒪᑕ. 
ᐱᓕᕆᖃᑎᒌᒍᓐᓇᖏᒻᒪᑕ. ᑖᒃᑯᐊ ᒐᕙᒪᒃᑯᓪᓗ 
ᐃᓄᓯᓕᕆᔨᖏᑦ ᐊᒻᒪᓗ ᐃᓕᓴᖅᓯᕕᒻᒥᖔᖅᑐᑦ 
ᑎᓕᔭᐅᕙᑦᑐᑦ ᓄᓇᓕᓐᓄᑦ ᐃᑲᔪᕆᐊᖅᑎᑕᐅᕙᑦᑐᑦ. 
ᑲᑐᔾᔨᖃᑎᒌᖃᑦᑕᕆᐊᖃᑦᑕᕋᔭᓐᖑᐊᕋᓗᐊᕐᖓᑕ. 
ᑖᒃᑯᓂᖓᔅᓴᐃᓐᓇᖅ ᐃᖅᑲᓇᐃᔮᖃᕐᖓᑕ ᐃᓄᓐᓂᒃ 
ᐃᓄᓯᓕᕆᓂᖅ ᑕᒪᓐᓇ 
ᐱᓐᖑᐊᖏᑦᑐᒻᒪᕆᐊᓘᑎᓪᓗᒍ.  
 
ᓱᒻᒪᑦ ᐊᔾᔨᒌᓐᖏᑦᑑᓐᓂᒃ ᐱᓕᕆᓇᓱᐊᕐᒪᖔᑕ 
ᐅᕝᕙᓘᓐᓃᑦ ᖃᓄᖅ ᐊᑲᐅᓐᖏᓕᐅᕈᑎᖃᕐᒪᖔᑦ 

ᑕᒪᓐᓇ ᐅᖃᐅᓯᕆᔭᕆᐊᖃᒻᒪᕆᖅᑯᕋᑦᑎᒍᑦ.  
ᐃᓘᓐᓇᑦᑎᐊᑕ ᐅᖃᖅᐸᑲᑦᑕ ᑕᒪᓐᓇ ᐃᒻᒥᓂᒃ 
ᐃᓄᐊᕐᓂᖅ ᐃᓄᔪᓐᓃᖅᑐᑦ ᑕᒪᒃᑯᐊ 
ᓄᖅᑲᖅᑎᒐᓱᐊᕈᒪᓪᓗᑎᒍᑦ. 
ᐅᖃᐅᓯᕆᔭᐃᓐᓇᕆᔭᐃᓐᓇᖅᐸᒃᑲᑦᑎᒍᑦ 
ᒪᓕᒐᓕᐅᖅᑎᐅᓪᓗᑕ ᖃᓄᒃᑲᓐᓂᖅ 
ᐃᑲᔪᒃᑲᓐᓂᕈᓐᓇᕐᒪᖔᑦᑕ ᐅᖃᐅᓯᕆᓪᓗᑎᒍᑦ 
ᐊᔅᓱᕉᑎᒋᓪᓚᕆᑉᐸᑲᑦᑎᒍᑦ.  
 
ᑕᒪᒃᑯᐊ ᐱᓕᕆᔨᐅᔪᑦ ᑕᐃᒪᓐᓇ ᐱᓕᕆᑎᓪᓗᒋᑦ 
ᑕᒪᓐᓇ ᐋᖅᑭᑎᐊᖅᓯᒪᑎᓐᓇᒍ ᐋᖅᑭᑦᑎᐊᕈᑎᔅᓴᒥᒃ 
ᕿᓂᕆᐊᖃᖅᑰᕋᑦᑕ ᑕᒪᓐᓇ ᐊᐱᖅᓱᕐᓇᖅ 
ᓈᒻᒪᓯᑉᐸᑦ ᐊᐱᖅᑯᑎᒋᔪᒫᕋᒃᑯ ᐃᓄᓯᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅ ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 341 - 5(2): 

ᐱᒃᑯᒋᔭᐅᓂᖏᑦ ᒍᕆᔾᓕᒃᑯᑦ ᐊᕿᑦᑎᖏᑦ 
(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᐅᓐᓄᓴᒃᑯᑦ ᖁᕐᓗᖅᑐᕐᒥᐅᑦ.  
 
ᐅᖃᖅᑏ, ᖁᕕᐊᓱᒃᑐᕐᔪᐊᖑᔪᖓ ᐅᓪᓗᒥ 
ᓇᖏᖅᓯᓪᓗᖓ ᖁᕕᐊᓲᑎᒋᔪᓐᓇᕋᒃᑭᑦ ᑕᐃᒃᑯᐊ 
ᖁᕐᓗᖅᑐᑦ ᒍᕆᔅᓕᔅ ᐊᕿᕙᒃᑐᖏᑦ 
ᑲᔪᓯᑦᑎᐊᖅᓯᒪᖕᒪᑕ ᐊᒻᒪᓗ ᔭᓗᓇᐃᑉ-ᒥ ᑕᒪᑐᒪᓂ 
ᐱᓐᖑᐊᕆᐊᖅᑐᓚᐅᖅᖢᑎᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ, ᐊᖓᔪᖅᑲᖏᑦ ᓕᓐ ᓴᕗᐊ ᐊᒻᒪᓗ ᔪᐊᐃ  
ᐱᓕᑉᔅ 

ᖁᕝᕙᓯᖕᓂᓖᑦ 6 ᐊᒻᒪᓗ 7 ᐊᖑᑎᑦ ᐊᕿᔨᖏᑦ 
ᓵᓚᒃᓴᓚᐅᖅᓯᒪᔪᑦ ᒪᕐᕉᖑᓪᓗᑎᒃ. ᐅᕝᕙᐅᕗᑦ 
ᐱᓐᖑᐊᖅᑎᑦ:  
 
• ᑲᐱᑕᓐ ᔫᓇᑕᓂ ᐃᕼᐅᔭᑕᖅ 
• ᒪᐃᓴᓐ ᑭᓚᖓᖕᐴᒃ 
• ᓯᑲᐃᓗ ᑎᒃᑲᓕᒃ  
• ᔭᐃ ᓄᕕᖓᓗᒃ  
• ᓇᐅᓚᓐ ᓄᐊᐴᒃ  
• ᑖᓇ ᐊᑲᓇ 
• ᐊᓐᑐᕋᐃ ᐃᓱᒪᑕᖅ  
• ᓇᐅᓚᓐ ᑐᐊᓯ  
• ᒋᐅᕆᑦ ᓂᕕᖓᓗᒃ  
• ᓇᐅᓚᓐ ᑎᒧᕋ 
• ᔮᓐ ᐆᓪᓴᓐ  
• ᐃᑦᒍ ᑑᐹᓐᑦ  
• ᐹᓪ ᒪᒃᑖᓄᑦ 
• ᑲᐃᑕᓐᓐ ᑭᓚᖓᖕᐴᒃ 
• ᓯᐸᓐᓱ ᐃᓪᒍᒃ  
 
ᐊᒻᒪᓗ ᑖᒃᑯᐊ ᒎᓗᒥᒃ ᐅᔭᒥᒃᑕᐅᓯᒪᒐᒥᒃ 
ᖁᕕᐊᓱᒃᑐᒃᓴᐅᓪᓗᑎᒃ ᓇᓗᖅᑯᑎᓐᖏᑦᑐᖓ. ᑖᒃᑯᐊ  
ᓵᓚᒃᓴᖅᑐᐊᓘᔪᓇᓚᐅᕐᒪᑕ 100-ᖑᑎᓪᓗᒋᑦ 
ᑲᑐᔾᔨᖃᑎᒌ 1,000-ᓗ ᐅᐸᒃᓯᒪᓪᓗᑎᒃ.  
 
ᖁᕕᐊᓲᑎᕙᒃᑲ ᖁᕐᓗᖅᑑᕐᒥ ᒍᕆᔅᓕᔅ ᐊᕿᕙᒃᑐᖏᑦ 
ᓵᓚᒃᓴᑐᐃᓐᓇᕐᓂᐅᖏᑦᑐᒧᑦ ᑭᓯᐊᓂ 
ᐃᓚᐅᓪᓚᕆᓚᐅᕐᒪᑕ ᖁᕕᐊᓇᖅᑐᐊᓗᖕᒥᓪᓗ ᐊᒻᒪᓗ 
ᐊᔪᓐᖏᓐᓂᖅᐹᖑᓪᓗᑎᒃ.  
 
ᐊᑏ ᒍᕆᔅᓕᔅ! ᖁᐊᓇ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᐊᒡᒍᒧᑦ, 
ᒪᓕᒐᓕᐅᖅᑎ ᖁᐊᓴ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 342 - 5(2): 

ᐃᓕᓴᕆᔭᐅᓂᖏᑦ ᐊᑭᑦᑎᖅ ᐊᖑᑎᕐᔪᐊᖅ 
ᐊᒻᒪ ᔪᐃᔅ ᐊᓚᕆᐊᖅ-ᐊᑕᒍᑦᑖᓗᒃ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ, ᒪᓕᒐᓕᐅᖅᑎᐅᖃᑎᒃᑲᓗ.  
 
ᓇᖏᖅᓯᔾᔪᑎᖃᖅᐳᖓ, ᐅᖃᖅᑎᑦᑎᔩ, 
ᐱᒃᑯᓕᔪᒪᓪᓗᖓ ᐊᒻᒪ ᐱᒃᑯᓕᖃᑎᒋᔪᒪᓪᓗᓯ, ᑖᒃᑯᐊ 
ᓄᓇᕗᒻᒥ ᓂᕆᑎᑦᑎᔩᑦ, ᑖᓐᓇ 
ᖃᐅᔨᒪᔭᐅᑦᑎᐊᖅᑰᓕᕐᒥᔪᖅ ᑕᒫᓂ ᓄᓇᕗᒻᒥ. 
ᑖᒃᑯᐊ ᐃᓕᑕᖅᓯᔪᐊᓐᓅᓚᐅᕐᒪᑕ ᓄᓇᖅᑲᑎᓐᓂᒃ 
ᑖᒃᑯᐊ ᐊᒃᓱᕈᑎᖃᑦᑕᕐᔪᐊᖅᓯᒪᖕᒪᑎᒃ ᐊᑭᑦᑎᖅ 
ᐊᖑᑎᕐᔪᐊᖅ ᐊᒻᒪᓗ ᔪᐊᐃᔅ ᐊᓚᕆᐊᖅ ᐊᑕᒍᑦᑖᓗᒃ.  
ᑖᒃᑯᐊ ᓄᓇᓕᖕᓂ ᐃᑲᔪᕐᔪᐊᖅᓯᒪᖃᑦᑕᕐᒪᑕ ᑕᒪᓐᓇ 
ᓂᕿᖃᓗᐊᓐᖏᑦᑐᓄᑦ ᓂᕆᑎᑦᑎᕙᒃᖢᑎᒃ ᓲᕐᓗ 
ᑕᐃᑲᓃᖃᑦᑕᕐᒪᑕ. ᐊᔾᔨᒌᓐᖏᑦᑐᓂᒃ 
ᐱᓕᕆᖃᑦᑕᖅᓯᒪᔪᐃᑦ ᐊᑭᓕᖅᓱᖅᑕᐅᓐᖏᖦᖢᑎᒃ. 
ᓇᓗᓇᓐᖏᑦᑐᖅ ᑕᐃᒪᓐᓇᐃᑦᑐᖃᐅᕐᒥᔪᖅ 
ᓄᓇᑦᑎᓐᓂ ᓇᓂᑐᐃᓐᓇᖅ.  
 
ᑖᒃᑯᐊ ᐃᓕᑕᕆᔪᒪᓗᐊᖅᑕᒃᑲ 
ᐱᓕᕆᑎᑦᑎᖃᑦᑕᖅᓯᒪᑎᓪᓗᒋᑦ 
ᓂᕿᑖᖅᑎᑦᑎᑐᐃᓐᓇᓐᖏᖦᖢᑎᒃ ᑭᓯᐊᓂ 
ᖁᕕᐊᓱᕝᕕᐅᓕᕌᖓᓗ ᑕᒪᒃᑯᓄᖓ ᓄᑕᖅᑲᓄᑦ 
ᐊᔪᖅᓴᓗᐊᖅᑐᓄᑦ ᐃᑲᔫᑎᒃᓴᓂᒃ 
ᐱᓐᖑᐊᕈᑎᒃᓴᓐᖏᓐᓂ ᐅᖃᓕᒫᒐᒃᓴᖏᓐᓂᒃ 
ᑐᓂᐅᖅᑲᐃᖃᑦᑕᕐᒥᖕᒪᑕ.  
 
ᑖᒃᑯᐊ ᓂᕆᑎᑦᑎᔩᑦ ᓄᓇᕗᒻᒥ ᑖᒃᑯᐊ 
ᐱᒃᑯᒍᓱᑦᑎᐊᕐᒥᖕᒪᑕᑦᑕᐅᖅ ᑐᓂᔭᐅᔪᓐᓇᖅᓯᓚᐅᕐᒪᑕ 
ᖃᖓᑕᓲᖅᐸᒃᑲᑦᑕ ᑕᒫᓂ ᖃᖓᑕᓲᒃᑯᑦ ᓄᐊᑕᐅᓲᑦ 
ᓈᓴᐅᑎᖏᑦ ᑕᐃᒪᓐᓇᐃᑦᑐᓂᒃ. ᑖᒃᑯᐊ ᐃᓚᖏᓪᓗ 
ᐃᑲᔫᑎᒋᓂᐊᕐᒪᔾᔪᒃ ᓲᕐᓗ ᐊᒃᓱᕈᖃᑦᑕᖅᓯᒪᕐᔪᐊᕐᒪᑕ 
ᓄᓇᓕᓐᓂ ᐃᑲᔪᕐᔪᐊᕐᑐᑎᓪᓗ 
ᑕᖃᐃᖅᓯᕈᑎᔾᔫᒥᒃᓴᑯᓗᐊᓂᒃ ᑐᓂᔭᐅᓯᒪᖕᒪᑕ.  
 
ᑖᒃᑯᐊᒃ ᐅᐱᒋᑦᑎᐊᒃᑲᓐᓂᕆᕙᒃᑲ ᐊᑭᑦᑎᖅ 
ᐊᖑᑎᕐᔪᐊᖅ ᐊᒻᒪᓗ ᔪᐃᔅ ᐊᓚᕆᐊᖅ ᐊᑕᒍᑦᑖᓗᒃ, 
ᐅᐱᒋᑦᑎᐊᕐᓚᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᑎᑭᕋᕐᔪᐊᓄᑦ, ᒥᔅᑕ ᒪᐃᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 343 - 5(2): 

ᐃᓄᐃᑦ ᐃᖅᑲᓇᐃᔭᕐᓂᕆᔭᖏᑦ ᓄᓇᕗᒻᒥ 
ᐅᔭᕋᕐᓂᐊᕐᕕᓐᓂ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ. 22-ᓴᑲᖃᕐᓂᕋᒪ.  
 
ᐅᖃᖅᑎᑦᓯᔩ, ᓂᑯᕕᔾᔪᑎᖃᖅᑐᖓ ᐅᑉᓗᒥ 
ᐅᔭᕋᒃᑕᕆᐊᓂ ᐱᓕᕆᐊᒃᕼᐊᑦ 
ᐅᖃᐅᕼᐃᕼᐅᐊᖅᖢᒋᑦ 
ᐱᔪᒥᓇᓪᓚᕆᒃᑲᓗᐊᕐᒪᑕᐃᓛᒃ ᑕᒪᒃᑯᐊ ᓄᓇᕗᒻᒧᑦ. 
 
ᕼᐃᕗᓪᓕᖅᐹᒥᒃ ᐅᖄᓪᓚᒡᓚᖓ ᑕᒪᓐᓇ 
ᐱᓇᕼᐅᖕᓂᖅ ᓂᕿᖃᑦᑎᐊᖏᓐᓂᖅ 
ᐱᓕᕆᐊᒃᕼᐊᖃᓐᖏᓐᓂᖅ ᐃᓄᐊᖅᑎᕆᖕᒪᑦ 
ᓄᓇᕗᒻᒥᐅᓂᒃ. ᐃᓄᐊᖅᑎᕆᓪᓚᕆᒃᑐᑦ 
ᐃᓄᐊᖅᑭᑕᖅᑐᖅ ᑕᒪᓐᓇ. ᐱᓕᕆᐊᒃᕼᐊᖃᓐᖏᑦᑐᑦ 
ᐱᓇᕼᐅᒃᑐᑦ ᓇᐅᒃᑯᒥᐊᖅ ᐋᓐᓂᐊᓕᕼᐅᕐᒪᑕ 
ᐃᕼᐅᒪᒥᒍᑦ ᑎᒥᒥᒍᑦ ᐃᒡᓗᖃᑦᑎᐊᖏᖦᖢᑎᒃ.  
 
15,000, ᐅᖃᖅᑎᑦᓯᔩ, 15,000 ᓄᓇᕗᒻᒥᐅᑦ 
ᓂᖃᐃᑐᖅᑕᖅᑐᑦ, ᓱᒃᑯᐊᖀᑦ, ᑮᓇᐅᔭᑦ ᐃᑲᔫᓯᐊᑦ. 
ᑭᕼᐃᐊᓂ ᓈᒻᒪᓐᖏᒃᑲᓗᐊᖅᑎᓪᓗᒍ ᑕᒪᓐᓇ, 
ᓄᓇᕗᑦ ᐃᓗᐊᓂ ᕼᐊᒃᑭᐸᓪᓕᐊᔪᑦ 
ᐅᔭᕋᒃᑕᕆᐊᓕᕆᓂᖅ. ᕼᐃᑕᒪᐅᓕᕐᒪᑕ ᐊᒡᓛᑦ 
ᑕᒪᒃᑯᐊ ᐅᔭᕋᒃᑕᕆᐊᑦ ᕿᑎᕐᒥᐅᓂ ᑭᕙᓪᓕᕐᒥ 
ᑕᒫᓂᓗ ᕿᑭᖅᑖᓗᖕᒥ, ᐊᒥᕼᐆᓐᖏᓗᐊᖅᑐᑦ 
ᓄᓇᕗᒻᒥᐅᑦ ᐱᓕᕆᐊᒃᕼᐊᓂᒃ ᑎᒍᕼᐃᕼᐃᒪᔪᑦ 
ᒫᓐᓇᐅᔪᖅ. ᐊᒥᕼᐆᓐᖏᓗᐊᖅᑐᑦ ᑕᒪᒃᑯᐊ 

ᕼᐅᐴᖅᑐᑦ ᖃᖓᑕᓲᖅᐸᒃᑐᑦ ᑕᑯᒍᕼᐊᒃᐳᑦ  
ᑕᒪᐅᓈᖅᑐᑦ ᐃᖃᓗᒃᑎᒎᖅᑐᑦ ᑲᖏᖅᖠᓂᖅᑎᒎᖅᑐᑦ 
ᓇᒧᑦ ᖃᑉᓗᓈᑦ ᓄᓈᓄᑦ ᑲᓇᑕᐅᑉ ᓂᒋᐊᓄᑦ 
ᐱᓕᕆᔨᒃᕼᐊᓂᒃ ᐊᒡᔭᖅᑐᐃᔪᑦ. 
ᖃᑉᕼᐄᓐᓇᐅᓗᐊᕐᒪᑕ ᓄᓇᕗᒻᒥᐅᑦ ᐅᔭᕋᒃᑕᕆᐊᓂᒃ 
ᐱᓕᕆᔪᑦ. ᓈᒻᒪᒋᓐᖏᓪᓚᕆᑦᑕᕋ ᑕᒪᓐᓇ!   
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓂᖏᑦ ᐅᔭᕋᖕᓂᐊᓂᕐᒧᑦ ᑖᒃᑯᐊ 
ᐱᐅᓐᖏᒻᒪᑕ! ᐱᐅᓐᖏᓪᓚᕆᑦᑐᑦ! ᒐᕙᒪᒃᑯᑦ 
ᐅᖃᖅᑐᐊᓘᖃᑦᑕᖅᑐᑦ ᑖᒃᑯᐊ ᐅᔭᕋᖕᓂᐊᕐᓂᖅ 
ᑐᓐᖓᕕᐅᓂᖓᓄᑦ ᑮᓇᐅᔾᔭᖃᖅᑎᓚᐅᖅᓯᐅᒃ ᑖᒃᑯᐊ 
ᓄᓇᖃᖅᑲᑎᕗᑦ ᐃᓕᓐᓂᐊᖅᑎᓪᓗᒋᑦ 
ᐱᓕᒻᒪᒃᓴᖅᑎᓪᓗᒋᑦ ᐃᖅᑲᓇᐃᔭᕈᓐᓇᕐᓂᖅ. 
ᐅᖃᖅᑏᓕ ᑖᒃᑯᐊ ᐅᔭᕋᖕᓂᐊᖅᑏᑦ ᓄᓇᑦᑎᓐᓂ 
ᐃᖅᑲᓇᐃᔭᖁᔭᐅᓐᖏᒻᒪᑕ. 
 
>>ᐸᑦᑕᑐᖅᑐᑦ  
 
ᑖᓐᓇ ᐊᐳᖅᑕᕈᑕᐅᖃᑦᑕᕐᒪᑦ ᐃᓕᓐᓂᐊᕐᓂᖅ 
ᐱᓕᒻᒪᒃᓴᖅᓯᒪᓐᖏᓐᓂᖅ. ᒐᕙᒪᕗᑦ 
ᐃᓱᒪᒃᓴᖅᓯᐅᓪᓚᑦᑖᕆᐊᖃᓕᕐᒪᑕ ᑕᒪᒃᑯᐊ 
ᑮᓇᐅᔭᖃᖅᑎᑦᑎᓂᕐᒧᑦ ᐅᔭᕋᖕᓂᐊᓂᕐᒧᑦ 
ᓈᒻᒪᒃᓯᒃᐸᑦ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᑕᒪᑐᒪᐅᑉ 
ᐊᐱᖅᓱᕐᓂᐊᕋᒃᑯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪ’ᓇ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, 
ᒥᔅᑕ ᓚᐃᑦᓯᑑᓐ. 

ᒍᕆᔾᓕᓂᒃ ᑕᕐᕆᔭᐅᓯᐊᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᖑᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᐃᓕᓴᖅᓯᔪᒪᕗᖓ ᐊᒃᓱᕈᖅᑐᑎᒃ 
ᐱᓇᓱᐊᖃᐃᓐᓇᕐᓂᖏᑦ ᒪᕐᕉᒃ ᐃᔾᔪᐊᕈᒥᓇᖅᑑᒃ 
ᑕᑯᒃᓴᐅᑎᑦᑎᓲᒃ ᓴᓇᓐᖑᐊᕈᓐᓇᕐᓂᕐᒥᓂᒃ  
ᓄᓇᕐᔪᐊᕐᒥ ᑕᐅᑐᒃᑎᑦᑎᒍᓐᓇᖅᓯᓯᒪᔫᒃ ᓄᓇᕗᒻᒧᑦ.  
 

ᒫᓐᓇᕈᓗᒃ ᑕᐅᑐᒍᓐᓇᕋᑖᓚᐅᕋᒃᑭᑦ ᒍᕆᔅᓕᔅ, 
ᐅᓂᒃᑳᖅᑐᑦ ᓚᑯᕌᔅ ᐱᐅᔪᒃᑯᑦ 
ᐃᓕᓐᓂᐊᕆᐊᖃᑦᑕᓕᖅᑎᑦᑎᓯᒪᓂᕆᓚᐅᖅᓯᒪᔭᖏᑦ 
ᐃᓕᓐᓂᐊᖅᑎᓄᑦ ᒪᒃᑯᒃᑐᓪᓗ 
ᐃᒻᒥᓃᖅᑕᐃᓕᒪᓂᖅᓴᐅᖃᑦᑕᓕᖅᑐᑎᒃ ᐊᒥᓲᓂᖏᑦ 
ᓄᓇᓕᓐᓂ.  
 
ᑕᕐᕆᔮᒃᓴᖅ ᐃᑉᐱᓐᓇᓗᐊᖃᑦᑕᓚᐅᖅᑐᖅ ᑕᐅᑐᑦᑐᑦ 
ᕿᐊᖃᑦᑕᓚᐅᖅᑐᑎᓪᓗ ᐊᑐᓕᖅᑎᑦᑎᓪᓗᑎᓪᓗ 
ᐃᓄᐃᑦ ᐃᓪᓚᕈᓐᓇᖃᑦᑕᕐᓂᖏᓐᓂᒃ. ᑕᒪᐃᓐᓂ 
ᑕᕐᕆᔮᒃᓴᓕᐊᕆᔭᐅᓯᒪᔪᑦ ᐃᓄᖏᑦ ᑐᓐᖓᕕᓖᑦ 
ᐃᓄᓪᓚᑦᑖᓂᒃ. ᑕᒪᐃᓐᓂᐸᓗᒃ ᑕᑯᒃᓴᐅᑎᑕᐅᔪᑦ 
ᑕᐃᒫᓪᓚᑦᑖᖅ ᐊᑐᖅᑕᐅᓚᐅᖅᓯᒪᕗᖅ. ᑖᓐᓇ 
ᑕᕐᕆᔮᒃᓴᖅ ᑕᑯᒃᓴᐅᑎᑦᑎᓯᒪᕗᖅ ᐃᓅᓯᑉ ᐱᔾᔪᑎᖏᑦ 
ᓄᓇᕗᒻᒥ, ᐱᖃᓯᐅᑎᓪᓗᒋᑦ ᐃᒻᒥᓃᖃᑦᑕᕐᓂᖅ, 
ᐊᖏᕐᕋᒥ ᐋᓐᓂᖅᑎᕆᕙᑦᑐᑦ ᐊᒻᒪᓗ 
ᓂᕿᖃᑦᑎᐊᓐᖏᓗᐊᓲᑦ. 
 
ᒍᕆᔅᓕᔅ ᑕᕐᕆᔮᒃᓴᖅ ᖁᓕᐸᓗᓐᓄᑦ ᐊᑯᓂᐅᑎᒋᔪᖅ 
ᐊᕐᕌᒍᓄᑦ ᓴᓇᔭᐅᒐᓱᐊᓚᐅᖅᑐᖅ 
ᐱᔭᕇᕋᒃᓴᐅᒐᔭᓚᐅᓐᖏᒻᒥᔪᖅ 
ᐃᖅᑲᓇᐃᔮᕆᔭᐅᓐᓂᓐᖏᒃᑯᓂ ᒪᕐᕉᓐᓄᒃ ᐃᓅᓐᓄᒃ 
ᑕᕐᕆᔮᒃᓴᓕᐅᕆᔩᓐᓄᑦ 
ᐱᓕᕆᖃᑎᒋᔭᐅᓪᓗᐊᓚᐅᓐᖏᒃᑯᑎᑦ. ᒥᔅ ᓯᑕᐃᓯ 
ᐊᓪᒍᖅ-ᒪᒃᑖᓄᓪᑦ, ᖁᕐᓗᖅᑐᕐᒥᐅᑕᓪᓚᑦᑖᖅ, ᓱᓕᔪᖅ 
ᐊᑐᖅᑕᐅᓚᐅᖅᓯᒪᔪᖅ ᐅᓂᒃᑳᕆᔭᖅ ᑕᐃᑲᓂ 
ᑕᕐᕆᔮᒃᓴᓕᐊᕆᔭᐅᓚᐅᖅᑐᓂ. ᐊᒻᒪᓗ ᐊᓖᑎᐊ 
ᐊᕐᓇᖅᑯᖅ-ᕙᕆᐅᓪ ᐃᖃᓗᒻᒥᐅᑕᖅ 
ᑕᕐᕆᔮᒃᓴᓕᐅᕐᕕᐅᓚᐅᖅᑐᓂᓗ. 
 
ᐱᓕᕆᐊᖅ ᑕᐃᓐᓇ ᓇᒻᒥᓂᖅ ᓴᓐᖏᔪᑎᒍᑦ 
ᐃᑲᔪᕐᓂᖃᓚᐅᖅᑐᖅ ᑮᓇᐅᔭᓕᐅᕈᓐᓇᓚᐅᖅᑐᓂ 
ᓄᓇᕗᒻᒧ ᒪᑭᒪᔪᓐᓇᖅᑐᒃᑯᑦ. ᑕᕐᕆᔮᒃᓴᓕᐅᖅᑏᑦ 
ᐃᖅᑲᓇᐃᔭᖅᑎᑖᖅᐸᓚᐅᖅᑐᑦ ᐃᓄᖕᓂᒃ ᐊᒥᓱᓂᒃ 
ᓄᓇᓕᐅᔪᓃᓐᖔᖅᑐᑎᒃ ᐊᒻᒪᓗ 
ᐱᓕᒻᒪᒃᓴᐃᑎᑦᑎᕙᓚᐅᖅᑐᑎᒃ ᓇᓕᐊᓐᓂᓕᒫᖅ. 
ᓄᑖᕐᓂᒃ ᐊᓯᖏᓐᓄᓪᓗ ᐊᑐᕋᒃᓴᓂᒃ 
ᐃᖅᑲᓇᐃᔮᒃᓴᓄᑦ ᐊᔪᕈᓐᓃᖅᑎᑦᑎᓚᐅᖅᑐᑎᒃ. 
ᑕᐃᒪᐃᖏᓐᓇᓕᒫᖅᑐᓂ ᐅᓂᒃᑳᖅ 
ᓇᓪᓕᐅᓂᖅᓯᐅᕈᑎᓕᒃ ᐃᓄᐃᑦ ᒪᒃᑯᒃᑐᓂᒃ 
ᓴᓐᖏᔫᓪᓗᑎᑦ, ᒪᑭᒃᓴᕋᐃᒃᑲᓐᓂᖅᑑᓪᓗᑎᒃ 
ᐊᔪᓐᖏᑦᑑᓪᓗᑎᒃ ᑕᐃᒫᒃ ᐃᓅᓂᖏᓐᓂᒃ.  
 
ᑕᕐᕆᔮᒃᓴᖅ ᓱᓕ ᑕᑯᒃᓴᐅᔪᖅ ᐋᔅᑐᕉ ᑕᕐᕆᔭᕐᕕᖓᓂ 
ᐅᓪᓗᒥ ᐊᒻᒪᓗ ᒪᓕᒐᓕᐅᖅᑎᓕᒫᑦ ᑲᔪᖏᖅᓴᖅᐸᒃᑲ 
ᑕᑯᓐᓇᕆᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ ᒥᔅ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 345 - 5(2): 

ᐃᒥᐊᓗᓕᕆᓂᕐᒥᒃ ᐅᔾᔨᖅᓱᕐᓂᖅ ᐸᓐᓂᖅᑑᒥ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 
ᐅᓐᓄᓴᒃᑰᖅᑲᒃᑲ. 
 
ᐆᒥᖓ ᐅᖃᐅᓯᖃᕈᒪᔪᖓ 
ᐅᖃᐅᓯᕆᒋᐊᓐᖓᓚᐅᖅᓯᒪᔭᕋ ᐊᕐᕌᓂ ᐸᓐᓂᖅᑑᒥ 
ᐊᔅᓱᕉᑎᖃᖃᑦᑕᕐᓂᖓ 
ᖃᓄᐃᓐᓇᖅᑐᒦᖃᑦᑕᑎᓪᓗᒋᑦ ᐱᓗᐊᖅᑐᒥᒃ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖓ 
ᐃᓅᓯᕐᒥᒃ ᓇᑲᑦᑎᖃᑦᑕᕐᓂᖅ.  
 
ᐊᒻᒪᓗ ᐊᔅᓱᕉᑎᐅᖃᑦᑕᖅᑐᐃᑦ ᓄᓇᓕᓐᓂ 
ᐱᓗᐊᖅᑐᒥᒃ. ᐅᖃᐅᓯᕆᖃᑦᑕᖅᓯᒪᒻᒥᒐᒃᑯ 
ᐃᒥᐊᓗᖃᕆᐊᖃᓐᖏᓐᓂᖅ ᐸᓐᓂᖅᑑᒥ. ᑖᓐᓇ 
ᒪᓕᒐᖅ ᐋᖅᑭᔅᓯᒪᒻᒪᑕ ᐸᓐᓂᖅᑑᖅ 
ᓂᕈᐊᓚᐅᖅᓯᒪᒻᒪᑕ ᑕᐃᒪᐃᓕᖓᒍᒪᓪᓗᑎᑦ. ᑭᓯᐊᓂ 
ᐅᓪᓗᒥᒧᑦ ᓱᓕ ᑕᑯᖃᑦᑕᕋᑦᑕ ᐊᒻᒪ 
ᐊᑲᐅᓐᖏᓕᐅᕈᑎᐅᔪᐃᑦ. ᐃᒥᐊᓗᒃ 
ᐊᑐᕐᓂᕐᓗᒃᑕᐅᑎᓪᓗᒍ ᓄᓇᓕᒻᒥ ᐊᔅᓱᐊᓗᒃ 
ᑕᑯᓇᕐᖓᑦ.  
 
ᐸᓐᓂᖅᑑᕐᒥᐅᑕᑎᒍᑦ 
ᖃᓄᖅᑑᕈᑎᖃᕋᓱᐊᖃᑦᑕᖅᓯᒪᒐᑦᑕ ᑕᐃᒪᓐᖓᓂᑦ 
ᐊᕐᕌᓂᓂᑦ ᑲᑎᒪᖃᑦᑕᖅᑐᑕ. ᐸᓐᓂᖅᑑᒥ ᕼᐊᒻᓚᒃᑯᑦ 
ᐊᒻᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ, 
ᐃᓱᒪᓕᕆᔩᑦ, ᐋᓐᓂᐊᓯᐅᖅᑎᑦ, ᐳᔪᐊᓗᔅᓴᒃᑯᑦ, 
ᐸᓐᓂᖅᑑᒥ ᒪᒥᓴᐃᔨᐅᓂᕐᒧᑦ ᑕᐃᒃᑯᐊ ᑕᐃᔭᐅᓲᑦ, 
ᖃᓄᖅᑑᕈᑎᖃᖅᑐᑎᑦ ᑲᑐᔾᔨᖃᑎᒌᑦᑐᑎᒃ. ᐅᓪᓗᒥᒧᑦ 
ᓄᓇᓕᒻᒥ ᖃᓄᐃᓕᐅᖅᑎᑦᑎᕙᓪᓕᐊᒐᓱᐊᓕᕐᖓᑕ. 
ᑖᓐᓇ ᐅᐱᒋᓪᓗᒍ. 
 
ᐊᒻᒪᓗ ᓯᕗᓪᓕᖅᐹᒥ ᐅᓐᓄᒃ ᓈᓚᐅᑎᒃᑯᑦ 
ᓄᓇᓕᓐᓂ ᐅᖄᓚᕋᖅᑎᑦᑎᖃᑦᑕᓚᐅᖅᑐᐃᑦ ᖃᓄᖅ 
ᐊᑦᑐᐃᔪᓐᓇᖅᑎᒋᒻᒪᖔᖅ ᐃᒥᐊᓗᒃ ᑎᒥᒧᑦ, 
ᐃᓱᒪᒧᑦ, ᐃᓅᓯᕐᒧᑦ ᐊᑐᕐᓂᕐᓗᑦᑕᐅᓗᐊᖅᑎᓪᓗᒍ.  
ᐊᒥᓲᓗᑕ ᐃᓅᓗᑕ ᐅᖃᖅᓯᒪᒐᑦᑕ, 
ᓵᓚᐅᑐᐃᓐᓇᕆᐊᖃᓐᖏᓇᑦᑕ. 

ᐊᔪᓕᕈᑎᐅᔪᓐᓇᖅᑐᓄᑦ ᐃᒥᐊᓗᒻᒧᑦ, ᓱᕐᕋᓇᖅᑐᓄᑦ, 
ᐄᔭᒐᕐᓄᑦ. ᐃᓅᓗᑕ ᒪᑭᒪᒋᐊᒃᑲᓐᓂᕆᐊᖃᕋᑦᑕ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᖅᑐᒍᑦ ᐸᓐᓂᖅᑑᕐᒥᐅᑕᑎᒍᑦ. ᑕᐃᒃᑯᐊ 
ᑮᓇᐅᔭᓕᕆᔨᒃᑯᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ 
(ᑐᓵᔨᑎᒍᑦ) ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᒋᐊᓚᐅᖅᑕ. 
ᓴᖅᑭᔮᖅᑎᑦᑎᖃᑦᑕᕐᓂᖏᑦ ᐸᐃᑉᐹᕐᓂᒃ ᑕᒪᔅᓱᒥᖓ 
ᐊᑦᑐᐃᔪᓐᓇᕐᓂᖓᓂᒃ ᐃᓅᓯᕐᒧᑦ ᐊᒻᒪᓗ ᐸᓐᓂᖅᑑᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᐃᑦ.  
 
ᒪᒥᐊᓇᖅ, ᐊᐱᕆᒃᑲᓂᖅᑯᖓ ᐅᖃᒃᑲᓐᓂᕈᒪᓪᓗᖓ, 
ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐᕼᐊᓐᖏᓐᓇᒪ 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ ᐅᖃᐅᕼᐃᒃᕼᐊᕐᓂᒃ 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ.  
 
ᐸᓐᓂᖅᑑᒥ ᐃᓛᑎᒍᑦ ᐊᔅᓱᐊᓗᒃ 
ᐊᑦᑐᖅᑕᐅᖃᑦᑕᕋᑦᑕ ᑕᒪᔅᓱᒧᖓ. ᖃᑕᓐᖑᑎᕗᑦ 
ᐃᓚᕗᑦ ᑕᐃᒪᐃᑦᑐᒧᑦ 
ᓵᓚᐅᖁᑐᐃᓐᓇᓐᖏᒃᑲᓗᐊᕐᒥᒐᑦᑎᒍᑦ. ᒪᒥᐊᓇᖅ.  
 
ᐃᓗᖏᖅᓱᖅᑐᑕ ᐸᓐᓂᖅᑑᒥ 
ᐊᔅᓱᕉᑎᖃᖃᑦᑕᖅᓯᒪᒐᑦᑕ ᐃᒥᐊᓗᒃ ᐱᔾᔪᑎᒋᓪᓗᒍ. 
ᑕᐃᒪ ᐸᕐᓈᕆᔭᐅᕙᓪᓕᐊᔪᐃᑦ ᑲᑎᒪᑎᑦᑎᖃᑦᑕᕐᓂᖅ 
ᐃᓄᓐᓂᒃ ᐱᓗᐊᖅᑐᒥᒃ ᐃᒥᐊᓗᒧᑦ ᓄᖅᑲᕋᓱᑦᑐᑦ 
ᐊᒥᓲᒻᒪᑕ. ᑕᐃᒃᑯᐊ ᐃᓕᓴᕆᔭᐅᒋᐊᓖᑦ 
ᐋᖅᑭᒋᐊᕈᒪᔪᑦ ᐃᓅᓯᕐᒥᓂᒃ ᐊᒻᒪᓗ ᐊᑖᑕᐅᔪᑦ  
ᐃᕐᓂᐅᔪᑦ ᐊᖑᑏᑦ ᓂᓪᓕᐊᕕᖃᕈᓐᓇᖅᓯᔫᒥᖁᓪᓗᒋᑦ 
ᐳᔪᐊᓗᔅᓴᒃᑯᑎᒍᑦ 

ᐋᖅᑭᓱᖅᑕᐅᕙᓪᓕᐊᔪᖅ.  
 
ᑕᒪᓐᓇ ᐃᓕᓴᕆᔪᒪᔭᒃᑲ ᐸᓐᓂᖅᑑᒥᐅᑦ ᑕᒪᔅᓱᒥᖓ 
ᐃᓕᓴᖅᓯᓯᒪᒻᒪᑕ ᑲᑎᒪᕕᔾᔪᐊᑎᑦᑎᓯᒪᓪᓗᑎᒃ 
ᐸᓐᓂᖅᑑᕐᒥᐅᑕᕐᓂᒃ ᒐᕙᒪᒃᑯᓐᓄᑦ 
ᑎᒍᔭᐅᕙᒌᕈᓐᓇᓐᖏᑦᑐᓂᒃ. ᐃᓕᓴᕆᔪᒪᓪᓚᕆᑦᑕᒃᑲ 
ᐸᓐᓂᖅᑑᒥᐅᑦ ᓄᓇᓕᖓᓂ ᐅᖃᖅᓯᒪᒻᒪᑕ 
ᐃᓗᓕᖅᓱᓐᖑᕋᑦᑕ ᓵᓚᐅᓐᖑᖅᑐᒍᑦ. ᑖᔅᓱᒥᖓ 
ᐅᐱᒍᓱᒍᒪᓪᓗᖓ ᓇᖏᖅᓯᕋᑖᖅᑐᖓ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
(ᑐᓵᑎᔨᒍᑦ) ᒪᓕᒐᓕᐅᖅᑎ ᕿᑭᖅᑖᓘᑉ ᓂᒡᒋᖓᓄᑦ, 
ᑕᐃᕕᑎ ᔪᐊᓇᓯ.  

ᑭᓐᖓᕐᓂ ᓄᑖᖅ ᐃᑯᒪᓕᐅᕐᕕᒃ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᐅᓪᓗᑰᖅᐸᒃᑲᐃᓛᒃ ᑭᒻᒥᕈᒻᒥᐅᑦ 
ᑭᓐᖓᕐᒥᐅᓪᓗ. 
 
ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᑐᖓ 
ᐅᑭᐅᖅᓯᐅᑎᑦᑎᓐᓂᒃ ᑲᑎᒪᓂᖃᖅᑎᓪᓗᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᒥᑦᓵᓄᑦ ᓂᓪᓕᐅᑎᖃᓚᐅᕋᒪ 
ᒪᑐᐃᖅᓯᓂᖃᕐᓂᐊᕐᓂᕋᖅᓱᒋᑦ ᑭᓐᖓᕐᒥᐅᑦ 
ᖃᐅᒪᓕᐅᕈᑎᓄᑦ ᐊᐅᓚᐅᑎᑖᓚᐅᖅᑎᓪᓗᒋᑦ 
ᑕᕝᕙᓂ 2019 ᐱᒋᐊᕐᓂᖓᓂ.  
 
ᐅᖃᖅᑏ, ᖁᔭᓐᓇᒦᕈᓪᓗᒍ ᖁᓪᓕᒃᑯᑦ ᒥᓂᔅᑕᖓ 
ᐃᓛᒃ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ 
ᑭᓐᖓᕐᓅᖃᑎᒋᔪᓐᓇᓚᐅᕋᒃᑯ ᑕᓪᓕᕐᒥᐅᓚᐅᖅᑐᒥ 
ᐊᒻᒪᓗ ᑕᐃᒃᑯᐊᓗ ᐱᓗᐊᓐᖑᐊᖅᓱᒋᑦᑕᐅᖅ 
ᐃᒃᓯᕙᐅᑕᖓᑕ ᑐᖏᓕᐊ ᓯᒥᐅᓂ ᐊᑉᐸᓕᐊᓗᒃ 
ᐃᓚᐅᓪᓗᓂ, ᐊᒻᒪᓗ ᐊᖓᔪᖅᑳᕆᔭᐅᔪᖅ ᖁᓪᓕᖅ 
ᐆᒻᒪᖅᑯᓯᓕᕆᔨᒃᑯᓐᓄᑦ ᐳᕉᓄ ᕕᕈᐊᕋ ᐊᒻᒪᓗ 
ᑐᖏᓕᐊ ᔭᐃᒥ ᕙᓚᐅᕋᐊᑎ.  
 
ᑭᓐᖓᕐᒥᐅᑦ ᖃᐃᒍᓐᓇᑦᓯᐊᓚᐅᕐᒪᑕ 
ᒪᑐᐃᖅᓯᓂᖃᖅᑎᓪᓗᒋᑦ ᑕᐃᑲᓂ 

ᐅᑭᐅᖅᓯᐅᑎᑦᑎᓐᓂ ᑲᑎᒪᓂᑦᑕ ᑭᖑᓂᐊᒍᑦ 
ᑕᐃᑯᓐᖓᕐᓂᐊᓚᐅᑐᑎ ᑭᓯᐊᓂ ᓯᓚᒧᑦ 
ᐱᔾᔪᑎᖃᖅᓱᑕ ᑎᑭᒍᓐᓇᓚᐅᓐᖏᓇᑦᑕ ᑭᓯᐊᓂ 
ᑲᔪᓯᓂᖃᑦᑎᐊᓚᐅᕋᑦᑕ ᑕᓪᓕᕐᒥᐅᓚᐅᖅᑐᒥ. 
ᖁᔭᓐᓇᒦᕈᒪᕙᒃᑲ ᖁᓪᓕᖅ ᐊᒻᒪ ᑭᓐᖓᕐᒥᐅᑦ 
ᖃᐃᓚᐅᖅᑐᓕᒫᑦ ᐃᓕᓴᕆᔭᐅᓂᖃᖅᑎᓪᓗᒍ ᑖᓐᓇ 
ᒪᑐᐃᖅᑕᐅᓂᖓ ᐊᒻᒪᓗ ᓇᓗᓇᓐᖏᒻᒪᑦ 
ᐊᑯᓂᑲᓪᓛᓗᒃ ᓯᕗᓂᒃᓴᑎᓐᓄ ᐃᕐᖑᑕᕆᔭᐅᔪᑦ 
ᑕᐃᑲᓂ ᑭᓐᖓᕐᒥᐅᑦ ᐊᒻᒪᓗ ᑭᖑᕚᕆᔭᐅᓂᐊᖅᑐᑦ 
ᐊᑐᖅᑕᐅᓂᖃᕐᓂᐊᕐᒪᑦ ᑖᓐᓇ ᖃᐅᒪᓕᐅᕈᑎᓄᑦ 
ᐊᐅᓚᐅᑏᑦ ᑭᓐᖓᕐᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᓂᔅᑕ ᐃᓕᓴᐱ 
ᓯᐅᑎᐊᐱᒃ.  

2019-ᒥ ᑐᓂᒃ ᑕᐃᒥᒃ ᐋᖅᑭᒃᓱᐃᔩᑦ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒫᓂᑦᑕᐅᖅ ᐃᖃᓗᓐᓂ ᐃᓘᓐᓇᑕ 
ᐊᑦᓱᕈᖃᑦᑕᕋᓗᐊᖅᑎᓪᓗᑕ ᑕᖅᑭᕆᓚᐅᖅᑕᑎᓐᓂ 
ᐊᕐᕌᒍᑕᒫᑦ ᐊᑐᖅᐸᑦᑕᕗᑦ ᑐᓂᖅ ᑕᐃᒻ 
ᑲᔪᓯᑦᓯᐊᓚᐅᕐᖓᑦ ᖁᔭᓐᓇᒦᓐᖏᓗᐊᖃᑦᑕᕋᑦᑕ 
ᐃᑲᔪᖅᑐᒥᓂᐊᐱᖕᓂᒃ ᐊᑭᓕᖅᓱᖅᑕᐅᒐᑎᑦ. 
ᐊᓯᔾᔨᖅᓯᒪᓕᖅᑐᑦ ᐊᐅᓚᑕᐅᕙᑦᑐᖅ 1, 2, 3 
ᐊᑏᒎ!-ᒃᑯᑎᒍᑦ. ᒫᑎᐅ ᐊᒻᒪᓗ ᐱᑦᓯᐅᓛᖅ 
ᐊᓚᐃᓐᖓ, ᐊᑖᑕᒋᓚᐅᖅᑕᖏᓐᓂᒃ ᒪᓕᑦᓯᐊᕐᖓᑎᒃ 
ᑲᔪᓯᑎᑦᓯᒪᒻᒪᑎᒃ ᐊᒻᒪ ᐋᑕᒥ ᐃᑦᑐᐊᑦᓯᐊᖅ. ᑖᒃᑯᐊ 
ᐱᖓᓱᐃᑦ 1, 2, 3 ᐊᑏᒃᑯᓐᓄᑦ ᑲᑎᒪᔨᐅᑦᓱᑎᒃ 
ᖁᔭᓐᓇᒦᕈᒪᑦᓱᒋᑦ ᓂᑯᕕᕋᑖᖅᑯᖓ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᒃᓴᖏᑦ. 
ᐊᑎᖃᕈᓐᓃᕋᒪ. ᑲᑎᒪᔾᔪᑎ ᓯᑕᒪᑦ ᐊᐱᖅᑯᑎᓄᑦ 
ᑭᐅᔾᔪᑏᑦ. ᑕᓪᓕᒪᖓᑦ. ᐃᓕᑕᖅᓯᓂᖅ ᐳᓛᖅᓯᒪᔪᓂᑦ 
ᑲᑎᒪᕝᕕᐅᑉ ᐃᓗᐊᓄᑦ. ᒪᓕᒐᓕᐅᖅᑎ ᐃᖃᓗᐃ-
ᒪᓂᕋᔭᖕᒧᑦ ᒥᔅᑕ ᓚᐃᑦᓯᑑᓐ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪ ᐅᐊᑦᓯᐊᖅ ᑖᒃᑯᐊ ᓯᑕᐃᓯ ᐊᒡᓚᒃ 
ᒪᒃᑖᓄᑦ. ᑖᓐᓇ ᑕᕐᕆᔭᐅᓯᐅᖅᑎ ᒍᕆᔅᓕᔅ 
ᑕᕐᕆᔭᐅᑎᖓᓐᓂᑦ ᑕᐃᑲᓂᑦᑕᐅᖅ 
ᐃᓕᓐᓂᐊᖃᑕᐅᓯᒪᔪᖅ ᑕᐃᑲᓂ ᐃᓕᓐᓂᐊᕐᕕᖕᒥ.  
 
ᐊᒻᒪ ᐃᓕᑕᕆᔪᒪᑉᓗᒍ ᑖᒃᑯᐊ ᐃᓚᐅᖃᑦᑕᕐᒥᔪᖅ 
ᖃᓄᕐᓕ, ᑕᕐᕆᔭᐅᓯᐅᖅᑎᐅᔪᓄᑦ ᐃᓄᐃᑦ  
ᑕᑯᓐᓇᒐᒃᓴᓕᕆᔨᒃᑯᑦ ᐋᖅᑭᖃᑦᑕᖅᑕᖓᓂᒃ 
ᑐᓐᖓᓱᒋᑦ ᑲᑎᒪᕝᕕᖕᒧᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᐊᓖᑎᐊ ᐊᕐᓇᖅᑯᖅ-ᐳᕆᐅᓪ 
ᐃᓕᑕᕆᔪᒪᒋᑉᓗᒍ. ᐊᓖᑎᐊ ᑖᓐᓇ 
ᐃᖃᓗᖕᒥᐅᑕᐅᔪᖅ ᑕᒫᓂ ᐃᓅᓂᑯ. ᑖᓐᓇ 
ᑕᕐᕆᔭᐅᓯᐅᖅᑎᐅᖃᑦᑕᕐᓂᕐᒥᒃ 
ᐱᓕᕆᐊᕆᕙᓪᓕᐊᓕᓚᐅᖅᓯᒪᔮ 
ᐱᓕᕆᖃᑎᒋᑉᓗᓂᐅᒃ ᔭᐃᒥᓯ ᕼᐃᐅᔅᑕᓐ ᐊᒻᒪ 
ᑕᕐᕆᔭᐅᓯᐅᖃᑕᐅᑉᓗᓂ ᑖᓐᓇ ᖃᐅᔨᓴᖅᑕᑦ ᐃᓯᑭᒨᑦ 
ᑕᕐᕆᔭᐅᓯᐊᖑᓚᐅᖅᑐᖅ. ᐃᒻᒥᓂᒃᑕᐅᖅ 
ᑕᕐᕆᔭᐅᓯᐅᓚᐅᕐᒥᔪᖅ ᑐᓐᓃᑦ ᐃᓄᐃᑦ 
ᑲᑭᓪᓛᕐᓂᒃᑯᑦ ᑕᐃᒪᓐᓇ ᓴᓇᖃᑦᑕᕐᓂᖏᑦ. ᑖᓐᓇ 
ᐃᒻᒥᓂᒃ ᑲᑭᓐᓂᐅᔪᓂᒃ ᐱᓕᕆᐊᖃᖅᖢᓂ ᑮᓇᒃᑯᑦ 
ᑕᐃᒪᐃᓐᓇᐃᓕᐅᖃᑦᑕᕐᓂᖏᑦ ᐃᓄᐃᑦ.  
 
ᑖᓐᓇ ᐃᓕᑕᕆᔭᐅᖃᑦᑕᖅᓯᒪᔪᖅ 
ᑕᕐᕆᔭᐅᓯᐅᕐᓂᖏᓐᓄᑦ ᑐᕌᓐᑐᒥ 2017-ᒥ.  
 
ᖁᔭᓐᓇᒦᒃ ᑕᒫᓃᓐᓂᑉᓯᓐᓄᑦ ᑕᒡᕙᓃᖕᓂᑉᓯᓪᓄᑦ, 
ᑐᓐᖓᓱᒋᑦ ᑕᒡᕗᖓ ᑲᑎᒪᕝᕕᖕᓄᑦ.  

 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑐᓐᖓᕼᐅᑦᑕᕆᑦᓯ 
ᒪᓕᒐᓕᐅᕐᕕᒋᔭᑉᓯᖕᓄᑦ. ᐃᓕᑕᖅᓯᓂᖅ. (ᑐᓵᔨᑎᒍᑦ) 
ᐃᓕᑕᖅᓯᓂᖅ ᐳᓛᖅᓯᒪᔪᓂᒃ ᑲᑎᒪᕝᕕᐅᑉ 
ᐃᓗᐊᓄᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ 
ᑖᒃᑯᐊ ᓄᓇᓕᑦᑎᓐᓂ ᐅᑉᓗᒥ ᐃᓕᑕᕆᔭᐅᒥᔭᒃᑲ 
ᐊᒻᒪ ᐅᑉᓗᒥ ᑖᓐᓇ ᐊᖓᔪᖅᑳᕆᔭᐅᔪᖅ.  
 
ᐊᒥᓱᐃᖅᖢᖓ ᐊᑎᖓ ᑕᐃᖃᑦᑕᖅᓯᒪᔭᕋ 
ᐱᓕᕆᒃᑲᐅᓂᖓᓄᑦ. ᑖᓐᓇ ᓴᓂᑭᓗᐊᕐᒥ 
ᐱᔾᔪᑎᒋᓪᓗᒍ, ᓄᓇᕗᒻᒥᑦᑕᐅᖅ 
ᑭᒡᒐᖅᑐᐃᖃᑦᑕᖅᓯᒪᖕᒪᑦ ᒪᐃᓇ ᒪᓄᒃ, 
ᑐᓐᖓᓱᒃᑎᓪᓚᕗᑦ ᑕᒡᕗᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒪᕕᐅᑉ 
ᐃᓗᐊᓄᑦ. ᐃᓕᑕᖅᓯᓂᖅ ᐳᓛᖅᓯᒪᔪᓂᑦ 
ᑲᑎᒪᕝᕕᐅᑉ ᐃᓗᐊᓂ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ 
ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᐱᒍᓱᒍᒪᑦᓯᐊᕐᒥᔪᖓ ᑖᒃᑯᐊ ᑕᕐᕆᔭᐅᓯᐅᖅᑏᑦ 
ᒍᕆᔅᓕᔅ-ᒃᑯᓐᓂ ᖁᕐᓗᖅᑑᕐᒥ ᐱᓯᒪᔪᖅ ᐅᓂᒃᑳᒐᖓ. 
ᓯᑕᐃᓯ ᐋᕐᓗᖅ-ᒪᒃᑖᓄᓪᑦ ᖁᕐᓗᖅᑑᕐᒥᐅᑕᐅᔪᖅ. 
ᐊᒻᒪ ᐊᓖᑎᐊ ᐊᕐᓇᖅᑯᖅ ᑕᒫᓂᕐᒥᐅᑕᐅᑉᓗᓂ. 
ᕿᐊᓴᕋᐃᓐᓇᕐᒪᑦ ᒍᕆᔅᓕᔅᓃᖃᑕᐅᓚᐅᕋᒪ 
ᖁᔭᓕᔪᖓ ᑕᕐᕆᔭᐅᑦ ᓴᖅᑭᑎᓚᐅᕋᖕᓂ.  
 
ᑖᒃᑯᐊ ᒐᕙᒪᕗᑦ ᓄᓇᕗᒻᒥ ᑕᕐᕆᔭᐅᒻᒥᒃ 
ᐃᓕᓐᓂᐊᕐᕕᐅᔪᓂᒃ ᓄᓇᕗᒻᒥ ᓴᖅᑭᔮᖅᑎᖁᓪᓗᒍ 
ᐅᓂᒃᑲᖓ ᓴᓐᖏᔫᖕᒪᑦ ᑭᓯᐊᓂ 

ᖃᓄᖅ ᐊᔪᓐᖏᑎᒋᖕᒪᖔᑕ ᓄᓇᕗᒻᒥᐅᑦ ᓯᑕᐃᓯᓗ 
ᐊᓖᑎᐊᓗ ᑖᒃᑯᐊᒃ ᐱᓇᓱᖕᓂᕐᒥᓄᑦ ᐊᔭᐅᕐᓂᒥᖕᓄᑦ. 
ᑐᓐᖓᓱᒋᑦᑎ ᑲᑎᒪᕕᖕᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᕕᐊᓇᖅ. ᑐᓐᖓᓱᑦᑕᕆᑦᓯ 
ᒪᓕᒐᓕᐅᕐᕕᒋᔭᑉᓯᖕᓄᑦ. (ᑐᓵᔨᑎᒍᑦ) ᐃᓕᑕᖅᓯᓂᖅ  
ᐳᓛᖅᓯᒪᔪᓂᒃ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐅᕗᖓᒻᒪᕆᒃ 
ᐃᒃᓯᕚᖏᖅᑑᒐᓗᐊᖅ ᑭᓯᐊᓂ ᐃᓕᑕᕆᔪᒪᖕᒥᒐᒃᑯ 
ᐅᐱᒋᖃᑦᑕᕋᑦᑎᒍᑦ ᑕᒪᒃᑯᐊ ᐃᑲᔪᖅᑎᑯᓗᒃᐳᑦ 
ᑕᕝᕙᓂ ᐃᒃᓯᕚᓕᕌᖓᑦᑕ. ᑖᓐᓇᑦᑕᐅᖅ 
ᐃᓕᑕᕆᔪᒪᖕᒥᔭᕋ ᑕᒪᓂ ᐃᒃᓯᕚᖅᑐᑯᓗᒃᑕᐅᖅ 
ᐃᕐᖑᑕᕋ. ᑖᓐᓇ ᐅᐊᐃᓐ ᑎᐅᕋᓐᔅ ᓰᑎ ᖁᐊᓴᖅ. 
ᑖᓐᓇ ᑕᕝᕙ ᐃᓕᑕᕆᔪᒪᕋᑖᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒪᕕᖕᒧᑦ. 
ᐃᓕᑕᖅᓯᓂᖅ ᐳᓛᖅᓯᒪᔪᓂ ᑲᑎᒪᕕᖕᒧᑦ. 
(ᑐᓵᔨᑎᒎᕈᓐᓃᖅᑐᖅ) ᑕᐅᑐᒋᐊᖅᑐᖅᕼᐃᒪᔪᑦ 
ᓈᓚᒋᐊᖅᑐᖅᕼᐃᒪᔪᑦ ᑐᓐᖓᕼᐅᒋᑦᓯ 
ᒪᓕᒐᓕᐅᕐᕕᖕᒥ.  
 
(ᑐᓵᔨᑎᒍᑦ) ᑲᔪᓯᓗᑕ ᑲᑎᒪᔾᔪᑎᓄᑦ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ 
ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 465 - 5(2): ᖃᓂᒪᓐᓇᒥᒃ 

ᑲᐱᔭᐅᓂᖏᑦ ᐃᓕᓐᓂᐊᖅᑏᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ.  

(ᑐᓵᔨᑎᒍᑦ) ᐅᖃᖅᑏ, 
ᐋᓐᓂᐊᖃᕐᓇᓐᖏᑦᑐᓕᕆᔨᓂᕐᒧᑦ ᒥᓂᔅᑕᖓᓐᓄᑦ.  
 
ᑖᒃᑯᐊ ᑲᑎᒪᔨᐅᖃᑎᕗᑦ ᑐᓴᖅᓯᒪᔪᐃᑦ 
ᐋᓐᓂᐊᕐᓇᕐᓂᕐᒥᒃ ᓴᖅᑭᔮᖅᑐᖃᕐᒪᑦ ᑲᓇᑕᒥ 
ᐊᐅᐸᓚᑳᒃ ᓴᖅᑭᔮᖅᓯᒪᖕᒪᑦ 
ᓄᖅᑲᖅᑎᑕᐅᔪᓐᓇᕋᓗᐊᖅᑎᓪᓗᒍ.  
ᒥᓂᔅᑕᖃᐃ ᖃᓄᖅ ᐊᓯᔾᔩᓯᒪᖕᒪᖔᑦ ᑕᒪᒃᑯᐊ 
ᓄᓇᕗᒻᒥ ᑲᐱᔭᐅᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑲᓇᑕᒥᐅᑕᐃᑦ ᑲᐱᔭᐅᓯᒪᔪᐃᑦ 
ᐊᐅᐸᓚᑳᓄᑦ. ᑖᓐᓇ ᓴᖅᑭᒻᒪᑦ ᐱᐅᖏᑦᑐᖅ. ᑕᒪᒃᑯᐊ 
ᒪᓕᒃᑕᐅᔪᐃᑦ ᑲᓇᑕᒥ ᐊᑐᖅᑕᐅᔪᐃᑦ 
ᑲᒪᒋᔭᐅᔾᔪᑎᖏᓐᓄᑦ ᐊᑐᕐᓂᐊᖅᑐᒍᑦ. ᑖᒃᑯᐊ 
ᑭᓇᑐᐃᓐᓇᖅ ᑕᐅᑐᒃᑐᖅ ᑕᒪᒃᑯᐊ ᖃᓄᖅ 
ᑲᐱᔭᐅᓯᒪᓂᕆᔭᖏᑦ ᑕᐃᒪᓐᓇᐃᑦᑐᒧᑦ 
ᐋᓐᓂᐊᕈᑎᔾᔭᐃᒃᑯᑎᒃᓴᒥᒃ.  
 
ᐱᓯᒪᖏᒃᑲᓗᐊᕐᒪᖔᑕ ᑕᒪᓐᓇ 
ᑲᐱᓯᔾᔪᑎᒋᖃᑦᑕᖅᑕᕗᑦ ᑲᔪᓯᓂᐊᖅᑐᖅ 
ᐊᓯᔾᔨᖅᓯᒪᓐᖏᑦᑐᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕐᓗᒍ 
ᐊᐱᖅᑯᒻᒧᑦ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐊᕕᒃᑐᖅᓯᒪᔪᐃᑦ ᐋᑦᑎᐅᕆᐅ ᐊᒻᒪᓗ ᓂᐅ ᐳᕋᓐᓯᕕᒃ 
ᐃᓕᓐᓂᐊᕐᓂᒃᑯᑦ ᒪᓕᒃᖢᑎᒃ ᑲᐱᓯᖃᑦᑕᕐᒪᑕ 
ᑕᐃᒪᓐᓇ.  

ᑲᑎᓚᐅᕋᑉᑕ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ 
ᐱᓕᕆᖃᑎᖃᖅᖢᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑖᒃᑯᐊ ᑲᐱᔭᐅᕆᐊᖃᕐᓂᖏᑦ ᐋᓐᓂᐊᕈᒌᒃᑯᒧᑦ 
ᐃᓕᓐᓂᐊᖅᑐᓂᒃ.  
 
ᖃᓄᖅ ᐱᓕᕆᓯᒪᖕᒪᖔᑦ ᑕᒪᓐᓇ  
ᑲᐱᔭᐅᒋᐊᖃᖅᑎᓪᓗᒋᑦ ᐃᓕᓐᓂᐊᖅᑐᐃᑦ 
ᐋᓐᓂᐊᖁᓇᒋᑦ ᐊᔾᔨᒌᓐᖏᑦᑐᐃᑦ ᐋᓐᓂᐊᕐᓇᖅᑐᐃᑦ 
ᓲᕐᓗ ᐊᐅᐸᓚᑳᒃᑎᑐᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑕᒪᒃᑯᐊ ᓱᕈᓰᑦ 
ᐃᓕᓐᓂᐊᕆᐊᖅᐸᓪᓕᐊᓕᕌᖓᑕ ᑖᒃᑯᐊ 
ᐃᓕᓐᓂᐊᕆᐊᖅᐸᓪᓕᐊᓕᖅᑎᓪᓗᒋᑦ ᒥᑭᓛᓂᒃ 
ᐃᓕᓐᓂᐊᕆᐊᕐᓂᐊᓕᕌᖓᑕ ᖃᐅᔨᓴᖅᑕᐅᑉᓗᑎᒃ 
ᑲᒪᒋᔭᐅᖃᑦᑕᕐᒪᑕ.  
 
ᒫᓐᓇ ᐃᒻᒪᖃ ᐸᐃᕆᕝᕕᓐᓄᑦ ᐱᔾᔪᑎᖃᖅᑐ ᑕᒪᒃᑯᐊ 
ᐸᐃᕆᕕᓐᓂ ᑭᓯᐊᓂ ᐅᖃᖃᑎᒌᓐᓂᖃᕐᒪᑦ ᑕᒪᒃᑯᐊ 
ᒪᓕᑦᓯᐊᓚᑦᑖᕆᐊᖃᕋᑦᑕ ᐃᓕᑕᕆᔭᐅᓯᒪᔪᐃᑦ ᐊᒻᒪ 
ᑕᒪᒃᑯᐊ ᑲᐱᔭᐅᒋᐊᖃᖅᑐᐃᑦ ᐊᑐᐃᓐᓇᐅᓗᑎᒃ ᐊᒻᒪ 
ᑖᒃᑯᐊ ᐊᑐᐊᒐᖅ ᐊᒻᒪ ᐱᖁᔭᕐᒥᒃ 
ᒪᓕᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᑲᑎᒪᔾᔪᑎᕗᑦ ᑕᐅᑐᒃᖢᒋᑦ ᐅᖃᓕᒫᕐᓗᒍ, 
ᑖᒃᑯᐊ ᐸᐃᕆᕝᕕᖕᒧᑦ ᑕᐃᒪᐃᒋᐊᖃᖅᑐᐃᑦ. ᑖᓐᓇ 
ᐃᓱᒫᓘᑎᒋᔭᕋ ᐃᓕᓐᓂᐊᕐᓂᕐᒪᖔᖅ 
ᐱᔭᕆᐊᖃᖅᑑᔭᓐᖏᒻᒪᑕ.  
 
ᑖᒃᑯᐊ ᑲᐱᔭᐅᖃᑦᑕᖅᑐᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᑯᒍ  
ᑲᐱᔭᐅᒋᐊᖃᖃᕐᒪᖔᑕ ᐊᔾᔨᒌᓐᖏᑦᑐᐃᑦ ᖁᓖᑦ 
ᑲᐱᔭᐅᔾᔪᑎᒋᔭᐅᖃᑦᑕᖅᑐᐃᑦ ᐃᓅᓂᖏᓐᓂᒃ 
ᖁᕝᕙᓯᓐᓂᓕᓐᓄᑦ 9-ᒧᑦ ᑎᑭᓪᓗᒍ, ᑖᒃᑯᐊ 
ᐋᓐᓂᐊᕇᒃᑯᑏᑦ ᑕᐃᒪᓐᓇ ᐱᐅᔪᐃᑦ.  
 
ᒥᓂᔅᑕ ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 
ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᐃᑦ ᑕᒪᒃᑯᐊ 
ᓱᕈᓯᓪᓗᒃᑖᑦ ᑲᐱᔭᐅᓯᒪᓂᒃᑯᑦ ᓈᒻᒪᓈᖁᓪᓗᒋᑦ 
ᑕᐃᒪᓐᓇᐃᖏᑉᐸᑕ ᓈᒻᒪᓈᓕᖅᑎᒋᐊᕐᓗᒍ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᐊᐱᖅᑯᑎᒋᖕᒪᒍ. ᑖᒃᑯᐊ 
ᐊᓯᔾᔨᖅᐸᓪᓕᐊᑎᓪᓗᑕ ᖃᕆᑕᐅᔭᒃᑯᑦ 
ᓅᑉᐸᓪᓕᐊᑎᓪᓗᑕ ᐊᓕᓚᔪᒃᑯᑦ 
ᑲᑎᖅᓱᐃᖃᑦᑕᓚᐅᖅᑎᓪᓗᑕ ᑕᒪᒃᑯᐊ ᖃᑯᒍ 
ᐅᑉᓗᖏᑦ ᐅᑉᓗᖅᓯᐅᑎᑎᒍᑦ 
ᒪᓕᒃᑲᓗᐊᓪᓚᑦᑖᕐᒪᖔᑦᑎᒍᑦ.  
 
ᑕᒪᓐᓇ ᐋᖅᑭᒃᐸᓪᓕᐊᔭᕗᑦ ᓄᓇᓖᓪᓗ 
ᐱᓕᕆᖃᑎᒋᑉᓗᒋᑦ ᐃᑲᕐᕋᖏᑦ ᐅᑭᐅᖏᑦ 
ᖃᐅᔨᒪᓇᓱᒃᖢᑎᒍᑦ. ᒫᓐᓇ ᑕᒪᒃᑯᐊ 

ᐱᓕᕆᖃᑎᒋᔭᕗᑦ ᓄᓇᕗᒻᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᖅ ᑕᒪᒃᑯᐊ 
ᑲᐱᓯᓂᕆᒋᐊᖃᖅᑕᕗᑦ ᓈᒻᒪᓈᖁᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎᐅᔪᖅ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᖅ, ᒥᔅᑐ ᒪᐃᓐ.  
 
ᐊᐱᖅᑯᑦ 466 - 5(2): ᑮᓇᐅᔭᓂᒃ 

ᓇᑲᑎᖅᑕᐅᐃᓂᖏᑦ ᐅᔭᕋᕐᓂᐊᓂᕐᒧᑦ 
ᐱᓕᒻᒪᖅᓴᐃᓂᕐᒧᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐱᕙᓪᓕᐊᑎᑦᓯᔨᒃᑯᑦ 
ᒥᓂᔅᑕᖓ ᐊᐱᖅᕼᐅᕈᐊᖅᑐᒍ, ᐅᖃᖅᑎᑦᓯᔩ, 
ᓂᑯᕕᑦᑐᖓ.  
 
(ᑐᓵᔨᑎᒍᑦ) ᐅᖃᖅᑲᐅᒐᒪ ᑲᓐᖑᓇᖅᑐᒥᒃ 
ᐅᖃᐅᓯᖃᖅᑲᐅᒐᒪ. ᑖᓇ ᐅᖃᐅᓯᕆᖅᑲᐅᔭᕋ 
ᓈᒻᒪᒃᓴᓐᖏᓐᓇᒪ. ᑕᒪᒃᑯᐊ 
ᖃᓄᐃᓕᐅᓐᖏᓐᓂᕆᓗᐊᕆᔭᖏᑦ ᒐᕙᒪᒃᑯᑦ 
ᑕᒪᒃᑯᐊ ᐃᖅᑲᓇᐃᔭᖅᑎᒋᐊᖃᖅᑕᕗᑦ ᐃᓄᐃᑦ 
ᐅᔭᕋᒃᑕᕆᐊᕐᓂᖅ. ᒥᓂᔅᑕ ᖃᐅᔨᒪᔪᖅ ᓄᓇᕗᒻᒥᐅᑦ 
ᐅᔭᕋᑦᑕᕆᐊᓂ ᓴᓇᒃᑲᓐᓂᕆᐊᓖᑦ.  
 
ᐅᔭᕋᒃᑕᕆᐊᑦ ᖁᕝᕙᖅᐸᓪᓕᐊᔪᑦ ᓄᓇᕗᒻᒥ ᑭᓯᐊᓂ 
ᑕᐅᑐᒃᖢᑕ ᐊᐱᖅᑯᑎᖓᓂᑦ ᑎᑎᕋᖅᓯᒪᔪᒥᒃ 
ᑭᐅᓯᒪᓂᕆᔭᖏᑦ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑕᒃᐸᓪᓕᐊᔪᐃᑦ 
ᑮᓇᐅᔭᖏᑦ ᐊᑐᖅᑕᖏᑦ. ᑕᐃᒪᓐᓇ ᑐᑭᓯᓐᖏᑕᕋ 
ᐅᔭᕋᒃᑕᕆᐊᑦ ᖁᕝᕙᖅᐸᓪᓕᐊᔪᐃᑦ ᐊᒻᒪ ᒐᕙᒪᒃᑯᑦ 
ᐊᒻᒧᖔᖅ ᑮᓇᐅᔭᕐᒥᒃ ᐊᑐᖅᐸᓪᓕᐊᔪᑦ ᑕᒪᑐᒪᐅᑉ 
ᐃᖅᑲᓇᐃᔭᕐᓂᐅᑉ ᒥᒃᓵᓄᑦ. ᐱᖓᓱᑦ ᐊᕐᕌᒍᐃᑦ 
ᑕᐅᑐᒃᖢᒋᑦ ᑭᐅᔭᖓ $657,000 ᑕᕝᕙᓂ ᐊᕐᕌᒍᒥ 
2016-17, $355,000 2017-18, $282,000 
ᑕᕝᕙᓂ ᐊᕐᕌᒍᒥ 2018-19-ᒧᑦ ᑲᑕᒃᖢᓂ.  
 
ᖃᓄᖅ ᒥᓂᔅᑕ ᐅᓂᒃᑳᕈᓐᓇᖅᐸ, ᓲᖅ ᑕᐃᒪᓐᓇ 
ᖁᕝᕙᐸᓪᓕᐊᖏᒻᒪᖔᑦ 

ᑮᓇᐅᔭᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐅᔭᕋᒃᑕᕆᐊᓕᕆᓂᕐᒥᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᑦ ᑖᔅᓱᒪᑉ 
ᒥᔅᓵᓄᑦ. (ᑐᓵᔨᑎᒍᑦ) ᑕᐃᒃᑯᐊ 
ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ 
ᑮᓇᐅᔭᑦ ᓴᓂᕝᕙᖅᑕᐅᖃᑦᑕᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐊᐅᓚᑕᐅᖕᒪᑕ ᑭᓯᐊᓂ 
ᐊᑦᑎᓯᒃᑲᓂᖅᑰᔨᒐᓗᐊᖅᑎᓪᓗᒋᑦ 
ᐊᑕᐅᓯᐅᓐᖏᑦᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᓂᒃ ᐊᖏᕈᑎᑎᒍᑦ ᐱᖃᑦᑕᖅᑐᒍᑦ 
ᐊᖅᑯᑎᒋᔭᐅᓪᓗᑎᒃ ᐃᓄᐃᑦ ᑎᒥᖁᑎᖏᑦ ᑕᐃᒃᑯᐊ 
ᐃᓕᓐᓂᐊᖅᑎᑦᑎᔨᐅᖃᑦᑕᕐᒥᖕᒪᑕ ᐅᔭᕋᖕᓂᐊᕕᖕᒥ 
ᐃᖅᑲᓇᐃᔭᖅᑐᒃᓴᓂᒃ. 
ᒥᒃᖠᕚᓪᓕᖅᑰᔨᒐᓗᐊᖅᑎᓪᓗᒍ.  
 
ᐃᒪᐃᓕᖓᓕᖅᑐᒍᑦ, ᐊᒻᒪᓗ ᑕᐃᒪᓐᓇ 
ᑲᔪᓰᓐᓇᕐᓂᐊᖅᖢᑕ ᖁᕕᐊᒋᓪᓗᒍᓗ. ᑕᒪᓐᓇ 
ᐱᕙᓪᓕᐊᑎᑕᐅᓪᓚᕆᖕᒪᑦ ᐱᓕᕆᕝᕕᑦᑎᓐᓄᑦ ᐊᒻᒪ 
ᐃᓄᓕᕆᔨᒃᑯᓐᓄᑦ ᓯᓚᑦᑐᖅᓴᕐᕕᒃᑯᓐᓄᓪᓗ 
ᖃᓄᖅᑑᕈᑎᒋᔭᐅᖕᒪᑦ ᖃᓄᐃᓕᐅᕐᓂᐊᓕᕐᒪᖔᑦᑕ 
ᒫᓐᓇᒥ ᓯᕗᒧᑦ. ᖃᓄᖅᑑᕈᑎᒃᑲᓐᓂᖅᑕᕗᑦ ᑖᒃᑯᐊ 
ᐅᕙᒍᑦ ᒐᕙᒪᐅᓪᓗᑕ 
ᑎᒥᓐᖑᖅᑎᑕᐅᓯᒪᔪᓅᖃᑦᑕᕐᓂᐊᕐᒪᑕ. ᐊᒻᒪᓗ 
ᑕᐃᒃᑯᐊ ᑮᓇᐅᔭᑦ ᐅᔭᕋᖕᓂᐊᕐᓂᓕᕆᓂᕐᒧᑦ 
ᑐᕌᖓᔪᑦ ᓇᓗᓇᐃᖅᑕᐅᓗᑎᒃ ᐃᑲᔪᕈᓐᓇᕐᓂᐊᕋᑦᑕ 
ᐅᓄᕐᓂᖅᐹᓂᒃ ᓄᓇᕗᒻᒥᐅᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐄ, ᐊᒻᒪᓗ 
ᑖᓐᓇ ᒥᓂᔅᑕ ᐅᖃᖅᑲᐅᓪᓗᓂ ᐄ, 
ᐊᑦᑎᒃᓯᕚᓪᓕᖅᑐᑦ ᑕᐃᒃᑯᐊ ᑮᓇᐅᔭᑦ 
ᐊᑐᖅᑕᐅᖃᑦᑕᖅᑐᑦ ᐅᔭᕋᖕᓂᐊᕐᕕᖕᓄᑦ. ᑕᒪᑐᒪᓂ  
ᐊᕐᕌᒍᒥ ᐊᒻᒪᓗ 

ᓯᕗᓂᒃᓴᑦᑎᓐᓂ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐅᓄᒃᑲᓐᓂᖅᑐᓂᒃ 
ᑮᓇᐅᔭᓂᒃ ᓴᓂᕐᕙᐃᔪᓐᓇᖅᐹᑦ ᐃᓕᓐᓂᐊᕈᑎᒃᓴᓄᑦ 
ᐊᑐᕐᓂᐊᖅᑐᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑏ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᑦ 
ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ 
ᐊᑐᕈᒫᕐᓂᐊᖅᑐᓂᒃ ᐱᕙᓪᓕᐊᔾᔪᓯᖏᓐᓂᒃ 
ᐊᑐᖃᑦᑕᖅ ᒪᓕᖃᑦᑕᕋᑦᑕ. ᐊᒻᒪᓗ ᐊᕐᕌᒍᑕᒫᑦ 
ᑖᒃᑯᐊ ᕿᒥᕐᕈᓇᖃᑦᑕᖅᖢᑎᒃᑯᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓪᓗᑎᒃ. ᑕᐃᒪᓐᖓᓕᒫᖅ ᑕᒪᓐᓇ 
ᖃᓄᖅᑑᕈᑎᒋᖃᑦᑕᖅᑕᕗᑦ ᓇᓕᐊᖕᓄᑦ ᑮᓇᐅᔭᑦ 
ᐃᓕᔭᐅᓂᐊᕐᒪᖔᑦ.  
 
ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᕈᑎᒃᓴᓂᒃ 
ᐱᑕᖃᖅᓯᒪᔪᖅ ᐃᒻᒪᖄ ᐱᖓᓱᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᕿᒥᕐᕈᓇᖃᑦᑕᖅᓯᒪᔪᑦ 
ᖃᓄᖅᑑᕈᑎᖃᖅᖢᑎᒡᓗ. ᐊᒻᒪᓗ ᖃᐅᔨᒪᔪᒍᑦ 
ᐃᒪᓐᓇᑎᒋ ᐅᓄᖅᑐᒋᔪᓂᒃ ᑮᓇᐅᔭᖃᕋᑦᑕ 
ᖃᓄᖅᑑᕈᑎᒋᓕᖃᑦᑕᖅᑕᕗᑦ ᑭᓱᓄᑦ 
ᐊᑐᕐᓂᐊᕐᒪᖔᑦ ᐃᑲᔪᒃᑲᓐᓂᐅᑎᒋᔭᐅᔪᓐᓇᕐᓂᐊᕐᒪᑦ 
ᓄᓇᕗᒻᒥᐅᓄᑦ. ᐊᒻᒪᓗ ᐅᔭᕋᖕᓂᐊᕐᕖᑦ ᐃᓄᐃᓪᓗ 
ᑎᒥᖁᑎᖏᑦ ᐅᖃᓪᓚᖃᑎᒋᖃᑦᑕᖅᑕᕗᑦ ᐊᓯᖏᓪᓗ 
ᓲᕐᓗ ᐅᔭᕋᖕᓂᐊᕐᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ 
ᖃᓄᖅᑑᕈᑎᒋᓪᓗᑎᒃᑯᑦ ᑭᓱᒃᑲᓐᓂᕐᓂᒃ 
ᐃᓕᓯᓇᔭᕐᒪᖓᖅ ᑕᕝᕗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒧᑦ ᐃᓚᒋᐊᕈᑦ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
ᑭᐅᓪᓗᐊᕕᓐᖏᒃᑲᓗᐊᖅᖢᓂᖓ ᒥᓂᔅᑕᐅᑉ 
ᒪ’ᓈᕐᒥᐊᖅᐸᕋ. (ᑐᓵᔨᑎᒍᑦ) 
ᐃᓕᔭᐅᒃᑲᓐᓂᕐᓂᐊᕐᒪᖔᑦ ᑐᑭᓯᔪᒪᖅᑲᐅᒐᒪ. ᐄ, 
ᐊᒻᒪᓗ ᐊᑐᕈᒫᕐᓂᐊᖅᑐᓕᕆᑎᓪᓗᑕ 
ᐅᓄᒃᑲᓐᓂᖅᑐᓂᒃ ᐃᓕᓯᕕᐅᔪᒪᓚᐅᕋᓗᐊᖅᑕᕋ.  
ᒐᕙᒪᒃᑯᑦ ᐅᖃᐅᑎᔪᓐᓇᓐᖏᒃᑲᓗᐊᖅᖢᒋᑦ ᐅᑯᓄᖓ 
ᑮᓇᐅᔭᑦ ᐊᑐᓚᐅᕐᓕᑦ.  
 
ᐅᕙᖓᓕ 

ᑮᓇᐅᔭᖅᑑᑎᑦᑎᐊᕙᐅᓇᓱᒋᕙᕋ 
ᕿᑐᕐᖏᐅᕈᑕᐅᓂᐊᕐᒪᑦ ᓄᓇᕗᑦ ᓯᕗᓂᒃᓴᖓᓄᑦ. 
 
ᑭᓯᐊᓂ ᐅᓇ ᒪᒃᐱᖅᑐᒐᖅ 3 ᑎᑎᖅᑲᑎᒍᑦ 
ᐊᐱᖅᑯᑎᑎᒍᑦ ᐊᐱᖅᑯᑎᒋᓚᐅᖅᑕᕋ ᐊᒻᒪᓗ 
ᐃᖅᑲᓇᐃᔭᖃᑎᒌᖃᑦᑕᕐᓂᖏᑦ ᐱᕙᓪᓕᐊᔪᓕᕆᔨᒃᑯᑦ 
ᓯᓚᑦᑐᖅᓴᕐᕕᒃᑯᓪᓗ. ᑖᓐᓇ ᑭᐅᔭᐅᒋᐊᕋᒥ, ᐅᖃᖅᑏ, 
ᐱᓕᕆᕝᕕᒃᐳᑦ ᐅᖃᓪᓚᖃᑎᖃᖅᓯᔪᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ ᑕᐃᒃᑯᓄᖓ 
ᐅᔭᕋᖕᓂᐊᕐᕕᓕᕆᓂᕐᒥᒃ ᐃᓕᓐᓂᐊᕈᒪᔪᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ. 
ᑕᐃᒪᐃᓕᖓᑎᓪᓗᒍ, 
ᐃᖅᑲᓇᐃᔭᖃᑎᒌᓪᓗᐊᕌᓗᓐᖏᑕᓯ ᓯᓚᑦᑐᖅᓴᕐᕕᒃᑯᑦ 
ᐅᔭᕋᖕᓂᐊᕐᕕᓕᕆᓂᖅ ᐱᔾᔪᑎᒋᓪᓗᖑ. ᑕᐃᒫᒃ 
ᓱᓕᕗᖓ? ᐅᕝᕙᓘᓐᓃᑦ ᐋᒃᑲ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪᓐᖓᓕᒫᖅ 
ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪᓗ 
ᐅᔭᕋᖕᓂᐊᕐᓂᓕᕆᓂᕐᒥᒃ ᐃᓕᓐᓂᐊᕐᓂᖅ 
ᐱᔾᔪᑎᒋᓪᓗᒍ ᑲᑐᔾᔨᖃᑎᒌᓐᖑᖅᑎᓯᒪᓪᓗᑎᒃᑯᑦ 
ᐋᖅᑭᒃᓯᒪᒐᑦᑎᒃᑯᑦ. ᐃᓕᓴᐃᖃᑦᑕᖅᑐᑦ ᑕᐃᒃᑯᐊ 
ᖃᓄᖅᑑᖃᑎᒋᓪᓗᑎᒃᑯᑦ ᐊᒻᒪᓗ ᑖᓐᓇ ᑕᐃᒪᓐᓇ 4-
ᒥ ᑎᑎᕋᖅᓯᒪᔪᖅ ᐅᖃᖅᓯᒪᔪᖅ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᑕᐃᒪᐃᑦᑐᓕᕆᔨᓐᖑᕈᓐᓇᖅᑐᑦ 
ᐃᓕᓴᐃᓗᑎᓪᓗ. ᐄ, ᑭᖑᓂᑦᑎᓐᓂ ᐊᓯᓄᑦ 
ᑎᒥᐅᔪᓄᑦ ᑲᑐᔾᔨᖃᑎᒌᓄᓪᓘᓐᓃᑦ 
ᑲᒪᒋᔭᐅᖃᑦᑕᓚᐅᖅᓯᒪᖕᒪᑦ ᓲᕐᓗ ᕼᐋᒻᓚᒃᑯᓐᓄᑦ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᑦ.  
 
ᐊᒻᒪᓗ ᑎᑎᖅᑲᑎᒍᑦ 
ᐊᐱᖅᑯᑎᑎᒎᖅᑎᑕᐅᓯᒪᑎᓪᓗᒋᑦ ᑖᓐᓇ ᑭᒡᒍᑎᒐ 
ᐅᖃᖅᓯᒪᔪᖅ ᐅᖃᓪᓚᖃᑎᖃᓕᖅᑐᒡᒎᖅ 
ᖃᓄᖅᑑᕈᑎᒋᔭᐅᓪᓗᓂᓗ ᑕᐃᒃᑯᐊ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᓗᑎᑦ ᐅᔭᕋᖕᓂᐊᕐᓂᓕᕆᓂᐅᑉ 
ᒥᒃᓵᓄᑦ.  

ᐊᒻᒪᓗ ᖁᔭᓐᓇᒦᒃ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᕋᒃᑯ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓐᓇᓪᓗᐊᕕᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅ ᐊᒡᒍᕐᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 467 - 5(2): ᐃᑲᔫᑎᑦ ᓄᓇᓕᓐᓂ 

ᐱᒋᐊᖅᑎᑕᓄᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖃᓪᓗᓇᐅᔭᓚᐅᐱᓪᓚᖕᓂᐊᕐᒥᒐᒪ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑕᐅᕙᓚᐅᕐᒥᒐᒪ.  
 
(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒐ 
ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᑐᓴᕈᒪᒋᓪᓗᒍ ᑖᓐᓇ ᒥᓂᔅᑕᐃᑦ 
ᐅᖃᐅᓯᖏᑦᑕ ᐅᖃᓚᐅᕐᒪᑦ ᐃᑲᔪᖅᓱᖃᑦᑕᕐᒪᑕᒎᖅ 
ᐋᓐᖓᔮᖅᑐᓅᒐᓗᐊᖅ ᐃᓂᒃᓴᖃᖅᑎᑕᐅᓪᓗᑎᒃ 
ᐊᖏᕐᕋᖃᓐᖏᑦᑐᑦ ᐃᖃᓗᖕᓂ. ᐊᒻᒪᓗ ᑕᒪᓐᓇ 
ᓄᓇᓕᖕᓂ ᐱᒋᐊᖅᑎᑕᐅᓚᐅᖅᓯᒪᔪᖅ ᐊᒻᒪᓗ 
ᐃᓄᓕᕆᔨᒃᑯᑦ ᑖᒃᑯᐊᖑᓕᕆᓪᓗᑎᑦ 
ᐃᒡᓗᑖᕈᓐᓇᕐᓂᐊᕐᒪᑕ ᑮᓇᐅᔭᖃᖅᑎᑕᐅᓗᑎᒃ 
ᓴᓇᕐᕈᑎᑖᖅᑐᖅᑎᑕᐅᓗᑎᒡᓗ. 
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᐃᓄᓕᕆᔨᒃᑯᑦ ᐃᓱᒪᓕᐅᖅᓯᒪᓕᕐᒪᖔᑦ ᑖᓐᓇ 
ᐃᑲᔪᖅᓱᖅᑕᐅᔪᓐᓇᕐᓂᐊᕐᒪᑦ ᐊᖏᕐᕋᖃᓐᖏᑦᑐᓄᑦ 
ᐃᒡᓗ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ 
ᐊᐱᖅᓱᒐᕕᑦ. ᐊᕐᕌᒎᔪᔪᖅ ᐅᓂᒃᑳᔪᔪᒍᑦ ᑖᓐᓇ 
ᐊᓚᒃᑲᖅᑕᐅᒻᒪᑦ ᓲᖃᐃ ᓘᒃᑖᕐᕕᕗᑦ ᐋᓐᖓᔮᖅᑐᓂᒃ 
ᐃᓂᖃᓐᖏᑦᑐᓂᒃ ᑕᐃᑲᓃᖃᑦᑕᓚᐅᕐᖓᑕ. 
(ᑐᓵᔨᑎᒍᑦ) ᐊᒻᒪᓗ ᑕᐃᒪᐃᑦᑐᒥᒃ ᐱᔾᔪᑎᖃᖅᖢᑕ  
ᓴᖅᑭᓚᐅᖅᓯᒪᔪᑦ 

ᑕᐃᒃᑯᐊ ᐋᓐᓂᐊᕕᖕᒥ ᐊᖏᕐᕋᖃᓐᖏᑦᑐᑦ 
ᑕᐃᑲᓃᖃᑦᑕᓗᐊᓕᓚᐅᕐᒪᑕ ᐃᓂᒃᓴᓕᐅᓚᐅᖅᑕᕗᑦ 
ᑕᒫᓂ ᐃᖃᓗᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖃᐅᔨᒪᒐᑦᑕᐃᓛᒃ ᐃᖃᓗᐃᑦ, ᓄᓇᓕᑐᐊᖑᓐᖏᒻᒪᑦ.  
ᑕᒪᒃᑯᓂᖓ ᖃᐅᔨᖃᑦᑕᖅᓯᒪᔪᓂᒃ ᓲᕐᓗ 
ᐊᖏᕐᕋᖃᓐᖏᑦᑐᓂᒃ. ᑕᒪᒃᑯᓄᖓᓗ ᐃᒥᐊᓗᖕᒧᑦ 
ᓱᓇᑐᐃᓐᓇᕐᓄᑦ ᐊᓯᖏᓐᓄᑦ ᐊᑐᓗᐊᖅᐸᒃᑐᓂᒃ, 
ᐊᖏᕐᕋᖃᑦᓯᐊᕆᐊᖃᖅᑐᓂᒃ. ᑕᒫᓂᑐᐊᖅ 
ᑕᐃᒪᓐᓇᐃᓐᖏᒻᒪᑦ ᖃᐅᔨᒪᒐᑦᑕ. ᐊᓯᖏᑦᑕᐅᖅ 
ᓄᓇᓖᑦ ᑕᐃᒪ ᑕᒪᒃᑯᓂᖓ ᐃᒃᐱᒍᓱᖃᑦᑕᕐᒥᔪᑦ. 
ᓄᓇᓖᑦ ᐊᖏᓂᖅᓴᐃᑦ, ᓄᓇᓖᑦ ᒥᑭᓐᓂᖅᓴᐃᑦ. 
ᑕᐃᒪᓐᓇᑦᓯᐊᖅᑕᐅᖅ. ᖃᐅᔨᒪᒐᑦᑕ ᑕᒪᓐᓇ 
ᐱᒻᒪᕆᐅᑎᓪᓗᒍ ᒐᕙᒪᒃᑯᑦ ᑖᒃᑯᐊ 
ᓴᓇᖃᑎᖃᕆᐊᖃᕐᒪᑕ ᓄᓇᓕᓕᒫᓂᒃ. 
ᑕᕝᕙᓂᑐᐃᓐᓇᐅᓐᖏᑦᑐᖅ ᐃᖃᓗᖕᓂᑦ, ᑕᒪᒃᑯᓂᖓ 
ᐃᑲᔫᑎᒃᓴᓂᒃ ᓇᓂᓯᓇᓱᒃᑎᓪᓗᒋᑦ.  
 
ᑕᐃᒪ ᒥᓂᔅᑕ ᓇᓗᓇᐃᑦᓯᐊᒃᑲᓐᓂᕈᓐᓇᖅᐹ ᑖᒃᑯᐊ 
ᐱᓕᕆᔨᖁᑎᖏᑦ ᐃᒡᓗᕐᔪᐊᒃᓴᓂᒡᓗ, ᑮᓇᐅᔭᓂᒡᓗ, 
ᐃᑲᔫᑎᒃᓴᓂᒡᓗ ᑕᒪᒃᑯᓄᖓ ᐊᖏᕐᕋᖃᓐᖏᑦᑐᓄᑦ 
ᓄᓇᕗᒻᒦᑦᑐᓂᒃ ᐱᔾᔪᑎᒋᓗᒋᑦ ᐃᑲᔪᕋᓗᐊᖅᑎᓪᓗᒋᑦ 
ᓄᓇᓕᖕᓂ ᐊᓯᖏᓐᓂᒃ ᐃᒻᒪᖄ. ᐃᒡᓗᓕᒃᑕᐅᖅ 
ᑕᐅᑐᒡᓗᒍ, ᑕᐃᒪᓐᓇᐃᑦᑐᓂᒃ ᖃᓄᖅ ᐃᑲᔫᑎᓂᒃ 
ᓴᖅᑭᑎᑦᑎᓇᓱᒃᐸᒃᑭᐊᖅ ᐃᖃᓗᐃᑦ ᓯᓚᑖᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ ᑖᓐᓇ 
ᐊᐱᖅᓲᑏᑦ. ᐄ, ᐃᖃᓗᓐᓃᑦᑑᒐᓗᐊᖅ, ᑭᓯᐊᓂ 
ᐅᖃᕈᓐᓇᖅᑐᖓ ᑕᐃᒃᑯᐊ ᐊᑐᖅᐸᓚᐅᖅᑐᐃᑦ 
ᐊᑐᖅᐸᑦᑐᐃᑦ ᑕᐃᑦᓱᒥᖓ ᐋᓐᖓᔮᕋᓗᐊᕐᓗᑎᒃ 
ᐊᖏᕐᕋᖃᓐᖏᑦᑐᒃᑯᕕᒃ ᓯᓂᕝᕕᖓ ᐃᖃᓗᒻᒥᐅᑕᐃᑦ,  
ᓴᓂᑭᓗᐊᕐᒥᐅᑕᐃᑦ, ᓴᓂᕋᔭᒃ, ᒥᑦᑎᒪᑕᓕᒃ, 
ᑲᖏᖅᑐᒑᐱᒃ, ᖃᒪᓂ’ᑐᐊᖅ, ᐸᖕᓂᖅᑑᖅ, ᑭᓐᖓᐃᑦ  
ᓄᓇᕗᒻᒥᐅᑕᓕᒫᑦ ᑕᒫᓂ ᐊᑐᖅᐸᑦᑐᐃᑦ ᑖᑦᓱᒪᓐᖓᑦ, 

ᐃᖃᓗᒻᒥᐅᑕᑐᐃᓐᓇᐅᓐᖏᑦᑐᒧᑦ ᐊᑐᖅᐸᑦᑐᑦ ᑖᓐᓇ. 
 
ᐊᒻᒪᓗ ᐅᖃᕈᒪᔪᖓ ᐅᐱᒋᔭᒃᑲ ᐸᓐᓂᖅᑑᕐᒥᐅᑦ 
ᓇᒻᒥᓂᖅ ᐊᑐᕈᒪᔭᖏᓐᓂᒃ ᑲᔪᓯᒐᓱᐊᕐᖓᑕ. ᐅᑯᐊ 
ᐃᑲᔪᓚᐅᖅᑕᕗᑦ ᑕᒫᓂ ᐃᖃᓗᒻᒥᐅᑕᐃᑦ 
ᐊᓚᒃᑲᐃᑦᓱᑎᒃ ᐃᑲᔪᕈᒪᑦᓱᑎᒃ ᖃᐃᓯᒪᒻᒪᑕ. ᑖᓐᓇ 
ᑲᔪᓯᒍᓐᓇᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᖁᐊᓴ. 
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒥᓱᐊᖅᑎᓗᐊᕌᓗᒃ ᐃᖃᓗᐃᓄᓇ 
ᐃᑲᔪᖅᓱᖅᑕᐅᔪᕐᔪᐊᒻᒪᕆᐅᖃᑦᑕᕐᒪᑦ 
ᑭᓐᖒᒪᔭᖃᕋᓗᐊᕆᓪᓗᑎᒃ 
ᐱᔭᕐᓂᓐᖏᑦᑐᖅᓯᐅᖃᑦᑕᕋᓗᐊᖅᑎᓪᓗᒋᑦ ᐊᓯᖏᑦ 
ᓄᓇᕗᑦ ᓄᓇᓕᖁᑎᖏᑦ 
ᐃᒃᓯᖕᓇᖅᑕᐅᓯᒪᖅᑰᔨᓪᓗᑎᒃ.  
 
ᐊᒻᒪᓗ ᖃᐅᔨᒪᓪᓗᖓ ᒐᕙᒪᒃᑯᑦ ᑮᓇᐅᔭᑯᓗᖕᓂᒃ 
ᐊᑐᐃᓐᓇᕈᖅᑎᑦᑎᖃᑦᑕᕐᒪᑕ ᓄᓇᓕᒃ 
ᑎᒥᖁᑎᖏᓐᓂᒃ ᐃᑲᔪᕈᓐᓇᕐᓂᐊᕋᒥᒃ ᐊᓯᒥᖕᓂᒃ 
ᐊᒻᒪᓗ ᑖᒃᑯᐊ ᐋᖅᑭᒃᓱᐃᔭᕆᐊᖃᖅᖢᑎᒃ 
ᑐᓂᓯᖃᑦᑕᖅᖢᑎᒡᓗ ᑐᒃᓯᕋᐅᑎᓂᒃ 
ᐃᑲᔪᖅᓯᐅᑎᑖᕋᓱᐊᖅᖢᑎᒃ ᒐᕙᒪᒃᑯᓐᓂᑦ. 
 
ᒥᓂᔅᑕᖃᐃ ᑖᓐᓇ ᐊᖏᕈᓐᓇᖅᐳᖅ ᑕᐃᒃᑯᐊ 
ᓄᓇᓖᑦ ᐃᑲᔪᖅᑕᐅᒃᑲᓐᓂᕐᓗᑎᒃ ᐃᖃᓗᐃᑦ 
ᓯᓚᑖᓃᑦᑐᑦ ᕿᒫᕝᕕᒃᑖᕆᐊᖃᕐᒥᖕᒪᑕᑦᑕᐅᖅ 
ᐅᕝᕙᓘᓐᓃᑦ ᐊᖏᕐᕋᖃᓐᖏᑦᑐᑦ 
ᐃᒡᓗᑖᕈᓐᓇᕐᓂᐊᕐᒪᑕ ᑕᐃᒫᑎᒋ ᐃᖃᓗᖕᓂ 
ᐃᑲᔪᖅᑕᐅᖃᑦᑕᕐᒪᑦ ᑕᐃᒫᑎᒋᑦᑕᐅᖅ 
ᐃᑲᔪᖅᑕᐅᖃᑦᑕᖁᓪᓗᒍ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ, ᐃᓛᓐᓂᒃᑯᑦ  
ᖃᓄᖅ ᐊᐱᖅᓱᖅᑕᐅᓚᖓᒻᒪᖔᕐᒪ ᐃᓱᒪᓲᖑᔪᖓ.  
ᑭᓯᐊᓂ 

ᑕᐃᒫᒃ ᐊᐱᖅᓱᓕᕋᐃᒐᔅᓯ ᖁᕕᐊᑉᐸᑦᑐᖓ  
ᐊᑦᓱᕉᑎᒋᒐᓱᐊᕋᑦᑎᒍᑦ ᑕᒪᓐᓇ ᐃᓅᓯᓄᑦ 
ᐊᑦᑐᐃᔪᖅ.  
 
ᐊᕐᕌᒍᒋᓚᐅᖅᑕᑦᑎᓐᓂ ᑲᑎᓯᒪᓚᐅᕋᑦᑕ 
ᑲᖏᖅᓯᓂᕐᒥ. ᐊᔪᕈᓐᓃᖅᑕᐃᓕᒪᑎᑦᑎᓂᕐᒧᑦ 
ᑲᑎᒪᔾᔪᑎᓂᖃᖅᑐᑕ. (ᑐᓵᔨᑎᒍᑦ) ᐅᖃᖅᑏ, 
ᑲᑎᒪᒃᑲᓐᓂᓛᕋᑦᑕ ᑭᒡᒐᖅᑐᖅᑕᐅᓚᐅᖅᖢᓂᓗ 
ᑕᐃᓐᓇ ᐊᒻᒪᓗ ᑕᐃᒃᑯᐊ ᐃᓚᐅᔪᐃᓐᓇᐃᑦ 
ᓄᓇᒥᖕᓄᑦ ᐅᑎᕐᓂᐊᓚᐅᖅᑐᑦ ᖃᐅᔨᓴᕐᓗᑎᒡᓗ 
ᑭᓱᓂᒃ ᑭᓐᖒᒪᔭᖃᕐᒪᖔᑦ ᐅᕝᕙᓘᓐᓃᑦ 
ᑭᓱᑖᕆᐊᖃᕐᒪᖔᑦ ᐊᐅᓚᑦᑎᓂᐊᕐᓗᑎᑦ.  
 
ᐆᒃᑑᑎᑦᑎᐊᕙᐅᔪᓐᓇᖅᑐᖅ ᐃᖃᓗᒃᑑᑦᓯᐊᖅ 
ᑕᐃᑲᓂᑦᑕᐅᖅ ᐱᒋᐊᖅᑎᑦᑎᓯᒪᖕᒪᑕ ᐊᒻᒪ 
ᖃᐅᔨᖃᑦᑕᖅᑐᒍᑦ ᑭᓯᐊᓂ ᑭᓱᓂᒃ ᑭᓐᖒᒪᔭᖃᕐᒪᖔᑦ 
ᐅᖃᐅᔾᔭᐅᒑᖓᑦᑕ ᑭᓯᐊᓂ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ 
ᕋᒻᐴᑦ. 
 
ᐊᐱᖅᑯᑦ 468 - 5(2): ᐊᑭᑭᓛᖅ ᐃᑲᕐᕋᖅᓯᐅᑦ 

(ᕋᒻᐴᑦ) 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᓐᓄᑦ 
ᒥᓂᔅᑕᐅᑲᐃᓐᓇᖅᑐᖅ.  
 
ᑕᐃᒃᑯᐊ ᐅᓄᓐᖏᓛᑦ ᑮᓇᐅᔾᔭᒃᓵᕆᔭᐅᖃᑦᑕᖅᑐᑦ 
ᓄᓇᕗᒻᒥ ᐋᖅᑭᒃᑕᐅᖃᑦᑕᕐᒪᑕ ᐱᖁᔭᕐᔪᐊᒃᑯᑦ.  
ᑕᐃᒪᓐᖓᓂᑦ ᐄᐳᕈᓪ 2016-ᒥᓂᑦ $13.00- 
ᓯᒪᓕᖅᑐᑦ ᐃᑲᕐᕋᑕᒫᑦ ᐊᕐᕌᒍᑦ ᐱᖓᓱᑦ 
ᐊᓂᒍᕋᓗᐊᖅᑎᓪᓗᒍ.  

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 
ᐅᖃᓚᐅᖅᓯᒪᔪᖅ ᐃᒪᐃᓕᓪᓗᓂ “ᓂᕆᐅᒃᐳᖓ 
ᑭᓱᒥᒃ ᓴᖅᑭᑦᑎᓛᕐᓂᐊᕐᓂᕐᓂᒃ ᐅᐱᕐᖔᒃᑯᑦ 
ᑲᑎᒪᕐᔪᐊᓕᕈᑦᑕ.”  
 
ᐊᐅᔭᕈᓕᕐᒪᑦ, ᖃᖓ ᑕᐃᒪ ᒐᕙᒪᒃᑯᑦ 
ᐊᖏᖅᓯᓛᖅᐸᑦ ᐅᓄᓐᖏᓛᑦ ᑮᓇᐅᔾᔭᒃᓵᑦ 
ᐊᑭᑦᑐᕆᐊᖅᑕᐅᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑲᐃᓐᓇᖅᑐᖅ 
ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 
ᑖᔅᓱᒥᖓ ᐊᐱᕆᒐᕕᑦ. ᐄ, ᑖᓐᓇ ᓱᓕ 
ᐸᕐᓇᒃᑕᐅᕙᓪᓕᐊᒻᒪᑦ. ᐊᒻᒪᓗ ᑕᒫᓂ ᐅᐱᕐᖔᖑᔪᖅ 
ᑖᒃᑯᓂᖓ ᐊᐱᖅᑯᑎᓂᑦ ᓄᓇᕗᒻᒥᐅᑕᓄᑦ 
ᐊᐱᖅᓱᓚᐅᕐᓗᑎᑦ ᑖᓐᓇ ᒥᓂᔅᑕᕆᔭᕗᑦ ᑖᔅᓱᒥᖓ 
ᖃᓄᖅ ᐋᖅᑭᔅᓱᐃᓂᐊᕐᓂᖓᓂᒃ ᐸᕐᓇᑕᐅᕙᓪᓕᐊᒻᒪᑦ 
ᑕᕝᕙᓂ ᓱᓕ ᑲᔪᓰᓐᓇᖅᑐᖅ. ᑕᐃᓐᓇ 
ᒥᓂᔅᑕᐅᖃᑎᒐ ᑖᔅᓱᒥᖓ ᐱᓕᕆᓇᓱᕐᔪᐊᖅᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
ᓄᓇᓕᖕᓂ ᑐᑭᓯᓇᓱᓪᓗᓂ ᑕᖅᑭᒐᓵᓘᓛᕐᒥᔪᑦ. ᑖᓐᓇ  
ᓯᕗᓪᓕᐅᔾᔭᐅᓪᓗᐊᖅᑐᖅ ᒐᕙᒪᒃᑯᓐᓄᑦ.  
 
ᐊᒻᒪᓗ ᐃᓅᔾᔪᑏᑦ ᑕᒪᒃᑯᐊ ᐊᑭᑐᓂᖅᐹᖑᑎᓪᓗᒋᑦ 
ᑕᒫᓂ ᐊᓯᕗᓪᓖᒃᑯᐊ ᐊᑭᑦᑐᖅᐸᓪᓕᐊᓕᖅᑐᑦ ᐊᒻᒪᓗ 

ᐅᑭᐅᖅ ᑖᓐᓇ ᐅᖃᐅᓯᕆᒐᒃᑯ ᒥᓂᔅᑕ  
ᐅᖃᓚᐅᖅᓯᒪᔪᖅ ᖁᕝᕙᓯᓐᓂᖅᐹᖑᔭᕆᐊᖃᖅᑐᒍᑦ 
ᐃᑲᕐᕋᑕᒫᑦ ᑮᓇᐅᔾᔭᒃᓵᓂᒃ. ᖃᔅᓯᑦ ᑖᓚᒧᑦ 
ᐋᖅᑭᒃᑕᐅᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᑯᐊ ᒐᕙᒪᐅᔪᑦ ᖃᔅᓯᑦ 
ᑖᓚᒧᑦ ᐋᑎᖅᑭᒃᓯᓯᒪᓐᖏᑦᑐᑦ ᓱᓕ ᑭᓯᐊᓂ 
ᐅᓂᒃᑲᐅᔾᔭᐅᓪᓗᖓ ᑕᒪᑐᒪᑉ ᒥᒃᓵᓄᑦ, ᓄᓇᕗᑦ ᐄ 
ᓄᓇᕗᑦ ᐊᑭᑐᓂᖅᐹᓂᒃ 
ᐃᑲᕐᕋᖅᓯᐅᑎᑖᖃᑦᑕᕆᐊᓖᑦ. ᑭᓯᐊᓂᓗ 
ᑕᐃᒪᐃᓕᒐᓗᐊᖅᑎᓪᓗᖓ ᒪᓕᒐᓕᕆᔨᒃᑯᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᓂᓛᒃ ᐊᐱᖅᓱᕐᓂᐊᖅᑐᑦ 
ᑕᖅᑲᒃᑯᓂᖓ ᐃᓱᒪᓕᐅᕈᑎᖃᕐᓂᐊᕐᓗᑎᒃ ᖃᔅᓯᑦ 
ᑖᓚᒧᑦ ᐋᖅᑭᒃᑕᐅᓂᐊᕐᒪᖔᑦ ᐊᒻᒪᓗ 
ᖃᔅᓯᐅᒐᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᐹᖅ 
ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᖑᓇᖃᐃ ᐅᓪᓗᒥ ᖃᐃᔨᒃᑯᐃᒍᓐᓇᖅᑳ 
ᕿᒥᕐᕈᔭᐅᓂᖅ ᑖᓐᓇ ᐱᔭᕇᖅᑕᐅᖁᓛᕐᓗᓂᐅᒃ 
ᐊᒻᒪᓗᑦᑕᐅᖅ ᑕᖅᑲᐅᖓ ᐅᖃᐅᔾᔨᓗᓂ 
ᐊᓯᔾᔨᕐᓂᕋᐃᓗᓂ ᐃᑲᕐᕋᒃᑯᑦ ᑮᓇᐅᔾᔭᒃᓵᖑᕙᒃᑐᓂᒃ 
ᒥᑭᓛᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇ ᒥᓂᔅᑕᕆᔭᕗᑦ 
ᐅᕙᓃᓐᖏᒻᒪᑦ. ᑖᔅᓱᒥᖓ ᓱᓕ 
ᐱᓕᕆᐊᖃᖅᑑᒐᓗᐊᖅ. ᐊᒻᒪ ᑕᐃᓐᓇ 
ᐅᑉᐱᕆᑦᑎᐊᕋᓱᒋᐊᖃᖅᑕᕗᑦ ᑕᕝᕗᖓ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓄᑦ ᓴᖅᑮᓛᖅᑐᓴᐅᒻᒪᑦ. 
ᐋᖅᑮᒍᑎᒋᓛᕋᑦᑎᒍᑦ ᑖᓐᓇ. ᑲᑎᒪᔨᕋᓛᓅᖅᑕᐅᑉᐸᑦ  
ᖁᑦᑎᓂᖅᐹᓄᑦ, ᓯᕗᓕᖅᑎᓄᑦ, 

ᑕᐃᑲᓂ ᐋᖅᑮᔾᔪᑎᒋᓛᕋᑦᑎᒍᑦ. ᐅᓪᓗᒥᓕ 
ᖃᖓᒃᑰᒐᔭᕐᒪᖔᖅ ᖃᐅᔨᒪᓐᖏᑦᑐᖓ. 
ᐊᒻᒪᓗᑦᑕᐅᖅ, ᐅᖃᑦᑕᐅᑎᒋᔪᓐᓇᕐᓇᖓ 
ᐊᑕᑲᐃᓐᓇᑐᐃᓐᓇᕋᒪ ᑕᕝᕙᓂ ᒥᓂᔅᑕᐅᕝᕕᒻᒥ 
ᑕᐃᒪᐃᑦᑐᒥᒃ ᐋᖅᑮᑐᐃᓐᓇᕈᓐᓇᓐᖏᓐᓇᒪ. 
ᒥᓂᔅᑕᓪᓚᕆᒃ ᑕᐃᓐᓇ ᐃᒻᒥᓂᒃ ᐋᖅᑮᒍᓐᓇᓛᕐᖓᑦ. 
ᖁᔭᒋᔭᕋ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 
ᓴᖅᑮᖏᓐᓇᖃᑦᑕᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐊᖁᐊᖅ. 
 
ᐊᐱᖅᑯᑦ 469 - 5(2): ᐊᑦᑕᑯᓕᕆᓂᖅ 

(ᐋᖁᐊᖅ) 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᐅᖅᓱᖅᑑᕐᒥᐅᑕᐃᑦ.  
 
ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 
ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ 
ᒥᓂᔅᑕᖓᓄᑦ.  
 
ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ, ᐊᑕᐅᓯᐊᕐᓇᒍ 
ᐊᐱᖅᓱᖃᑦᑕᓚᐅᕋᒃᑯ ᐅᑭᐅᒃᑯᑦ 
ᐃᒃᓯᕙᓂᖃᖅᑎᓪᓗᑕ. ᐱᒻᒪᕆᐅᓂᖓᓂᒃ 
ᐊᒃᓯᕕᓕᕆᓂᐅᑉ, ᓴᓂᒃᑯᕕᓕᕆᓂᐅᑉ. 
ᐅᖃᖅᑏ, ᑕᐃᔅᓱᒪᓂ ᐊᐱᕆᓚᐅᖅᑕᕋ 
ᖃᓄᐃᓕᖓᓕᕐᒪᖔᑦ ᑕᐃᓐᓇ ᐊᒃᓯᕕᐅᔪᖅ 
ᓴᓂᒃᑯᕕᐅᔪᖅ ᖃᐅᔨᓴᖅ ᓴᓂᒃᑯᕕᖓ 
ᖃᐅᔨᓴᖅᑕᐅᓂᖓ ᐅᖅᓱᖅᑑᑉ. ᑖᔅᓱᒪᑉ 
ᐱᓕᕆᕕᖓᑕ ᖃᐅᔨᓴᖅᑕᖁᓚᐅᖅᓯᒪᔭᖓ 2018 
ᐊᐅᔭᖓᓂ. ᑖᓐᓇ ᖃᖓᒃᑯᑦ 
ᐱᔭᕇᖅᑕᐅᓂᕆᒐᔭᖅᑕᖓ 
ᓇᓗᓇᐃᖅᓯᓯᒪᓚᐅᖅᓯᒪᖕᒪᑦ ᑭᖑᓪᓕᖅᐹᒥᒎᖅ 
ᐅᓂᒃᑳᓕᐊᕈᑕᐅᓛᖅᑐᖅ ᔮᓐᓄᐊᓕ 2019-ᖑᓕᖅᑲᑦ. 
  
ᐅᖃᖅᑏ, ᒥᓂᔅᑕ ᑖᓐᓇ ᓇᓗᓇᐃᖅᓯᒍᓐᓇᖅᑳ 
ᐅᓂᒃᑳᖅ ᐱᔭᕇᖅᑕᐅᓯᒪᓕᕐᒪᖔᑕ ᐊᒻᒪ 
ᑐᓂᔭᐅᓯᒪᓕᕐᒪᖔᑕ ᐅᖅᓱᖅᑑᒥ ᕼᐊᒻᓚᒃᑯᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ 
ᐊᐱᖅᑯᑎᖃᕋᕕᑦ. ᐄᓛᒃ, ᓱᓕᔪᑎᑦ ᑕᒪᒃᑯᐊ 
ᐊᒃᑕᒃᑯᖃᕐᕖᓪᓗ ᒥᒃᓵᓄᑦ ᕿᒥᕐᕈᓂᖅᑕᖃᕐᒪᑦ 
ᑕᐃᑲᓂ ᐅᖅᓱᖅᑑᕐᒥ. ᑕᒪᒃᑯᐊ ᑎᑎᕋᖅᑕᐅᓂᖏᑦ 
ᕿᒥᕐᕈᔭᐅᓂᖏᑦᑕᓗ ᒥᒃᓵᓄᑦ ᐱᓕᕆᐊᖑᓂᖏᑦ 
ᐱᐊᓂᒃᑳᖓᑕ ᕿᒥᕐᕈᒃᑲᓐᓂᖃᑦᑕᕋᑉᑎᒍᑦ ᓱᓇᓂᒃ 
ᐅᓂᐅᖅᓯᓯᒪᔪᖃᓐᖏᒃᓗᐊᕐᓂᕐᒪᖔᑕ. ᑕᒪᒃᑯᐊ 
ᕿᒥᕐᕈᔭᐅᓂᖏᑦ ᑕᐃᒃᑯᐊ ᕿᒥᕐᕈᒃ ᖃᐅᔨᓴᕐᓂᖏᑦ 
ᐱᐊᓂᒃᑳᖓᑕ ᐅᕙᒍᑦᑕᐅᖅ ᕿᒥᕐᕈᓲᕆᒐᑉᑎᒍᑦ 
ᐅᓂᐅᖅᓯᓯᒪᓐᖏᒃᑲᓗᐊᕐᒪᖔᑕ. ᑕᒪᓐᓇ 
ᐱᐊᓂᑐᐊᖅᐸᑦ ᑖᒃᑯᐊ ᓄᓇᓕᖁᑎᖏᑦ ᑖᒃᑯᓄᖓ 
ᖃᐅᔨᓴᖅᑕᐅᓯᒪᔪᐃᑦ ᒥᒃᓵᓄᑦ 
ᑲᑎᖃᑎᒋᔭᐅᓂᐊᔭᖅᑐᑦ ᐃᒪᓐᓈᕈᑎᒃᓴᐅᓂᐊᖅᑐᓂᒃ 
ᓴᖅᑭᓐᓇᔭᖅᑐᓂᒃ ᑕᐃᑲᓐᖓᑦ ᖃᐅᔨᓴᕐᓂᐅᓯᒪᔪᓂᒃ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
ᑕᐃᒪ ᐊᕐᕌᒎᓯᒪᔪᒥᒃ ᐊᓂᒍᖅᓯᒪᔪᒥᒃ ᑖᒃᑯᐊ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᖃᐅᔨᓴᖅᑎᑦᑎᓯᒪᒻᒪᑕ ᐊᑕᐅᓯᐅᓐᖏᒻᒪᕆᑦᑐᓂᒃ 
ᓴᓂᖃᕐᕕᐅᔪᓂᒃ ᓄᓇᓕᓐᓂ ᐊᔾᔨᒌᓐᖏᑦᑐᓂᑦ. ᐊᒻᒪ 
ᐅᖃᖅᑏ, ᑖᓐᓇ ᖁᔭᓕᔭᕋ ᒥᓂᔅᑕ ᑕᒪᑐᒥᖓ 
ᐱᒋᐊᖅᑎᑦᑎᒍᓐᓇᖅᓯᒪᒻᒪᑦ. ᑭᓯᐊᓂᓕ 
ᑕᐃᒪᐃᒃᑲᓗᐊᖅᑎᓪᓗᒍ ᐃᑉᐸᒃᓴᖅᑕᐅᖅ ᒥᓂᔅᑕ 
ᑐᓴᓚᐅᕐᖓᑦ ᐅᕙᖓ ᒪᓕᒐᓕᐅᖅᑎᐅᖃᑎᖓᓂᑦ 
ᑕᓯᐅᔭᕐᔪᐊᕐᒥᑦ. ᑕᒪᒃᑯᐊ ᖃᐅᔨᔭᒥᓃᑦ 
ᖃᐅᔨᓴᕐᓂᒃᑯᑦ ᑐᓂᔭᐅᖏᓐᓇᖃᑦᑕᓐᖏᒻᒪᑕ 
ᒪᓕᒐᓕᐅᖅᑎᐅᔪᓄᑦ ᒪᓕᒐᓕᐅᕐᕕᒻᒥ ᐊᒻᒪᓗ 
ᕼᐊᒻᓚᒃᑯᓐᓄᑦ ᑕᕝᕙᑦᑕᐅᑎᒋ. 
 
ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒧᑦ 
ᓴᖅᑮᒍᓐᓇᓂᐊᕐᓂᕋᕐᓗᓂ ᑖᓐᓇ ᐅᐱᕐᖔᒃᑯᑦ 
ᐃᔅᓯᕙᓂᕗᑦ ᐃᓱᓕᓚᐅᖅᑎᓐᓇᒍ 
ᓇᓗᓇᐃᖅᑐᐃᓯᒪᔪᓂᑦ ᐅᓂᒃᑳᖅᓯᒪᔪᓂᒃ 
ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᖃᐅᔨᓴᕐᓃᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊᖏᓛᑦ ᐅᖃᖅᑲᐅᒐᒪ 
ᖃᐅᔨᓴᕐᓂᐅᓯᒪᔪᑦ ᕿᒥᕐᕈᓂᒃᑰᓯᒪᔪᓪᓗ ᑕᒪᒃᑯᓄᖓ 
ᐊᒃᑕᒃᑯᖃᕐᕖᑦ ᒥᒃᓵᓄᑦ ᓄᓇᕗᓗᒃᑖᕐᒥ  

ᐱᓕᕆᐊᖑᔪᑦ ᐊᑕᐅᑦᓯᒃᑯᐊᓗᒃ ᐱᐊᓂᒍᓐᓇᓐᖏᒻᒪᑕ 
ᑲᔪᓯᕙᓪᓕᐊᑉᓗᑎᑉᓗ ᑕᒪᒃᑯᐊᓗ ᖃᐅᔨᔭᐅᕙᓪᓕᐊᔪᑦ 
ᐅᕙᒍᑦ ᕿᒥᕐᕈᖃᑦᑕᕋᑉᑎᒎᖅᑲᐅᒐᒪ. ᓱᓇᓂᒃ 
ᐃᓗᓕᖃᒃᑲᓐᓂᕆᐊᖃᕐᒪᖔᑖ, ᓱᓇᓂᒃ 
ᐃᓗᓕᖃᖅᐸᑦ? ᖃᓄᕐᓗ ᐊᖅᑭᒍᓐᓇᖅᐱᑎᒍᑦ, 
ᖃᓄᖅ ᑮᓇᐅᔭᓂᒡᓗᒋᑦ ᐱᓕᕆᐊᖑᔪᓐᓇᕐᓂᐊᖅᐸᑦ, 
ᑕᒡᕙᓐᖓᑦ ᖃᐅᔨᔭᐅᓯᒪᔪᓪᓗ ᖃᑯᒍ 
ᐱᐊᓂᒃᑕᐅᓂᐊᕐᓂᖏᓐᓂᒃ.  
 
ᑕᒪᒃᑯᓂᖓᓗᒃᑖᖅ ᐃᓗᓕᖃᕆᐊᖃᓲᖑᖕᒪᑕ ᑖᒃᑯᐊ 
ᒫᓐᓇ ᐱᓕᕆᐊᖑᔪᑦ ᑕᒡᕙᓃᒻᒪᑕ ᐊᒥᓱᑦ, 
ᑕᐃᒪᓐᓇᐃᑎᓪᓗᒍ ᑲᑎᒫᓂᓚᐅᓐᖏᓐᓂᑉᑎᒻᓂ 
ᑖᒃᑯᐊ ᑕᒡᕗᖓ ᐃᓕᔪᓐᓇᕐᒪᖔᑖ ᓇᓗᕗᖓ. 
ᐃᓄᒃᑎᑑᓕᖅᑕᐅᔭᕆᐊᖃᕋᔭᖅᖢᑎᒡᓗ 
ᐃᓄᐃᓐᓇᖅᑑᓕᖅᑕᐅᔭᕆᐊᖃᕐᓗᑎᒡᓗ. 
ᐱᓐᖏᔾᔪᒃᓴᖅᓯᐅᓐᖏᑦᑐᖓ ᑭᓯᐊᓂ ᑕᒪᒃᑯᐊ 
ᐱᓪᓚᑦᑖᖑᑎᓪᓗᒋᑦ ᑕᒪᒃᑯᐊ ᖃᐅᔨᔭᐅᔪᑦ. 
ᕼᐋᒻᓚᒃᑯᓐᓄᓪᓗ ᐅᖃᖃᑎᒋᓚᐅᕐᓗᑎᒍᑦ ᐅᑯᓂᖓ 
ᖃᐅᔨᔪᒍᑦ, ᓈᒻᒪᒋᕕᓯᐅᒃ? ᓱᓇᓂᒃ 
ᐃᓗᓕᖃᖅᑲᓐᓂᕆᐊᖃᖅᐹᖅᑐᖅᓯᒪᓕᖅᐸᑕ. ᐄ, 
ᑕᒡᕙᓂ ᑲᑎᒪᕝᕕᐅᑉ ᐃᓗᐊᓂ ᑲᑎᒪᔨᐅᖃᑎᒻᓄᑦ 
ᑐᓂᔭᕆᐊᒃᓴᑦ ᐊᔪᓐᖏᑦᓯᐊᕋᔭᖅᑕᒃᑲ. ᑭᓯᐊᓂ 
ᑲᑎᒫᓂᓚᐅᖅᑎᓐᓇᑕ ᐊᔪᕐᓇᕐᓂᐊᖅᑐᖅ 
ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᐹᖅ 
ᐃᓚᒋᐊᖅᓯᒍᒪᔾᔪᑎ, ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒫᓐᓇ ᐅᑭᐅᒃᑯᑦ ᐃᔅᓯᕙᓂᖃᕋᑖᔾᔪᑎᓪᓗᑕ ᒥᓂᔅᑕ 
ᒪᓕᒐᓕᐅᕐᕕᒻᒨᕆᖁᔨᔪᒐᒃᑯ ᒥᔅᓴᐅᓴᓯᒪᔪᓂᒃ 
ᖃᑦᑎᕌᕋᔭᕐᒪᖔᖅ ᓄᑖᕈᕆᐊᖅᑎᑕᐅᓂᐊᕐᓗᑎᒃ 
ᐊᔅᓯᕕᐅᔪᐃᑦ ᓄᓇᓕᓕᒫᑦᑎᐊᑎᓐᓂ. ᐅᖃᖅᑏ, 
ᑭᐅᔾᔪᑎᖓᓂᒃ ᐅᕙᓐᓄᑦ, ᓇᓗᓇᐃᖅᓯᓚᐅᖅᑐᖅ 
ᐱᓕᕆᕕᖓᒎᖅ ᐅᑕᖅᑭᒻᒪᑕ ᒪᑭᒪᔪᓐᓇᕋᔭᕐᒪᖔᕐᒪᑕ 
ᖃᐅᔨᓴᕐᓂᐅᔪᓂᒃ, ᐱᔭᕇᖅᑕᐅᓯᐊᖃᖅᑐᑎᒃ. 
ᐃᑉᐸᒃᓴᖅ ᑕᐃᒪ ᐅᖃᐅᓯᐅᓚᐅᕐᖓᑦ ᑖᓐᓇ 
ᓯᕗᓕᖅᑎᖃᕐᕕᒃ ᓄᓇ, ᓄᓇᓕᒃ, ᒥᓕᐊᒐᓛᓗᓐᓂᒃ 
ᑮᓇᐅᔭᖅᑖᕋᑖᓚᐅᖅᑐᖅ ᓄᑖᕈᖅᑎᑦᑎᒋᐊᕈᑎᔅᓴᒥᓂᒃ 
ᐊᔅᓯᕕᖏᓐᓂᒃ. ᐅᖃᖅᑏ, ᒥᓂᔅᑕ ᐅᓪᓗᒥᒨᖓᔪᓂᒃ 
ᓇᓗᓇᐃᖅᓯᔪᓐᓇᖅᑳ ᒥᔅᓴᐅᓯᔭᐅᓯᒪᔪᓂᒃ 
ᖃᑦᑎᕌᕋᔭᕐᒪᖔᑕ. 24-ᒃᑲᓐᓂᕐᓂᒃ ᓄᓇᓕᓐᓂᑦ 
ᐱᓕᕆᐊᖑᓐᓂᖅᑲᑕ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᐅᓇ 
ᖁᔭᓕᔭᕋ ᐊᐱᖅᑯᑎᖓᓄᑦ ᑭᓯᐊᓂ ᐃᒻᒥᓂᒃ 
ᑭᐅᕈᔪᑦᑑᔮᕋᑖᕐᖓᑦ ᐊᐱᖅᑯᑎᖓᓂᒃ. ᑕᐃᒪᓕ 
ᖃᐅᔨᓴᕐᓂᓕᒫᕌᓗᐃᑦ ᒪᑭᒪᔪᓐᓇᕋᔭᕐᒪᖔᑕ 
ᖃᐅᔨᓴᕐᓃᑦ ᐱᔭᕇᖅᑕᐅᑉᐸᑕ ᐊᔅᓯᕕᓕᕆᒫᕌᓗᓐᓂᒃ 
ᓄᓇᕘᒥ, ᑕᐃᑲᓂᓕ ᑕᐃᒪ 
ᖃᐅᔨᒐᔭᑕᐃᓐᓇᕋᔭᖅᑐᒍᑦ ᖃᑦᑎᕌᕋᔭᕐᒪᖔᖅ 
ᓴᓇᔭᐅᑎᓪᓗᒋᑦ. ᐊᒻᒪ ᐅᓪᓗᒥᒧᑦ 
ᒪᓕᔅᓴᖅᑎᑕᐅᒋᐊᖅᑎᐊᕐᓗᑎᑦ ᒪᓕᒐᕐᓂᒃ. 
 
ᐃᖃᓗᓐᓂᓕᐅᓇ ᓄᓇᓕᐸᐅᔭᖓ ᓇᒻᒥᓂᖅ 
ᐊᖏᖃᑎᒌᒍᑎᖃᐅᕐᖓᑕ ᑮᓇᐅᔭᖅᑖᓂᐊᕐᓗᑎᒃ 
ᒐᕙᒪᑐᖃᒃᑯᓐᓂᒃ ᐃᓛᒃᑰᖓᔪᑦ 
ᐅᕙᑦᑎᓃᓐᖔᓐᖏᑦᑐᑦ. ᐃᓛᒃ ᓄᓇᓕᓐᓂ 
ᐃᓛᒃᑰᖓᔪᖅ. ᓇᒻᒥᓂᕐᓕ ᐱᓲᖑᒻᒪᑕ.  
 
ᑭᐅᒐᓱᓪᓗᒍᓕ ᐊᐱᖅᑯᑏᑦ ᖃᑦᑎᕌᕋᔭᕐᒪᖔᖅ ᑕᐃᒫᒃ 
ᐅᖃᖅᑲᐅᒐᕕᑦ, ᑖᒃᑯᐊ ᓄᓇᓕᓕᒫᕌᓗᐃᑦ 
ᖃᐅᔨᓴᖅᑕᐅᒌᖅᑲᑕ ᑭᓯᐊᓂ ᕿᒥᕐᕈᔭᐅᒌᖅᑲᑕᓗ 
ᕼᐋᒻᓚᖏᑎᒍᑦ ᖃᐅᔨᓴᖅᑕᐅᑎᐊᕐᓗᑎᓪᓗ 
ᐊᓪᓗᐃᓯᒪᓐᖏᒃᑲᓗᐊᕐᒪᖔᑕ ᐃᓱᒪᒋᔭᐅᒋᐊᓕᓕᒫᑦ 
ᐃᓱᒋᔭᐅᓯᒪᒐᓗᐊᕐᒪᖔᑕ, ᑕᐃᑲᓂ ᑭᓯᐊᓂ 
ᐊᑭᒋᒐᔭᖅᑕᖓᓂᒃ ᒥᔅᓴᐅᓯᓯᒍᓐᓇᕋᔭᖅᑐᒍᑦ 
ᖃᑦᑎᕌᕋᔭᕐᒪᖔᑦ ᓴᓇᒋᐊᕐᓂᐊᕐᓗᒋᑦ 
ᓴᓂᒃᑯᕕᐅᔪᐃᑦ, ᐊᔅᓯᕕᐅᔪᐃᑦ ᓄᓇᕘᒥ.  
 
ᑕᐃᒪᐃᓕᐅᕋᓱᒃᑲᓗᐊᖅᑐᒍᑦ 
ᑕᐃᒪᐃᓕᕙᓪᓕᐊᒐᓱᒃᑲᓗᐊᖅᑐᒍᑦ. 
ᒫᓐᓇᑦᑎᐊᖑᓂᖅᓴᐅᖁᓇᖅᑑᒐᓗᐊᖅ, 
ᐅᐊᑦᑎᐊᕉᓂᖅᓴᐅᓐᖏᑦᑐᖅ. 
ᐊᑕᖏᖅᑖᓗᒋᓐᖏᒃᑲᓗᐊᕐᓗᒋᑦ ᐃᓘᓐᓇᐸᓗᖏᑦ 
ᑕᕝᕙ ᑕᐃᒪ ᐱᔭᐅᒍᓐᓇᑕᖅᑲᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ 
ᑕᐅᑐᓐᖏ. 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3372 

 
ᐊᐱᖅᑯᑦ 470 - 5(2): ᓄᓇᕗᑦ ᒐᕙᒪᒃᑯᑦ ᐊᒻᒪ 

ᐊᒡᓃᑯ-ᐄᒍᒃᑯᑦ ᑐᑭᓯᖃᑎᒌᒍᑎᖓᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓕ 
ᐊᐱᖅᑯᑎᒋᔪᒪᔭᕋ ᑖᔅᓱᒧᖓ 
ᐱᕙᓪᓕᐊᑎᑦᑎᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 
ᒥᓂᔅᑕᐅᔪᒧᑦ.  
 
ᑖᓐᓇ ᐅᖃᐅᓯᕆᓚᐅᖅᑕᕋ ᐅᑭᐊᒃᓵᖅ ᑕᖅᑮᑦ 6-
ᖑᓕᖅᑐᑦ ᐱᔾᔪᑎᖃᖅᑐᖅ ᑐᑭᓯᐊᖃᑎᒌᑦᑎᐊᕐᓂᕐᒧᑦ 
ᐊᑎᓕᐅᖅᑕᐅᓚᐅᖅᑐᖅ 2017-ᖑᑎᓪᓗᒍ ᓄᓇᕗᑦ 
ᒐᕙᒪᒃᑯᑦ ᐊᒻᒪ ᐅᔭᕋᑦᑕᕆᐊᑦ ᑕᐃᒃᑯᐊ ᐊᒡᓃᑯ ᐄᒍᓪ 
ᑕᓯᕐᔪᐊᕐᒥ. 
 
ᒥᓂᔅᑕ ᖃᐅᔨᒪᑦᑎᐊᖅᑐᖅ ᑖᓐᓇ 
ᐊᑎᓕᐅᖅᑕᐅᓚᐅᖅᑐᖅ ᑐᑭᓯᐊᖃᑎᒌᑦᑎᐊᕐᓂᕐᒧᑦ 
ᓯᕗᒡᒍᔾᔨᔾᔭᐅᓂᐊᖅᑐᓂᒃ ᐱᓕᕆᖃᑎᒌᖕᓂᐊᕐᓂᕐᒧᑦ 
ᑐᕌᖅᑕᖃᖅᓯᒪᖕᒪᑦ ᐃᓚᒋᔭᐅᓪᓗᓂ 
ᐃᒡᓗᕐᔪᐊᓕᐅᕐᓂᖅ ᐃᒡᓗᐃᑦ ᐃᒡᓗᕐᔪᐊᑦ. 
(ᑐᓵᔨᑎᒍᑦ) ᑕᒪᓐᓇ ᐊᐱᖅᑯᑎᒋᔪᒐᒃᑯ ᐊᕐᕕᓕᓃᑦ 
ᑕᖅᑮᑦ ᐊᓂᒍᓕᖅᑐᑦ ᐅᖃᐅᔾᔭᐅᔪᔪᖓ 
ᐅᖃᖃᑎᒌᒃᓯᒪᔫᒐᓗᐊᒡᒎᖅ ᒐᕙᒪᒃᑯᑦ ᐊᒡᓃᑯ 
ᐄᒍᓪᑯᓪᓗ. 
 
ᒥᓂᔅᑕ ᐅᓪᓗᒥᒨᖓᔪᓂᒃ ᓇᓗᓇᐃᖅᓯᒍᓐᓇᖅᑳ 
ᐅᓪᓗᒥ ᖃᓄᓪᓚᑦᑖᖅ ᐱᓕᕆᕋᓱᔅᓯᒪᒻᒪᖓᑕ 
ᐱᓕᕆᓪᓚᑦᑖᖅᓯᒪᒻᒪᖔᑕ ᐱᓕᕆᓪᓚᑖᕐᓂᐊᕐᓗᑎᒃ 
ᐊᖏᖃᑎᒌᔅᓯᓯᒪᒻᒪᖔᑕ ᑖᒃᑯᐊᒃ ᒪᕐᕈᐃᒃ? 
ᐃᒡᓗᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑕ ᐊᕿᐊᕈ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ 
ᑖᔅᓱᒥᖓ ᐊᐱᕆᔪᐊᓐᓅᒐᕕᑦ. ᐄ, ᑖᒃᑯᐊ 
ᐊᖏᖁᑎᒥᒃ ᐊᖏᕈᑎᖁᑎᖃᖅᑐᒍᑦ ᑖᒃᑯᓂᖓ 
ᐊᒡᓃᑯ ᐄᒍᓪ ᐅᔭᕋᓐᓂᐊᕐᕕᓂᑦ ᐊᒻᒪᓗ ᑖᓐᓇ  
ᓂᕆᐅᒋᑦᑎᐊᖅᓱᒍ 

ᑕᒫᓂ ᐅᐱᕐᖔᖑᔪᖅ ᓴᖅᑭᑎᓐᓂᐊᖅᓱᒍ ᑕᕝᕗᖓ 
ᐃᒡᓗᕐᔪᐊᒧᑦ ᑭᓱᐃᑦ ᐱᓕᕆᐊᕆᔪᒪᒐᑦᑎᒍᑭᐊᖅ.  
 
ᑖᒃᑯᐊ ᐱᓕᕆᖃᑎᒋᔪᒪᓪᓗᑎᒍᑦ ᐄ, ᐃᓐᓇ ᐃᒡᓗ, 
ᐃᒡᓘᑉ ᒥᒃᓵᓄᑦ ᓱᓕ ᒫᓐᓇᒧᑦ ᐋᖅᑭᒃᓯᒪᓇᓂ 
ᑭᓯᐊᓂ ᐅᖃᓪᓚᖃᑎᒌᑉᐸᓪᓕᐊᖏᓐᓇᖅᑐᒍᑦ. 
ᑖᓐᓇᓗ ᐱᓗᐊᓐᖑᐊᖅᑐᒥᒃ ᐊᖓᔪᖅᑳᖏᑦ 
ᑕᑯᓪᓗᒋᑦ ᑕᐃᑲᓂ ᐅᐱᕐᖔᖅ, ᐅᑭᐅᖅ.  
ᐅᖃᓪᓚᖃᑎᒋᓪᓗᒍ ᑖᓐᓇ 
ᖃᓄᖅᑑᕆᐊᖃᕈᔪᓐᓂᑎᓐᓂ 
ᐅᖃᐅᓯᕆᒃᑲᓐᓂᓚᐅᖅᓱᒍ ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᑖᒃᑯᐊ ᐃᓗᓕᖏᓐᓂᑦ 
ᐱᓕᕆᑎᓐᓇᓱᒃᑲᒃᑭᑦ. ᓱᓕ ᒫᓐᓇᒧᑦ ᐅᓪᓗᒧᑦ ᖃᓄᖅ 
ᐊᖏᖃᑎᒌᓪᓚᕆᐊᒃᓯᒪᓂᖏᓐᓂᒃ ᐊᒻᒪᓗ 
ᖃᓄᖅᑑᓂᐊᕐᓂᖏᓐᓂᒃ ᓴᖅᑭᕝᕕᐅᓚᐅᓐᖏᓐᓇᒪ 
ᓱᓕ ᐊᒻᒪᓗ ᖃᓄᖅᑑᕈᑎᔅᓴᓐᓂᒃ ᓱᓕ 
ᖃᐃᑦᑎᔭᐅᓚᐅᓐᖏᓐᓇᒪ ᓱᓕ ᑖᔅᓱᒪᐅᑉ ᒥᔅᓵᓄᑦ. 
ᒫᓐᓇ ᐅᓂᒃᑳᕈᓐᓇᓐᖏᑲᓚᐅᖅᑐᖓ ᑕᕝᕗᖓ 
ᐃᒡᓗᕐᔪᐊᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ, 
 
ᐅᖃᖅᑎ: ᕼᐃᕗᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᑐᑭᓯᖃᑎᒌᑦᑎᐊᕐᓂᖅ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 
ᐅᔭᕋᒃᑕᕆᐊᓄᑦ ᐊᒡᓃᑯ ᐄᒍᓪᑯᓐᓄᑦ 
ᓇᓗᓇᐃᖅᓯᖕᒪᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐱᓕᕆᖃᑎᒌᑦᑎᐊᓂᕐᒧᑦ, ᐱᓕᒻᒪᒃᓴᕐᓂᕐᒧᑦ. ᒪᑯᐊ 
ᐃᓅᓯᖃᕐᓂᕋᖅᑕᐅᓲᖑᖕᒪᑕ ᐅᔭᕋᒃᑕᕆᐊᑦ 
ᐊᑯᓂᐅᓂᖏᑦ ᐅᔭᕋᒃᑕᕐᕕᐅᓂᐊᕐᓗᑎᒃ. 
ᐱᒋᐊᖅᓱᑎᒡᓗ ᑐᖁᓕᖅᓱᑎᒡᓗ. ᑭᖑᕙᓗᐊᖅᑐᖅ 
ᑕᐃᒪᓐᓇ ᐅᑕᖅᑭᓂᐊᕐᓂᕈᓂ ᑐᓂᔭᐅᓂᐊᕐᓂᕐᒥᓂᒃ. 
ᐊᒥᓱᓪᓗ ᒥᓂᔅᑕ ᐃᒃᐱᒍᓱᑦᑎᐊᕆᐊᖃᖅᑐᖅ 
ᑭᒡᒐᖅᑐᖅᑕᒃᑲ ᑲᖏᖅᓯᓂᕐᒥ ᐃᒡᓗᓕᒑᕐᔪᖕᒥ ᒫᓐᓇ 
ᐃᓕᓐᓂᐊᖅᑎᑕᐅᔪᒪᖕᒪᑕ ᐱᓕᕆᐊᒃᓴᕐᓂᒃ 
ᑕᐃᑲᓐᖓᑦ ᐅᔭᕋᒃᑕᕆᐊᓂᒃ ᑎᒍᓯᔪᒪᓪᓗᑎᒃ. 
ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᐅᕙᑦᑎᓐᓄᑦ ᐃᒡᓗᕐᔪᐊᕐᒧᑦ, ᖃᓄᐃᑦᑐᑦ ᓱᓇᓪᓚᑦᑖᑦ 
ᐱᓕᕆᐊᕆᔭᐅᓯᒪᓕᖅᐹᑦ ᐱᔾᔪᑎᖃᖅᓱᑎᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐱᓕᕆᐊᒃᓴᐃᑦ ᒥᒃᓵᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᒪᓕᒐᓕᐅᖅᑏ ᑖᔅᓱᒥᖓ 
ᐊᐱᕆᒐᕕᑦ. ᐄ, ᑖᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᐃᑦ 
ᐅᐊᑦᑎᐊᒃᑲᓐᓂᖅ 
ᐅᖃᐅᓯᕆᓗᐊᖅᑲᐅᒻᒥᔭᕋᐅᒐᓗᐊᖅ. 
ᐃᓕᓐᓂᐊᖅᑎᑦᑎᔪᖃᕈᒪᒍᓂ ᑮᓇᐅᔭᕐᓂᒃ 
ᑐᒃᓯᕋᕈᒪᒍᑎᑦ, ᑕᑕᑎᕆᓗᑎᑦ, ᒐᕙᒪᒃᑯᓐᓄᑦ 
ᑕᐃᒪᓐᓇ ᐱᓇᓱᒍᓐᓇᖅᓯᒪᒻᒪᑕ.  
 
ᑕᕝᕙᓂ 2017-18 ᒫᓐᓇᐅᔪᖅ ᕿᑎᕐᒥᐅᓂ 
ᐃᓕᓐᓂᐊᖅᑎᑕᐅᓯᒪᔪᐃᑦ 11 ᓂᐅᖅᑐᐃᓂᕐᒧᑦ 
ᐊᒻᒪᓗ ᐊᔾᔨᒌᓐᖏᑦᑐᒐᓚᐊᒻᒪᑕ. ᑖᒃᑯᐊ ᑭᕙᓪᓕᕐᒥ 
ᕼᐋᒻᓚᒃᑯᑦ ᐊᕐᕕᐊᓂ ᑖᒃᑯᐊ ᐸᕐᓇᐸᓪᓕᐊᓂᖅ 
ᐃᖅᑲᓇᐃᔮᒧᑦ ᑐᕌᖓᔪᒥᒃ. ᑕᐃᒪ ᒫᓐᓇᐅᔪᖅ 30-
ᓂᒃ ᐃᓕᓐᓂᐊᖅᑎᖁᑎᖃᖅᓱᑎᒃ ᑕᕝᕙᓂ 140 
ᑐᔅᓯᕋᓚᐅᖅᑐᓂᑦ. 29-ᖑᔪᐃᑦ ᐱᔭᕇᑦᑎᐊᓚᐅᖅᐳᑦ 
ᐊᒻᒪᓗ ᐃᓚᖏᑦ ᐃᖅᑲᓇᐃᔭᓕᖅᓱᑎᒃ ᑕᐃᑲᓂ 
ᒥᐊᑐᐹᓐᒃᖑᔪᒥ. ᕿᑭᖅᑖᓗᒻᒥᓪᓗ 247-ᖏᓐᓃᑦᑐᓂᒃ 
ᐅᖃᓕᒫᕆᐅᖅᓴᓂᕐᒧᑦ ᕿᑭᖅᑖᓗᒃ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ 
ᐃᓕᓐᓂᐊᖅᑎᑕᐅᑦᑕᓚᐅᖅᐳᑦ. ᑖᒃᑯᐊ 
ᐃᓚᐃᓐᓇᑯᓗᒋᔭᔅᓴᕆᔭᖏᐅᒐᓗᐊᖅ ᑕᕝᕙᓂ 
ᑎᑎᕋᖅᓯᒪᔭᓐᓂᒃ. 
 
ᑖᒃᑯᐊ ᖃᓄᐃᑦᑐᓪᓚᕆᓐᓂᒃ ᐃᓕᓐᓂᐊᕈᑎᓂᒃ 
ᐊᔾᔨᒌᒍᓐᓃᖅᑕᖃᑦᑕᕐᒪᑕ ᓲᕐᓗ ᑖᒃᑯᐊ 
ᐊᖏᕈᑎᖃᕋᑦᑕ ᑖᔅᓱᒥᖓ ᑕᑯᓇᒍᒪᔅᓯᒪᓪᓗᑕ 
ᐊᒻᒪᓗ ᐊᖏᕈᑎᖃᕆᓪᓗᑎᑦ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐃᓕᓐᓂᐊᑎᑎᑲᓐᓂᕈᓐᓇᓂᕐᒥᓂᒃ 
ᑕᐃᒪᓐᓇᐃᓕᖓᔪᓂᒃ. ᑕᐃᒃᑯᐊ 
ᐅᓂᒃᑳᕆᓗᐊᕈᓐᓇᕐᓇᒋᑦ ᑎᒥᖁᑎᒋᓐᖏᓇᑦᑎᒍᑦ 
ᑭᓯᐊᓂ ᑖᓐᓇ ᖃᓄᖅ ᐊᖏᕈᑎᐅᔪᖅ ᑖᒃᑯᓄᖓ 
ᐅᔭᕋᓐᓂᐊᑎᒃᑯᑦ ᐊᒻᒪᓗ ᒐᕙᒪᒃᑯᓐᓄᑦ 
ᐊᖏᕈᑕᐅᓯᒪᔪᖅ ᑕᕝᕗᖓ ᓴᖅᑭᒍᒪᑦᓯᐊᖅᓱᒍ 
ᐃᒡᓗᕐᔪᐊᒧᑦ ᓴᖅᑭᓛᖅᓱᒍᓗ ᑕᒫᓂ 
ᐃᔅᓯᕚᕐᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᑐᒡᓕᕆᓕᖅᑕᖓᓂ ᐊᒻᒪ ᑭᖑᓪᓕᖅᐹᖅ 
ᐃᓚᒋᐊᕈᑎ ᐊᐱᖅᑯᑎᒋᔭᕐᓄ, ᒪᓕᒐᓕᐅᖅᑎ 
ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓗᒃ. 
ᖃᑉᓗᓇᐅᔭᕐᓂᐊᕋᒪ ᓯᕗᓪᓕᖅᐹᕐᒥ, ᐳᐃᒍᕐᓂᕋᒪ 
ᑲᖏᖅᓯᓂᕐᒥᐅᑕᐃᑦ ᐃᒡᓗᓕᒑᕐᔪᖕᒥᐅᑕᐃᑦ 
ᐅᑉᓗᒃᑰᖅᐸᒃᑲ ᐊᒻᒪ ᔮᓐ ᖁᐊᓴ ᑎᓂᔅᓗ 
ᐃᖃᓗᒃᑐᕐᓂᐊᖅᑕᒃᑲᓂ ᐸᕐᓇᐃᓚᐅᕐᒪᑦ ᖁᔭᒋᕙᕋ.  
 
ᐅᓇ ᑭᖑᓪᓕᖅᐹᕋ. (ᑐᓵᔨᑎᒍᑦ) ᑖᓐᓇ 
ᑐᑭᓯᐅᖃᑎᒌᓐᓂᕐᒥ ᑖᒃᑯᐊᓗ ᒐᕙᒪᒃᑯᖏᑦ ᐊᒻᒪᓗ 
ᑖᒃᑯᐊ ᐊᒡᓃᑯ ᐅᔭᕋᒃᓯᐅᖅᑏᑦ 
ᐊᑎᓕᐅᖅᓯᓚᐅᖅᓯᒪᖕᒪᑕ ᓯᑏᕝᕙ 2017-ᒥ ᐊᕐᕌᓂ 
ᐅᖓᓪᓕᐅᓵᖅᑐᒥ. ᑖᓐᓇ ᐊᖏᕈᑎ ᑖᓐᓇ 
ᓴᖅᑮᑎᑦᑎᓯᒪᓕᖅᑐᖅ ᑕᒪᒃᑯᓂᖓ ᑲᑎᒪᔨᕋᓛᓂᒃ 
ᐃᓕᑕᖅᓯᓯᒪᔭᕆᐊᖃᕐᓇᓖᑦ ᓯᕗᓪᓕᐅᑎᔭᕆᐊᓖᑦ 
ᐊᒻᒪᓗ ᐃᓱᒪᒋᔭᐅᔭᕆᐊᓖᑦ ᖃᓄᐃᑦᑐᑦ 
ᐊᒃᑐᖅᑕᐅᓯᒪᖕᒪᑕ ᐸᕐᓇᐅᑏᑦ. ᑕᐃᒪ ᒥᓂᔅᑑᔪᕐᓕ 
ᖃᓄᖅ ᓴᖅᑮᑎᑦᑎᔪᓐᓇᖅᐹ ᑐᓴᒐᒃᓴᓂᒃ ᑖᓐᓇ 
ᐊᒃᑐᖅᑕᐅᓯᒪᔪᖅ ᖃᓄᖅ ᑖᒃᑯᐊ ᑭᓱᓂᒃ 
ᑐᑭᓯᐅᒪᖃᑎᒌᓐᓂᒃᑯᑦ? ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ ᑕᐃᒪ ᑖᓐᓇ 
ᑐᑭᓯᐅᒪᖃᑎᒌᓐᓂᒃᑯᑦ ᐃᖅᑲᐅᒪᓂᒃᑯᑦ ᑖᓐᓇ 
ᐅᖃᐅᓯᕆᔪᒫᖅᑕᕗᑦ ᐊᒻᒪᓗ ᒐᕙᒪᒃᑯᓪᓗ 
ᒫᓐᓇᐅᔪᕐᓗ ᒫᓐᓇ ᐅᖃᒻᒪᕆᓐᓂᖅ ᐊᔪᕋᒪ ᖃᓄᖅ 
ᖃᓄᕐᓗ ᑖᒃᑯᐊ ᑲᑎᒪᔨᕋᓛᖑᔪᐃᑦ ᖃᓄᖅ ᑖᒃᑯᐊ 
ᕿᒥᕐᕈᕆᐊᕋᒃᑭ ᖃᓄᖅ ᓱᓇᓂ 
ᐱᓕᕆᓚᐅᖅᓯᒪᓯᒪᒻᒪᑕ. ᑭᓯᐊᓂᓕ ᑕᐃᒪ ᐄ, 
ᐱᓪᓚᕆᓐᓂᐊᑕᒃᑲ ᐊᒻᒪᓗ ᓂᕆᐅᒃᓯᒪᕗᖓ ᑖᒃᑯᐊ 
ᐅᖃᖅᓯᒪᖅᑲᐅᒐᕕᑦ ᑖᒃᑯᐊ ᑐᑭᓯᐅᒪᖃᑎᒌᓐᓂᒃᑯᑦ 
ᐃᖅᑲᐅᒪᓂᒃᑯᓪᓗ. ᐄ  ᐱᓗᐊᖅᑐᒥ ᑖᒃᑯᐊ 
ᑐᕌᖓᔪᑦ ᑖᒃᑯᐊ ᑐᑭᓯᐅᒪᖃᑎᒌᓐᓂᑯᓪᓗ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  
 
ᐊᐱᖅᑯᑦ 471 - 5(2): ᐃᓕᓴᕐᕕᒃ ᐊᒻᒪ 

ᐃᓄᓕᕆᔨᒃᑯᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᐅᑯᐊ ᑐᕌᖅᑎᒍᒪᓪᓗᒋ 
ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᓇᓗᓇᐃᔭᖅᑲᐅᒐᒪ ᑕᕝᕙᓂ 
ᒪᓕᒐᓕᐅᕐᕕᒃ ᒪᓕᒐᓕᐅᖅᑎᑐᐃᓐᓇᐃᑦ 
ᐅᖃᕐᕕᖓᓐᓂ ᑕᒪᒃᑯᐊ ᐃᓅᔪᓐᓃᖅᑐᖃᑳᓪᓚᑎᓪᓗᒍ 
ᐃᑲᔪᖅᑎᐅᕙᑦᑐᑦ ᐃᓅᓯᓕᕆᔩᑦ ᑎᓕᔭᐅᓯᒪᕙᑦᑐᑦ 
ᑕᕝᕙᖓᑦ ᐃᓕᓴᖅᓯᕕᒻᒦᓐᖔᖅᓯᒪᕙᑦᑐᑦ 
ᑲᖏᖅᑐᒑᐱᒻᒥ ᐱᓕᕆᕝᕕᐅᔪᒥ ᑕᒪᒃᑯᐊ ᐊᔅᓱᐊᓗᒃ 
ᐃᑲᔪᕐᓂᖃᖃᑦᑕᕐᖓᑕ. ᐊᒻᒪᑦᑕᐅᖅ ᐅᖃᖅᑎᑦᑎᔩ, 
ᖃᐅᔨᒪᒐᑦᑕ ᑕᒪᒃᑯᐊ ᐃᓄᓕᕆᔨᒃᑯᑦ 
ᐃᓅᓯᓕᕆᔨᖃᕋᓗᐊᕐᖓᑕ ᓄᓇᓕᓐᓂ 
ᑕᒪᕐᒥᑲᓴᐅᔪᔅᓴᐅᔪᖅ. ᑕᒪᕐᒥᐅᒻᒪᖔᑕ 
ᖃᐅᔨᒪᓐᖏᑕᕋᓗᐊᒃᑲ, ᑭᓯᐊᓂ 
ᐃᓄᓕᕆᔨᑕᖃᐅᕐᖓᑕ ᓄᓇᓕᓐᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓂᒃ.  
 
ᑕᐃᒪ ᑖᒃᑯᐊ ᕿᑭᖅᑕᕐᔪᐊᒦᓚᐅᖅᑐᑦ 
ᑲᑎᖃᑎᒋᓚᐅᕋᒃᑭᑦ ᑕᒪᑐᒥᖓ 
ᐱᓕᕆᔭᖅᑐᕐᓯᒪᑎᓪᓗᒋᑦ ᐃᑲᔪᕆᐊᖅᓯᒪᓪᓗᑎᑦ 
ᐃᓛᒃ ᓂᕆᐅᓇᓐᖏᑐᒃᑯᑦ 
ᐃᓅᔪᓐᓃᖅᑐᖃᑳᓪᓚᑎᓪᓗᒍ. ᖃᓄᐃᖃᑦᑕᕐᒪᖔᑕ 
ᐅᓂᒃᑳᓚᐅᕐᖓᑕ ᑖᒃᑯᐊ ᑕᕝᕙᓐᖓᑦ ᐃᓕᓴᖅᓯᕕᒻᒥ 
ᑎᓕᔭᐅᖃᑦᑕᖅᑐᑦ. ᑕᒪᒃᑯᐊᒎᖅ ᐃᓄᓕᕆᔨᒃᑯᓐᓄᑦ 
ᐃᓅᓯᓕᕆᔨᐅᔪᑦ ᐱᓕᕆᖃᑎᒋᔭᐅᔪᓐᓇᓐᖏᒻᒪᑕ 
ᓄᓇᓕᓐᓃᓕᕋᓗᐊᕋᐃᒐᒥᒃ. ᑖᒃᑯᓂᖓᔅᓴᐃᓐᓇᖅ 
ᐱᓕᕆᐊᖃᕋᓗᐊᖅᑐᑎᑦ ᑕᒪᒃᑯᐊ 
ᐃᓅᓯᓕᕆᔨᐅᖃᑕᐅᔭᕆᐊᖃᓐᖑᐊᕋᓗᐊᖅᑐᑎᑦ 
ᒐᕙᒪᒃᑯᑦ ᐃᓅᓯᓕᕆᔨᖏᑦ ᑖᒃᑯᓇᓐᖓᑦ 
ᐃᓕᓴᖅᓯᕕᒻᒥ ᐃᓅᓯᓕᕆᔨᐅᔪᓂᒃ.  
 
ᒥᓂᔅᑕᖃᐃ ᓇᓗᓇᐃᔭᖅᓯᒍᓐᓇᖅᑲ ᑖᒃᑯᐊ 
ᐃᓕᓴᖅᓯᕕᒻᒥᐅᑦ ᖃᓄᑎᒋ ᒐᕙᒪᒃᑯᑦ ᐃᓄᓕᕆᔨᒃᑯᑦ 
ᖃᓄᑎᒋ ᑖᒃᑯᓇᓐᖓᑦ ᐱᓕᕆᖃᑎᖃᖃᑦᑕᕐᒪᖔᑕ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑑᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑕ 
ᓯᐅᑎᐊᐱᒃ.  
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᐊᐱᖅᓱᕋᕕᑦ 
ᑖᔅᓱᒧᖓ. ᐊᑦᓱᕈᖅᑐᐃᓐᓇᐅᖃᑦᑕᑎᓪᓗᑕ ᓲᖃᐃ 
ᐃᑲᔪᖅᑕᐅᒋᐊᖃᖅᑯᒍᑦ ᑭᓯᐊᓂ ᑐᓴᖅᓯᒪᓐᖏᑦᑐᖓ 
ᐃᓚᐅᔾᔮᓐᖏᑦᑐᒎᖅᑐᒥᒃ.  ᐊᐃᑦᑖᖑᒐᓗᐊᖅ ᑖᓐᓇ 
ᑐᓴᕐᓗᒍ. ᑐᑭᓯᒋᐊᕈᑎᒋᓚᖓᕙᕋ ᐅᕙᖓ 
ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒥᔅᑕ ᕿᔪᑦᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  
ᑕᐃᒪᓐᓇ ᐅᖃᐅᔾᔭᐅᒻᒪᕆᓚᐅᓐᖏᒃᑲᓗᐊᖅᑐᖓ 
ᐃᓚᐅᔾᔮᓐᖏᑦᑐᒎᖃᑦᑕᕐᓂᖏᓐᓂ ᑕᐃᒃᑯᐊ 
ᐃᓄᓕᕆᔨᐅᔪᑦ ᓄᓇᓕᓐᓃᑦᑐᑦ ᑭᓯᐊᓂ 
ᓄᓇᓕᓐᓅᕋᓗᐊᕋᐃᒐᒥᒡᒎᖅ ᑖᒃᑯᐊ ᐃᓕᓴᖅᓯᕕᒻᒥ 
ᑎᓕᔭᐅᓯᒪᔪᑦ ᑕᐃᒃᑯᐊ ᒐᕙᒪᒃᑯᓐᓄᑦ 
ᐃᓅᓯᓕᕆᔨᐅᔪᑦ ᐊᑐᐃᓐᓇᐅᔪᓐᓇᖃᑦᑕᓐᖏᒻᒪᑕ 
ᐊᒻᒪᓗ ᓂᕆᐅᑦᓯᒪᔫᔮᖃᑦᑕᕋᑎᒡᒎᖅ ᑕᕝᕗᖓ 
ᓄᓇᓕᓐᓅᕋᓗᐊᕋᐃᒐᒥᒃ ᐊᒻᒪᓗ ᐃᓚᖏᑦ 
ᓄᓇᓕᓐᓂ ᐊᐅᓪᓚᖅᓯᒪᑦᑎᐊᒻᒪᕆᑉᐸᑦᑐᑎᑦ.  
ᑕᒪᓐᓇᖃᐃ ᖃᐅᔨᓇᓱᐊᖅᑕᐅᖃᑦᑕᖏᒻᒪᑦ. 
 
ᑖᒃᑯᐊᖃᐃ ᐱᓕᕆᖃᑎᒌᓐᖏᒻᒪᑕ ᐃᓕᓴᖅᓯᕕᐅᑉ 
ᐱᓕᕆᔨᖏᑦ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᔨᖏᑦ? 
ᑕᒪᓐᓇ ᐱᓕᕆᕕᐅᓂᐊᓕᖅᑎᓪᓗᒍ ᐃᓕᓴᖅᓯᕕᒃ 
ᓄᓇᓖᑦ ᐊᓯᐊᓄᑦ ᐃᑲᔪᕆᐊᖅᑎᑦᑎᓂᐊᓕᖅᑎᓪᓗᒋᑦ 
ᖃᐅᔨᒃᑲᐃᖃᑦᑕᓐᖏᒻᒪᑕᖃᐃ ᐃᓄᓕᕆᔨᒃᑯᓐᓄᑦ 
ᐅᕝᕙᓘᓐᓃᑦ ᑖᒃᑯᐊ ᐃᓄᓕᕆᔨᒃᑯᑦ 
ᖃᐅᔨᓇᓱᐊᖃᑦᑕᓐᖏᒻᒪᑕ ᐃᓕᓴᖅᓯᕕᐅᑉ 
ᐱᓕᕆᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪ 
ᖁᐊᖅᓵᓇᖅᑐᖃᖅᑎᓪᓗᒍ ᓄᓇᓕᓐᓂ, 
ᐃᓄᓕᕆᔨᒃᑯᑑᓐᖏᒻᒪᑕ ᐊᔾᔨᒌᓐᖏᑦᑐᑦ ᐱᓕᕆᕝᕕᑦ. 
ᓇᓗᓇᓐᖏᒻᒪᑦ 
ᑐᓴᐅᒪᖃᑦᑕᐅᑎᑦᑎᐊᑲᓐᓂᕆᐊᓕᐅᒐᓗᐊᖅ 
ᐱᓕᕆᕝᕕᕗᑦ ᐅᑉᐱᕆᒐᒃᑯ ᐃᓅᓯᖃᑦᑎᐊᕋᓱᓐᓂᖅ 
ᑐᑭᒧᐊᑦᑎᑕᐅᑦᑎᐊᕆᐊᖃᕐᒪᑦ ᑕᐃᒪᐃᑦᑐᓄᑦ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ:  ᑭᖑᓪᓕᖅᐹᕆᔮᓂᒃ ᐃᓚᒋᐊᕈᑎᔭᕐᓂ 
ᐊᐱᖅᑯᑎᔭᕐᓄᑦ, ᒥᔅᑕ ᕿᔪᑦᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᑭᐅᒻᒪᑦ. ᐃᓛᒃ ᑕᒪᓐᓇ 
ᐱᓐᖑᐊᓐᖏᒻᒪᑦ ᐃᓅᓯᕐᒧᑦ. ᐃᓅᓯᕐᒥᒃ 
ᓂᕆᐅᓇᓐᖏᑐᒃᑯᑦ ᐃᓅᔪᓐᓃᖅᑐᖃᑳᓪᓚᑎᓪᓗᒍ 
ᐊᑦᑐᑕᐃᓐᓇᑦᑎᐊᖑᖃᑦᑕᕋᑦᑕ ᑭᒃᑯᓕᒫᑦᑎᐊᑦ 
ᐊᑦᑐᖅᑕᐅᖃᑦᑕᖅᑐᑦ. ᐊᑕᓐᖏᑦᑎᐊᖅᑐᖓ 
ᐊᑦᑐᖅᑕᐅᕙᑦᑐᒍᑦ ᓄᓇᖅᑲᑎᒋᓐᖏᑖᓗᒐᓗᐊᑦᑎᓐᓂ 
ᐅᖓᓯᒋᔮᓗᒐᓗᐊᑦᑎᓐᓂᒃ ᑕᐃᒪᐃᑦᑐᖃᑳᓪᓚᑎᓪᓗᒍ 
ᐊᔅᓱᐊᓗᒃ ᑕᒪᓐᓇ ᐊᑦᑐᖅᑕᐅᓂᖃᑦᑕᕐᖓᑦ 
ᑭᒃᑯᓕᒫᓄᑦ. ᑕᐃᒪᐃᑦᑑᒻᒪᑦ ᖃᓄᐃᓕᐅᖅ 
ᐃᑲᔪᕈᒪᖃᑦᑕᑐᐃᓐᓇᐅᒐᑦᑕ ᑭᒃᑯᓕᒫᑦ ᒐᕙᒪᒃᑯᓪᓗ 
ᐅᕙᒍᓪᓗ ᒪᓕᒐᓕᐅᖅᑏᑦ ᒪᓕᒐᓕᐅᑦᑎᑐᐃᓐᓇᐃᓪᓗ 
ᐊᓯᕗᓪᓗ ᑎᒥᐅᔪᑦ ᐃᑲᔪᕈᒪᕙᒃᑭᓪᓗᑎᑦ ᑕᒪᒃᑯᐊ 
ᑕᒪᓐᓇ ᖃᓄᖅ ᓄᖅᑲᐹᓪᓕᑲᓐᓂᕈᓐᓇᕐᒪᖔᖅ.  
 

ᑲᑐᔾᔨᖃᑎᒌᒍᑎᒋᑦᑎᐊᕋᓱᒋᐊᖃᕋᑦᑎᒍᑦ ᓇᐅᒃᑯᑦ 
ᐊᑲᐅᔪᒃᑯᑦ ᐱᓕᕆᔪᓐᓇᕐᓂᑦᑎᒍᑦ 
ᐱᓕᕆᔾᔪᑎᒋᓗᑎᒍᑦ. ᑲᑐᔾᔨᖃᑎᒌᓪᓗᑕ ᒐᕙᒪᒃᑯᓪᓗ 
ᐊᒻᒪᓗ ᑖᒃᑯᐊ ᐃᓕᓴᖅᓯᕕᒻᒥ ᐃᓅᓯᓕᕆᔩᑦ 
ᐃᓅᓯᓕᕆᔨᓂᑦ ᑎᓕᓯᕙᑦᑐᑦ ᐃᓕᓴᖅᓯᕕᒻᒥ 
ᐱᓕᕆᓐᖏᑦᑑᒐᓗᐊᓂᒃ ᓄᓇᓕᐅᑉ 
ᐊᓯᐊᓃᑦᑑᒐᓗᐊᓂᒃ ᑎᓕᓯᕙᒻᒪᑕ ᑖᒃᑯᐊ 
ᐃᓕᓴᖅᓯᕕᒻᒥᐅᑦ ᐃᑲᔪᕆᐊᖁᔨᓪᓗᑎᒃ ᑕᒪᒃᑯᓂᖓ 
ᐃᓅᓯᓕᕆᔪᓐᓇᑎᐊᖅᑐᐊᓗᓐᓂᒃ ᐃᓄᓐᓂᒃ 
ᒪᒃᑯᑦᑑᒐᓗᐊᖅᑲᓘᓐᓃᑦ ᐃᓅᓯᓕᕆᔪᓐᓇᑦᑎᐊᕐᖓᑦ 
ᐃᓐᓇᐅᒐᓗᐊᖅᑲᓪᓗ.  
 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᐄ, ᑕᒪᓐᓇ 
ᐃᓕᓴᖅᓯᕕᒻᒥᐅᓪᓗ ᒐᕙᒪᒃᑯᓪᓗ ᐃᓅᓯᓕᕆᔨᖏᑦ 
ᐱᓕᕆᑦᑎᐊᑲᓐᓂᕋᓱᐊᑎᑕᐅᓂᐊᕐᓗᑎᒃ 
ᓯᕗᓂᔅᓴᑲᓐᓂᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᒥᓂᔅᑕ ᓯᐅᑎᐊᐱᒃ.  
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᖏᑦᓯᐊᖅᑯᖓ ᑖᔅᓱᒧᖓ ᐃᓘᓐᓇᑕ 
ᐊᓪᓛ ᐅᕙᖓ. ᐃᓘᓐᓇᑦᓯᐊᑕ 
ᐊᑦᑐᖅᑕᐅᖃᑦᑕᖅᓯᒪᒐᑦᑕ ᐊᑦᓱᕈᖃᑦᑕᕋᑦᑕ. 
ᑲᔪᓯᑦᑎᐊᖅᓯᒪᓱᒋᒐᒃᑯ ᑕᒪᓐᓇ ᓇᓗᓇᓐᖏ 
ᐃᖅᑲᓇᐃᔭᖅᑎᒃᑲ ᐅᑯᐊ 
ᐃᖅᑲᐅᒪᑎᑕᐅᒋᐊᖃᑦᑕᕐᓕᑦ ᑲᑐᔾᔨᖃᑎᒌᒋᐊᖃᕋᑦᑕ.  
 
ᑐᐊᕕᖅᑐᒥᒃ ᓄᓇᓕᕋᓛᓄᖅᑐᖃᓚᖓᑉᐸᑦ 

ᑐᓴᐅᒪᑎᑕᐅᖃᑦᑕᓂᐊᖅᑯᒍᑦ ᐃᒪᐃᓕᐅᕐᓂᐊᖅᑯᖓ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ.  

ᐱᓯᒪᔭᐅᓂᖅ (ᕿᓐᖑᐊᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᓯᔩ, ᓄᑕᖅᑲᑦ ᑲᒪᒋᔭᐅᔮᖃᓕᕌᖓᑕ 
ᐊᔪᖅᕼᐊᖅᑐᓕᕆᔨᓄᑦ ᐃᖢᐊᖅᕼᐊᐃᖃᑦᑕᕐᒪᑕ. 
ᑕᐃᒻᓇ ᐃᖢᐊᖅᖢᖃᑦᑎᐊᖁᓪᓗᒍ ᐊᖓᔪᖅᑳᖑᔪᑦ 
ᑲᒪᔪᖕᓂᐊᖅᑐᑦ ᑐᔪᕐᒥᕕᐅᓂᐊᖅᑐᑦ ᑖᔅᓱᒧᖓ 
ᓄᑕᖅᑲᒧᑦ. ᒥᓂᔅᑕ ᑐᑭᕼᐃᒃᑲᐃᔪᓐᓇᖅᐸ ᑕᐃᒻᓇ 
ᖃᓄᖅ ᐊᑐᖅᑕᐅᖃᑦᑕᕐᒪᑦ ᒪᓕᒋᐊᖃᖅᑐᖅ 
ᐊᑐᖅᑕᐅᑦᑎᐊᕈᓐᓇᖁᓪᓗᒍ ᑖᒃᑯᓄᖓ 
ᑐᔪᕐᒥᕕᐅᓂᐊᖅᑐᓄᑦ ᐊᖓᔪᖅᑳᖑᔪᓄᑦ 
ᐊᔪᖅᓴᖅᑐᓕᕆᔪᓄᓪᓗ ᑐᑭᓯᐅᒪᖃᑎᒌᒍᓐᓇᖁᓪᓗᒋᑦ 
ᐊᑐᒐᐅᔪᒃᕼᐊᖅ ᒪᓕᒐᒃᕼᐊᕐᓗ ᑖᒻᓇ ᓄᑕᕋᖅ 
ᑐᔪᕐᒥᓂᐊᖅᑎᓪᓗᒍ ᑲᒪᒋᔭᐅᓂᐊᖅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 
ᒥᓂᔅᑕ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᔅᓱᒧᖓ 
ᐊᐱᖅᑰᑎᔅᓴᖃᕋᕕᑦ ᐊᒻᒪ ᖁᔭᓐᓇᒦᕈᒪᓪᓗᒋ 
ᑕᐃᒃᑯᐊ ᐃᑲᔪᖅᑐᐊᐱᐅᕙᑦᑐᑦ ᐅᕙᒍᑦ 
ᕿᑐᕐᖓᖏᓐᓂ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐄ, ᑕᐃᒪ ᑕᒪᒃᑯᓂᖓ 
ᓄᑕᖅᑲᓂᒃ ᓱᕈᓯᕐᓂᒃ ᑲᒪᒋᔭᐅᒋᐊᖃᓕᕌᖓᑕ 
ᐊᔪᖅᓴᖅᑐᓕᕆᔨᒃᑯᓐᓂᓘᓐᓃᑦ ᐃᓛᓐᓂᑯᓪᓗ 
ᐅᓗᕆᐊᓇᖅᑐᒦᓕᖃᑦᑕᕐᒪᑕ ᑕᐃᑲᓐᖓᑦ 
ᐱᒋᐊᖅᖢᒍ. ᑖᒃᑯᐊ ᖃᐅᔨᓴᐃᓕᖃᑦᑕᕋᑦᑕ 
ᑖᒃᑯᓂᖓ ᐊᖓᕇᓚᐅᖅᑕᖏᓐᓂᒃ ᐊᒻᒪᓗ 
ᓇᐃᑦᑑᒐᓗᐊᕐᒥᓘᓐᓃᑦ ᐳᓛᕐᕕᒋᓪᓗᒋᑦ ᑖᒃᑯᐊ ᓲᕐᓗ  
ᐅᓗᕆᐊᖅᑐᒦᓕᖅᐸᑕᓪᓘᓐᓃᑦ.  
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3376 

ᐄ, 72 ᐅᖓᑖᓂ ᐃᑲᕐᕋᓂᒃ ᐊᖏᕐᕋᖃᓐᖏᓕᖅᐸᑦ 
ᑖᒃᑯᐊ ᓄᑕᖅᑲᑦ ᓱᕈᓯᖅ ᑖᓐᓇ. ᐊᒻᒪᑦᑕᐅᖅ ᑖᒃᑯᐊ 
ᑲᒪᔨᐅᔫᓂᐊᖅᑐᐃᑦ ᑕᒪᒃᑯᐊ 
ᖃᐅᔨᓴᖅᑕᐅᓯᒪᒋᐊᖃᕐᒪᑕ ᐊᓕᓪᓚᔨᖏᑦ 
ᐳᑭᖅᑕᓖᑎᒍᑦ ᐊᒻᒪᓗ ᑖᒃᑯᐊ 
ᐊᑎᓕᐅᖅᑕᐅᓯᒪᔭᕆᐊᓖᑦ ᐊᒻᒪᓗ ᓱᓕᔪᓐᓇᐅᑏᑦ 
ᑕᒪᒃᑯᐊ ᑐᓴᖅᑕᐅᔭᕌᖓᑕ ᐊᒻᒪᓗ ᐱᓗᐊᖅᑐᒥ 
ᑕᒪᒃᑯᐊ ᐊᖏᕐᕋᕆᓂᐊᖅᑕᖏᓂᓪᓗ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᓯᕗᓪᓕᖅᐹᕐᒧ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒥᔅᑕ ᒪᓕᒐᓕᐅᖅᑎ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ ᑐᒡᓕᖅ 
ᐊᐱᖅᑯᑎᒋᓂᐊᖅᑕᕋᓗᐊᕋ ᑭᐅᖕᒪᒍ. ᖁᔭᓐᓇᒦᖅᐸᕋ 
ᕼᐃᕗᓪᓕᖅᐹᕐᓗ ᑭᐅᓪᓗᓂᐅᒃ. ᑖᒻᓇ ᑐᒡᓕᖅ 
ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑎᒋᓂᐊᖅᐸᕋ ᒫᓐᓇ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᖃᐅᔨᒪᓯᒪᒐᒪ ᑕᐃᒪ 
ᒪᕐᕉᓐᓂᒃ ᐃᓚᒌᓐᓂᒃ ᑖᒃᑯᐊ 
ᐃᑲᔪᖅᑕᐅᓯᒪᔭᕆᐊᖃᕐᒪᑕ ᑕᕝᕙ ᑕᐃᑲᓂ 
ᓇᑦᓯᓕᖕᒥ.  
 
ᐊᒻᒪᓗ ᐅᖃᖅᑎᑦᑎᔩ, ᓄᑕᕋᖅ ᑖᓐᓇ 
ᑲᒪᒋᔭᐅᓕᕌᖓᑕ ᑕᐃᒪ ᒐᕙᒪᒃᑯᑦ 
ᓂᐅᕕᕈᓐᓇᖅᓯᒪᕚᑦ ᓱᓇᒥᒃ ᓄᑕᕋᕐᒧᑦ ᓱᕈᓯᕐᒥ 
ᐱᔭᕆᐊᖃᖅᑕᖏᓐᓂᒃ? ᑕᐃᒪ ᑐᑭᓯᐅᒪᓯᒪᒐᒪ 
ᐅᓪᓗᖅ ᐊᑕᐅᓯᕐᒧᑦ $50-ᒥ 
ᑮᓇᐅᔭᖅᑖᖅᑎᑕᐅᓲᖑᒻᒪᑕ ᑲᒪᓂᐊᖅᐸᑕ ᐊᒻᒪᓗ 
$250-ᒥ ᐱᓇᓱᐊᕈᓯᓕᒪᕐᒧᑦ. ᑖᒃᑯᐊ ᐊᒥᒐᕐᒪᑦ 
ᐊᒻᒪᓗ $250 ᓱᓕ ᐊᒥᒐᕋᔭᕐᒪᑦ ᑭᓯᐊᓂᑦᑕᐅᖅ 
ᑖᒃᑯᐊ ᐊᔪᖅᓴᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᑎᒍᓯᒑᖓᑕ ᓄᑕᕋᕐᒧᑦ ᑕᒪᒃᑯᓄᖓ 
ᐱᒋᐊᖃᖅᑕᖏᓐᓂᒃ ᑖᒃᑯᐊᓪᓗ 
ᐸᐃᕆᑎᑕᐅᓕᖅᓯᒪᔪᐃᓪᓗ ᐊᒥᒐᖅᓯᖃᑦᑕᕐᒪᑕ ᓱᓕ.  
 
ᑕᐃᒪ ᒥᓂᔅᑕᐅᔪᖅ ᕿᒥᕐᕈᐃᔪᓐᓇᖅᐹ 

ᐊᒻᒪᓗ ᐃᑲᔪᖅᑐᐃᔪᓐᓇᖅᐹ ᑕᒪᒃᑯᓂᖓ 
ᐊᑐᖅᑕᐅᔭᕆᐊᖃᒻᒪᕆᖕᒪᑦ ᓄᑕᖅᑲᓄᑦ ᓱᕈᓯᕐᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᔅᓱᒧᖓ 
ᐊᐱᖅᓱᕋᕕᑦ. ᓈᒻᒪᓐᖏ, ᓇᓗᓇᓐᖏ. (ᑐᓵᔨᑎᒍᑦ) 
ᑭᖑᓪᓕᕐᒥ ᑖᓐᓇ ᐃᓕᑕᖅᓯᒪᓚᐅᕋᓗᐊᕋᑦᑎᒍᑦ 
ᑖᒃᑯᐊᓗ ᐊᔪᖅᓴᖅᑐᓕᕆᔨᒃᑯᓪᓗ ᑭᓯᐊᓂ ᑖᒃᑯᐊ 
ᑎᒍᐊᓐᖑᐊᓖᑦ ᐃᓚᖓᓂ ᐸᕐᓇᕈᑎᒋᓯᒪᔭᕗᑦ ᑕᐃᒪ 
ᑖᒃᑯᐊ ᐊᒥᓪᓕᕆᐊᒃᑲᓐᓂᕈᒪᓪᓗᑎᒃ 
ᐃᓪᓗᐊᖅᓯᒃᑲᓐᓂᕈᒪᓪᓗᑎᒃ ᑕᕝᕙᓂ ᐅᑭᐅᕐᒥ 
ᖃᐃᔪᒥ ᐊᖏᓪᓕᒋᐊᒃᑲᓐᓂᕈᒪᔭᕗᑦ, 
ᖁᕝᕙᕆᐊᒃᑲᓐᓂᕈᒪᔭᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᐊᐱᖅᑯᑦ 473 - 5(2): ᐃᓂᑖᕆᔭᖅ 

ᐃᓕᓐᓂᐊᕐᕕᒻᒥ ᖁᕐᓗᖅᑑᒥ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᓐᓇ ᒥᓂᔅᑕ 
ᑐᕌᖅᑎᑦᑐᒪᔭᕋ ᐊᐱᖅᑯᑎᒋᔪᒪᔭᕋ.  
 
ᐅᖃᖅᑏ, ᒥᓂᔅᑕ ᖃᐅᔨᒪᓪᓚᕆᒋᐊᖃᕐᒪᑦ 
ᑖᒪᒃᑯᓂᖓ ᖁᕐᓗᖅᑑᑉ ᐃᓕᓐᓂᐊᕐᕕᐊᓗᖓᓂ 
100-ᐳᓴᓐᒦᓯᒪᖕᒪᑦ ᑖᒃᑯᐊ ᐅᖓᑖᓄᑦ ᐅᑭᐅᓄᑦ 
ᖃᑉᓰᓐᓇᕈᖅᑐᖅ. ᑕᐃᒪ ᑖᓐᓇ ᐃᓕᓐᓂᐊᕐᕕᒃ 
ᐃᓂᑭᓗᐊᓕᕐᒪᑦ ᐱᔾᔪᑎᒋᓪᓗᒍ 
ᐃᓄᖃᐅᓕᖅᐸᓪᓕᐊᓂᖓᓂᑦ.  
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᕙᑦᑎᓐᓂ 
ᐃᓱᒪᒋᔭᖃᖅᓯᒪᕙᓪᓗ ᑖᒃᑯᐊ ᓄᑖᕐᒥᒃ  
ᐃᓕᓐᓂᐊᕐᕕᒃᓴᒥᒃ ᖁᕐᓗᖅᑑᕐᒥ 
ᓴᖅᑭᑎᑦᑎᔪᓐᓇᖅᐸ? ᖁᐊᓇ, ᐅᖃᖅᑏ.. 

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒋᔭᐅᔪᖅ, 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑎ. (ᑐᓵᔨᑎᒍᑦ) ᐊᒻᒪᓗ ᖁᐊᓇ ᒦᓚ 
ᖃᒥᓐᖑᐊᖅ ᐊᐱᖅᑯᑎᖓᓄᑦ. ᐅᖃᖅᑏ, 33 
ᒥᓕᐊᓐᓂᒃ ᐸᕐᓇᐅᑎᑉᑎᒻᓂ 2020-2021-ᒧᓪᓗ 
ᑮᓇᐅᔭᐃᑦ ᐸᕐᓇᐅᑎᖏᑦ. ᐄ, ᐃᒻᒪᖃ ᑕᓪᓕᒪᐅᔪᓄᑦ 
ᐊᔾᔨᒌᖏᑦᑐᓄᑦ ᐃᓱᒪᒋᔭᑉᑎᓐᓄᑦ 2020-2021-ᒧ 
ᖁᕐᓗᖅᑐᖅ ᐃᓕᓐᓂᐊᕐᕕᒃᓴᖓᓄᑦ ᐃᓚᒋᔭᐅᓯᒪᔪᖅ 
ᐸᕐᓇᒍᑕᐅᓯᒪᔪᖅ. ᐱᖓᓲᓕᖅᓯᒪᔪᑦ ᐅᑕᖅᑭᓯᒪᔪᑦ 
ᑖᒃᑯᐊ, ᑖᒃᑯᐊᓪᓗ ᑕᐃᒪ ᑕᒪᓐᓇ 
ᓯᕗᒨᖅᑎᓐᓇᓱᒃᓯᒪᔭᕋᓗᐊᕗᑦ ᑖᒃᑯᐊ ᑕᓪᓕᒪᐅᔪᓄᑦ 
ᐱᔭᒃᓴᐅᔪᒪᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ. ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑭᐅᕐᒥ ᖃᐃᔪᒥ ᑕᒡᕙᓂ ᐃᓕᓐᓂᐊᕐᕕᐅᓂᐊᖅᑐᒥ  
ᖁᕐᓗᖅᑐᒥᐅᑦ ᐃᓕᓐᓂᐊᕐᕕᖓ 115 
ᐳᓴᓐᑎᒦᓚᐅᕐᒪᑕ ᐊᒻᒪᓗ ᒐᕙᒪᒃᑯᑦ ᐅᖃᖅᓯᒪᖕᒪᑕ 
ᐃᓕᓐᓂᐊᕐᕕᒃ 85 ᐳᓴᓐᑎᒦᓕᖅᐸᑦ 
ᐃᓂᑭᓗᐊᓕᕐᓂᖓᓄᑦ ᐃᓕᓐᓂᐊᕐᕕᖓ ᑕᐃᒪ 
ᐸᕐᓇᐅᑎᒦᓪᓗᐊᕆᐊᖃᖅᑑᒐᓗᐃᑦ. ᑖᒃᑯᐊ 
ᐊᓯᐊᑦᑕᐅᖅ ᓄᓪᓗᒍ ᖁᕝᕙᓯᖕᓂᓖᑦ 6-ᒥ 
ᐃᓕᓐᓂᐊᖅᑐᐃᑦ ᐊᓯᐊᓄᑦ ᓅᑕᐅᓗᑎᒃ 
ᐊᑦᑐᖅᑕᐅᓯᒪᖅᑰᔨᖕᒪᑦ.  
 
ᑕᐃᒪᓕ ᒥᓂᔅᑕ ᑐᑭᓯᑎᑦᑎᔪᓐᓇᖅᐸ ᖃᓄᖅ  
ᒪᓕᒐᖏᑦ ᓅᑕᐅᔪᐃᑦ ᐃᓕᓐᓂᐊᖅᑐᐃᑦ? ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᑕᐃᒪ ᑖᒃᑯᐊ ᐃᓕᓐᓂᐊᕐᓃᑦ 
ᒪᓕᒃᖢᒋᑦ ᐊᒻᒪᓗ ᐃᓕᓐᓂᐊᕐᕕᒡᓗ ᐃᓕᓴᕐᕕᒡᓗ 
ᑕᐅᑐᒃᖢᒋᑦ. 
 
ᑖᒃᑯᐊ ᐊᔾᔨᒌᖏᑦᑐᑦ ᐃᓕᓐᓂᐊᕐᕖᑦ ᖁᕐᓗᖅᑑᖅ 
ᒪᕐᕉᓕᖅᓯᒪᖕᒪᑦ ᐃᓕᓐᓂᐊᕐᕖᑦ ᐃᓚᖓᑦ ᐱᖃᑖ 
ᖁᑦᓯᖕᓂᖅᓴᓂᒃ ᐃᓕᓐᓂᐊᕐᕕᖃᖅᓯᒪᓪᓗᑎᒃ ᐊᒻᒪᓗ 
ᑖᒃᑯᐊ ᑕᒪᕐᒥᒃ ᐱᓕᕆᖃᑎᖃᕋᓱᒃᓯᒪᔪᑦ. ᐊᒻᒪᓗ 
ᑖᒃᑯᐊᓗ ᓄᑦᑕᖅᑕᐅᔪᐃᑦ ᐃᓕᓐᓂᐊᕐᕕᖏᓐᓂᒃ.  
ᑕᐃᒪ ᑖᒃᑯᐊ ᒫᓐᓇᐅᔪᑐᐃᓐᓇᖅ ᐊᑐᖅᓯᒪᒐᑦᑎᒍᑦ.  
 
ᑕᐃᒪ ᑭᓯᐊᓂ ᐸᕐᓇᐅᑎᑉᑎᒻᓂ ᑮᓇᐅᔭᖅᑎᒍᑦ ᑕᐃᒪ 
ᐃᒻᒪᖄ 44-ᖑᖕᒪᑕ ᐃᓕᓐᓂᐊᕐᕕᖃᖅᓯᒪᔪᒍᑦ ᓱᓕ 
ᑕᒪᓐᓇ ᑲᔪᓯᑎᑦᑎᔪᒪᔭᕗᑦ. ᐊᒻᒪᓗ ᓄᑖᕐᓂᒃ 
ᐃᓕᓐᓂᐊᕐᕕᒃᑖᖅᑎᑦᑎᔪᒪᔪᒍᑦ ᐃᓕᓴᕐᕕᖕᓂᒃ  
ᓄᑖᕐᓂᒃ. ᐊᒻᒪᓗ ᐄ, ᑕᒪᓐᓴ ᓱᓕ ᑲᔪᓰᓐᓇᖅᓯᒪᖕᒪᑦ 
ᑕᒪᒃᑯᐊ ᐊᒻᒪᓗ ᖃᓄᐃᓐᓂᖓ ᐃᓕᓐᓂᐊᕐᕖᑦ 
ᖃᓄᐃᓐᓂᖏᓪᓗ ᖃᓄᕐᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐊᐱᖅᑯᑎ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐅᖃᖅᑲᐅᔫᒐᓗᐊᖅ ᑭᓯᐊᓂ ᐊᐱᕆᒃᑲᓐᓂᕈᒪᒐᑉᑯ. 
ᑕᐃᒪ ᑖᓐᓇ ᖁᕐᓗᖅᑑᒥ ᐱᔭᕆᐊᖃᒻᒪᕆᖕᒪᑦ 
ᐃᓕᓐᓂᐊᕐᕕᒃᑖᒃᑲᓐᓂᕆᐊᖃᖅᑐᒍᑦ ᓄᑖᕐᒥᒃ. ᐊᒻᒪᓗ 
ᑖᓐᓇ ᐳᐃᒍᖅᑕᐅᓯᒪᔭᕆᐊᖃᖏᒻᒪᑦ. ᑕᐃᒪ 
ᒥᓂᔅᑕᐅᔪᖅ ᖁᕐᓗᖅᑑᕐᒥᐅᑕᕐᓄᑦ 
ᐃᓕᓐᓂᐊᕐᕕᒃᓴᕐᒥᒃ ᖃᓄᖅ ᐸᕐᓇᐅᑎᖓᓃᓯᒪᕚ? 
ᖁᔭᓐᓇᒦᒃ, ᐅᖃᖅᑎ. 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᑎᓂ ᑮᓇᐅᔭᓄᑦ 
ᐊᒻᒪᓗ ᑲᒪᒋᐊᕋᑦᑎᒍᑦ ᐅᑭᐊᒃᓵᕐᒥ ᖃᐃᔪᒥᒃ ᑭᓯᐊᓂ 
ᓯᕗᐊᒍᑦ ᐸᕐᓇᐅᑏᑦ ᐸᕐᓇᒍᑎᒋᔭᕗᓪᓗ ᑕᐃᑰᓇ 
ᓄᓇᓕᖕᓄ ᒐᕙᒪᓕᕆᓂᒃᑯᑎᒍᓪᓗ ᑕᐃᒪ 
ᐆᒃᑐᖅᓯᒪᓂᐊᕋᑉᑕ. ᑖᒃᑯᐊᓪᓗ ᐊᔾᔨᒌᖏᑦᑐᓂᒃ 
ᐱᔭᒃᓴᓂᒃ ᐱᔭᒃᓴᖃᕋᑉᑕ ᐊᒥᓲᔪᓂᒃ 
ᐃᓕᓐᓂᐊᕐᕕᖕᓂᑦ ᐊᒻᒪᓗ ᓄᑖᓐᖑᖅᑎᑦᑎᕙᒃᖢᑕ 
ᐃᒡᓗᐊᓗᐃᑦ ᓴᓇᔭᐅᔭᕆᐊᖃᕐᒪᑕᓗ ᐊᒻᒪᓗ 
ᓄᓇᕘᓗᒃᑖᑦᑎᐊᕐᒥᒃ ᖁᕐᓗᖅᑑᒥ ᐱᓗᐊᖅᑐᒥ 
ᐱᔭᕆᐊᖃᖅᑕᖏᓐᓂᑦ ᐃᓂᑭᓗᐊᓕᕐᓂᖓᓄᓪᓗ 
ᐊᒻᒪᓗ ᓄᓇᕘᓗᒃᑖᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 
ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 474 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᐃᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 14 
ᓴᑲᓐᓯᖃᓕᕋᓗᐊᖅᖢᖓ.  
 
>>ᐃᒡᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 
ᑐᕌᖅᑎᓐᓂᐊᖅᑕᒃᑲ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑲᒪᒋᔭᓕᖕᒥᑦ. ᐊᐱᖅᑯᑎᒃᑲ ᐃᖅᑲᓇᐃᔭᖅᑎᓄᑦ 
ᓇᖕᒥᓂᖅᑖᕆᔭᐅᔪᓐᓇᖅᑐᑦ ᐃᒡᓗᐃᑦ.  
 
ᖁᔭᒋᖅᑳᕈᒪᓪᓗᒍ ᒥᓂᔅᑕ ᑖᔅᓱᒥᖓ ᐃᑲᔫᑎᒥᒃ  
ᓴᖅᑭᑎᑦᑎᓯᒪᓂᖓᓂ ᐅᑉᐱᕆᒐᒃᑯ 
ᐃᒡᓗᑭᒃᓴᕈᓐᓃᕐᔫᒥᒃᑲᓐᓂᕈᓐᓇᕐᓂᕐᒥᒃ ᐊᒻᒪᓗ 
ᐃᒡᓗᓕᕆᔨᒃᑯᑎᒍᑦ ᐃᖅᑲᓇᐃᔮᒃᑯᑦ 
ᐃᒡᓗᖃᖃᑦᑕᖏᓐᓂᖅᓴᐅᓕᕐᓗᑎᒃ.  
 
ᐅᖃᖅᑏ, ᑐᓴᖅᑎᑕᐅᓚᐅᖅᑲᒻᒥᖏᓐᓇᑦᑕ  
ᒐᕙᒪᒃᑯᓐᓂ ᖃᓄᐃᓕᖓᓕᕐᒪᖔᑕ ᓇᖕᒥᓂᖅ 
ᐃᒡᓗᑖᕈᓐᓇᖅᓯᑎᑦᑎᓇᓱᒃᑎᓪᓗᒋᑦ 
ᐃᖅᑲᓇᐃᔭᖅᑎᖏᓐᓂ. ᐊᐱᕆᔪᒪᕙᕋ ᒥᓂᔅᑕ 

ᖃᓄᐃᓕᖓᓕᕋᓗᐊᕐᒪᖔᑕ 60-ᓂᒃ 
ᐊᑐᐃᓐᓇᕈᖅᑎᑦᑎᓇᓱᓚᐅᖅᑎᓪᓗᒋᑦ 
ᐃᒡᓗᑖᕈᓐᓇᖁᓪᓗᒋᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ 
ᐊᒻᒪ ᐅᑉᓗᒃᑰᖅᐸᒃᑲ ᓂᕈᐊᖅᑕᐅᕝᕕᒋᓯᒪᔭᒃᑲ 
ᓴᓪᓕᕐᒥᐅᑕᐃᑦ ᓇᐅᔮᕐᒥᐅᑕᐃᓪᓗ.  
 
ᐸᖕᓂᖅᑑᕐᒥᐅᑦ ᒪᓕᒐᓕᕆᐅᖅᑎᖓ 
ᐃᒃᐱᒋᖅᑲᐅᕙᒋᑦ ᐅᖃᓪᓚᒃᑎᓪᓗᑎᑦ ᐃᒥᐊᓗᕈᓗᒃ 
ᐃᓚᐃᑳᓪᓚᕈᑎᒋᓪᓗᒍ ᐊᒃᓱᕈᕐᓇᖅᑐᐊᓘᖃᑦᑕᕐᒪᑦ 
ᓂᓪᓕᐊᑐᐃᓐᓇᖃᑦᑕᕆᑦ.  
 
(ᑐᓵᔨᑎᒍᑦ) ᐅᖃᖅᑏ, ᖁᔭᒋᕙᕋ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. ᑖᓐᓇ 60-ᓂᒃ ᐃᒡᓗᓂᒃ 
ᓇᖕᒥᓂᖅᑖᕆᔭᐅᔪᓐᓇᖅᓯᒪᔪᑦ ᐅᓂᒃᑳᓕᐊᕆᓯᒪᔪᓂᒃ 
ᓴᖅᑭᑎᑦᑎᓛᖅᑐᒃᓴᐅᕗᒍᑦ ᐅᑭᐊᒃᓵᖅ 
ᑲᑎᒪᓕᕐᒥᒍᑦᑕᓗ ᕿᒥᕐᕈᔭᐅᓂᖏᑦ ᐃᒡᓗᑖᕈᓐᓇᖅᑐᑦ 
ᓇᖕᒥᓂᕆᓗᓂᐅᒃ. ᐃᓱᒪᔪᒍᑦ ᐅᑐᐱᕆᐅᑉ ᓄᕐᖑᐊᓂ 
ᐃᓯᖅᑕᐅᔪᓐᓇᖅᓯᓛᕋᓱᒋᓪᓗᑎᒍᑦ ᑖᒃᑯᐊ 60 
ᐃᒡᓗᐃᑦ ᓇᖕᒥᓂᖅᑖᖑᓗᑎᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᒋᖅᑲᕈᒪᕙᕋ ᒥᓂᔅᑕ ᑭᐅᕋᑖᕐᒪᑦ. ᑕᐃᒪᑑᖅ 
ᐃᒡᓗᒥ ᓇᖕᒥᓂᖅᑖᕈᓐᓇᕐᓂᐅᑉ ᕿᒥᕐᕈᔭᐅᓂᖓ 
ᐱᔭᕇᖅᑕᐅᓛᖅᐳᖅ ᓴᖅᑭᑎᑕᐅᓛᕐᒪᑦ ᐅᑭᐊᒃᓵᖅ 
ᑲᑎᒪᓕᕐᒥᒍᑦᑕ.  
 
ᐃᓚᒋᐊᕈᒃᑯᑦ ᐊᐱᕆᔪᒪᓕᕆᕗᖓ, ᑖᒃᑯᓇᓐᖓᑦ 60-
ᓂᒃ ᐃᒡᓗᓂᒃ ᐃᓯᖅᑕᐅᓚᐅᓐᖏᓚᑦ ᓱᓕ? ᖃᔅᓯ  
ᐊᑐᐃᓐᓇᕈᖅᑎᑕᐅᓯᒪᕙᑦ ᐊᒻᒪᓗ 

ᖃᔅᓯ ᓂᐅᕐᕈᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) 13-ᖑᕗᑦ 
ᐃᓯᖅᑕᐅᓯᒪᓕᖅᑐᑦ ᐃᒡᓗᕐᔪᐊᕐᒥ 5196-ᒥ 5198-
ᒥᓪᓗ ᐸᓚᑑᒦᑦᑐᑦ. ᐃᒡᓗᕐᔪᐊᓂᒃ 
ᐃᒡᓗᑖᕆᔭᐅᔪᓐᓇᖅᑐᑦ ᑯᐊᐳᕇᓴᓐᖓᑕ ᓈᓴᐅᑖ 
ᐱᔭᕇᖅᑕᐅᓯᒪᓕᖅᑐᖅ ᐱᔪᓐᓇᖅᑎᑕᐅᖁᓪᓗᒋᑦ 
ᐃᒡᓗᑖᕋᓱᒃᑐᑦ 5196-ᒥ 5198-ᒥᓪᓗ ᔫᓂ 30-
ᓐᖑᓚᐅᖏᓐᓂᖓᓂ.  
 
ᐃᓚᖏᑦ ᐃᒡᓗᐃᑦ ᐃᓱᒫᓗᒋᔭᐅᓚᐅᕐᒪᑕ 
ᐊᐅᓚᔾᔭᒐᓱᒋᔭᐅᓪᓗᑎᒃ ᐃᓂᒋᔭᖓᓂ. ᑐᑭᓯᔪᖓ 
ᑕᖅᑭᐅᓛᖅᑐᒥ ᕿᓂᓯᓛᖅᑐᑦ ᐱᔪᒪᔪᓂᒃ ᐊᒻᒪᓗ 
ᐅᑐᐱᕆᐅᑉ ᓄᕐᖑᐊᓂ ᐱᔭᕇᖅᑕᐅᔪᐃᓐᓇᐅᓛᕐᓗᑎᒃ 
ᐃᓯᖅᑕᐅᔪᐃᓐᓇᐅᖁᓪᓗᒋᑦ ᐃᖅᑲᓇᐃᔭᖅᑎᑦᑎᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᒃ ᑭᖑᓪᓕᖅᐹᖅ, 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᓕᐊᓇᐃᒍᓱᒃᐳᖓ 13-ᖑᔪᑦ ᓇᔪᖅᑕᐅᓕᕐᒪᑕ  
ᐊᒻᒪᓗ ᐃᓱᓕᕝᕕᖓ ᔫᓂ 30-ᒨᖓᖕᒪᑦ. 
ᐃᒡᓗᑖᕋᓱᒃᑐᓪᓗ ᖁᔭᓕᔪᒃᓴᐅᓪᓗᑎᒃ.  
 
ᐊᐱᕆᔪᒪᕗᖓ ᒐᕙᒪᒃᑯᑦ 
ᐅᓄᖅᓯᒋᐊᖅᑎᑦᑎᔪᓐᓇᕐᒪᖔᑕ ᐃᒡᓗᑖᕋᓱᒍᒪᔪᓂ 
ᐱᖃᓯᐅᑎᖁᓪᓗᒋᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᖃᒃᑲᓐᓂᕐᓗᖓ 

ᖃᐅᔨᓴᖅᑕᓪᓛᓗᒋᕙᕗᑦ ᓇᖕᒥᓂᖅᑖᕋᓱᖕᓂᖅ 
ᐃᒡᓗᓂᒃ ᐊᒻᒪᓗ ᐅᑭᐊᒃᓵᖅ ᓴᖅᑭᑎᑦᑎᓛᖅᐳᒍᑦ 
ᑕᕝᕗᖓ. 
 
ᐃᖃᓗᒃᑑᑦᑎᐊᕐᒦᕋᑖᓚᐅᖅᑎᓪᓗᖓ ᐃᓱᒪᓚᐅᖅᐳᖓ 
ᐃᒡᓗᓂᒃ ᓇᖕᒥᓂᖅᑖᖅᑎᑦᑎᔪᒥᓇᕆᓪᓗᒍ 
ᐱᕙᓪᓕᐊᑎᓪᓗᒋᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ.  
ᐱᕐᔪᐊᖑᓇᓱᒋᕙᕋ ᓴᖅᑭᑎᑦᑎᒋᐊᖅ ᑕᐃᑲᓂ 
ᐃᒡᓗᑭᒃᓴᖅᑐᒐᓴᐅᖏᓐᓇᖅᐸᒃᑎᓪᓗᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ 
ᐃᓱᓕᒃᑲᓚᐅᕆᕗᖅ. 7-ᒧᐊᕐᓗᑕ ᑲᑎᒪᔾᔪᑎᑦᑎᓐᓂ. 
ᑎᑎᖅᑲᒃᑯᑦ ᐊᐱᖅᑯᑎᑦ. ᑎᑎᖅᑲᒃᑯᑦ ᐊᐱᖅᑯᑎᑦ. 
ᑲᑎᒪᔾᔪᑎᒃᓴᖅ 8-ᒧᐊᕐᓗᑕ. ᑎᑎᖅᑲᒃᑯᑦ 
ᐊᐱᖅᑯᑎᓂᒃ ᑭᐅᔾᔪᑎᑦ. 9. ᑭᐅᔾᔪᑎᑦ ᑲᒥᓴᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. 10. ᑐᒃᓯᕋᐅᑎᑦ 
ᐊᑎᓕᐅᖅᓯᒪᔪᑦ. 11. ᑭᐅᔾᔪᑎᑦ ᑐᒃᓯᕋᐅᑎᓄᑦ 
ᐊᑎᓕᐅᖅᓯᒪᔪᓂ. 12. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 
13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐊᕿᐊᕈᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 163 - 5(2): ᐅᓂᒃᑳᖅ 

ᒥᐊᓂᕆᔭᐅᓂᖓᓄᑦ ᐅᓯᔭᐅᕙᓐᓂᖏᓐᓄᑦ 
ᐅᓗᕆᐊᓇᖅᑐᓂᒃ ᒪᓕᒐᖅ, 1990 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ. (ᑐᓵᔨᑎᒍᑦ) ᓴᖅᑭᑦᑎᕗᖓ 2018 
ᐅᓂᒃᑳᖅ ᑎᑎᕋᖅᑕᐅᓯᒪᓂᖏᑦ ᐱᔾᔪᑎᓖᑦ 
ᐅᓗᕆᐊᓇᖅᑐᓂᒃ ᓇᒧᓐᖓᐅᔾᔨᓂᕐᒥᒃ ᐱᖁᔭᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 
ᒥᔅᑕ ᒪᐃᓐ. 

ᓴᖅᑭᑕᐅᔪᖅ ᑎᑎᖅᑲᒃ 164 - 5(2): 2019-
2020 ᑎᑎᖅᑲᒃ ᓂᕆᐅᓐᓂᕐᒧᑦ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᓄᓇᕘᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᐅᖅᑎᓕᒫᓄᑦ 
ᑲᑎᒪᔨᓄᑦ, ᖁᕕᐊᓱᒃᑐᒻᒪᕆᐅᕗᖓ 
ᓴᖅᑮᑎᑦᑎᔭᕆᐊᒃᓴᖅ, ᑕᒪᐃᓐᓂ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐊᑐᖅᑕᐅᓯᒪᓪᓗᑎᒃ, ᓯᕗᓪᓕᖅᐹᑦᑎᐊᕐᒥ 
ᑎᑎᖅᑲᖅ ᓂᕆᐅᒋᔭᑦᑎᓐᓂ, ᓄᓇᕗᑦ 
ᓯᕗᓕᖅᑎᖓᓄᑦ ᑐᕌᖓᓪᓗᓂ. 
 

ᐃᖅᑲᐅᒪᒐᕕᑦ ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ 
ᑲᑎᒪᔭᖅᑐᖅᓯᒪᓪᓗᑕ ᒥᑦᑎᒪᑕᓕᒻᒥ 2017-ᒥ 
ᓂᕈᐊᖅᑐᖃᓚᐅᖅᑎᓪᓗᒍ, ᐃᓱᒪᓕᐅᓚᐅᕋᑦᑕ 
ᑲᒪᓂᐊᕐᓂᕋᓚᐅᕋᑦᑕ ᒪᓕᒐᓕᐅᖅᑏᑦ 
ᓂᕈᐊᖅᑕᐅᓯᒪᓕᖅᑎᓪᓗᒋᑦ ᐊᑯᕐᖓᖓᓂ 
ᕿᒥᕐᕈᓇᒃᑕᐅᔾᔮᓐᖏᒻᒪᑕ ᒐᕙᒪᒃᑯᑦ ᐊᐅᓚᑦᑎᔨᖏᑦ. 
ᒫᓐᓇᓕ ᕿᑎᐊᓃᓕᓕᖅᑎᓪᓗᑕ 
ᒪᓕᒐᓕᐅᖅᑎᐅᑎᓪᓗᑕ, ᑎᑎᖅᑲᖅ 
ᓂᕆᐅᓐᓂᖃᕈᑎᐅᔪᖅ, ᐅᖃᖅᑏ, 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑐᓂᓯᓯᒪᕗᑦ 
ᓯᕗᓕᖅᑎᑎᓐᓄᑦ, ᐅᖃᖅᓯᒪᔪᓂᑦ ᓂᕆᐅᒋᔭᑦᑎᓐᓂ 
ᑕᒪᐃᓐᓄᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
ᓱᖅᑯᐃᓇᖅᑎᑎᓪᓗᓂᓗ ᐱᓕᕆᐊᖃᑦᑎᐊᕐᓂᖏᑦ 
ᖃᐅᔨᓴᖅᑕᐅᒐᔭᕐᒪᑕ ᐊᒥᐊᒃᑯᖓᓂᒃ 
ᒪᓕᒐᓕᐅᖅᑎᐅᑎᓪᓗᑕ.  
 

ᓇᓗᖅᑯᑎᓐᖏᑎᐊᖅᑐᖓ, ᐅᖃᖅᑏ, ᓯᕗᓕᖅᑎᐅᔪᖅ 
ᐊᐅᓚᑦᑎᔨᐅᖃᑎᖏᓪᓗ, ᕿᒥᕐᕈᑦᑎᐊᕋᔭᕋᒥᒃ 
ᑖᔅᓱᒥᖓ ᑎᑎᖅᑲᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ.  
14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕐᓂᕐᒧᑦ. 15. 
ᑐᓴᖅᑎᑦᑎᔾᔪᑏᑦ ᓯᕗᓪᓕᖅᐹᒥᒃ ᒪᓕᒐᒃᓴᑦ 
ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔨᕗᖔᕈᑏᑦ. 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 24 - ᖁᔭᓈᖅᓯᓂᕐᒧᑦ 

ᐊᑭᓕᒃᓴᕆᔭᐅᔪᓂᒃ ᒪᓕᒐᖅ, 2018-2019 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 24 
ᖁᔭᓈᖅᑕᐅᓂᖏᑦ ᐊᑭᓕᒃᓴᑦ ᒪᓕᒐᖅ 2018-2019 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. 
ᐱᖁᔨᕗᖔᕈᑎᒧᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑎ ᑲᔪᓯᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᓂ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 
26, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. 
ᐱᖁᔨᕗᖔᕈᑎᒧᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑎ ᑲᔪᓯᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᑐᖃᕐᓄᑦ ᐃᑲᔫᑎᓄᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ, ᔫ ᓴᕕᑲᑖᖅ, ᒪᓕᒐᒃᓴᖅ 27, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓄᑐᖃᕐᓄᑦ ᐃᑲᔫᑎᓄᑦ 
ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. 
ᐱᖁᔨᕗᖔᕈᑎᒧᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ.  

ᐱᖁᔨᕗᖔᕈᑎ ᑲᔪᓯᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᐃᑦ 22 ᐊᒻᒪᓗ 
23 ᒥᔅᑕ ᕋᒻᐴᑦ ᐃᒃᓯᕙᐅᑕᕆᔭᐅᓗᓂ.  
 
ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 
ᒥᓂᑦᑎᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:38ᒥ ᐊᒻᒪᓗ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:05ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᒃᓴᒃᑯᑦ 
ᒪᓕᒐᓕᐅᖅᑏᑦ. ᐱᒋᐊᕈᓐᓇᕈᑦᑕ ᑲᑎᒪᓂᑐᐃᓐᓇᕐᒧᑦ. 
ᑲᑎᒪᔾᔪᑎᒃᓴᕗᑦ ᐱᓕᕆᐊᒃᓴᑦ ᒪᓕᒐᒃᓴᖅ 22, 
ᒪᓕᒐᒃᓴᑦ 23, ᖃᓄᐃᓕᐅᕈᒪᕕᓯ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᐃᒃᕼᐃᕙᐅᑖᖅ, 
ᐱᒋᐊᕈᐊᓕᖅᑐᒍᑦ ᑖᓐᓇ ᐱᖁᔭᒃᕼᐊᖅ 22 
ᖃᐅᔨᓴᕐᓗᑎᒍᑦ. ᐊᒻᒪᓗ ᑖᒻᓇ ᐃᓚᒋᔭᖓᑦ 
ᑮᓇᐅᔭᖅᑑᑎᒃᕼᐊᐃᑦ ᒥᒃᕼᐋᓄᓕᖓᔪᖅ. ᐊᒻᒪ 
ᐱᐊᓂᒃᑯᑎᒍᑦ ᑕᒪᓐᓇ ᐱᖁᔭᒃᕼᐊᖅ 23 
ᖃᐅᔨᕼᐊᓕᕐᓗᑎᒍᑦ. ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒪᓕᒐᒃᓴᖅ 22 ᓈᒻᒪᒋᕕᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2019-2020 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 
ᒥᓂᔅᑕ ᕼᐃᒃᔅ ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᑕᒡᕗᓐᖓᖁᕕᒋᑦ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓈᒻᒪᒃᓴᕈᑉᓯ, 
ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᓈᒻᒪᒃᓴᖅᐸᑦ ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 
ᐃᓚᓕᐅᑎᖁᓗᑎᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ.  
 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ ᑖᒃᑯᐊ 
ᐃᖅᑲᓇᐃᔭᖅᑎᑎᑦ ᑭᓇᒃᑰᒻᒪᖔᑖ ᐅᓂᒃᑳᕈᓐᓇᕈᕕᑦ 
ᐊᒻᒪ ᐅᓂᒃᑳᕆᐊᓕᕐᓗᑎᒃ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᓕᖅᐱᓐᓄᑦ ᑐᒡᓕᕋ, ᑐᒡᓕᐊ ᑖᓐ ᑲᓪᕈᓴᓐ. ᑐᒡᓕᐊ  
ᔨᐊᑉ ᑦᓴᐅᓐ.  
 
ᐊᒻᒪ ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦᓗ. 
ᑖᒃᑯᐊ ᐅᑉᓗᒥ ᒪᓕᒐᒃᓴᖅ 22, ᑮᓇᐅᔭᓂᒃ 
ᐊᑑᑎᖃᖅᑐᖅ 2019-2020 ᓯᕗᓪᓕᐹᖑᓪᓗᓂ 
ᓈᓴᐅᑎᓕᒃ 1. ᑖᒃᑯᐊ ᒐᕙᒪᒃᑯᑦ ᑐᒃᓯᕋᖅᑐᐃᑦ $3.6 
ᒥᓕᐊᓂᒃ ᐃᓚᒋᐊᕈᒪᔪᐃᑦ 2019-2020.  
 
ᐃᒃᓯᕙᐅᑖᖅ, ᑖᒃᑯᐊ ᓄᑖᑦ ᑮᓇᐅᔭᑦ 
ᓴᖅᑭᑎᓐᓂᐊᖅᑕᕗᑦ ᑖᒃᑯᐊ ᐳᔪᕐᒧᑦ 
ᐅᑎᕈᓯᐊᖑᓂᐊᖅᑐᐃᑦ. ᑕᒪᒃᑯᐊ ᓲᖅ 
ᓴᖅᑮᔪᒪᖕᒪᖔᑉᑎᒍᑦ ᐅᓂᒃᑳᕌᓪᓚᒡᓚᖓ.  

ᖃᐅᔨᒪᒐᑉᓯ ᓯᓚ ᐊᓯᔾᔨᖅᐸᓪᓕᐊᖕᒪᑦ ᓯᓚᕐᔪᐊᕐᒥ. 
ᐃᓄᐃᑦ ᓯᓚᕐᔪᐊᕐᒥ ᐃᑯᐊᓪᓚᑎᑦᓯᓂᖓ 
ᐅᖅᓱᐊᓗᖕᓂᒃ ᐅᖁᖅᓯᕙᓪᓕᐊᖕᒪᑦ ᓄᓇᕐᔪᐊᖅ. 
ᐅᑭᐅᖅᑕᖅᑐᖅ ᐊᒃᑐᖅᑕᐅᖃᑕᐅᖕᒪᑦ ᓯᓚᕐᔪᐊᕐᒥᑦ. 
 
2017 ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᖃᑕᐅᓚᐅᕐᒪᑕ 
ᑲᓇᑕᒥ ᑐᑭᒧᐊᒍᑕᐅᔪᖅ ᑲᓇᑕ 
ᐊᕕᒃᑐᖅᓯᒪᓂᕆᔭᖏᑦ ᑲᓇᑕᐅᓪᓗ ᒐᕙᒪᒃᑯᖏᑦ 
ᑕᒪᒃᑯᐊ ᐊᑐᓐᖏᓂᖅᓴᐅᔪᒥᒃ ᐅᖅᓱᕐᒥᒃ 
ᐱᔾᔪᑎᖃᖅᖢᑎᒃ. ᑖᒃᑯᐊ ᐊᑭᓖᑎᑦᓯᓂᕐᒥᒃ 
ᐸᐅᓕᐅᕐᓂᕐᒧᑦ ᑕᒪᒃᑯᐊ ᐸᐅᓕᐅᕈᑏᑦ. 
ᐊᑭᑦᑐᕋᔭᖅᐸᑕ ᑕᒪᒃᑯᐊ ᓇᖕᒥᓃᑦ 
ᑲᑦᑐᖅᐸᓪᓕᐊᓗᑎᒃ ᑕᐃᒪᓐᓇᐃᑦᑐᓂᒃ ᐊᑐᕐᓂᕐᒥᒃ.  
 
ᓄᓇᕗᑦ ᒐᕙᒪᒃᑯᖏᑦ ᑖᔅᓱᒥᖓ ᐃᑲᔪᖅᑐᐃᖕᒪᑕ 
ᓯᓚ ᐊᓯᔾᔨᐸᓪᓕᐊᓂᖓ ᑲᒪᒋᔭᐅᔭᕆᐊᖃᕐᒪᑦ 
ᑭᓯᐊᓂ ᐸᐅᓕᕆᓂᖅ ᐊᑭᓖᖃᑦᑕᖅᑐᐃᑦ ᑕᒫᓂ 
ᐊᑲᐅᔾᔮᓐᖏᒻᒪᑦ ᑕᒪᒃᑯᐊ ᐊᖏᕐᕋᕆᔭᕗᑦ 
ᓇᖕᒥᓂᕆᔭᕗᑦ ᐊᓯᐊᒎᕐᕕᖃᓐᖏᒻᒪᑕ ᐅᖅᓱᐊᓗᖕᒥᒃ 
ᐃᑯᐊᓪᓚᐃᓂᕐᒥᒃ.  
 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓈᓚᓚᐅᖅᑐᐃᑦ 
ᑖᒃᑯᐊ ᖁᓪᓕᖅ ᖃᐅᒻᒪᖅᑯᑎᓕᐅᖅᑎᖏᑦ ᑖᒃᑯᐊ 
ᐊᑭᑦᑐᕈᑕᐅᔾᔮᓐᖏᑦᑐᑦ ᐊᒻᒪ ᖃᖓᑕᓲᑦ ᐅᖅᓱᐊ 
ᑕᐃᒪᓐᓇ ᐃᓚᓕᐅᕈᑕᐅᔾᔮᓐᖏᑦᑐᖅ ᐊᒻᒪ ᑖᒃᑯᐊ 
ᐅᔭᕋᑦᑕᕆᐊᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᑭᓗᓐᓂᖅᓴᒥ ᐊᑭᓕᖃᑦᑕᖃᑕᐅᓂᐊᖅᑐᐃᑦ.  
 
ᐃᒃᓯᕙᐅᑖᖅ, ᑲᑎᒪᔩᑦ ᑕᒪᒃᑯᐊ ᑲᓇᑕᐅᑉ  
ᒐᕙᒪᒃᑯᖏᑦ ᑕᒪᓐᓇ ᐸᐅᕐᒧᑦ 

ᐱᔾᔪᑎᖃᖅᑐᖅ ᔪᓚᐃ 1 ᐱᒋᐊᕐᓂᐊᖅᐸᑦ 2019. 
ᐅᖅᓱᖅ ᑭᓂᖅᑐᖅ ᐊᒻᒪ ᐊᖏᕐᕋᓄᑦ ᐅᖅᓱᑦ ᑕᒪᒃᑯᐊ 
ᐊᑭᑦᑐᓂᐊᕐᒪᑕ $0.05 ᖃᓪᓗᑕᒫᑦ.  
 
ᓄᓇᓯᐅᑎᖃᖅᑐᓄᑦ ᑖᒃᑯᐊ ᑕᑕᒋᐊᕐᓂᕐᒧᑦ 
ᐅᖅᓱᖅᑖᕐᓗᓂ ᐊᑭᑦᑐᕐᓂᐊᖅᑐᖅ 5 ᒑᓚᒥᒃ 
ᓂᐅᕕᕐᓗᓂ $0.95-ᒥ ᐊᑭᑦᑐᓂᐊᖅᑐᑦ ᓇᖕᒥᓂᖅ 
ᐃᒡᓗᖃᖅᑐᐃᑦ ᑕᒪᒃᑯᐊ ᐊᑭᑦᑐᓂᐊᕐᒥᔪᑦ ᐊᑐᕐᓂᖏᑦ 
ᒪᓕᓪᓗᒍ.  
 
ᑕᒪᒃᑯᐊ ᑐᒃᓯᕋᕈᑎᒋᓚᐅᖅᑕᕗᑦ 
ᖃᐅᒻᒪᖅᑯᑎᓕᐅᕐᓂᕐᒧᑦ ᐊᑭᑦᑐᔾᔮᓐᖏᑦᑐᑦ ᐊᒻᒪ 
ᐊᓯᖏᑦ ᐱᔨᑦᓯᕋᕐᓂᕐᒧᑦ ᐊᑭᑦᑐᕋᔭᓐᖏᑦᑐᐃᑦ 
ᖃᖓᑕᓲᑉ ᐅᖅᓱᐊ ᐃᓚᐅᓐᖏᒻᒪᑦ. 
 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇᐃᓕᐅᕐᒪᑕ 
ᖃᓄᖅ ᑲᑦᓱᖅᐹᓪᓕᕈᓐᓇᕐᒪᖔᑕ ᐅᖅᓱᕐᒥ 
ᐊᑐᕐᓂᕐᒥᒃ ᐊᒻᒪ ᐸᕐᓇᒍᑎᖃᕐᓗᑎᒃ ᑕᐃᒪᓐᓇ 
ᐳᔪᖃᓐᖏᓂᖅᓴᐅᓂᕐᒧᑦ.  
 
ᑕᒫᓂᑦᑕᐅᖅ ᑕᒪᒃᑯᐊ ᓄᓇᕗᒻᒥ ᑕᑯᔪᒪᔭᕗᑦ ᑭᓯᐊᓂ 
ᖃᐅᔨᒪᔪᒍᑦ ᑕᒪᒃᑯᐊ ᐊᔾᔨᐅᓐᖏᑦᑐᓂᑦ 
ᑲᓇᑕᒥᐅᑕᓂᒃ ᐱᖃᓐᖏᒻᒪᑕ. ᑖᒃᑯᐊ 
ᐅᑭᐅᖅᑕᖅᑐᒥᐅᑦ ᐊᓯᔾᔨᕐᓂᖅ ᐊᔪᕐᓇᓂᐊᖅᑐᖅ ᐊᒻᒪ 
ᐊᑯᓂᐅᓂᖅᓴᐅᓗᓂ. ᐃᒃᓯᕙᐅᑖᖅ, 
ᑕᐃᒪᓐᓇᐃᓐᓂᖓᓄᑦ ᒐᕙᒪᒃᑯᑦ ᓄᓇᕗᑦ 
ᐅᑎᕈᓯᐊᖃᑦᑕᕐᓂᐊᖅᑐᑦ ᐊᑭᓕᖅᑕᒥᓐᓂᒃ.  
 
ᑖᒃᑯᐊ ᐅᖅᓱᐊᓗᓕᕆᔨᕗᑦ ᓇᑉᐸᐃᓐᓇᖓᓂᒃ 
ᓄᓇᕗᒻᒥᐅᑕᓄᑦ ᐊᑭᓖᑎᑦᓯᖃᑦᑕᓂᐊᖅᑐᐃᑦ.  
ᓄᓇᕗᒻᒥᐅᑦ ᐊᑭᓖᖃᑦᑕᓂᐊᖅᑐᐃᑦ ᖃᓪᓗᒧᑦ 2.5 
ᓴᓐᔅ ᔪᓚᐃ ᐃᓗᐃᑦᑑᓐᖏᑦᑐᖅ $0.05 
ᓇᓗᓇᐃᖅᑕᐅᔪᖅ.  
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3383 

ᑮᓇᐅᔭᓕᕆᔨᒃᑯᑦ ᑖᒃᑯᐊ ᐱᓕᕆᖃᑎᖃᖅᑐᐃᑦ 
ᐅᖅᓱᐊᓗᓕᕆᔨᒃᑯᓐᓂᑦ ᑖᓐᓇ ᐊᒥᐊᒃᑯᖓ 
ᐊᑭᓖᖃᑦᑕᓂᐊᖅᑕᕗᑦ ᑕᕝᕙᓂ ᑐᒃᓯᕋᕈᑎᒋᔭᕗᑦ 
ᒪᓕᒐᒃᓴᖅ 22-ᒃᑯᑦ. ᑖᒃᑯᐊ ᐃᑲᔫᓯᐊᖑᖃᑦᑕᖅᑐᐃᑦ 
ᖃᐅᒻᒪᖅᑯᑎᓕᐅᕐᓂᕐᒧᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᖏᓐᓂᑦ 
ᐊᑭᓗᒃᓯᕚᓪᓕᑎᑦᓯᖃᑦᑕᕐᒪᑕ ᐆᒻᒪᖅᑯᑎᓕᐅᕐᓂᕐᒧᑦ.  
ᑖᓐᓇ ᐅᑎᕈᓯᐊᖑᓂᐊᖅᑐᖅ ᑕᒪᓐᓇ 
ᐊᑦᑐᖅᑕᐅᓐᖏᔾᔪᑎᖃᕐᓂᐊᖅᑐᐃᑦ ᐊᖏᕐᕋᖃᖅᑐᐃᑦ 
ᓇᖕᒥᓂᖃᖅᑐᐃᓪᓗ.  
 
ᓄᓇᕗᒻᒥᐅᑦ ᑕᐃᒪᓐᓇ ᐳᔪᖃᓐᖏᓂᕐᒧᑦ 
ᐊᐅᓪᓛᖁᔭᕗᑦ ᑕᒪᓐᓇ ᐃᓗᐃᑦᑑᓗᒍ 
ᐅᑎᖅᑎᓐᖏᑕᕗᑦ. ᑕᕝᕘᓇᔅᓴᐃᓐᓇᖅ, ᐃᒃᓯᕙᐅᑖᖅ, 
ᐊᔭᐅᖅᑐᐃᔪᒪᕗᒍᑦ ᓄᓇᕗᒥᐅᑦ 
ᖃᓄᖅᑑᕋᓱᖃᑕᐅᖁᓪᓗᒋᑦ 
ᐳᔪᓕᐅᓐᖏᓂᖅᓴᐅᖁᓪᓗᒋᑦ  ᐅᑎᕐᕕᐅᓗᐊᕐᓇᑎᓪᓗ 
ᐳᔪᓕᐅᕐᓂᕐᒧᑦ. ᑕᒪᓐᓇ ᐃᓚᖓᑦ ᑮᓇᐅᔭᖅ 
ᑲᑎᖅᓱᖅᑕᕗᑦ ᐅᑎᖅᑎᓐᖏᑕᕗᑦ ᑐᕌᖓᓂᐊᖅᑐ 
ᑕᐃᒪᓐᓇ.  
 
ᐱᔾᔪᑎᖃᕐᓂᐊᖅᑐᖅ ᐃᒻᒪᖃ ᑖᒃᑯᐊ ᑮᓇᐅᔾᔭᒃᓵᑦ 
ᑖᒃᓯᔅ ᐊᑐᐊᒐᖓ ᒪᓕᒐᒃᓴᖅ 26 ᓯᕗᓪᓕᕐᒥ 
ᐅᖃᓕᒫᖅᑲᐅᔭᕗᑦ ᑕᒪᒃᑯᐊ ᐅᖃᐅᓯᕆᓛᕋᑦᑎᒍᑦ 
ᓯᕗᓂᑦᑎᓐᓂ.  
 
ᐃᒃᓯᕙᐅᑖᖅ, ᑖᓐᓇ ᓄᓇᕗᒻᒥ ᐅᑎᕐᕕᒋᐊᕈᑕᐅᔪᖅ 
ᐳᔪᕐᓂ ᐊᑭᓖᖃᑦᑕᖅᑐᓄᑦ $3.6 ᒥᓕᐊᓐᒥ 
ᐊᑭᖃᕐᓂᐊᖅᑐᖅ ᐅᕙᑦᑎᓐᓂ 2019-2020. ᑭᓯᐊᓂ 
ᓴᖅᑭᖏᓐᓂᑎᓐᓂ ᐊᖏᖅᑕᐅᔭᕆᐊᖃᕐᒪᑦ 
ᑕᕝᕙᓐᖓᑦ.  
 
ᑖᒃᑯᐊ ᑲᓇᑕᐅᑉ ᑖᒃᓯᖓ ᐊᑭᑦᑐᖅᐸᓪᓕᐊᑎᓪᓗᒍ 
ᑖᒃᑯᐊ ᐅᑎᕈᓯᐊᕆᔪᓐᓇᖅᑕᐅᔪᐃᑦ 
ᖁᕝᕙᕆᐊᖃᑦᑕᓂᐊᖅᑐᐃᑦ ᒪᓕᒡᓗᒍ 
ᓇᑉᐸᐃᓐᓇᖓᓂᒃ ᐊᑭᓖᖃᑦᑕᕐᓂᐊᕐᒪᑕ. ᑖᓐᓇ  

ᐊᑭᑦᑐᕆᐊᕐᓂᐊᖅᑐᖅ ᑕᒪᒃᑯᐊ ᒪᓕᒡᓗᒋᑦ ᑖᕗᖓ 
$36 ᒥᓕᐊᓄᑦ ᑎᑭᓐᓂᐊᖅᑐᖅ ᐱᖓᓱᐃᑦ ᐊᕐᕌᒍᐃᑦ 
ᑕᐅᑐᓪᓗᒍ ᑕᒪᓐᓇ ᐊᖏᔪᑲᓪᓚᐅᔪᖅ.  
 
ᐄ, ᑕᒪᓐᓇ ᓄᓇᕗᒻᒥᐅᑕᓄᑦ ᑲᑦᓱᖅᐹᓪᓕᖁᔭᕗᑦ 
ᐃᓇᖏᕈᒪᓐᖏᑕᕗᑦ 2023-2024 ᐅᑭᐅᓐᖏᓐᓂ 
ᑕᒪᓐᓇ ᐅᑎᕈᓯᐊᖑᖃᑦᑕᖅᑐᖅ 
ᒥᑭᓪᓕᕙᓪᓕᐊᑎᓐᓂᐊᖅᑕᕗᑦ ᓄᓇᕗᒻᒥᐅᑦ 
ᑕᐃᒪᓐᓇᑦᑕᐅᖅ ᐋᖅᑭᒋᐊᕈᑎᖃᕐᓂᐊᖅᑐᐃᑦ 
ᑲᓇᑕᒥᐅᑕᐃᑦ ᑕᐃᒪᓐᓇ ᐸᐅᕐᒥ ᐳᔪᕐᒥᑦ 
ᐊᑭᓖᔭᐅᔭᕆᐊᖃᖅᑐᖅ.  
 
ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ 
ᓴᖅᑭᑎᑦᑎᕙᓪᓕᐊᑎᓪᓗᒋᑦ ᑕᒪᓐᓇ ᓯᓚ 
ᐊᓯᔾᔨᐸᓪᓕᐊᓂᖓ ᐊᒻᒪ ᓄᓇᕗᒻᒥᐅᑕᓂ 
ᐃᑲᔪᕋᓱᖅᖢᑕ ᑖᓐᓇ ᐸᐅᕐᒥ ᐳᔪᕐᒥ ᑖᒃᓯᐅᔪᖅ 
ᓴᖅᑭᓐᓂᐊᓕᖅᑎᓪᓗᒍ ᑕᒫᓂ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᑲ. 
ᑭᐅᔪᓐᓇᑦᓯᐊᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒫᓐᓇ ᑲᑎᒪᔩᑦ ᒪᒃᐱᖅᑐᒐᓄᑦ 4, ᒪᓕᒐᒃᓴᖅ 
22. ᓇᑎᕐᓗ ᒪᑐᐃᕐᓗᒍ ᑭᓇᑐᐃᓐᓇᕐᒧᑦ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 
ᐃᑲᔪᕐᓂᖃᕐᓂᐊᖅᑰᕐᒪᑦ ᑕᒪᓐᓇ ᐳᔪᕐᓗᖕᓄᑦ 
ᑖᒃᓯᐅᔪᒫᖅᑐᖅ ᕼᐅᓇᒥᐊᓂᒃ ᓄᓇᕗᑦ ᐃᓗᐊᓂ 
ᐊᑐᖅᑕᐅᔪᓂ ᐊᑭᑦᑐᕆᐊᕈᑕᐅᓂᐊᖅᑑᔭᖅᑎᓪᓗᒍ 
ᐅᖅᕼᐅᕐᒧᑦ ᐅᖅᕼᐅᐊᓗᖕᒧᑦ ᑕᒪᒃᑯᐊ ᓇᖕᒥᓂᖅ 
ᐱᓕᕆᕝᕕᓖᑦ ᐅᕝᕙᓘᓐᓃᑦ ᓇᖕᒥᓂᖅ ᐃᒡᓗᕐᔪᐊᓖᑦ 
ᐊᒃᑐᖅᑕᐅᓂᐊᖅᑎᓪᓗᒋᑦ ᑕᒪᑐᒧᖓ. ᑕᒪᓐᓇ $3.6 
ᒥᓕᐊᓐ ᐃᓚᖓᒍᑦ ᐃᑲᔪᕐᓂᖃᕐᓂᐊᖅᑰᕐᒪᑦ 
ᑕᒪᒃᑯᓄᖓ ᒪᖃᐃᕼᐅᖅᑐᓄᕐᓘᓐᓃᑦ 
ᐅᖅᕼᐅᖅᑖᕆᐊᖃᔪ’ᔪᓐᓄᑦ. 
ᓂᓪᓕᕈᐊᖅᑭᓇᓚᐅᖅᑐᖓ ᑕᒪᓐᓇ ᐃᑲᔪᖅᑐᕋᒃᑯ 
ᐃᑲᔪᖅᑐᓇᖅᑐᓂᓪᓗ ᑲᔪᕼᐃᓂᐊᕐᓂᖓᓂ. 

ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᐱᑕᖃᓐᖏᑉᐸᑦ, 
ᑕᕝᕙᓃᑦᑐᒍᑦ ᒪᒃᐱᖅᑐᒐᖅ 4, ᒪᓕᒐᒃᓴᖅ 22, 
ᐊᖏᖅᑕᐅᕙᒌᖅᓯᒪᓐᖏᑦᑐᑦ ᐋᖅᑭᐅᒪᐅᑎᖏᓐᓄᑦ 
ᒪᑭᒪᐅᑎᖏᓐᓄᓪᓗ 1, 2019-2020. ᑮᓇᐅᔭᑦ 
ᐊᖏᖅᑕᐅᓯᒪᕙᒌᖅᓯᒪᓐᖏᑦᑐᑦ $3,600,000. 
ᐊᐱᖅᑯᑎᔅᓴᖅᑕᖃᖅᐹ? ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ 
ᐊᐱᖅᑯᒍᐊᖅᖢᒍ ᖃᑯᒍ ᑖᒻᓇ 
ᐱᓐᖑᖅᑎᑕᐅᓂᐊᕐᒪᖔᑦ ᕼᐅᓇᐅᓇ ᐳᔪᕐᓗᖕᓄᑦ 
ᐱᓕᕆᐊᖑᔪᖅ ᑕᒪᓐᓇ, ᖃᑯᒍ ᐋᖅᑭᐅᒫᓂᓪᓗᓂ 
ᐊᑐᓕᖅᑎᑕᐅᓂᐊᖅᐸ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒋᓂᐊᖅᑕᖓ ᐳᔪᕐᓗᒧᑦ ᑖᒃᔅ 
ᔪᓚᐃᑦ 1, ᐱᒋᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 
ᓇᓗᓇᐃᖅᓯᒐᕕᑦ ᑖᒃᑯᐊ ᐅᔭᕋᑦᑕᕆᐊᓄᑦ ᐊᒻᒪ 
ᖃᐅᒻᒪᖅᑯᑎᓕᐅᕐᓂᖅ ᑖᓐᓇ ᐊᒃᑐᖅᑕᐅᔾᔮᓐᖏᒻᒪᑦ 
ᐊᒻᒪ ᖃᖓᑕᓲᑦ ᐅᖅᓱᖏᑦ ᑭᓯᐊᓂ ᑕᒪᓐᓇ 
ᓇᓗᓇᕐᒪᑦ ᖃᖓᑕᓲᑦ ᐅᖅᓱᐊ ᖃᓄᐃᓕᖓᕙ? 
ᑕᒪᓐᓇ ᓇᓗᓇᒐᓚᖕᒪᑦ ᒫᓐᓇ ᖃᓄᐃᓕᖓᔪᖅ? 
ᑕᒪᒃᑯᐊ ᖃᖓᑕᓲᓕᕆᔩᑦ ᐅᖅᓴᖃᑦᑕᕐᒪᑕ 
ᖃᑉᓗᓈᓂᑦ ᒪᐅᓐᖓᐅᕙᓪᓕᐊᓗᑎᒃ ᐋᑐᕚ, 
ᒪᓐᑐᕆᐊᒥ, ᓇᑭᑐᐃᓐᓇᖅ. ᑕᒪᓐᓇ ᖃᓄᖅ 
ᐊᑭᓖᒋᐊᖃᓐᖏᑎᓪᓗᒋᑦ ᑕᐅᓇᓂ ᖃᑉᓗᓈᑦ 
ᓄᓇᖓᓐᓂ ᐅᖅᓴᖃᑦᑕᖅᑎᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᐊ ᐱᐅᔪᖅ. ᒫᓐᓇᓵᖅᑕᐅᖅ 
ᐅᕙᓐᓄᑦ ᑐᑭᓯᐊᒋᐊᖃᓚᐅᕐᒥᒐᒃᑯ ᐅᓪᓛᖅ 
ᐅᖃᐅᓯᕆᓪᓗᑎᒍ. ᑐᑭᓯᐊᔭᒃᑯᑦ ᑕᒪᒃᑯᐊ 
ᖃᖓᑕᓲᕐᒧᑦ ᓄᓇᕗᒻᒧᑦ ᑐᕌᕐᓂᐊᖅᐸᑦ ᓄᓇᕗᓪᓗ 
ᐃᓗᐊᓂ ᓄᓇᕗᒻᒥ ᓯᓚᑖᓄᓪᓗ ᑕᒪᒃᑯᐊ 
ᐊᔾᔨᒌᓐᖏᑦᑐᐃᑦ ᐋᑐᕚ, ᒪᓐᑐᕆᐊ, ᕕᓂᐱᒡ, 
ᔭᓗᓇᐃᑉ, ᑖᒃᑯᐊ ᑐᕌᕐᕕᒋᖃᑦᑕᖅᑕᕗᑦ ᑖᒃᑯᐊ 
ᐊᑭᓖᖃᑦᑕᔾᔮᓐᖏᑦᑐᐃᑦ ᑖᒃᔅᒋᔭᐅᔪᒥᒃ. 
ᓄᓇᕗᒻᒨᖓᐅᔪᖅ ᓄᓇᕗᒻᒦᖔᖅᑐᖅ 
ᐊᑭᓖᖃᑦᑕᔾᔮᖏᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᑐᒃᓯᕋᖓᓂ ᑖᒃᑯᐊ ᓇᑉᐸᖓᓂ 
ᐊᑭᓖᔪᒪᖕᒪᑕ. ᓇᑉᐸᖓ 
ᐊᑭᓕᖅᑕᐅᔭᕆᐊᖃᕐᓂᐊᕐᒪᑦ ᓄᓇᕗᒻᒥᐅᑕᓄᑦ. 
ᑖᒃᑯᐊ ᖃᓄᖅ ᑐᓴᐅᒪᑎᑦᓯᓂᕐᒧᑦ ᐱᓕᕆᓂᐊᖅᐸᑦ 
ᑖᒃᑯᐊ ᐅᕙᒍᑦ ᓄᓇᕗᑦ ᒐᕙᒪᒃᑯᖏᑦ ᑖᒃᓱᒥᖓ 
ᓴᖅᑭᑎᑦᑎᖏᒻᒪᑕ ᐅᕙᑦᑎᓐᓄᑦ ᐱᑎᑕᐅᖕᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓂ. ᑖᓐᓇ 
ᑐᓴᐅᒪᑎᑦᑎᔪᓐᓇᖅᐹ ᓄᓇᕗᒻᒥᐅᑕᓂᒃ ᑕᐃᒪᓐᓇ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᐱᖅᑯᑎᐊ. ᐄ, ᐱᒻᒪᕆᐅᔪᖅ 

ᑕᒪᓐᓇ ᓄᓇᕗᒻᒥᐅᑕᐃᑦ ᑐᑭᓯᑦᑎᐊᕆᐊᖃᖅᑐᐃᑦ 
ᑕᒪᓐᓇ ᐸᐅᒧᑦ ᐊᑭᓕᖅᑕᐅᒃᑲᓐᓂᕆᐊᓕᒃ ᐊᒻᒪ 
ᓱᓇᒧᑦ ᐱᔾᔪᑎᖃᕐᒪᖔᑦ. ᑕᒪᓐᓇ ᐱᒻᒪᕆᐅᖕᒪᑦ.  
 
ᑐᓴᐅᒪᑎᑦᓯᓂᕐᒧᑦ ᓴᖅᑭᔮᖅᑎᑦᑎᔪᒍᑦ 
ᐱᔭᕆᐊᖃᖅᑐᖅ ᑖᒃᑯᐊ ᑮᓇᐅᔭᑦ ᐊᖏᖅᑕᐅᒃᐸᑕ 
ᑭᓯᐊᓂ ᑕᕝᕙᓂ ᑲᔪᓯᓂ ᐊᔪᕋᑦᑕ 
ᐊᖏᖅᑳᖏᓐᓂᑦᑎᓐᓂ. ᑕᐃᒪᓐᓇᐃᓕᖓᔪᒍᑦ 
ᐊᑐᐃᓐᓇᐅᔪᒍᑦ ᒫᓐᓇ ᐊᖏᖅᑕᐅᒃᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐊᐱᖅᑯᑦ ᑐᑭᓯᕚᓪᓕᕈᑎᓂᕐᒧᑦ. 
ᓄᓇᕗᒻᒥ ᐳᔪᕐᓗᒧᑦ ᐅᑎᕐᕕᐅᔾᔪᑦ ᑖᒃᓯᔅᓄᑦ 
ᑕᐃᔭᐅᒻᒪᑦ ᐅᑎᕈᓯᐊᕈᑦ, ᐅᑎᕈᓯᐊᕐᓗᖓ 
ᑐᒃᓯᕋᕐᓗᖓ ᑕᑕᑎᕐᓗᒍ ᑕᐃᒪᓐᓇ 
ᐃᓱᒪᓕᖃᑦᑕᕐᒪᑕ. ᑖᓐᓇ ᐅᑎᕐᕕᐅᓂᐊᖅᑐᖅ ᑖᒃᑯᐊ 
ᐋᖅᑭᒃᓯᒪᔪᐃᑦ ᑐᒃᓯᕋᕐᓂᖃᓐᖏᓪᓗᓂ 
ᓄᓇᕗᒻᒥᐅᑕᐃᑦ ᑖᔅᓱᒧᖓ ᑐᒃᓯᕋᕆᐊᖃᔾᔮᓐᖏᑦᑐᑦ 
ᐅᑎᕐᕕᐅᑐᐃᓐᓇᕐᓗᑎᑦ ᑕᐃᒪᓐᓇ ᖃᓄᖅ 
ᑕᑕᑎᕆᒋᐊᓕᕐᓂᕐᒥᒃ ᐅᑎᖅᑎᑕᐅᕕᐅᔪᒪᓂᕐᒥᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓕᐊᓇᐃᑦ ᐊᐱᕆᒻᒥᖕᒪᑦ ᑖᔅᓱᒪ 
ᒥᒃᓵᓄᑦ. ᑕᒪᒃᑯᐊ ᓈᓚᒃᑐᐃᑦ ᑕᖅᑳᓂ 
ᑕᑕᑎᕆᐊᓕᖃᕋᔭᖅᑐᖅ ᑖᑉᓱᒧᖓ ᓴᖅᑭᑕᐅᔪᖅ 

ᐅᖅᓱᐊᓗᓕᕆᔨᒃᑯᓐᓂ ᐊᒻᒪ ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᓕᕆᔨᐅᔪᑦ. ᑖᒃᑯᐊ $0.025 
ᐊᑭᓖᖃᑦᑕᖅᑐᐃᑦ. ᑕᐃᒪᓐᓇ ᐋᖅᑭᒃᓯᒪᔪᓄᑦ 
ᐱᔪᒪᓚᐅᕋᑦᑕ. ᐃᓚᖓ ᑮᓇᐅᔭᖅ 
ᑐᖅᑯᖅᑕᐅᕙᓪᓕᐊᓂᐊᕐᒥᖕᒪᑦ ᐊᒻᒪ ᐃᓚᖓ 
ᐅᑎᕐᓗᓂ ᐃᒃᐱᐊᕐᔪᖏᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦ ᑲᑎᒪᕕᖕᒧᑦ.  
 
ᐊᐱᖅᑯᑎᖃᕐᑐᖓ. ᑕᒪᒃᑯᐊ ᐊᑭᑦᑐᕆᐊᕐᓂᖅ 
ᓱᓇᑐᐃᓐᓇᕐᒧᑦ ᐱᐅᒋᔭᐅᓐᖏᒻᒪᑦ 
ᐊᑭᕋᖅᑐᖅᑕᐅᖃᑦᑕᖅᖢᓂ. ᑕᒪᒃᑯᐊ ᐊᑭᑐᓛᒥᒃ 
ᐃᓅᓯᖃᖅᑎᓪᓗᑕ. ᐊᖏᕐᕋᖃᖅᑎᐅᑉᓗᖓ ᑕᒪᓐᓇ 
ᐊᑭᑦᑐᕐᓂᕐᒥᒃ ᒫᓐᓇ ᐊᑭᓖᒡᒐᖅᑕᖅᑎᓐᓂᒃ 
ᐊᔪᖅᓴᕈᑎᖅᐹᓪᓕᖃᕐᓂᐊᕋᑉᑕ.  
 
ᐅᑎᕐᕕᐅᓂᐊᕋᓗᐊᖅᑐᒍᑦ ᑕᐃᑲᓂ. ᒐᕙᒪᒃᑯᑦ 
ᓇᖕᒥᓂᖃᖅᑐᓂᒃ ᐃᑲᔪᖃᑦᑕᕐᓂᐊᖅᐸᐃᑦ ᑕᒪᓐᓇ 
ᐅᖅᓱᖅ ᐊᑭᑦᑐᕐᐸᓪᓕᐊᓂᖓᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐊᑭᓪᓕᒋᐊᖅᓯᒪᓪᓗᑎᒃ 
$0.025-ᒥ ᐊᓯᖏᓐᓂᑦᑕᐅᖅ ᐃᓕᐅᖅᑲᐃᓂᐊᕐᒥᔪᒍᑦ 
ᐊᒻᒪ ᑖᓐᓇ ᐅᖃᐅᓯᕆᔭᐅᔪᓐᓇᕐᓂᐊᖅᖢᓂ 
ᑖᒃᓰᔭᐅᑏᑦ ᑕᐃᒃᑯᐊ ᐊᑐᓐᖏᑦᑎᑕᐅᔪᑦ. 
ᐃᒃᐱᐊᕐᔪᖕᒥᐅᑕᕆᔭᐅᓐᖏᓐᓇᕈᓐᓇᕐᓂᐊᕐᒪᑕ 
ᑮᓇᐅᔭᐃᑦ ᐊᒃᓱᕈᕐᓇᓐᖏᓐᓂᖅᓴᐅᖁᓪᓗᒍ ᑕᐃᒪᓐᓇ 
ᐋᖅᑭᒃᓯᓯᒪᔪᒍᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐊᓯᖏᑦ ᐊᑭᑭᒡᓕᒋᐊᕈᑏᑦ 
ᐅᖃᐅᓯᕆᓂᐊᕐᓂᕋᖅᑕᑎᑦ ᑭᓱᑐᐃᓐᓇᐃᑦ 
ᑕᑯᓐᓇᖅᖢᒋᑦ ᓲᕐᓗ ᐃᒪᓐᓇᑎᒋ ᑮᓇᐅᔭᓕᐅᕈᕕᑦ 
ᑖᒃᑯᐊ ᐊᑭᓪᓕᒋᐊᕈᑎᓂᒃ ᐱᔪᒪᔪᑎᑦ ᐱᔪᓐᓇᖅᑐᑎᑦ.  
ᑕᐃᒪᐃᓕᖓᖕᒪᑦ ᑮᓇᐅᔭᓕᐅᓐᖏᓂᖅᓴᐃᑦ ᑕᐃᒪᓐᓇ 
ᐊᑐᓐᖏᑎᑕᐅᓚᐅᖃᑦᑕᕐᒪᑕ. ᑖᓐᓇᓕ ᐱᔾᔪᑕᐅᓪᓗᓂ 
ᖃᓄᖅ ᖃᓅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᕐᔪᐊᕐᒪᕆᐊᓘᒻᒪᓄᓇ 
ᑭᓱᓗᒃᑖᑦᑎᐊᑦ ᒪᑯᐊ ᐊᑭᑦᑐᖅᐸᓪᓕᐊᓂᐊᕐᒪᑕ.  
ᐃᓚᖏᓪᓗᐃᒃᑯᐊ ᐊᒃᑐᖅᑕᐅᓂᖅᓴᐅᓂᐊᖅᖢᑎᒃ. ᐄ, 
ᐱᓗᐊᕐᓗᒋᑦ ᑕᐃᒃᑯᐊ ᑮᓇᐅᔾᔭᒃᓴᖅᑐᑦ 
ᑮᓇᐅᔭᓂᓪᓘᓐᓃᑦ ᐊᑐᕐᓂᖅᓴᐃᑦ ᓲᕐᓗ 
ᑮᓇᐅᔭᓕᐅᑦᑎᐊᓐᖏᑦᑐᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᒐᐃᓂᒃᑯᐊ ᒐᕙᒪᒃᑯᑦ. ᐃᒡᓗᖁᑎᖏᑦ 
ᐊᑭᓕᖅᓱᓐᖏᒻᒪᑕ ᒪᑯᓄᖓ ᖃᐅᒻᒪᖅᑯᑎᓄᑦ 
ᐊᓯᖏᓐᓄᓪᓗ.  
 
ᒪᓕᒐᒃᓴᖅ ᐅᖃᐅᓯᕆᔭᐅᖅᑲᐅᔪᖅ ᐅᐊᑦᑎᐊᖅ 
ᑕᕝᕘᓇ ᐃᓕᐅᖅᑲᐃᓯᒪᓂᐊᖅᑐᒍᑦ 
ᑮᓇᐅᔾᔭᒃᓴᕐᓂᖅᓴᐃᑦ ᖃᓄᐃᓕᖓᓂᐊᕐᒪᖔᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 
ᐊᒻᒪ ᖁᔭᓐᓇᒦᒃ, ᐅᖃᐅᓯᕆᑲᐃᓐᓇᕋᖕᓂ. 
ᓇᖕᒥᓂᖃᖅᑐᑦ ᐃᒡᓗᓂᒃ, ᓇᖕᒥᓂᖃᕋᒪ ᐃᒐᓛᓂᒃ 
ᒪᑐᐃᖓᑎᑦᑎᖃᑦᑕᖏᑦᑐᖓ ᐅᑭᐅᒃᑯᑦ 
ᐊᑭᑐᔪᕐᔪᐊᒻᒪᕆᐊᓘᖕᒪᑦ ᓇᖕᒥᓂᖃᖅᖢᓂ ᑭᓯᐊᓂ 
ᐅᑯᐊ ᑖᒃᓰᔭᐅᑎᑦ ᐅᕙᒍᑦ ᓇᖕᒥᓂᖃᖅᑐᒍᑦ 
ᐊᒃᓱᕈᖅᖢᑕ ᐊᑐᓗᐊᖅᑕᐃᓕᒪᔪᒍᑦ ᐆᒻᒪᖅᑯᑎᓂᒃ 
ᑭᓱᑐᐃᓐᓇᕐᓂᒃ. ᓲᕐᓗ ᒪᑯᐊ ᓇᑲᓲᔭᐃᑦ 
ᐊᑭᖃᖏᓐᓂᖅᓴᐃᑦ ᓂᒡᓚᕆᐊᖅᑎᑉᐸᒃᖢᑎᒃᑯᓪᓗ 
ᐊᑐᓗᐊᕐᓂᐊᖏᒻᒪᑦ.  
 
ᑖᒃᓰᔭᐃᑎᑦᑎᔪᕐᖑᓇ. ᑕᒪᒃᑯᐊ ᐅᖅᓱᐊᓗᖕᓂᒃ 
ᐊᑐᖏᓐᓂᖅᓴᐅᖁᓪᓗᑕ. ᖃᓄᖅ 
ᓂᒡᓚᖅᑐᐊᓘᖃᑦᑕᖅᑎᓪᓗᒍ ᐅᖅᑰᓴᐅᒻᒥᒃ ᑭᓯᐊᓂ 
ᐊᑐᕐᓗᓂᐅᓇᕐᒪᑦ ᕿᔪᒃᑐᖅᑐᒥᒡᓘᓐᓃᑦ ᐃᒐᖃᖅᑐᖓ.  
ᑕᐃᒃᑯᐊ ᑮᓇᐅᔭᐃᑦ ᒐᕙᒪᒃᑯᓐᓄᑦ 
ᐅᑎᖅᑎᑕᐅᓂᐊᖅᑐᑦ ᓲᕐᓗᖃᐃ ᐆᒃᑑᑎᒋᓗᒋᑦ 
ᐊᑭᒡᓕᒋᐊᕈᑎᑦ ᐸᐅᒐᐅᑎᓕᖕᒥᒃ ᐊᑐᕐᓗᓂ 
ᐆᒻᒪᖅᑯᓯᐅᖅᐸᑦ ᑖᓐᓇ ᓇᖕᒥᓂᖃᖅᑐᖅ 
ᐊᑐᖏᓐᓂᖅᓴᐅᔪᒪᒍᓂ. ᐅᑎᖅᑐᒃᓴᓂᒃᑕᐅᖅ 
ᐅᖃᐅᓯᖃᕐᒥᖕᒪᑦ ᑕᕝᕘᓇ ᐃᑲᔫᑎᖃᕐᓂᐊᖅᑐᖅ. 
ᑭᓯᐊᓂ ᐅᖅᑰᓴᐅᑎᓂᒃ ᐊᑐᕆᐊᖃᕐᒥᒐᑦᑕ 
ᖃᐅᒻᒪᖅᑯᑎᓂᒡᓗ ᑕᒪᒃᑯᓄᖓ ᑐᕌᖓᔪᓂᒃ 
ᐱᔪᒥᒃᓲᑎᓂᒃ ᑕᑯᔪᒪᓇᔭᕐᒥᔪᖓᓕ ᑕᐃᒪᐃᓕᖓᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᒪᑐᐃᖓᑦᑎᐊᖅᑐᖓ 
ᖃᓄᖅᑑᕈᑎᒃᓴᕐᒥᒃ ᐱᑕᖃᖅᐸᑦ 
ᑐᓴᖅᑎᑕᐅᔪᒪᑐᐃᓐᓇᖅᑐᖓ ᐊᒻᒪ ᑕᒪᒃᑯᐊ 
ᐃᓯᒻᒥᐅᑎᒃᓴᐃᑦ ᑐᓴᕈᒪᖕᒥᔭᒃᑲ 

ᓇᑭᑐᐃᓐᓇᖅ ᑕᖅᑳᖓᑦ. ᑮᓇᐅᔭᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᑕᐃᒃᑯᓄᖓ ᐊᒃᑐᖅᑕᐅᓗᐊᖅᑐᓄᑦ 
ᐊᑐᕐᓂᐊᕐᒪᑦ ᐊᒻᒪᓗ ᐊᑐᓗᐊᖅᑕᐃᓕᒪᔪᑦ ᑕᒪᒃᑯᐊ 
ᐊᑐᓗᐊᔾᔭᐃᒃᑯᑎᓂᒃ ᐊᑐᓕᕇᕋᕖᑦ ᐃᒡᓗᖕᓄᑦ 
ᐊᒻᒪᓗ ᐅᕙᖓ. ᐃᓯᖕᒥᐅᑎᒃᓴᐃᑦ ᑕᒪᒃᑯᐊ 
ᑐᓴᕈᒪᑐᐃᓐᓇᖅᑕᒃᑲ ᐊᑐᓗᐊᓐᖏᓐᓂᖅᓴᐅᖁᓪᓗᒋᑦ 
ᐊᓯᕗᑦ.  
 
ᖃᓄᖅᑑᕈᑎᒃᓴᖅᓯᐅᑐᐃᓐᓇᑦᑎᐊᖅᑐᖓ 
ᐃᓕᔅᓯᓐᓂᒡᓗ ᑐᓴᖅᑎᑕᐅᔪᒪᓪᓗᖓ ᓇᓂᑐᐃᓐᓇᖅ 
ᓄᓇᕗᒻᒥᐅᓂᒃ. ᖃᓄᕐᓗ 
ᐊᑐᖏᓐᓂᖅᓴᐅᓕᒃᑲᓐᓂᕈᓐᓇᕐᓂᐊᕐᒪᖔᑦᑕ 
ᐅᖅᓱᐊᓗᖕᓂᑦ ᐊᓯᖏᓐᓂᒡᓗ. ᐅᓇ ᓯᕗᓪᓕᖅᐹᑐᐊᖅ 
ᓲᕐᓗ $10 ᐃᓯᐊᕿᕐᓗᖕᒧᑦ $20/ᑕᓐᓯᑦ ᐊᑕᐅᓯᖅ. 
ᐊᑭᑦᑐᖅᐸᓪᓕᐊᔪᓐᓃᖅᖢᓂᓗ. ᓯᕗᓪᓕᖅᐹᑐᐃᓐᓇᖅ 
ᓄᓇᕗᒻᒥᐅᑕᐃᑦ ᐊᒃᑐᖅᑕᐅᓂᐊᖅᑐᑦ ᑕᐃᒃᑯᐊ 
ᓯᕗᓪᓕᐅᔾᔭᐅᖁᔭᕗᑦ. ᒪᑐᐃᖓᑦᑎᐊᖅᑐᒍᑦ 
ᐃᓯᖕᒥᐅᑎᒃᓴᖃᑐᐊᕈᔅᓯ ᐅᖃᐅᔾᔭᐅᔪᒪᑐᐃᓐᓇᖅᑐᒍᑦ. 
ᐊᒻᒪᓘᓐᓃᑦ ᑕᐃᒃᑯᐊ ᑮᓇᐅᔭᓕᐅᕈᑎᒋᔭᐅᔪᑦ 
ᐊᑭᓪᓕᒋᐊᕈᑎᓂᒃ ᐊᑐᕐᓗᒋᑦ ᑐᓴᕈᒪᑐᐃᓐᓇᖅᑐᒍᑦ. 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 
ᐊᒻᒪ ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᐊᐃᑉᐸᖓ 
ᐊᑭᑐᔪᐊᓗᒃᑕᐅᖅ ᑕᕝᕙᓃᓐᓂᕐᓂ ᕿᒥᕐᕈᔭᐅᖁᔭᕋ 
ᑕᐃᒃᑯᐊ ᐃᒐᓛᑦ. ᐃᒐᓛᑦ ᐊᑭᑐᔪᓪᓛᓗᖕᒪᑕ 
ᑕᐃᒪᓐᓇ ᐱᐅᔪᓂᒃ ᐃᒐᓛᖃᕈᒪᒐᑦᑕ ᓯᕿᓂᕐᒧᑦ 
ᐊᑭᕐᖓᖅᑕᐅᓗᑎᒃ 

ᓲᕐᓗ ᓂᐅᕕᕐᓂᕈᕕᑦ ᐃᒐᓛᓂᑦ  
ᐊᑭᒡᓕᒋᐊᕈᑎᑦ ᒐᕙᒪᒃᑯᑦ ᑐᓂᓯᓗᑎᒃ 
ᐊᑭᑐᔪᐊᓘᖕᒪᑕ. 
 
ᐅᓇ ᐊᐱᖅᑯᑎᒋᔪᒪᔭᕋ ᓲᕐᓗ ᐅᖃᐅᓯᖃᖅᑎᓪᓗᑕ 
ᐅᖅᓱᐊᓗᖕᓂᑦ ᐊᖏᕐᕋᖅᑎᓂ ᐊᑐᖃᑦᑕᖅᑕᑦᑎᓐᓂᒃ. 
ᒑᓰᒃᑯᐊ $0.05 ᐊᑭᑦᑐᕆᐊᖦᖤᖅᐳᖅ ᑭᓱᓕᒪᓄᑦ 
ᐅᖅᓱᐊᓗᖕᓄᑦ ᑭᓂᖅᑐᓄᑦ ᐅᖅᑰᓴᐅᑎᓄᑦ 
ᐊᖅᑐᖅᑐᓄᑦ ᐅᕝᕙᓘᓐᓃᑦ ᐊᔾᔨᒌᖏᑦᑐᓂᒃ 
ᐃᓚᔭᐅᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐊᔾᔨᒌᖏᒻᒪᑕᐅᑯᐊ ᓈᐅᓴᑎᖏᑦ 
ᑕᐃᒃᑯᐊ ᐳᓪᓚᐃᑦ ᑭᐅᕋᓰᓐᓗ ᐊᒻᒪᓗ 
ᐅᖅᑰᓴᐅᑎᓄᑦ $05.5, ᖃᓪᓗᓕᒃ ᐊᑕᐅᓯᖅ 
ᑕᐃᒪᓐᓇ ᐊᑭᑦᑐᒃᑲᓐᓂᕐᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᐱᖅᑯᑎᒋᔪᒪᖕᒥᔭᕋ ᑕᐃᒃᑯᐊ ᐃᑲᔫᑏᑦ 
ᒥᒃᖠᕙᓪᓕᐊᑎᑕᐅᓂᐊᕐᒪᑕ ᓄᖑᑦᑎᐊᒻᒪᕆᒡᓗᑎᒃ, 
ᑕᖅᑲᒃᑯᐊ ᓈᓚᒃᑐᑦ ᑖᒃᑯᐊᖃᐃ ᐅᖃᐅᓯᕆᒍᕕᒋᑦ 
ᖃᔅᓯ ᐳᓴᓐᑎᒥᒃ ᐅᕙᓐᖓᑦ ᐊᕐᕌᒍᒥ ᐃᑯᖓ 
ᐊᕐᕌᒍᒧᑦ ᓇᓗᓇᐃᔭᑲᐃᓐᓇᒃᑭᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2023-24 ᑕᐃᓐᓇ 50 ᐳᓴᓐᑎ 
ᐊᑭᓪᓕᒋᐊᕈᑦ ᓄᖑᑉᐸᓕᐊᑎᑕᐅᓂᐊᖅᑐᖅ ᑕᓪᓕᒪᑦ 
ᐊᕐᕌᒍᑦ ᐊᓂᒍᕋᓱᓐᓂᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᑕᑯᓚᐅᕐᒥᒐᒪ ᐃᓚᖓ 
ᐱᓇᓱᐊᕈᓯᒐᓴᐅᓕᖅᑐᑦ, ᐃᓚᖏᓂᒃᑯᐊ 
ᐊᑭᕋᖅᑐᕐᒪᑕ ᐃᓚᖏᑦ ᒐᕙᒪᖃᕐᕖᑦ. ᓲᕐᓗ 
ᑯᐸᐃᒥᐅᑕᐃᑦ ᑕᐃᒪᐃᑦᑐᓕᕆᔪᒪᓐᖏᑦᑎᐊᒻᒪᕆᒃᑐᑦ 
ᐊᒻᒪᓗ ᐃᖅᑲᖅᑐᐃᕕᑎᒎᕈᑕᐅᓂᐊᖅᖢᓂ.  
 
ᑕᐃᒪᐃᒻᒪᑦ ᑕᐃᒪᐃᓯᒪᖏᑦᑑᒐᓗᐊᑦ ᓲᕐᓗ 
ᐆᒃᑑᑎᒋᓗᒐ ᖃᐅᑉᐸᑦ ᖃᓄᕐᓕ. ᓲᕐᓗ ᐊᑕᐅᓯᖅ 
ᒪᕐᕉᓪᓘᓐᓃᑦ ᒐᕙᒪᖃᕐᕖᑦ ᖃᓪᓗᓈᓂ 
ᐃᖅᑲᖅᑐᐃᕕᑎᒎᕈᑎᒃ ᓵᓚᒃᓴᕐᓂᖅᐸᑕᓗ ᖃᓄᑭᐊᖅ 
ᐊᒃᑐᐃᓂᐊᕐᒪᖔᖅ ᓇᓗᔪᖓ. ᖃᓄᕐᓕ ᑕᒪᓐᓇ 
ᐃᓱᒪᒋᕕᐅᒃ ᐊᒃᑐᐃᓂᖃᕐᓂᐊᖅᐹ ᐅᕙᑦᑎᓐᓂ? 
ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒍ 
ᓯᕗᒧᐊᒃᐸᓪᓕᐊᓂᒃᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᑕᐃᒃᑯᓂᖓ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᓇᓱᒃᑐᓂ 
ᐃᓚᐅᔪᒪᓐᖏᑦᑐᒍᑦ. ᒪᑯᐊ ᓴᓇᕐᕈᑎᑦ ᑭᓱᒃᑯᑎᕗᑦ 
ᐋᖅᑭᑦᑎᐊᖅᓯᒪᖁᒐᑦᑎᒃᑯᑦ.  
 
ᑕᐃᒪᓕᖅᑲᐅᒐᓗᐊᖅᑎᓪᓗᖓ ᓲᕐᓗᖃᐃ 
ᐃᖅᑲᖅᑐᐃᕕᑦᑎᒎᕈᔾᔭᐅᒃᐸᑦ 
ᐆᒃᑑᑎᓕᐊᕆᔪᓐᓇᖏᒃᖢᒍ ᐃᓱᒪᒋᑐᐃᓐᓇᕋᒃᑯ. ᓲᕐᓗ 
ᐃᑲᔪᖅᑕᐅᑉᐸᑦ ᒐᕙᒪᖃᕐᕕᒃ ᐊᑕᐅᓯ 
ᐃᓘᓐᓇᖏᓐᓄᑦ ᐊᑐᓕᖅᑎᑕᐅᓇᔭᖅᑐᖅ, 
ᑕᐃᒪᐃᑦᑐᖅᑕᖃᖅᐸᑦ ᑖᒃᓰᔭᐅᑏᑦ 

ᑕᒪᒃᑯᐊ ᐲᔭᖅᑕᐅᔪᓐᓇᕋᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᐅᒪᔾᔪᑎᓕᕆᓂᕐᒨᖓᔪᓂᒃ ᓂᓪᓕᐅᑎᖃᒐᓛᒍᒪᒐᒪ 
ᑐᑭᓯᔭᐅᑦᑎᐊᕆᐊᖃᕐᒪᑦ ᖃᓄᕐᓗ 
ᐊᒃᑐᐃᓂᖃᕐᓂᐊᕐᒪᖔᑦ ᑐᑭᓯᔭᐅᑦᑎᐊᕐᒪᑦ. ᔪᓚᐃ 1, 
ᑕᐃᑲᑦᑎᐊᑯᓘᓕᖅᑎᓪᓗᒋᑦ ᖃᓄᐃᒻᒪᓪᓕᑭᐊᖅ ᒫᓐᓇ 
ᓂᓪᓕᐅᑎᒋᔭᐅᑎᒋᔭᐅᖏᓚᖅ ᑕᖅᑲᒃᑯᓄᖓ 
ᓄᓇᓕᒡᓂᓪᓘᓐᓃᑦ ᑲᑎᒪᑎᑦᑎᖃᑦᑕᕐᒪᖔ. ᐃᓛᒃ, 
ᑲᑎᒪᑎᑦᑎᖃᑦᑕᖏᓐᓇᔅᓯ ᖃᓄᐃᒻᒪᑦ 
ᑐᓴᐅᒪᓐᖏᓗᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᐃᓐᓂᐊᖅᑑᓚᑲᐅᑎᒋᓗᑕ 
ᐊᖏᖅᑕᐅᓚᓐᖏᑎᓪᓗᒍ ᓱᓕ 
ᓄᓇᓕᖕᓄᐊᑲᑕᑳᓪᓚᓕᕈᑦᑕ ᕿᓚᓈᓗᐊᕋᔭᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 
ᑐᖏᓕᖓ ᐃᑲᔪᖅᑎᒋᔭᐃᓪᓗ. ᐅᓇ 
ᑐᑭᓯᑦᓯᐊᕈᒪᓪᓗᒍ ᐊᐱᖅᑯᑎᒋᔪᒪᔭᕋ 2.5 ᐳᓴᓐ, 
$02.5 ᐆᒧᖓ $0.5-ᒧᑦ ᑎᑎᕋᖅᕼᐃᒪᖕᒪᑦ. ᖃᓄᕐᓕ 
ᐅᖅᓱᐊᓗᓕᕆᔩᑦ PPD ᑮᓇᐅᔭᒥᒃ 
ᐊᓯᐊᔨᓂᐊᖏᓪᓚᑦ ᑕᐃᑉᓱᒥᖓ ᐊᑐᕐᓂᐊᕈᒥᒃ 
ᓄᓇᕗᑦᑕ ᐃᓗᐊᓂ? ᑐᑭᓯᔪᒪᓪᓗᖓ ᐊᐱᕆᕗᖓ 
ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. 

ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᖅᐳᖓ ᑖᓐᓇ ᐊᐱᖅᑯᑎᒋᔭᖕᓂ 
ᐱᔭᕐᓂᓈᕆᐊᕐᓗ ᑕᑯᓐᓇᓐᖑᐊᕐᓗᒍᖃᐃ. ᑕᐃᒃᑯᐊ 5 
ᓴᓐᓯᑦ ᖃᓪᓗᑎᒧᑦ ᐊᑕᐅᓯᕐᒧᑦ ᑕᐃᓐᓇᐅᑉᐸ ᑕᐃᒃᑯᐊ 
ᐅᖅᓱᐊᓗᓕᕆᔨᒃᑯᑦ 5 ᓴᓐᓯᒥᒃ ᐊᑭᓖᓇᔭᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᓐᓇ 2.5 ᓴᓐᓯ 
ᐅᕙᒃᑯᑦ ᑮᓇᐅᔭᓕᕆᔨᒃᑯᑦ ᐃᓕᓯᓇᔭᖅᑐᑦ 2.5 
ᓴᓐᓯᓂᒃ ᐊᒻᒪᓗ ᐃᓐᑲᒻᑖᒃᔅ-ᓕᕆᔨᒃᑯᓐᓅᖅᑕᐅᓗᓂ 
ᐊᒻᒪᓗ ᐅᑎᖅᑎᑕᐅᖦᖤᖅᐳᖅ ᑮᓇᐅᔭᓕᕆᔨᒃᑯᑦ. 
ᐅᓇ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ ᐊᒻᒪ ᐊᓯᖏᑦ 
ᐃᓯᐊᕿᕐᓗᖕᒧᑦ. ᐱᔭᕐᓂᓈᕆᐊᖅᖢᒎᓇ ᑭᐅᔭᕋ 
ᑖᒃᑯᐊ ᐱᓕᕆᕝᕕᑦ ᑕᒪᒃᑯᓄᖓ ᑲᒪᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒃᑯᐊ 
ᓈᕼᐊᐅᑎᓂᒃ ᐊᑐᐃᓐᓇᖏᓪᓗᓂᐊᖅᒍᑦ 
ᑲᐃᕕᓕ’ᓂᖅᐸᑦᑐᐊᖅᖢ ᖃᓄᖅ ᑐᑭᓯᑦᓯᐊᒻᒪᕆᓐᓂᕋ 
ᐊᔪᕐᓇᖅᑑᒐᓗᐊᖅ.  
 
ᐆᒥᖓ ᐊᐃᑉᐹᓂ ᐊᐱᕆᔪᒪᓪᓗᖓ ᑖᒃᑯᐊ ᑎᖕᒥᓲᑦ 
ᐅᖅᓱᐃᑦ ᑕᒫᓂ ᓄᓇᕗᑦᑕ ᐃᓗᐊᓂ 
ᐊᑭᖃᕈᓐᓇᕐᓂᐊᖅᑰᖏᒻᒪᑕ ᑎᖕᒥᓲᓕᕆᔨᓄᑦ 
ᑎᖕᒥᓲᑦ ᐊᐅᓚᒃᖠᖃᑦᑕᖅᑐᓄᑦ ᑕᐃᑲᓗ ᓄᓇᑦᓯᐊᒥ. 
ᑕᐃᒪ’ᓇ ᑐᑭᕼᐃᖅᑰᕋᒪ. ᐅᓇ ᐅᕼᐅᒪᒋ’ᓗᒍᑦᑕᐅᖅ 
ᑎᐊ’ᓇᐃᓐᓂᐊᖅᑎᓪᓗᒍ ᑕᐃᑉᑯᓄᖓ 
ᖃᖓᑕᓲᕐ(charter)-ᒥᒃ ᐊᑐᖃᑦᑕᖅᑐᓄᑦ, 
ᑮᓇᐅᔭᐃᕈᑕᐅᓪᓗᐊᕐᓂᐊᖅᑰᕆᓪᓗᒍ ᐃᕼᐅᒪᓐᓇᕐᒪᑦ 
ᕼᐅᓇᑐᐃᓐᓇᖅ charter-ᖃᑦᑕᕐᒪᑦ. ᐅᒥᐅᒃᑲ 
ᐊᖅᑯᑎᖃᖏᑦᑐᒥᒃ, ᐊᖅᑯᑎᖃᖏᑦᑐᒦᑦᑐᑦ 
ᐱᕙᓪᓇᖅᖢᒋᑦ. ᑖᒻᓇ ᑐᑭᕼᐃᒃᑲᖅᐹᓪᓕᕈᓐᓇᖅᐹᖓ 
ᒥᓂᔅᑕ ᖃᓄᒻᒪᑦ ᐃᓪᓗᐊᖅᕼᐃᔭᐅᓯᒪ’ᒪᑦ. 
ᐊᐱᖅᑯᑎᒋᕙᕋ ᐃᒃᓯᕙᐅᑕᓖᒃ ᑐᑭᓯᓐᓇᕐᓂᕈᒪ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᖃᖓᑕᓲᑦ ᐅᖅᓱᖏᑦ ᓲᕐᓗ 
ᓇᖕᒥᓂᖅ ᖃᖓᑕᓲᖃᕈᓂᓘᓐᓃᑦ 
ᐃᓄᒃᑕᐅᑎᓂᐸᑕᓘᓐᓃᑦ, ᓵᑕᖅᑕᐅᒃᐸᑕᓘᓐᓃᑦ 
ᐃᓘᓐᓇᖏᓐᓄᑦ ᐊᑐᕐᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᓴᖃᒃᑲᓐᓂᖅᐲᑦ ᒥᔅᑕ ᕿᓐᖒ? 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇᑦᑕᐅᖅ 
5-ᒑᓚᓐ ᐅᖅᓱᖅ $0.95-ᒥ ᐃᓚᓂᐊᕐᒪᑦ ᐅᓇ 5-
ᒑᓚᓐ ᐊᓪᓕᒍᓂ ᐊᖏᒻᒪᕆᐅᓕᕐᓂᐊᕐᒪᑦ. ᐃᓱᒪᒋ’ᓗᒍ 
ᑮᓇᐅᔾᔭᒃᓴᖏᑦᑐᑦ ᐊᑭᓕᖅᑐᐃᓪᓗᐊᓕᕐᓂᐊᕐᒪᑕ 
ᐅᖃᐅᕼᐃᖃᑦᑕᖅᑯᖅ ᒪᓕᒐᓕᐅᖅᑎᐅᖃᑎᑉᑎᓐᓂᒃ 
ᐃᓱᒫᓗᒋᔭᐅᕗᖅ ᐅᕙᑉᑎᓐᓂᒃ. ᑖᓐᓇ 
ᖃᓄᖅᑑᕈᑎᒃᓴᕚᓪᓕᒧᑦ ᒐᕙᒪᑐᖃᑉᑎᓐᓄᑦ 
ᐃᓱᒪᒋᔭᐅᓯᒪᖏᓚᖅ ᑕᒫᓂ ᖃᓂᑉᑐᒦ 
ᕼᐃᕗᓂᒃᕼᐊᑉᑎᓐᓂᒃ? ᑖᓐᓇ ᑭᖑᓪᓖᑦᑐᕆᓪᓗᒍ 
ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ $0.95 ᐆᒃᑑᑎᒋᖅᑲᐅᔭᕗᑦ 
carbon tax-ᒧᑦ ᐊᑑᑎᖃᕐᒪᑦ ᓲᕐᓗ 5-ᒑᓚᓐ 
ᑕᐃᓐᓇ ᐊᖏᔪᐊᓗᖕᒥ ᐄ, ᐊᑭᑦᑐᕆᐊᖅᑰᔨᔫᒐᓗᐊᖅ. 
ᐅᖃᖅᑲᐅᒐᒪ ᑕᐃᒪ ᓯᕗᒨᓂᐊᕐᒪᓗ ᐊᒻᒪᓗ 
ᐅᒃᑯᐃᖔᑎᑦᓯᐊᖅᖢᑎᒃ ᑕᒪᒃᑯᓂᖓ 
ᐃᓱᒪᒋᔭᑦᓯᐊᕐᒪᖔᓕ ᖃᓄᖅ ᐃᓱᒪᒋᖃᕐᒪᖔᖅ, 
ᐊᓪᓚᖅᑭᖑᔪᓯᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᖁᑦᑎᕙᓪᓕᖃᔭᕋᒪ ᖁᕕᐊᓇᒃᑲᔭᕋᓗᐊᖅᑯᖅ 
ᐊᐱᖅᓱᕆᐊᕐᓇᖏᒃᑲᓗᐊᕋᒪ. ᐆᒥᖓ 
ᐊᐱᖅᑯᑎᒃᓴᖏᑦᑐᖅ ᐃᑲᔪᖅᑑᑎᒃᓴᕚᓪᓕᕐᒥᒃ 
ᐅᖄᓪᓚᒍᒻᒪᓗᖓ ᓇᖕᒥᓂᖃᖅᑐᑦ ᐃᒡᓗᐃᑦ 
ᐊᒃᓱᕈᕐᒪᑕ ᒫᓐᓇ, ᐅᖅᓱᖅ 
ᐊᑭᑦᑐᕆᐊᕐᓂᐊᖅᑎᓪᓗᒍᓘᓐᓃᑦ ᐊᒃᓱᕈᕐᒪᑕ. 
ᑕᐃᒪᓐᓇ ᖃᓄᖅ ᓯᕗᓂᒃᓴᒥᒃ ᖃᓄᐃᑦᑐᒥᒃ 
ᐃᕼᐅᒪᒋᔭᐅᕚᓪᓕᕈᓐᓇᖁᓪᓗᒍ ᐅᖄᓪᓚᐅᑎᒋᕙᕋ.  
ᑕᐃᒃᑯᐊ ᐅᖁᕈᑎᑦ ᐃᒡᓗᒧᑦ ᐃᑲᔪᕐᓗᐊᕐᒪᑕ 
ᓂᓪᖀᑦᑐᑦ.  
 
ᐅᓇ ᖃᑉᓗᓈᑑᕐᓗᒍ “ᐆᓇᐃᓐᓇᖅᑐᖅ” 
ᐃᑲᔪᕈᕐᓂᖃᕈᓐᓇᖕᒪᑦ ᐃᒡᓗᕆᔭᐅᔪᒧᑦ. ᖃᓄᖅ 
ᐊᑭᐊ ᐃᓗᐊᕿᔭᖅᑕᐅᕚᓪᓕᕈᓐᓇᕋᔭᖅᑐᒃᕼᐊᐅᒋᕗᖅ. 
ᕼᐃᕗᓂᒃᕼᐊᒥ ᐃᕼᐅᒪᒋᔭᐅᖅᑰᖏᓐᓇᖅᖢᒍ 
ᑕᐃᒃᑯᐊᓪᓕ ᐃᒐᓛᑦ ᐅᕙᑦᓯᐊᑉ 
ᒪᓕᒐᓕᐅᖅᑎᐅᖃᑎᒪ ᐅᖃᐅᕼᐃᕆᔮ. ᑖᑉᓱᒥᖓ 
ᐅᖄᓪᓚᒍᒪᓪᓗᖓ ᐃᑲᔪᖅᑑᑎᒃᕼᐊᕚᓪᓕᕐᒧᑦ. 
ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᕈᓐᓇᕋᕕᑦ ᓯᕗᒨᕐᓗᑕ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᑕᐅᓰᓐᓇᕐᒥᒃ ᐊᐱᖅᑯᑎᖃᖅᓯᒪᒐᒪ.  
 
ᐅᖃᖅᓯᒪᖅᑲᐅᒐᕕᑦ ᑕᐃᒪ, ᐅᖃᖅᑲᐅᒐᕕᑦ 
ᐅᕙᒍᑦᑕᐅᖅ ᑕᒪᑦᑕᑦᓯᐊᖃᐃ ᐃᓱᒪᒋᓪᓗᒍ ᐃᓄᐃᑦ 
ᐃᑲᔪᕈᒪᓪᓗᑎᑦ ᓄᓇᕗᒻᒥᐅᑕᐃᑦ ᓱᓇᒥᒃ ᐱᔪᓐᓇᖅ 
ᐊᒻᒪᓗ ᑖᒃᑯᐊ ᐊᑭᒃᖠᒋᐊᕈᑎᒃᓴᓄᑦ. ᓱᓇᐅᕙᓪᓕ  
ᓱᓇᓄᓪᓕ ᖃᓄᖅ ᐃᓱᒪᒋᔭᖃᖅᓯᒪᕕᓯ 
ᓄᓇᕗᒻᒥᐅᓄᑦ ᖃᓄᕐᓕ, ᖃᓄᕐᓕ 
ᐃᑲᔪᖅᑐᕐᓂᐊᕐᓗᒋᓪᓗ ᑖᒃᑯᐊ ᑕᒪᒃᑯᐊ ᓄᓇᕘᒥ 
ᐃᓗᐊᓂ ᖃᐅᔨᒪᒐᒪ ᐱᑕᖃᔾᔭᓐᖏᑦᑐᑦ ᑭᓯᐊᓂ 
ᐊᒃᓱᓪᓘᓐᓃᑦ ᓱᓇᒥᒃ ᐃᑲᔪᕈᑎᒃᓴᖃᕋᔭᖅᐸᑦ 
ᐊᑭᒃᖠᒋᐊᕈᑎᒃᓴᒥᓪᓘᓐᓃᑦ? ᐅᕝᕙᓘᓐᓃᑦ ᔪᓚᐃ 1 
ᐊᓂᒍᑐᐊᖅᐸᓪᓗ ᓄᓇᕗᒻᒥᐅᑕᐃᖅᑲᐃ ᖃᓄᖅ, 
ᖃᓄᕐᓕ ᐄ ᐃᑲᔪᕈᑎᒃᓴᒥᒃ ᓴᖅᑮᑎᔪᓐᓇᖅᐳᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᖅ ᒥᔅᑕ 
ᖁᐊᓵ. ᒥᔅ ᐊᕐᓇᒃᑲᖅᑕᐅᖅ ᐅᖃᐅᓯᕆᖅᑲᐅᖕᒪᒍ 
ᐅᕙᑦᓯᐊᖅ, ᑖᒃᑯᐊ ᓲᕐᓗ ᐅᓐᓄᒃᑯᑦ ᐆᓐᓇᖅᑯᑎᓯ 
ᐃᑯᒻᒪᒃᓯᒋᐊᕐᓗᒍᓪᓘᓐᓃᑦ ᖃᓄᖅ ᐃᒐᓛᒃᓯᓪᓗ 
ᒪᑐᑦᓯᐊᖅᓯᒪᖕᒪᖔᑦ, ᑕᒪᓐᓇᓗ ᓯᓚᒥ ᐊᓂᕐᓂᓗ 
ᐃᓯᖅᐸᓪᓕᐊᖁᓇᒍ ᓲᕐᓗ.  
 
ᐊᒻᒪᑦᑕᐅᖅ ᑕᒪᒃᑯᓂᖓ ᓲᕐᓗ ᓇᓖᑦ ᑕᒪᒃᑯᐊ 
ᓇᒻᒥᓂᖃᖅᑐᐃᓪᓘᓐᓃᑦ ᐃᒡᓗᕐᔪᐊᓂᒃ ᓲᕐᓗ 
ᓄᓇᒃᑰᕈᑏᓪᓗ ᐃᖏᕐᕋᑎᑕᐅᒋᐊᖅ ᖃᓄᖅ ᐃᑲᕐᕋᖅ 
ᓇᑉᐸᓪᓗᐊᒧᑦ ᐆᓇᖅᓯᑦᓯᕐᓂᐊᓂᕐᓗᒍ ᑕᒪᒃᑯᐊ 
ᑕᒪᒃᑯᐊᓪᓗ ᓄᑖᓐᖑᖅᑎᒋᐊᓖᓪᓗ ᐊᓯᔾᔨᕆᐊᓖᓪᓗᑕ 
ᑕᒪᒃᑯᐊ ᐅᖅᓱᐊᓗᒻᒧᑦ ᐸᓚᒃᑰᓲᖑᓂᖏᑦ 
ᓴᓗᒪᖅᑕᐃᓕᔾᔪᑏᑦ ᓄᓇᒃᑰᕈᑏᑦ ᓄᓇᓯᐅᑎᒧᑦ 
ᓄᓇᒃᑰᕈᑎᒧᓪᓘᓐᓃᑦ.  
 
ᑭᓯᐊᓂ, ᐄ, ᖁᔭᓕᓯᒪᕗᖓ ᐊᐱᖅᑯᑎᒋᖕᒪᒍ ᑖᓐᓇ, 
ᑖᓐᓇ ᐃᓚᒋᓂᖅ ᑖᓐᓇ ᑐᓴᐅᒪᖃᑎᒌᖕᓂᒃᑯᑦ 
ᑕᒪᓐᓇ. ᐄ, ᓴᖅᑮᑎᒃᓯᓯᒪᓇᓱᓐᓂᐊᖅᑐᖅ ᐊᒻᒪᓗ 
ᖃᓄᐃᑦᑐᓂᑦ ᓴᖅᑮᑎᑦᑐᓐᓇᕐᒪᖔᖅ ᐊᒃᖠᒋᐊᕈᑎᓂᒃ 
ᐃᓱᒪᒋᔭᐅᓐᓂᖅᐸ ᖃᑯᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒥᓱᐃᑦ 
ᐃᓄᐃᑦ ᐃᒡᓗᕋᓛᖃᕐᓂᕋᖅᑕᐅᕙᓕᕐᒪᑕ, ᒪᑯᐊ ᒫᓂ 
ᓄᓇᓕᖕᓂ ᐊᓯᐊᓃᑦᑐᑦ ᐊᑐᖅᐸᑭᓪᓗᑎᒃᑕᐅᖅ 
ᑕᒪᒃᑯᓂᖓ ᐃᓚᖏᑦ ᐃᒡᓗᕋᓛᓖᑦ 
ᐊᒥᓲᕙᓪᓕᐊᓕᕐᒪᑕ. ᑕᒪᒃᑯᐊ 
ᐊᒃᑐᖅᑕᐅᓂᐊᖅᑐᒃᓴᐅᓂᐊᕐᒥᖕᒪᑕ ᑕᒪᒃᑯᐊᓕᑭᐊᖅ 
ᖃᓄᖅ ᐊᒃᑑᑎᖃᕐᓂᐊᖅᐸ? ᖃᓄᑭᐊᖅ 
ᑕᐅᑐᒃᐱᒋᓪᓕᑭᐊᖅ ᑕᒪᒃᑯᐊ ᐃᒡᓗᕋᓛᖃᐅᓕᕐᒪᑕ 
ᐊᒥᓱᐃᑦ ᐃᓄᐃᑦ ᓇᓂᑐᐃᓐᓇᖅ ᓄᓇᓖᑦ ᓯᓚᑖᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᐊᓵ. 
ᒥᓂᔅᑕ ᕼᐃᒃᔅ. 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᓚ ᑕᒪᒃᑯᐊ ᐃᒡᓗᕋᓛᓄᓪᓘᓐᓃᑦ 
ᑕᒪᒃᑯᐊ ᐃᒻᒪᖄ ᐃᓚᖓᑦ ᑖᓐᓇ 
ᐊᑮᑦᑑᓪᓗᐊᕋᔭᓐᖏᓗᐊᖅᑐᒃᓴᐅᔫᒐᓗᐃᑦ ᑖᒃᑯᓄᖓ. 
ᐃᓚᖏᓐᓄᑦ ᐱᓗᐊᖅᑐᒥᒃ ᑮᓇᐅᔾᔭᒃᓵᑦ ᑖᒃᓯᔅᓄᑦ 
ᒪᓕᒐᖓᓄᑦ ᑕᐅᑐᒃᖢᒍ ᐊᒻᒪᓗ 
ᐃᑲᔪᕈᑎᒃᓴᐅᑐᐃᓐᓇᕆᐊᖃᖅᑐᑦ ᑕᒃᑯᐊ ᑮᓇᐅᔾᔭᒃᓵᑦ 
ᑖᒃᓯᔅᓄᑦ ᑭᓯᐊᓂ ᒫᓐᓇᐅᔪᖅ ᐃᒻᒪᖄ ᓯᕗᓂᒃᓴᒥ 
ᐊᖅᑯᑎᒃᑯᑦ ᑕᐅᓄᖓ ᐃᒻᒪᖄ 
ᐊᖑᓇᓱᒃᑎᓄᓪᓘᓐᓃᑦ ᐅᕝᕙᓘᓐᓃᑦ ᐄ? ᑖᒃᑯᐊ 
ᐊᖅᑯᑎᒥᒃ ᖃᐃᔪᒥᒃ ᑕᐅᓄᖓ 
ᕿᒥᕐᕈᒍᒫᕐᒥᔭᕋᓗᐊᕗᑦ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᑦ 
ᐱᓯᒪᔪᓐᓃᕋᒪ. ᐊᐱᖅᑯᑎᒃᓴᖃᓐᖏᑐᐊᖅᐸᑦ 
ᓯᕗᒨᕐᓂᐊᕋᑉᑕ. ᐱᓕᕆᐊᕆᒐᑦᑎᒍ ᑮᓇᐅᔭᐃᑦ 
ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 
2019-2020. ᑮᓇᐅᔭᓕᕆᔨᒃᑯᑦ. $3.6 ᒥᓕᐊᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 2-
ᒨᕐᓗᓯ. ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᐃᑦ 
ᐊᐅᓚᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᓈᓴᐅᑎᓕᒃ 1, 
2019-2020. ᐋᖅᑭᒃᓱᖅᓯᒪᓂᖏᑦ 1 ᐊᐅᓚᓂᕐᒧᑦ 
ᐋᖅᑭᐅᒪᐃᓐᓇᕈᑏᓪᓗ. ᐊᐅᓚᓂᕐᒧᑦ 
ᐋᖅᑭᐅᒪᐃᓐᓇᖅᑎᑦᑎᓂᕐᒧᓪᓗ ᐋᖅᑭᒃᓱᖅᓯᒪᓂᖏᑦ 
$3.6 ᒥᓕᐊᓐ. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 
22-ᒨᕐᓗᓯ ᐸᐃᑉᐹᖁᑎᔅᓯᓐᓂᒃ. ᒪᓕᒐᒃᓴᖅ 22 
ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐱᖁᔭᖅ, ᓈᓴᐅᑎᓕᒃ 1, 
2019-2020. ᓈᓴᐅᑎᖓ 1. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4. 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᖅᑭᒃᓱᖅᓯᒪᓂᖓᓄᑦ 
ᒪᒃᐱᒐᖅ 2-ᒨᕐᓗᓯ. ᐋᖅᑭᒃᓱᖅᓯᒪᓂᖏᑦ 
ᐃᓚᒋᐊᕈᑏᑦ ᑮᓇᐅᔭᑦ ᐊᒥᓲᓂᖏᑦ 
ᑮᓇᐅᔭᓕᕆᓐᓇᐅᑉ ᐃᓱᓕᑦᑎᑦᑐᒍ ᒫᑦᓯ 31, 2020 
ᑮᓇᐅᔭᖃᕐᕕᖓᓂᒃ 1 ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᑕᒪᐃᓐᓂ ᑮᓇᐅᔭᑦ 
ᐃᓕᔭᐅᔪᑦ $3,600,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 
5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐅᔪᑦ ᐊᖏᖅᐹᑦ 
ᒪᓕᒐᒃᓴᖅ 22 ᑕᒪᐃᓐᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ ᒪᓕᒃᑐᒍ ᒪᓕᒐᖅ 62(2) ᒪᓕᒐᒃᓴᖅ 22 
ᐃᓕᔭᐅᔪᓐᓇᖅᓯᒻᒪᑦ ᑲᑎᒪᔾᔪᑎᒃᓴᑎᑦᑎᓐᓄᑦ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ 
ᒥᓂᔅᑕ ᕼᐃᒃᔅ ᐅᓂᒃᑳᕈᓐᓇᖅᑎᓐᓂᐊᓕᕐᒥᒐᒃᑯ 
ᒪᑐᒍᑎᒃᓴᖃᕈᓂ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᑦᑑᑎᓐᓂᐊᖅᐸᕋ. ᖁᔭᓐᓇᒦᒃ, 
ᒪᓕᒐᓕᐅᖅᑏᓪᓗ ᖁᔭᓐᓇᒦᖅᑐᒋᑦ ᐃᑲᔪᖅᑐᐃᒻᒪᑕ 
ᑖᔅᓱᒥᖓ ᒪᓕᒐᒃᓴᒥᒃ. ᓂᕆᐅᑦᑎᐊᖅᐳᖓ 
ᐱᓕᕆᐊᒃᑲᓐᓂᐅᓂᐊᖅᑐᓂᑦ ᐃᑲᔪᕋᔭᖅᑐᑦ 
ᐊᒃᑐᐃᓂᖃᓗᐊᕐᔭᐃᕐᓂᐊᕐᓂᖓᓂᒃ ᐳᔪᕐᓘᑉ 
ᑖᒃᓯᔅᖏᑦ ᓄᓇᕗᒻᒥᐅᑕᐅᔪᓄᑦ.  
 
ᖁᔭᓐᓇᒦᖅᑐᒋᓪᓗ ᐃᖅᑲᓇᐃᔭᖅᑎᒃᑲ 
ᐱᓕᕆᐊᖃᐃᓐᓇᓲᑦ. ᑖᓐᓇ 
ᐱᔭᕆᐊᑭᑦᑐᑯᓘᔮᖅᑑᒐᓗᐊᖅ ᒪᓕᒐᒃᓴᖅ, ᑭᓯᐊᓂᓕ 
ᐊᒃᓱᒻᒪᕆᐊᓗᒃ ᐱᓕᕆᐊᕆᔭᐅᓯᒪᓂᑯ. ᐊᒻᒪᓗ ᐊᒥᓱᑦ 
ᐊᔾᔨᒌᓐᖏᑦᑐᑦ ᐃᓱᒪᒋᔭᐅᓯᒪᓪᓗᑎᑦ 
ᐅᖃᐅᑕᐅᓪᓗᑎᒃ. ᓂᕆᐅᑦᑎᐊᖅᐳᖓᓗ 
ᐱᓕᕆᐊᒃᑲᓐᓂᐅᓂᐊᖅᑐᑦ ᑕᐃᑲᓐᖔᖅᑐᓂᑦ 
ᐃᓄᖕᓂᒃ ᐃᓱᒪᒋᔭᖏᓐᓂᒃ 
ᒪᓕᒐᓕᐅᖅᑎᐅᖃᑎᓐᓂᓗ ᒪᓕᒐᓕᐅᕐᕕᖕᒥ ᐊᒻᒪᓗ 
ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. ᑭᒡᒐᖅᑐᖅᑐᒋᑦ ᑲᑎᒪᔩᑦ ᖁᔭᓐᓇᒦᖅᑐᓯᓗ 
ᐃᖅᑲᓇᐃᔭᖅᑎᓯᓗ ᐱᓇᓱᐊᓚᐅᕐᓂᓯᖕᓄᑦ 
ᒪᓕᒐᒃᓴᒧᑦ.  
 
ᑲᔪᓯᒃᑲᓐᓂᓚᐅᓐᖏᑦᑎᓐᓂ ᕿᓚᒥᑯᓗᒃ 
ᓄᖅᑲᖓᑲᐃᓐᓇᕐᓂᐊᕋᑦᑕ ᑭᖑᓪᓕᕐᒥ ᒪᓕᒐᒃᓴᒥᒃ 
ᑲᒪᒋᔭᖃᕐᓂᐊᕋᑦᑕ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 16:46ᒥ ᐱᒋᐊᒃᑲᓐᓂᖅᑐᑦ 
16:48ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 
ᑖᓐᓇ ᐊᐃᑉᐸᖓ. ᖁᔭᓐᓇᒦᒃ. ᐱᓕᕆᐊᖃᖅᑐᒍᑦ 
ᒪᓕᒐᒃᓴᖅ 23, ᒥᓂᔅᑕ ᕼᐃᒃᔅ ᑭᒃᑰᖕᒪᖔᑕ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᑲᔪᓯᓗᑎᑦ ᒪᑐᐃᕈᑎᖏᓐᓄᑦ. 
ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 23 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2019-2020 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐋᓪᓚᐅᖏᑦᑐᖅ ᒥᔅᑕ ᐃᐊᕆᓐ 
ᑎᕗᕉ, ᒥᓂᔅᑕᐅᑉ ᑐᖏᓕᖓᑕ ᓄᓇᓕᖕᓂ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ ᑐᖓᓕᐅᑉ 
ᐃᑲᔪᖅᑎᖓ. ᒥᔅᑕ ᑕᐅᓐ ᑮᓇᐅᔭᓕᕆᔨᒃᑯᓐᓂ.  
 
ᖁᔭᓐᓇᒦᕈᒪᕙᕋ ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 
ᐅᓪᓗᒥ ᓵᔅᓯᓐᓃᑉᐳᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 
23-ᒥᒃ, ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 
2019-2020. ᑖᓐᓇ ᐊᑐᖅᖢᒍ ᐊᖏᖅᑕᐅᔪᒪᕗᒍᑦ 
“ᓅᑕᐅᖁᓪᓗᒋᑦ” $116 ᒥᓕᐊᓐ ᐊᑭᑐᔫᑎᓄᑦ 
ᑮᓇᐅᔭᑦ ᐊᖏᖅᑕᐅᓯᒪᔪᑦ 2018-19-ᒥᒃ 2019-
2020-ᒧᑦ.  
 
ᑕᐃᒪᐃᓕᐅᕆᐊᖃᖅᐳᖅ ᐱᓕᕆᕝᕕᒋᔭᒃᑲ 
ᐊᑐᖅᑐᐃᓐᓇᐅᓚᐅᓐᖏᒻᒪᑦ ᐊᑭᑐᔫᑎᓄᑦ 
ᑮᓇᐅᔭᖁᑎᖏᓐᓂᒃ ᑖᒃᑯᓄᖓ ᓴᓂᕐᕙᒃᑕᐅᓯᒪᔪᓄᑦ 
2018-19-ᒥ. ᐱᓕᕆᕝᕖᑦ ᐱᔭᕆᐊᖃᖅᐳᑦ 
ᒪᓕᒐᓕᐅᕐᕕᖕᒥ ᓄᑖᓐᖑᕆᐊᖅᓯᒪᔪᒥ ᐱᔪᓐᓇᐅᑎᒥᒃ 
2019-2020-ᒥ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ 
ᐱᓕᕆᐊᒃᓴᖏᓐᓂᒃ ᓯᕗᒻᒧᐊᒃᑎᑦᑏᓐᓇᖁᓪᓗᒋᑦ. 
 
ᐃᒃᓯᕙᐅᑖᖅ, ᐅᔾᔨᕆᔭᐅᔭᕆᐊᖃᓪᓚᕆᒃᐳᖅ 
ᒪᓕᒐᓕᐅᕐᕕᖕᒥ ᐊᖏᖅᓯᓯᒫᓂᓕᕐᒪᑕ ᑖᒃᑯᓂᖓ 
ᐱᓕᕆᐊᒃᓴᓂᒃ ᑭᖑᓂᑦᑎᓐᓂ ᐊᑭᑐᔫᑎᓄᑦ 
ᐸᕐᓇᐅᑎᖏᑎᒍᑦ. ᐱᒻᒪᕆᐅᒋᕗᖅᑕᐅᖅ 
ᑐᑭᓯᐅᒪᔭᐅᑎᑦᑎᐊᕐᓗᒍ ᓄᑖᓂᒃ ᑮᓇᐅᔭᓂᒃ 
ᕿᓂᓐᖏᓐᓂᑦᑎᓐᓂᒃ. ᐃᒪᓐᓇᖔᕐᓕ 
ᑐᒃᓯᕋᑐᐃᓐᓇᖅᐳᒍᑦ ᐊᖏᖅᑕᐅᔪᒪᓪᓗᑕ ᑖᒃᑯᓂᖓ 
ᐱᓕᕆᐊᒃᓴᓂᒃ. ᑲᔪᓯᑎᑦᑏᓐᓇᕈᓐᓇᖁᓪᓗᑕ 2019-
2020-ᒥ.  
 
ᒪᓕᒐᒃᓴᖅ 23 ᐊᑐᕐᓗᒍ, ᕿᓂᖅᐳᒍᑦ 
ᓅᑕᐅᖁᔨᓪᓗᑕ ᑮᓇᐅᔭᓂᒃ 138-ᓄᑦ 
ᐱᓕᕆᐊᒃᓴᓄᑦ. ᐱᓕᕆᕝᕕᑦᑎᓐᓂ ᐃᓱᒪᒋᔭᕗᑦ 
ᓅᑎᑕᐅᖁᔭᐅᔪᑦ ᒪᕐᕈᐃᓕᖅᑲᖓᖁᓪᓗᒋᑦ.  
 
ᓯᕗᓪᓖᑦ ᐅᑯᐊᖑᓗᑎᒃ 109 ᐱᓕᕆᐊᒃᓴᑦ ᓄᓇᕗᑦ 
ᒐᕙᒪᒃᑯᓐᓂᑦ ᑮᓇᐅᔭᖅᑖᖅᑎᑕᐅᓯᒪᕙᒌᓕᖅᖢᑎᒃ 
ᑳᓐᑐᕌᒃᑎᒍᓪᓘᓐᓃᑦ ᐱᓕᕆᐊᖑᔭᕆᐊᖃᓪᓚᕆᒃᑐᓄᑦ 
ᑕᒪᓐᓇ ᑲᔪᓯᑎᑦᑐᒪᓪᓗᒍ. ᑕᒪᒃᑯᐊ ᐃᒪᓐᓇ 
ᐅᖃᐅᓯᕆᕙᒃᐸᕗᑦ, “ᑮᓇᐅᔭᑦ 
ᐊᐅᓚᑕᐅᔾᔪᑎᖏᓐᓄᑦ ᒪᒃᐱᖅᑐᒐᕐᒥᒃ ᒪᓕᒃᑐᑦ.” 
ᒪᓕᒐᒃᓴᖅ 

23 ᐊᖏᖅᑕᐅᔪᒪᕗᑦ $108,430,000 ᓄᓇᕗᑦ 
ᒐᕙᒪᒃᑯᑦ ᑲᔪᓯᑎᑦᑎᔪᓐᓇᖁᓪᖢᒋᑦ ᑖᒃᑯᓂᖓ 
ᐱᓕᕆᐊᖑᐃᓐᓇᕆᐊᓕᖕᓂᒃ 2019-2020-ᒥ 
ᐱᓕᕆᐊᕆᓂᐊᕐᓂᕋᖅᓯᒪᔭᕗᑦ ᓴᖅᑭᑎᑦᑐᒪᓪᓗᒋᑦ.  
 
ᐱᖃᑖᓂ ᐅᑯᐊᖑᕗᑦ 29 ᐱᓕᕆᐊᒃᓴᑦ 
ᒪᓕᒐᓕᐅᕐᕕᖕᒥ ᐊᖏᖅᑕᐅᓯᒪᔪᑦ, ᑭᓯᐊᓂ ᓄᓇᕗᑦ 
ᒐᕙᒪᒃᑯᑦ ᓱᓕ ᑎᑭᐅᑎᕝᕕᒋᓚᐅᓐᖏᖦᖢᓂᔾᔪᒃ 
ᒪᓕᒐᑎᒎᖓᔪᓄᑦ ᐱᓕᕆᐊᒃᓴᓪᓚᕆᖕᓄᑦ 
ᑲᔪᓯᔪᒪᓪᓗᑎᒃ. ᑕᒪᒃᑯᐊ ᐃᒪᓐᓇ ᐅᖃᐅᓯᕆᕙᒃᐸᕗᑦ, 
“ᑮᓇᐅᔭᑦ ᐊᐅᓚᑕᐅᔾᔪᑎᖏᓐᓄᑦ ᒪᒃᐱᖅᑐᒐᕐᒥᒃ 
ᒪᓕᒃᑐᑦ.” ᒪᓕᒐᒃᓴᖅ 23-ᑯᑎᒍᑦ ᐊᖏᖅᑕᐅᔪᒪᕗᑦ 
$7.64 ᒥᓕᐊᓐᓂᒃ ᓄᓇᕗᑦ ᒐᕙᒪᒃᑯᑦ 
ᓅᑎᑦᑎᔪᓐᓇᖁᓪᓗᒋᑦ ᑖᒃᑯᓂᖓ ᐱᓕᕆᐊᒃᓴᓂᒃ 
ᐱᓕᕆᐊᖑᓯᒋᐊᖅᑐᑦ ᐅᖓᑖᓄᑦ.  
 
ᒪᓕᒐᓕᐅᕐᕕᖕᒥ ᐊᖏᓐᖏᑉᐸᑕ ᑮᓇᐅᔭᓂᒃ 
ᐊᑐᖅᑕᐅᔪᓂᒃ ᑭᖑᓂᑦᑎᓐᓂ ᐊᖏᖅᑕᐅᓚᐅᖅᓯᒪᔪᑦ 
ᐊᑭᑐᔪᓄᑦ ᑮᓇᐅᔭᖁᑎᒋᔭᐅᔪᑦ 
ᐊᑐᕈᓐᓇᐃᓪᓕᓇᔭᖅᐳᑦ ᓄᓇᕗᑦ ᒐᕙᒪᒃᑯᓪᓗ 
ᓄᖅᑲᖅᑎᑦᑎᓕᕋᔭᖅᖢᑎᒃ ᐱᓕᕆᐊᒃᓴᖏᓐᓂᒃ 
ᐅᕝᕙᓘᓐᓃᑦ ᓅᑎᓪᓗᒋᑦ ᑭᓯᐊᓂ ᑮᓇᐅᔭᑦ 
ᐊᑐᖅᑕᐅᔪᒃᓴᑦ ᐊᑐᐃᓐᓇᐅᒃᑲᓐᓂᓕᖅᐸᑕ. 
 
ᓂᕆᐅᖏᓐᓇᐅᔭᖅᒍᐳᒍᑦ ᐃᓚᖓᓂ 
ᓅᑎᑕᐅᖁᔭᐅᓂᐊᖅᑐᓂᒃ ᓲᖃᐃᒻᒪ 
ᐱᓕᕆᐊᒃᓴᓪᓚᑦᑖᑦ ᐊᐅᓚᑕᐅᔪᑦ 
ᒪᓖᓐᓇᖃᑦᑕᓐᖏᒻᒪᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᓈᓴᐅᓯᕆᔾᔪᑎᖏᓐᓂᒃ.  
 
ᐱᐅᓯᕚᓪᓕᖅᑎᑦᑎᓇᓱᒃᑎᓪᓗᑕ ᐸᕐᓇᐃᓂᑦᑎᓐᓂ 
ᐊᒻᒪ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᐅᓚᑕᐅᓂᖏᓐᓂᒃ 
ᐱᓕᕆᐊᒃᓴᖅ ᒪᓕᒡᓗᒍ, ᓂᕆᐅᒍᓐᓇᖅᐳᒍᑦ ᑕᒪᕐᒥᒃ 
ᓅᑎᑕᐅᔪᑦ ᖃᔅᓯᐅᓂᖏᑦ 
ᐅᓄᕈᓐᓃᖅᐹᓪᓕᕋᔭᕐᓂᖏᓐᓂᒃ ᖃᑯᖑᒃᑲᓐᓂᖅ.  
 
ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᕗᖓ $17 ᒥᓕᐊᓐ 
ᖃᓂᒋᔮᓂ ᑐᒃᓯᕋᖅᑕᑦᑕ ᐊᒃᑐᐊᓂᖃᕐᓂᖓᓂᒃ 
ᐊᔾᔨᖃᓐᖏᑦᑎᐊᑲᓴᒃᑐᒧᑦ ᑭᕙᓪᓕᕐᒥ 
ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᒧᑦ, ᑕᒪᓐᓇ 
“ᐱᓪᓗᐊᑕᐅᓂᖓ” ᓅᑎᑕᐅᔪᑦ ᐅᓄᕐᓂᖓ ᑕᒪᑐᒪᓂ 
ᐊᕐᕌᒍᒥ $98.9 ᒥᓕᐊᓐ ᖃᓂᒋᔮᓃᑉᐳᖅ.  
 
ᑖᓐᓇ ᐅᓄᓐᖏᓐᓂᖅᓴᓪᓚᕆᐅᕗᖅ ᐊᕐᕌᒍᓂ 
ᐅᓄᓐᖏᑦᑐᓂᒃ ᐊᓂᒍᖅᓯᒪᔪᓂᒃ, ᓅᑎᑕᐅᔪᑦ $150 
ᒥᓕᐊᓐᓄᑦ ᖃᓂᓐᓂᖅᓴᐅᓚᐅᖅᑎᓪᓗᒋᑦ. ᑲᑎᖦᖢᒋᑦ 
ᐊᑭᑐᔪᓄᑦ ᓅᑎᑕᐅᔪᑦ ᐊᒡᒍᖅᑐᖅᑕᐅᕗᑦ ᐃᒪᓐᓇ: 
 

• $60.1 ᒥᓕᐊᓐ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᒃᑯᓐᓄᑦ 53-ᓄᑦ ᐱᓕᕆᐊᒃᓴᓄᑦ 
ᐊᔾᔨᒌᓐᖏᑦᑐᓂᒃ ᕼᐋᒻᓚᒃᑯᓐᓂ ᓄᓇᓕᖕᓂᓗ 
ᒪᑭᔾᔪᑎᖏᓐᓄᑦ ᐱᓕᕆᐊᒃᓴᓄᑦ ᐊᒻᒪᓗᑦᑕᐅᖅ 
ᑭᕙᓪᓕᕐᒥ ᐆᒻᒪᖅᑯᑎᓕᕆᓂᕐᒧᑦ 
ᐊᐅᓚᑦᑎᔾᔪᑕᐅᔪᑦ; 

 
• $17.79 ᒥᓕᐊᓐ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

32-ᓄᑦ ᐱᓕᕆᐊᒃᓴᓄᑦ ᐅᑯᓄᖓᓗ ᑰᒑᕐᔪᖕᒥ 
ᐃᓕᓐᓂᐊᕐᕕᒃᑖᓵᖅ, ᐃᒡᓗᓕᖕᒥ 
ᐃᓕᓐᓂᐊᕐᕕᐊᓗᒃᑖᓵᖅ, ᐃᖃᓗᒃᑑᑦᑎᐊᒥ 
ᓄᑲᖅᖡᑦ ᐃᓕᓐᓂᐊᕐᕕᖓᑕ ᑐᓐᖓᕕᒃᓴᖓ, 
ᑲᖏᖅᖠᓂᕐᒥ ᒫᓂ ᐅᓗᔪᒃ ᐃᓕᓐᓂᐊᕐᕕᐊᓘᑉ 
ᐅᒃᑯᐊᖏᑦ, ᐃᒐᓛᖏᑦ ᓴᓂᕋᖓᓗ; ᐊᒻᒪ 
ᖃᔅᓯᑲᓪᓚᐃᑦ ᐃᓕᓐᓂᐊᕐᕖᑦ ᓱᕋᒃᓯᒪᔪᑦ 
ᓴᓇᔭᐅᔾᔪᑎᖏᑦ ᓄᑖᓐᖑᕆᐊᖅᑕᐅᔾᔪᑎᖏᓪᓗ; 

 
• $12.21 ᒥᓕᐊᓐ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᑲᔪᓯᑎᑦᑎᖁᓪᓗᒋᑦ 
15-ᓂᒃ ᐱᓕᕆᐊᒃᓴᓂᒃ ᐅᑯᓂᖓᓗ ᐃᖃᓗᖕᓂ 
ᒥᑦᑎᒪᑕᓕᖕᒥᓗ ᑐᓚᒃᑕᕐᕕᒃᓴᓄᑦ ᐱᓕᕆᐊᒃᓴᖅ, 
ᐃᖃᓗᒃᑑᑦᑎᐊᒥ ᒥᑦᑕᕐᕕᖓ 
ᐋᖅᑭᒋᐊᖅᑕᐅᓗᓂ, ᐊᒻᒪᓗ ᖃᔅᓯᑲᓪᓚᐃᑦ 
ᒥᑦᑕᕐᕖᑦ ᐋᖅᑭᒋᐊᖅᑕᐅᔪᒃᓴᑦ; 

 
• $7.40 ᒥᓕᐊᓐ ᒪᓕᒐᓕᕆᔨᒃᑯᓐᓄᑦ ᕿᑭᖅᑕᓂ 

ᑎᒍᔭᐅᓯᒪᕝᕕᖕᒥ ᒪᒥᓴᕐᕕᖓᓄᑦ, CRC-ᑯᑦ 
ᖁᖁᐊᕈᑎᖏᑦ ᓄᑖᓐᖑᕆᐊᖅᑕᐅᓗᑎᒃ ᐊᒻᒪ 
ᕿᒻᒪᑯᓂᑦ ᐃᑲᔪᖅᑏᑦ ᐊᒻᒪ ᐊᑭᓕᖅᓱᐃᔨᓂᑦ 
ᐊᐅᓚᑦᑎᓂᕐᒧᑦ ᑮᓇᐅᔭᓕᕆᔾᔪᓯᖓ; 

 
• $7.39 ᒥᓕᐊᓐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐊᕐᕕᓂᓕᖕᓄᑦ ᐱᓕᕆᐊᒃᓴᓄᑦ ᐅᑯᓄᖓᓗ: 
ᓴᓂᑭᓗᐊᕐᒥ ᑭᓐᖓᕐᓂᓪᓗ ᐋᓐᓂᐊᕕᒻᒥ 
ᐃᓇᖏᔾᔪᑎᒃᓴᐃᑦ ᐊᒻᒪᓗ ᓴᓇᔾᔪᑏᑦ 
ᓄᑖᕈᕆᐊᕈᑎᖏᓪᓗ ᐊᓐᓂᐊᕕᓐᓄᑦ; 

 
• $5.56 ᒥᓕᐊᓐ ᓄᓇᕗᒻᒥ ᓯᓚᒃᑐᓴᕐᕕᒻᒧᑦ 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᔪᓯᔪᓐᓇᖁᓪᓗᒋᑦ 
15-ᓂᒃ ᐱᓕᕆᐊᕐᓂᒃ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᒃ ᐃᖃᓗᓐᓂᒃ, ᑎᑭᕋᕐᔪᐊᕐᒥ 
ᐊᐅᓱᐃᑦᑐᒥᓗ. ᐊᒻᒪᓗ ᐃᓕᓐᓂᐊᖅᑐᓄᑦ 
ᑎᑎᕋᖅᑕᐅᕕᒃ ᑖᒃᑯᐊ ᐃᓕᓐᓂᐊᖅᑎᓄᑦ 
ᐊᖏᕐᕋᕆᔭᐅᔪᖅ, 

ᕿᑎᕐᒥᐅᑉ ᐃᓕᓐᓂᐊᕐᕕᒻᒥ ᐱᓕᕆᐊᖑᓂᖓᓄᑦ 
ᐊᒻᒪᓗ ᑲᔪᓰᓐᓇᖅᑐᒥᒃ ᑎᓴᒪᑦ ᒥᑭᔫᑕᐅᓂᖅᓴᑦ; 

 
• $3.3 ᒥᓕᐊᓐ ᐃᓄᓕᕆᔨᒃᑯᓐᓄᑦ ᑖᒃᑯᓄᖓ 

ᐃᖅᑲᓇᐃᔭᐅᑎᖏᓐᓂᑦ ᐊᒻᒪᓗ ᐃᓐᓇᒃᑯᕕᒻᒧᑦ 
ᑲᖏᖅᖠᓂᕐᒧᑦ ᐊᒻᒪᓗ ᐱᖓᓱᑦ 
ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᕈᑎᒃᓴᐃᑦ;  

 
• $2.04 ᒥᓕᐊᓐ ᐊᕙᑎᓕᕆᔨᒃᑯᓐᓄᑦ 

ᖃᐅᓱᐃᑦᑐᒥ ᐆᒪᔪᕐᓂᐊᖅᑎᐅᑉ ᑎᑎᕋᕕᖓᑕ 
ᐃᓇᖏᖅᑕᐅᓂᖓ ᐅᖅᓱᖅᑑᒥ ᑭᓐᖓᕐᓂᓗ 
ᓄᑖᖑᕆᐊᕈᑎᖏᓐᓂ ᐊᒻᒪᓗ ᒥᓐᖑᐃᓯᕐᕕᒻᒧᑦ 
ᓄᓇᕗᒻᒥ ᐱᓕᕆᐊᒧᑦ; ᐊᒻᒪᓗ 

 
• $250,000 ᓯᕗᓕᖅᑎᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᒥᑭᔫᑕᐅᓂᖅᓴᓄᑦ.  

 
ᐃᒃᓯᕙᐅᑖᖅ, ᐊᑐᐃᓐᓇᐅᔪᖓ ᐊᐱᖅᑯᑎᓂ 
ᑭᐅᔪᓐᓇᕐᓗᖓ ᑮᓇᐅᔭᖅᑐᕈᑎᒃᓴᓐᓂ 
ᐊᑭᑐᔪᖅᑐᕈᑎᒃᓴᓄᓪᓘᓐᓃᑦ ᖃᓄᐃᑦᑐᑐᐃᓐᓇᕐᓂ. 
ᑭᓯᐊᓂᓕ, ᑭᓯᐊᓂ ᐊᔪᖅᑎᑎᐊᖅᐸᒃᑲ 
ᒪᓕᒐᓕᐅᖅᑏᑦ ᐱᓕᕆᐊᒃᓴᐃᑦ ᑲᒪᒋᔭᕋᖅᑐᓄᑦ 
ᒥᓂᔅᑕᒧᑦ ᐊᐱᕆᖔᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑲᔪᓯᓚᐅᓐᖏᓂᑦᑎᓐᓂ 
ᐃᖅᑲᐃᑎᒋᐊᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ 
ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐊᖏᖅᑕᐅᕙᒌᖅᓯᒪᔪᑦ 
ᑮᓇᐅᔭᐃᑦ ᑭᓯᐊᓂ ᐊᖏᖅᑕᐅᔭᕆᐊᖃᕐᒪᑕ ᐊᕐᕌᒎᑉ 
ᐊᓯᐊᓄᑦ ᓄᒃᑎᖅᑕᐅᓇᓱᒃ. ᐃᒫᒃ ᓄᑖᖑᖏᑦᑐᑦ 
ᑮᓇᐅᔭᐃᑦ ᐊᖏᕋᓱᒃᑕᓯ, ᑕᐃᒪ ᑲᔪᓯᒋᐊᕐᓗᑕ 
ᐅᖃᐅᓯᒃᓴᑐᐃᓐᓇᕐᓄᑦ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ 3-ᒥ ᓯᕗᓪᓕᖅᐹᖅ ᓄᓇᕗᒻᒥ  
ᓯᓚᑦᑐᖅᓴᕐᕕᒻᒥ ᐅᖃᐅᓯᒃᓴᖏᑦ ᐊᒻᒪᓗ ᑲᔪᓯᓂᖅ 
15-ᓂᒃ ᐱᓕᕆᐊᒃᓴᖏᑦ ᐱᖃᓯᐅᑎᓪᓗᒍ ᐃᓐᓇᐃᑦ 
ᐃᓕᓐᓂᐊᕐᕕᓐᓂ. 

ᐃᒡᓗᓕᒑᕐᔪᒃ ᐅᖃᐅᓯᐅᓯᒪᓐᖏᒻᒪᑦ ᖃᐅᔨᒪᔪᒪᓪᓗᖓ 
ᓇᓕᐊᒃ ᓄᓇᓖᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ 
ᓇᓗᓇᐃᖅᑕᐅᓯᒪᒻᒪᖔᑕ 
ᓄᑖᖑᕆᐊᕆᐊᖃᕐᓂᖏᑦᑎᒍᑦ. ᑕᐃᒫᒃ ᐊᕐᕌᒍᓄᑦ 
ᑕᓪᓕᒪᓄᑦ ᐸᕐᓇᐅᑎᑕᖃᖅᐹ ᐊᑭᑐᔪᓄᑦ?  
 
ᑖᒃᑯᐊ ᐃᒡᓗᓕᒑᕐᔪᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᒃ 
ᐸᖕᒥᐅᖅᑐᖕᒪᕆᐅᖕᒪᑕ ᐅᖃᐅᓯᓗᐊᑐᐃᓐᓇᖅ ᑖᓐᓇ 
ᐅᔾᔨᕆᓯᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᒃᑲᓐᓃᑦ, ᐱᑕᖃᓐᖏᑉᐸ 
ᑲᔪᓯᒋᐊᕐᓂᐊᖅᐳᒍᑦ. ᒪᑉᐱᒐᖓ 4-ᒨᕐᓗᒍ 
ᒪᓕᒐᒃᓴᐃᑦ 15-ᖑᒻᒪᑕ ᒪᑉᐱᒐᐃᑦ 
ᐊᒡᒍᖅᑐᕐᓂᐊᖅᐸᕗᑦ ᑲᔪᓯᕙᓪᓕᐊᓗᑕ. ᑖᒃᑯᐊ 
ᑮᓇᐅᔭᖅᑐᕈᑎᒃᓴᒃᑲᓐᓃᑦ ᐊᑭᑐᔪᖅᑐᖅᑐᓄᑦ 
ᓈᓴᐅᑎᖓ 2, 2019-2020 ᓯᕗᓕᖅᑏᑦ 
ᒐᕙᒪᐅᖃᑎᒌᑦᑐᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ 
$250,000 ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒐᓕ ᐃᒃᓯᕙᐅᑖᖅ, ᑕᕝᕙᓂ ᒪᑉᐱᒐᕐᒥ 
ᒪᑐᒧᖓ ᒥᓂᔅᑕᐅᑉ ᒪᑐᐃᕈᑎᒋᕋᑖᖅᑕᖏᓐᓂᒃ 
ᖃᓄᐃᓐᖏᑉᐸᑦ. ᒪᑉᐱᒐᖅ 2-ᒥ ᒪᑐᐃᕈᑎᖏᓐᓂ 
ᒥᓂᔅᑕ ᐅᖃᐅᓯᖃᖅᑲᐅᖕᒪᑦ ᑖᒃᑯ ᐸᕐᓇᐃᓂᕗᑦ 
ᑮᓇᐅᔭᓕᕆᓂᕐᓗ ᐱᐅᓯᕙᓪᓕᐊᑎᓪᓗᒍ 
ᐱᓕᕆᐊᖑᓐᓂᖏᑦ ᐃᒪᓐᓇ 
ᖃᔅᓰᓐᓇᕈᕆᐊᖅᐸᓪᓕᐊᓂᐊᖅᑐᕆᓪᓗᑎᒍᑦ. ᑕᐃᒪᓕ 
ᑐᓴᕈᒪᕗᖓ ᖃᓄᐃᓕᐅᕐᒪᖔᑕ ᐱᐅᓯᕚᓪᓕᕋᓱᓪᓗᒍ 
ᐸᕐᓇᐃᓂᕐᒧᑦ ᑮᓇᐅᔭᓕᕆᓂᕐᒧᓪᓗᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᓈᕐᓗᑦ ᒪᕐᕉᓐᓄᒃ ᑕᕝᕙ 
ᐸᕐᓇᒃᑕᐅᕙᓪᓕᐊᔾᔪᖏᑦ ᐊᕐᕌᒎᕋᑖᖅᓯᒪᔪᓂᒃ 
ᐱᔪᓐᓇᐅᑕᐅᖃᑦᑕᕐᒪᑕ ᑕᒪᒃᑯᐊ 
ᖃᓄᐃᓕᖓᓂᖏᓐᓄᑦ ᐱᓕᕆᐊᒃᓴᓄᑦ 
ᑐᑭᖃᑦᑎᐊᓕᖅᑕᒃᑲ ᐃᒪᓐᓇ ᑳᓐᑐᕌᒃᑖᕈᒪᔾᔪᑎᓂᒃ 
ᑐᒃᓯᕋᓚᐅᖏᓐᓂᑦᑎᓐᓂ ᐋᖅᑭᑦᑎᒋᐊᒃᑲᓐᓂᕐᓗᖓ.  
 
ᑖᓐᓇ ᐸᕐᓇᒃᓯᒪᑦᑎᐊᓂᖅᓴᐅᓗᒍ ᐊᒻᒪᓗ ᒪᑐᒧᖓ 
ᓇᑉᐸᖅᑎᕆᓕᖅᑎᓪᓗᒋᑦ ᐊᕕᒃᑐᖅᓯᒪᔪᓂ 
ᐊᔾᔨᖏᑦᑐᓂᒃ ᓄᓇᓕᓐᓂᓗ ᐊᔾᔨᒌᖏᑦᑐᓂ 
ᐋᖅᑭᒋᐊᕈᑎᒋᔪᓐᓇ. ᓲᕐᓗ ᑭᓐᖓᕐᓂᐅᕋᑖᓚᐅᖅᑐᖅ 
ᐊᔾᔨᒌᖏᑦᑐᓂᒃ ᐊᑕᐅᑦᑎᒃᑯᑦ 
ᐱᒋᐊᖅᑐᒃᓴᒪᐅᑕᐅᓚᐅᕐᒪᑕ. ᑕᐃᒪᓕ 
ᐱᕕᖃᓐᓂᒃᑎᓐᓂ ᑕᐃᓐᓇ ᐱᓕᕆᐊᒃᓴᖅ 
ᓱᒃᑲᒃᑎᕆᐊᒃᑲᓐᓂᖅᑐᒍ ᓴᓂᑭᓗᐊᕐᒧᑦ. ᑕᐃᒪᓕ 
ᑲᔪᓯᒋᐊᒃᑲᓐᓂᓕᕐᒥᔭᕗᑦ ᑭᓐᖓᕐᓃᑦᑐᖅ ᑖᓐᓇ 
ᐃᒪᓐᓇ ᐱᔭᕇᕈᓐᓇᓪᓚᒃᑖᕈᓐᓇᖅᓯᖓᓱᒃᑐᒋᑦ.  
 
ᑕᕝᕙᑲᐅᑎᒋ ᐋᖅᑭᒋᐊᖅᑎᑦᑎᒍᓐᓇᖅᓯᓚᖓᔪᖅ 
ᐊᒻᒪᓗ ᑖᒃᑯᐊ ᐸᕐᓇᒃᐸᓪᓕᐊᔾᔪᑎᖏᑦ ᓈᓴᐅᑎᖏᑦ 
ᑕᒻᒪᖅᓯᒪᓐᖏᓐᓂᖅᓴᐅᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓈᒻᒪᑦᑎᐊᖅᐸᑦ ᖃᔅᓰᓐᓇᐅᓂᖅᓴᓂᒃ 
ᑕᑯᖃᑦᑕᑉᐸᓪᓕᐊᔭᕆᐊᖃᕋᓗᐊᕋᑦᑕ 
ᐸᕐᓇᒃᓯᒪᑦᑎᐊᓂᖅᓴᐅ ᒥᓂᔅᑕᐅᑉ 
ᐅᖃᐅᓯᕆᓯᒪᔭᕋᓗᐊᖓ ᒪᑐᐃᕈᑎᖏᓐᓂᒃ. ᑖᓐᓇ 
ᐳᖅᑐᓂᖅᐹᖑᓚᐅᕐᒪᑦ $150 ᒥᓕᐊᓐ ᐊᕐᕌᒍᕈᓯᒪᔪᖅ 
ᑕᒫᓂ ᓱᓕ $100 ᒥᓕᐊᓐᕈᔪᖏᓐᓃᒃᑲᑦᑕ, ᑖᓐᓇ 
ᓇᑉᐸᕆᒻᒪᕆᖕᒪᒍ ᐊᑭᑐᔪᖅᑐᕈᑎᓄᑦ ᐊᕐᕌᒍᒧᑦ. 
 
ᑕᐃᒪᓕ ᑕᑉᐹᓐᖓ ᑕᑯᓪᓗᒍ ᐊᕐᕌᒍᑕᒫᑦ 

ᑮᓇᐅᔭᓂᒃ ᓴᓂᕐᕙᐃᔭᕐᒪᑕ $200 ᒥᓕᐊᓂᒃ 
ᐊᑭᑐᔪᖅᑐᖅᑐᓄᑦ, ᑕᒃᑯᐊ ᐊᕝᕙᑐᐃᓐᓇᖏᓐᓂᒃ 
ᑮᓇᐅᔭᓂᒃ ᐊᑐᕈᓐᓇᓲᖑᒻᒪᑕ ᐊᕐᕌᒍᓄᑦ 
ᓴᓂᕐᕙᒃᓯᒪᔪᓄᑦ. ᑖᓐᓇ ᐃᓱᒫᓗᓇᕐᒪᑦ, ᐃᒪᓐᓇ 
ᑕᐃᒫᕈᓗᑐᐃᓐᓈᖅᓯᒪᖅᑰᔨᒻᒪᑕ ᑕᐃᒎᓯᖓᖃᐃ 
ᑕᒻᒪᖅᑑᒐᓗᐊᖅ ᑭᓯᐊᓂ ᐱᑕᖃᓗᐊᖅᑰᔨᖕᒪᑦ ᑖᒃᑯᐊ 
ᑲᔪᓰᓐᓇᖅᑐᑦ ᓄᒃᑎᑦᑎᕇᓐᓇᐅᔭᕐᓂᖅ ᐊᕐᕌᒍᒧᑦ 
ᐊᓯᐊᓄᑦ. ᑕᕝᕙᓂ ᒪᓕᒐᒃᓴᒥ ᐊᑕᐅᓯᕐᒥ 
ᖃᐅᔨᒪᓕᕇᕋᑦᑕ ᑮᓇᐅᔭᑦ ᐊᑐᔾᔮᖏᓐᓂᖏᓐᓂ 
ᑕᒫᓂ ᐊᕐᕌᒍᒥ. ᖃᐅᔨᒪᕙᒌᖅᑐᑕ ᑕᒫᓂ ᐊᕐᕌᒍᒥ 
ᐊᑐᖅᑕᐅᔪᓐᓇᔾᔮᖏᑦᑐᖅ ᑭᓯᐊᓂ 
ᐊᑐᖅᑕᐅᓂᐊᖅᑐᖅ 2020-21 ᑭᓯᐊᓂ 
ᐊᑐᖅᑕᐅᓛᕐᓗᑎᒃ, ᑖᓐᓇ ᐃᓱᒫᓗᓇᕐᒪᑦ.  
 
ᑕᐃᒪᓕ ᑕᑯᔭᕌᖓᑦᑎᒍ ᐱᓕᕆᐊᒃᓴᐃᑦ ᐅᓄᕐᓂᖏᑦ 
ᑖᒃᑯᐊ ᑮᓇᐅᔭᐃᑦ ᓴᓂᕐᕙᓚᐅᑲᑐᑦ 138 
ᐱᓕᕆᐊᒃᓴᐃᑦ ᑐᓴᕈᒪᒐᒪ ᖃᓄᐃᑉᐸᓪᓕᐊᓂᖓᓂᒃ 
ᑕᒪᒃᑯᐊ ᐅᓄᕐᓂᖏᑦ ᐱᓕᕆᐊᒃᓴᐃᑦ ᑖᒃᑯᓄᖓ 
ᓄᒃᑎᖅᑕᐅᔭᕆᐊᖃᖃᑦᑕᖅᑐᑦ ᐊᕐᕌᒍᒧᑦ. ᑖᓐᓇ 
ᓇᓚᐅᑦᑖᖅᓯᒪᕙᑦ ᐊᔾᔨᒌᖏᓐᓇᕐᓂᐊᖅᐸᖃᐃ 
ᐅᕝᕙᓘᓐᓃᑦ ᐊᓄᕐᓂᖅᓴᐅᕙᑦ ᐊᕐᕌᓂᓂ 
ᐊᑦᑎᓐᓂᖅᓴᐅᕙᓘᓐᓃᑦ ᐅᓄᕐᓂᖏᓐᓄᑦ 
ᐱᓕᕆᐊᒃᓴᐃᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᕿᓂᕐᒪᑕ ᐃᖅᑲᓇᐃᔭᖅᑎᒃᑲ 
ᑖᓐᓇ ᑮᓇᐅᔭᖅᑎᑐᑦᑕᐅᖅ ᐊᑦᑎᒃᓯᕙᓪᓕᐊᖂᕐᒥᔪᖅ.  
 
ᑕᐃᒪ ᐱᕕᖃᕐᓂᕐᓂ ᐅᖃᐅᓯᖃᕐᕕᒋᓗᒐ 
ᒪᓕᒐᓕᐅᖅᑎᐅᑉ ᐅᖃᐅᓯᕆᕚᓪᓗᖅᑲᐅᔭᖓᓂᒃ. 
ᑕᐃᒪᓐᓇ ᐊᔪᓐᓇᑦᑎᐊᑲᓴᖅᑰᕐᒪᑦ 
ᓄᒃᑎᖅᑎᕆᖃᑦᑕᖏᑦᑕᕆᐊᒃᓴᖅ ᓄᓇᕗᒻᒥ  
ᐱᓗᐊᖅᑐᒥ, ᑕᐃᒫᒃ ᕿᓚᒥᑯᓗᒃ 
ᓴᓇᕝᕕᒃᓴᐅᖃᑦᑕᕐᒪᑦ ᓯᓚᒥ ᐊᕐᕌᒍᒐᓴᓐᓂᓪᓗ 
ᐋᖅᑭᒃᓯᒪᕙᒌᖅᑐᑎᒃ ᐸᕐᓇᒃᐸᓪᓕᐊᓂᕐᒧᑦ 
ᐅᒥᐊᕐᔪᒃᑯᓪᓗ ᑎᑭᑎᑦᑕᕆᐊᓖᑦ. ᑕᐃᒫᒃ 

ᐱᔭᕆᐊᑐᓂᖅᓴᐅᒻᒪᑕ ᐊᕕᒃᑐᖅᓯᒪᔨᐅᖃᑎᑦᑎᓐᓂᒃ 
ᐊᓯᖏᓐᓂᒃ, ᐃᒪᓐᓇ ᐊᖅᑯᑎᒃᑯᑦ 
ᐊᐃᒃᓯᑐᐃᓐᓇᕈᓐᓇᖏᓐᓇᑦᑕ ᖃᓇᒃᑖᕈᒪᒍᑦᑕᓘᓐᓃᑦ.  
 
ᑕᐃᒪ ᐅᒃᐱᕆᓪᓚᒃᑖᕋᒃᑯ ᑖᓐᓇ ᑐᕌᖅᑕᕗᑦ 
ᐋᖅᑭᑦᑎᐊᖅᓯᒪᖁ ᑕᐃᒪ ᐊᕐᕌᒎᓯᒪᔪᓂᒃ ᑖᒃᑯᐊ 
ᐊᑭᑐᔪᖅᑐᖅᑐᓄᑦ ᓄᒃᑎᖅᑎᕆᓂᖅ. ᐃᒪᓐᓇ 
ᑕᐃᒫᕈᓗᑐᐃᓐᓈᓂᕋᕈᓐᓇᖏᑦᑕᕋᓗᐊᒃᑲ ᑭᓯᐊᓂ 
ᐋᖅᑭᑦᑎᐊᖅᓯᒪᓂᖅᓴᐅᓗᓂ, ᐃᒪᓐᓇ 
ᐸᕐᓇᒃᑕᐅᖃᑦᑕᕐᓂᖏᑎᒍᑦ ᐱᓕᕆᐊᒃᓴᐃᑦ 
ᐋᖅᑭᒃᓱᖅᓯᒪᓂᖏᑦ ᐃᓗᓕᖃᑯᓘᔭᕐᓂᖅᓴᐅᓕᕐᒪᑕ.  
 
ᑕᐃᒪ ᖃᓄᐃᑉᐸᓪᓕᐊᓯᒪᓂᖏᓐᓂᒃ 
ᐱᓯᒪᖅᑰᖏᒃᑲᓗᐊᖅᑐᒍᑦ ᑕᐃᒪ 
ᐅᑎᕐᕕᒋᔭᕆᐊᖃᖅᑕᕗᑦ ᐅᖃᖃᑎᒋᓗᒍᓗᖃᐃ 
ᑎᑎᖅᑲᑎᒍᓪᓗᑭᐊ ᑭᐅᓗᒋᑦ ᑖᒃᑯᐊ 
ᐊᑐᐊᓚᐅᖅᓯᒪᔪᓂᒃ ᖃᓄᐃᑉᐸᓪᓕᐊᓯᒪᓂᖏᓪᓗ 
ᑲᑎᒪᔨᓄᑦ ᑐᓂᔪᓐᓇᖅᑐᒍ. ᐄ, ᐅᖃᕈᓐᓇᖅᑐᖓ 
ᐱᕙᓪᓕᐊᓂᖓ ᐊᑉᐸᖅᐸᓪᓕᐊᔫᒐᓗᐊᖅ ᑕᒪᓐᓇ 
ᓄᒃᑎᖅᑎᕆᓂᕋᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᑖᒃᑯᐊ ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓕᓂᕐᒧᑦ 
ᑲᑎᓐᓂᖓ $250,000, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᒪᑉᐱᒐᖅ 5 ᐊᒻᒪ 6, ᑲᒪᒋᓂᐊᓕᕐᒥᔭᕗᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓ, ᐊᐱᖅᑯᑎᑕᖃᖅᐹ? 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᓴᖅᑎᑕᐅᒃᑲᓐᓂᕈᓐᓇᖅᐳᖓᖃᐃ ᑖᓐᓇ 
ᐅᖃᐅᓯᕆᑯᓘᔭ ᑖᒃᑯᐊ ᐃᖃᓗᓐᓂ ᐃᓕᓐᓂᐊᖅᑏᑦ 
ᐊᖏᕐᕋᖏᑦᑕ ᓴᓇᔭᐅᔾᔪᑎᖏᓐᓄᑦ. ᑖᓐᓇ ᒫᓐᓇ 
ᓯᓚᒃᑐᓴᕐᕕᐅᑉ ᐸᒃᑯᑎᑦᑎᖏᑦ ᑎᒥᑦᑎᐊᖓᓃᑦᑑᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ  
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑎᓯᒪᑐᐃᓐᓇ ᐃᖃᓗᓐᓂ 
ᐃᓕᓐᓂᐊᖅᑎᓄᑦ ᐊᖏᕐᕋᕆᔭᐅᔪᓂᒃ ᐱᖓᓱᑦ 
ᓱᕋᑦᑎᖅᓯᒪᓚᐅᕐᒪᑕ. ᒪᕐᕉᒃ ᐃᒪᓐᓇ 
ᑯᑐᒃᑐᕕᓂᐅᓪᓗᑎᒃ ᐊᒻᒪᓗ ᓱᕋᒃᓯᒪᔪᖃᕆᓪᓗᓂ 
ᐃᓪᓗᖃᖅᑐᒥ ᓴᓇᔭᐅᔭᕆᐊᓕᒃ. ᓇᓃᓪᓚᑦᑖᕐᒪᖔᑕ 
ᖃᐅᔨᒪᓐᖏᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖃᓗᓐᓂ ᐃᓕᓐᓂᐊᖅᑎᓄᑦ ᐊᖏᕐᕋᕆᔭᐅᔪᑦ 
ᓴᓇᔾᔪᑏᑦ $1 ᒥᓕᐊᖑᓗᐊᕌᕐᔪᒻᒪᑕ. ᑖᓐᓇ 
ᐅᓄᖅᑑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. $58,000, ᑖᓐᓇ ᐊᑖᓃᑦᑐᖓ 
ᐅᖃᓕᒫᕋᕕᐅᒃ.  
 
>>ᐃᒡᓚᖅᑐᑦ 
 
ᒥᔅ ᐊᕐᓇᒃᑲᖅ ᐊᐱᖅᑯᑎᑕᖃᕋᑖᖅᐹ? 
ᐅᖃᐅᓯᑐᐃᓐᓈᖅ? ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓛᒃ ᐅᑯᐊ 
Q-Units-ᖑᓂᕋᖅᑕᐅᔪᐃᑦ 
ᑐᓴᖃᑦᑕᓕᓚᐅᖃᒻᒥᓐᖏᓐᓇᑦᑕ ᖃᐅᔨᒪᓪᓗᑕᓗ 
ᑕᐃᒪᓐᖓᓕᒫᐸᓗᒃ Levelling issues ᓲᕐᓗ 
ᐋᖅᑭᒃᓱᖅᑕᐅᑦᑎᐊᕆᐊᖃᕐᓂᖓᓂᒃ. 
ᑕᐅᕗᓐᖓᑲᓪᓛᕐᔪᒃ ᐋᖅᑭᒃᓱᖅᑕᐅᔪᒪᓂᕐᒥᓂᒃ 
ᓴᖅᑭᔮᖃᑦᑕᓕᓚᐅᖅᑲᒻᒥᖏᒻᒪᑦ. ᓱᓕ ᑕᕝᕙ $1 
ᒥᓕᐊᐸᓱᒻᒪᕆᒃ ᑕᐅᒃᖢᒍ ᑖᕗᖓ ᐊᕐᕌᓂ 
ᐊᑐᖅᑕᐅᓐᖏᑦᑐᕕᓂᖅ $946,000. ᖃᖓ 
ᑖᓐᓇᖃᐃ ᐊᕐᕌᒍᒧᑦ ᓱᓕ 
ᑕᐃᒪᓐᓇᐃᑲᓐᓂᔾᔮᖅᑐᔅᓴᐅᓐᖏᒃᑲᓗᐊᖅᐳᖅ. ᐅᓇ 
ᐅᑭᐅᓂᒃ ᖃᔅᓯᐊᔾᔪᓐᓂᒃ ᐱᓕᕆᔭᐅᓇᓱᔅᓯᒪᓕᕐᒪᑦ? 
ᓱᒻᒪᒃᑭᐊᖅ ᐊᕐᕌᒍ ᓲᕐᓗ ᑕᐅᕙᓐᖓᑦ ᓱᓕ 
ᐱᓕᕆᔭᐅᓂᐊᕐᓂᕋᖅᑕᐅᓚᐅᖅᑐᖅ ᓱᓕ ᐅᓪᓗᒥᒧᑦ 
ᓱᓕ ᑕᑯᕙᕗᑦ. ᑖᓐᓇ ᐅᖃᐅᓯᕆᔪᒪᓗᐊᖅᑲᐅᔭᒃᑲ.  
 
ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᔭᖅᑲᐅᖕᒪᑦ 

ᐊᕐᕌᒍᒋᔭᑦᑎᓐᓂ ᐊᑐᔾᔮᓐᖏᑦᑐᒥ ᐊᖏᕐᓂᐊᓕᕐᒥᒐᑦᑕ 
ᐃᓚᖓᒍᑦ. ᑕᐃᒪᓐᓇᐃᓕᖓᖕᒪᑦ. ᐅᓇ ᑕᕝᕙ 
ᐱᐊᓂᒃᑕᐅᓂᐊᖅᑐᒃᓴᐅᒐᓗᐊᖅᐳᖅ ᑕᒫᓂ 
ᐊᕐᕌᒍᒋᓂᐊᖅᑕᑦᑎᓐᓂ ᑖᓐᓇ Q-Units Levelling 
Study. ᑖᔅᓱᒥᖓ ᐅᖃᕈᒪᓗᐊᖅᑲᐅᕗᖓ, 
ᐃᒃᓯᕙᐅᑖᖅ. ᐊᕙᓐᖓᑲᓪᓛᕐᔪᒃ 
ᑐᓴᖃᑦᑕᓕᓚᐅᖅᓯᒪᒐᑦᑎᒍ 
ᐋᖅᑭᒃᓱᖅᑕᐅᓂᐊᕐᓂᕋᖅᑕᐅᓪᓗᓂ 
ᑕᐃᒪᓐᓇᐃᑲᑕᓗᐊᕆᐊᖃᓐᖏᒃᑲᓗᐊᕐᒪᑦ. ᑖᔅᓱᒥᖓ 
ᐊᐱᖅᑯᑕᐅᓗᐊᓐᖏᑦᑑᒐᓗᐊᖅ 
ᐅᖃᐅᓯᑐᐃᓐᓇᐅᒐᓗᐊᖅ ᑭᓯᐊᓂ 
ᓇᓗᓇᐃᔭᒃᑲᓐᓂᕈᒪᖅᑲᐅᔭᕋ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ ᑭᐅᔪᒪᕕᑦ? ᑲᔪᓯᒋᑦ ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᓴᖅᑭᔮᖅᑎᑕᐅᓂᐊᖅ 
ᓇᓗᓇᐃᒃᑯᑖᕐᓂᕐᒧᑦ ᑮᓇᐅᔭᖏᑦ 
ᐊᑭᑐᓂᖅᓴᐅᓪᓚᕆᓚᐅᕐᒪᑕ ᐆᒃᑐᖅᑐᐃᑦ. ᑕᒪᓐᓇ 
ᓱᓕ ᐊᕐᕌᒍᑕᒫᑦ ᖁᕝᕙᖅᐸᓪᓕᐊᖕᒪᑦ ᐃᓚᖓ ᑕᒪᓐᓇ 
ᑲᒪᒋᔭᕆᐊᖃᖃᑦᑕᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᑎᕐᒥᐅᑦ ᑖᒃᑯᐊ ᐃᓕᓐᓂᐊᕐᕕᖁᑎᖓᑦ $1.76 
ᒥᓕᐊᓐ, ᑖᓐᓇ ᓄᑖᖑᕙ? ᓱᓇᐅᕙᐅᓇ 
ᕿᑎᕐᒥᐅᓃᑦᑐᖅ? ᑐᑭᓯᔪᒪᔭᕋ ᕿᑎᕐᒥᐅᑦ 
ᓯᓚᑦᑐᖅᓴᕐᕕᖓ ᑖᓐᓇ ᐅᖃᐅᓯᕆᔭᐅᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨ

ᐊᐱᕆᒻᒪᑦ. ᑖᓐᓇ ᓄᑖᖑᔪᖅ ᓴᓇᔭᕗᑦ ᐊᕐᕌᒍᓄᑦ 
ᐊᒥᓱᓄᑦ ᓴᓇᔪᖅ ᑖᒃᑯᐊ ᐸᕐᓇᑦᑕᐅᓂᖓ 
ᐋᖅᑭᐸᓪᓕᐊᓕᕐᒪᑦ. ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᕌᓂᓚᐅᓐᖏᒻᒪᑕ ᑕᕝᕗᖓ ᐊᕐᕌᒍᒧᑦ 
ᑲᔪᓯᒃᑲᓂᖅᑐᖅ ᑖᒃᑯᐊ ᒫᓐᓇ ᓴᓇᔪᐃᑦ ᑕᐃᑲᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ, ᓈᒻᒪᒃᓯᕕᑦ? ᑭᓇᓗ? ᒪᒃᐱᖅᑐᒐᖅ 5 
ᐊᒻᒪ 6 ᐱᔾᔪᑎᒋᓪᓗᒍ. ᑮᓇᐅᔭᓕᕆᔨᒃᑯᑦ ᑲᑎᖦᖢᒍ 
$5,564,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
7. ᐃᖅᑲᖅᑐᐃᔪᓕᕆᔨᒃᑯᑦ ᐊᖏᖅᑕᐅᓯᒪᓐᖏᑦᑐᑦ. 
ᓯᕗᓪᓕᐅᖅᑎᖏᑦ. $150,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐊᓄᓪᓚᔅᓰᕕᓕᕆᔨᒃᑯᑦ. $7,251,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᖦᖢᒍ 
$7,401,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ 
ᒪᒃᐱᖅᑐᒐᖏᑦ 8 ᐊᒻᒪ 9, ᐃᓕᓐᓂᐊᖅᑐᓕᕆᓂᖅ 
ᐊᑭᑐᔫᑎᓄᑦ ᑮᓇᐅᔭᐃᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒐᕕᑦ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 
32-ᓂᒃ ᐱᓕᕆᐊᖃᕐᒪᑕ ᑕᒪᒃᑯᐊ ᐃᓚᖓ  
ᐃᓕᓐᓂᐊᕐᕕᐅᑉ ᓴᓂᕋᖓ ᐊᓯᔾᔨᖅᑕᐅᑎᓪᓗᒍ 

ᖁᕐᓗᖅᑑᕐᒥ ᑕᕝᕙᓂᓕ ᑕᑯᓐᖏᑕᕋ. ᐊᖅᓴᕐᓃᑦ 
ᐃᓕᓐᓂᐊᕐᕕᖓ ᓴᓂᕋᖓ ᑮᓇᐅᔭᖅ ᑖᒃᑯᐊ 
ᓇᓗᓇᐃᖅᑕᐅᓚᐅᖅᑐᐃᑦ ᐊᖅᓴᕐᓃᑦ 
ᐃᓕᓐᓂᐊᕐᕕᖓ ᓴᓂᕋᖓ ᐋᖅᑭᓱᖅᑕᐅᑎᓪᓗᒍ 
2016-17 ᐊᕐᕌᒍᒋᓚᐅᖅᑕᖓᓂ.  
 
ᑕᐃᑲᓐᖓᑦ ᐃᓕᓐᓂᐊᕐᕕᒃ ᐊᓯᔾᔨᖅᑕᐅᓚᐅᖅᓯᒪᒻᒪᑦ 
ᖃᓄᐃᓕᓚᐅᖅᓯᒪᒻᒪᑦ ᑖᓐᓇ ᐱᐊᓂᒃᓯᒪᔫᔭᖏᒻᒪᑦ 
ᑭᓯᐊᓂ ᐅᕙᓂ ᑕᑯᓐᖏᓇᒃᑯ ᐊᒻᒪ 
ᐱᑕᖃᕈᓐᓃᖅᑑᔭᕐᒪᑕ. ᒫᓐᓇ 2019-2020 
ᐊᕐᕌᒍᖓᓃᓕᖅᑐᒍᑦ, ᓲᖅ ᑖᒃᑯᐊ ᑮᓇᐅᔭᖏᑦ 
ᑲᔪᓯᓐᖏᓚᑦ ᑖᒃᑯᐊ ᑮᓇᐅᔭᑦ ᐊᑑᑎᖏᓐᓂᒃ 
ᐱᔾᔪᑎᖃᕐᓗᒍ? ᑖᓐᓇ ᖃᓄᐃᓕᖓᓕᕐᒪᖔᑦᑕᐅᖅ 
ᑐᓴᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ ᑖᒃᑯᐊ ᐃᒻᒥᒍᑦ 
ᐊᕐᕌᒍ ᐊᔾᔨᒌᓐᖏᑦᑐᓂᒃ 
ᐋᖅᑭᒋᐊᖅᑕᐅᑐᐃᓐᓇᕆᐊᓕᒃ ᑖᒃᑯᐊ ᑐᒃᓯᕋᐅᑎᓂᒃ 
ᐱᑕᖃᓐᖏᑦᑐᖅ ᑕᕝᕙᓂ ᓵᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐃᒻᒪᖃ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 
ᐊᐱᖅᓱᕋᔭᕈᕕᑦ? ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᑐᔪᓂᒃ 
ᐅᖃᐅᓯᖃᕋᑦᑕ ᑖᒃᑯᐊ 2017-ᒥ ᑕᐃᑲᓃᓚᐅᕐᒪᑦ 
ᑕᒪᓐᓇ ᐱᑕᖃᕈᓐᓃᖅᑐᔭᑐᐃᓐᓇᖅᑐᖅ 
ᐊᖏᖅᓯᒪᔭᕗᑦ. ᑖᓐᓇ ᖃᓄᖅ ᑕᒪᒃᑯᐊ 

ᐊᖏᖅᓯᒪᔭᕗᑦ ᑕᐃᒪᓐᓇᑦᑕᐅᖅ 
ᐱᐊᓂᒃᑕᐅᓯᒪᓐᖏᑦᑐᐃᑦ? ᑖᓐᓇ ᐃᓱᒫᓘᑎᒋᒐᒃᑯ  
ᑐᓴᑦᑎᐊᕈᓐᓇᕈᒪ ᒥᓂᔅᑕᒥᒃ ᐅᓪᓗᒥᐅᓐᖏᑉᐸᑦ 
ᖃᐅᔨᒋᐊᕈᓐᓇᖅᐸᑦ ᑖᒃᑯᐊ ᑮᓇᐅᔭᑦ 
ᖃᓄᐃᓕᖓᒻᒪᖔᑕ ᐊᒻᒪ ᓱᓕᕆᒻᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ 
ᐅᔾᔨᕈᓱᒻᒪᑦ ᐃᒻᒪᖃ ᐱᔭᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖃᒃᑲᓂᖅᑮᑦ, 
ᒥᔅ ᐊᕐᓇᒃᑲᖅ?  
 
ᐊᕐᓇᒃᑲᖅ (ᑐᓵᔨᑎᒍᑦ): ᐋᒡᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᑯᐊ 
ᑐᑭᓯᒋᐊᕈᑎᒋᔪᒪᖏᓐᓇᖅᖢᒋ ᐊᐱᖅᑯᑎᒋᕚᒃᑲ 
ᑕᓗᕐᔪᐊᖅ ᓇᑦᑎᓕᒃ ᐃᓕᓴᕐᕕᒃ ᐃᒋᑦᑕᖅᖢᓕᐅᕈᑖ 
$132,000-ᒥ ᐊᑭᖃᕐᒪᑦ. ᑖᓐᓇ 
ᐅᖃᐅᓯᕆᕙᓪᓕᕈᓐᓇᖅᐸᐅᒃ ᖃᓄᒻᒪᕆᐅᓂᐊᕐᒪᑦ 
ᒥᓂᔅᑕ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑲᔪᓯᔾᔪᑎᒋᔭᕗᑦ ᑕᕝᕗᖓ 
ᖃᐅᒻᒪᖅᑯᑦ ᐋᖅᑭᑦᑕᐅᔭᕆᐊᖃᕐᒪᑦ ᐅᖅᓱᐊᓘᑉ 
ᑎᐱᐊ ᐋᖅᑭᒃᓯᒪᓕᖅᑐᖅ ᐊᒻᒪ ᐸᕐᓇᒃᑕᐅᓂᖓ 
ᑖᓐᓇ ᖃᐅᒻᒪᖅᑯᑎᓕᕆᓂᕐᒧᑦ ᐊᒻᒪ ᖁᖅᑯᐊᕈᑎᖏᑦ. 
ᑖᓐᓇ ᑳᓐᑐᕌᑎᖓ ᓇᓗᓇᐃᖅᑕᐅᓯᒪᓕᖅᑐᖅ 
ᑕᕝᕙᓂ ᐊᕐᕌᒎᔪᒥ ᐱᐊᓂᒍᒪᓯᒪᔪᐃᑦ. ᑖᓐᓇ 
ᑲᔪᓯᑦᑎᐊᖅᑐᖅ. ᑖᒃᑯᐊ ᐅᖅᓲᓯᕐᕕᖏᑦ ᐱᓯᒪᔭᖏᑦ  
ᐊᒻᒪ ᑖᓐᓇ ᐱᐊᓂᒃᑕᐅᕙᓪᓕᐊᓕᖅᑐᖅ 
ᑭᖑᕝᕕᕈᑕᐅᓗᓂ ᖃᐅᒻᒪᖅᑯᑎᓕᕈᑕᐅᓇᔭᖅᑐᖅ. 
ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ ᑕᐃᑉᓱᒧᖓ ᑐᑭᓯᑦᑎᐊᕚᓪᓕᕈᓐᓇᕐᒪᑦ. ᑖᓐᓇ 
ᓄᓇᖅᑯᑎᒋᔭᑉᑕᑦᑕᐅᖅ ᑐᓴᕆᐊᖃᕐᒪᒍ 
ᖃᓄᐃᓕᓕᕐᒪᑦ ᓄᓇᒋᔭᒥᓂᒃ.  
 
ᐆᒥᖓᑦᑕᐅᖅ ᐊᐃᑉᐹᓂ ᑰᒑᕐᔫᑉ ᐃᓕᓐᓂᐊᕐᕕᐊ 
ᑖᒃᑯᐊ ᐃᓕᓐᓂᐊᕐᕕᑐᖃᐅᓐᖏᑦᑐᑦ ᓄᑖᑦ 
ᑎᑭᕼᐋᖅᑐᑦ ᐊᑐᖅᑐᐊᒐᐅᕼᐃᓐᓇᖅᑐᖅ. ᒫᓐᓇ 
ᐊᑭᖃᖅᑐᑦ $213,000-ᒥᒃ ᐊᑭᖃᕐᒪᑕ 
ᓄᓇᖃᖅᑎᒋᔭᑉᑎᓐᓂᑦᑕᐅᖅ ᑐᕼᐊᖅᑕᐅᓂᐊᕐᒪᑕ 
ᖃᓄᒻᒪᕆᒃ ᐊᑐᖅᑕᐅᔮᖃᕐᓂᐊᕐᒪᑕ 
ᑐᑭᕼᐃᒃᑭᐊᕚᓪᓕᕈᓐᓇᖅᐸ ᒥᓂᔅᑕ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓗᒍ 
ᐃᓕᓐᓂᐊᕐᕕᑕᔅᓵᖅ ᓴᓇᐅᔭᐅᔪᖅ ᑖᓐᓇ ᑮᓇᐅᔭᖅ 
ᑲᔪᓯᑎᑦᑕᕗᑦ ᐱᐊᓂᒍᒪᓂᐊᖅᑐᒍᑦ ᐊᐅᔭᖅ 
ᐃᓕᓐᓂᐊᕐᕕᒃ ᐱᐊᓂᒃᓯᒪᓗᓂ.  
 
ᑖᒃᑯᐊᓗ $213,000 
ᐃᓕᓐᓂᐊᕐᕕᒋᔭᐅᓚᐅᐱᓪᓚᑦᑐᐃᑦ ᑖᒃᑯᐊᓗ 
ᐊᑐᖅᑕᐅᓚᐅᖅᑐᐃᑦ ᓴᓗᒻᒪᓴᖅᑕᐅᓚᐅᕐᒪᑕ 
ᐊᑐᖅᑕᐅᒋᐊᖃᖅᑎᓪᓗᒋᑦ ᐃᑭᓚᐅᖅᑎᓪᓗᒍ 
ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᒃᑯᐊ 
Modular Class-ᖑᔪᑦ ᐲᖅᑕᐅᓪᓗᑎᒃ 
ᓅᑕᐅᓂᐊᕐᒪᑕ? ᑐᑭᓯᔪᒪᓪᓗᖓ ᐊᐱᖅᑯᑎᒋᔭᕋ, 
ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑕᐅᕌᓂᑉᐸᑕ ᑖᒃᑯᐊ 
ᖃᓄᐃᓕᐅᕈᑕᐅᓂᐊᕐᒪᖔᑕ ᐃᓱᒪᓕᐅᓛᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᓂᔅᑕ 
ᕼᐃᒃᔅ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒡᓗᓕᒑᕐᔪᒃ ᐃᓕᓐᓂᐊᖅᑐᓕᕆᔨᒃᑯᑦ 
ᓈᓚᔅᓯᒪᑎᓪᓗᒋᑦ ᑐᒃᓯᕋᖅᓯᒪᒻᒪᑕ ᑖᒃᑯᐊ 
ᐃᓕᓐᓂᐊᑎᔾᔪᑕᐅᔪᓐᓇᖅᑐᒥ ᐋᖅᑭᒋᐊᕈᑎᔅᓴᒥᒃ 
ᑕᒪᒃᑯᐊ ᑖᒃᑯᐊ ᐃᒡᓗᓕᒑᕐᔪᒻᒥ ᐅᕙᓂ 
ᐱᑕᖃᖅᑑᔭᓐᖏᒻᒪᑦ.  
 
ᐊᐱᖅᑯᑎᒐ ᑭᓯᐊᓂ ᑖᒃᑯᐊ $2 ᒥᓕᐊᓐ 
ᓇᓗᓇᐃᖅᑕᐅᔪᑦ $305,000-ᒦᑦᑐᖅ 
ᖃᕋᓴᐅᔭᓕᕆᓂᕐᒧᑦ ᑖᒃᑯᐊ ᓱᓇᒧᑦ ᑐᕌᖓᔪᐃᑦ  
ᓄᓇᓕᓗᑦᑖᑦ? ᐱᑕᖃᕆᐊᖃᖅᑑᔭᕐᒪᑕ ᑖᓐᓇ 
ᐊᑭᓗᓗᐊᖅᑑᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ 44 ᐃᓕᓐᓂᐊᕐᕖᑦ 4,000 
ᐃᒻᒥᒍᑦ ᖃᕆᑕᐅᔭᐃᑦ ᐊᖅᑯᑎᖃᖅᑐᐃᑦ 
ᐊᖅᑯᑎᖏᓪᓗ. ᑖᓐᓇ ᐊᓯᔾᔨᐸᓪᓕᐊᒋᐊᖃᖅᑐᑦ 
ᐊᐅᓪᓛᕐᓂᖓ. ᓲᖅ ᑲᔪᓯᒻᒪᖔᖅ ᑕᕝᕗᖓ ᐊᕐᕌᒍᒧᑦ 
ᑕᒪᒃᑯᐊ ᑐᒃᓯᕋᖅᑕᕗᑦ ᓄᓇᓕᓐᓅᖓᐅᓂᖏᑦ 
ᑭᖑᕙᕈᑕᐅᓯᒪᒻᒪᑕ. ᓲᖃᐃᒻᒪ ᑕᒪᒃᑯᐊ ᑮᓇᐅᔭᑦ 
ᐃᓕᓐᓂᐊᕐᕖᓪᓗ ᐱᔭᕆᐊᖃᖅᑎᓪᓗᒍ ᑖᒃᑯᐊ 
ᑮᓇᐅᔭᑦ ᐃᓕᓐᓂᐊᕐᕕᓄᑦ 
ᐊᐅᓪᓚᖅᑎᒍᓐᓇᕐᓂᐊᕋᑦᑎᒍ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐊᐱᖅᑯᑎᔅᓴᐃᑦ 8 ᐅᕝᕙᓘᓐᓃᑦ 9 
ᒪᒃᐱᖅᑐᒐᖏᓐᓄᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᖃᕐᒥᔪᖓ ᑭᐅᓂᖃᐃ ᐊᔪᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑭᐅᔪᓐᓇᕋᔭᖅᑕᖓᑦ. 
ᐃᓕᓐᓂᐊᖅᑐᓕᕆᔨᒃᑯᓐᓄᑯᐊ ᓲᖅ 
ᐊᒥᓱᒻᒪᕆᐊᓗᓐᓂᒃ ᑲᔪᓯᑎᑦᑎᕙᑦ ᑕᕝᕗᖓ 
ᐊᕐᕌᒍᒧᑦ. ᐃᓕᓐᓂᐊᕐᕕᖃᐅᑦᑎᐊᖅᑐᐃᑦ ᐊᕐᕕᐊᑦ 
ᓕᕙᐃ ᐊᒻᒫᖅ ᐃᓕᓐᓂᐊᕐᕕᖓ ᑲᔪᓯᑎᑕᐅᓯᒪᒻᒪᑦ. 
ᑖᓐᓇ ᑲᔪᓯᒃᑲᓐᓂᓕᕐᒥᔪᖅ. ᑕᒪᒃᑯᐊ ᐃᓚᖏᑦ 
ᐱᐊᓂᓐᓂᖅ ᐊᔪᖅᑕᐅᔫᔭᕐᒪᑕ 
ᐱᓕᕆᐊᖑᔭᕆᐊᖃᖅᑐᐃᑦ ᐊᔪᖅᑐᐃᑦ 
ᐃᓕᓐᓂᐊᕐᕕᐅᑉ ᐊᕐᕌᒍᖓ ᓈᒻᒪᖏᑦᑑᖅ?  
ᐃᖅᑲᓇᐃᔭᖅᑎᑭᓗᐊᖅᑐᐃᑦ? ᓱᓇ 
ᐃᓕᓐᓂᐊᖅᑐᓕᕆᓂᒃᑯᑦ ᐱᔾᔪᑎᒋᓗᒋᑦ ᓱᓇᐅᕙ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᑦᑐᒥᒃ, ᐱᔾᔪᑎᖃᐅᖅᑐᑦ 
ᐊᔾᔨᒌᓐᖏᑦᑐᓂᒃ. ᓱᓇᑐᐃᓐᓇᖅ 
ᑭᖑᕙᕈᑕᐅᓕᕈᓐᓇᕐᒪᑦ ᑕᒪᒃᑯᐊ ᑳᓐᑐᕌᑎᐅᔪᑦ 
ᐅᒥᐊᕐᔪᐊᒃᑰᕈᑎᖏᑦ ᐊᐅᓪᓛᒃᑰᕈᑎᖏᑦ. 
 
ᐃᓕᓐᓂᐊᖅᑐᓕᕆᓂᕐᒧᓪᓗ ᐱᔾᔪᑎᖃᓗᐊᖅᖢᑕ, 
ᒥᔅᑕ ᑎᕗᕉ ᐅᓂᒃᑳᖅᑎᑦᑐᓐᓇᕈᒃᑯ ᑖᒃᑯᐊ 
ᐱᔭᕆᐊᑐᓂᖓ ᐱᓕᕆᐊᕆᔭᖓᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᑎᕗᕉ.  
 
ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ 

ᐊᐱᕆᒐᕕᑦ. ᑕᒪᒃᑯᐊ ᐃᓕᓐᓂᐊᖅᑐᓕᕆᓂᒃᑯᑦ 
ᑕᑯᓗᒋᑦ ᐱᓕᕆᐊᕆᔪᒪᓯᒪᔭᖏᑦ ᑕᒪᒃᑯᐊ 
ᒥᑭᑦᑑᒐᓗᐃᑦ ᑭᓯᐊᓂ ᐊᕐᕌᒍᑕᒫᖅ 
ᑲᔪᓯᔭᕆᐊᖃᖃᑦᑕᕐᒪᑕ.  
 
ᐱᖓᓱᑦ ᐊᕐᕌᒍᑦ ᐸᕐᓇᓂᕐᒥᒃ 
ᐱᓕᕆᐊᖃᖃᑦᑕᖅᓯᒪᒐᑦᑕ ᑐᑭᖏᑦ 
ᐋᖅᑭᒃᓯᕋᓱᒃᖢᒋᑦ ᐊᕐᕌᒍᖓᓄᑦ ᑲᔪᓯᖁᓇᖏᑦ 
ᐊᖏᓂᖅᓴᐅᓛᖑᔪᓂᒃ ᐱᓕᕆᐊᖃᖅᑐᒍᑦ. ᒫᓐᓇᓕ 
ᑖᒃᑯᐊ ᒥᑭᓐᓂᖅᓴᐅᔪᐃᑦ ᑕᑯᔭᓯ $400,000-
$800,000 ᖃᓂᒋᔭᓂ ᑕᒪᒃᑯᐊ 
ᐸᕐᓇᑦᓯᐊᕆᐊᖃᒃᑲᓐᓂᖅᑕᕗᑦ. 
 
ᑖᒃᑯᐊ ᑕᑯᔭᓯ ᐃᓕᓐᓂᐊᖅᑐᓕᕆᔨᒃᑯᑦ 
ᒥᑭᓐᓂᖅᓴᑯᓘᓕᖃᑦᑕᖅᑐᐃᑦ  
ᑕᐃᒪᓐᓇᐃᒐᔪᓐᓂᐊᖅᑐᐃᑦ ᑕᒪᒃᑯᐊ ᒥᑭᑦᑐᐃᑦ 
ᐋᖅᑭᒃᓯᒪᓂᖏᑦ ᐱᔾᔪᑎᒋᓗᒋᑦ ᐅᒥᐊᕐᔪᐊᒃᑰᕈᑎᖏᑦ 
ᑭᖑᕙᕈᑏᑦ ᐅᕝᕙᓘᓐᓃᑦ ᑳᓐᑐᕌᒃᑦ-ᑐᖃᓐᖏᓐᓂᖅ 
ᓴᓇᔪᒪᔪᓂᒃ. ᑖᒃᑯᐊ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᐅᔪᑦ 
ᑕᒪᒃᑯᐊ ᐋᖅᑭᒋᐊᕈᑎᒃᓴᕗᑦ ᒥᑭᓐᓂᖅᓴᐅᔪᐃᑦ 
ᐸᕐᓇᑦᑎᐊᕆᐊᖃᖅᑕᕗᑦ.  
 
ᐊᒥᒐᖅᓴᕋᑉᑕ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐱᓕᕆᐊᖃᖅᑐᐃᑦ ᑕᒪᒃᑯᐊ ᐊᖏᓂᖅᓴᓂᒃ 
ᑲᒪᒋᔭᖃᓪᓚᕆᓕᖃᓪᓚᕆᓕᖃᑦᑕᕋᑦᑕ ᐊᑭᑐᔪᐃᑦ 
ᐸᕐᓇᑦᑕᐅᑦᓯᐊᖅᓯᒪᓂᖏᓐᓄᑦ ᐊᒻᒪ ᑮᓇᐅᔭᓂᒃ 
ᐊᑐᖅᑕᐅᑦᓯᐊᕆᐊᖃᕐᓂᖏᓐᓂᒃ ᒥᑭᑦᑐᐃᑦ 
ᑲᒪᒋᑦᑎᐊᒃᑲᓐᓂᕆᐊᖃᕐᒥᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑎᐊᐳᕈᓪ. ᒥᔅᑕ ᒪᐃᓐ. 
 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ (ᑐᓵᔨᑎᒍᑦ) 
ᑭᐅᔾᔪᑎᖕᓄᑦ. ᑕᒪᒃᑯᐊ ᓴᓇᔪᓐᓇᖅᑐᐃᑦ ᑕᖅᑳᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐅᑐᒃᖢᒋᑦ. ᐃᒻᒪᖄ ᑖᒃᑯᐊ 
ᐊᓯᔾᔨᕈᑕᐅᔪᐃᑦ ᐃᒡᓗᓕᕆᔨᒃᑯᓐᓄᑦ ᑖᒃᑯᐊ 
ᒥᑭᑦᑐᐃᑦ ᑳᓐᑐᕌᒃᑦ-ᑖᖃᑦᑕᓚᐅᖅᑐᐃᑦ 
ᐃᒡᓗᓕᐅᖃᑦᑕᓚᐅᖅᑐᐃᑦ ᓄᓇᓕᖕᓂ 
ᐱᑕᖃᕈᓐᓃᕐᒪᑕ. ᒫᓐᓇ ᑕᐃᒪᓐᓇ ᐃᒻᒥᒍᑦ 
ᐅᒥᐊᕐᔪᐊᒃᑯᑦ ᑎᑭᓵᕆᔭᐅᓲᑦ ᐃᓐᕈᐊᒃᑦ ᐊᖏᔪᓂᒃ 
ᐱᓕᕆᐊᖃᖃᑦᑕᕐᓕᒍᑦ ᒥᑭᓐᓂᖅᓴᐃᑦ ᑎᒍᓯᓂᖅ 
ᐊᔪᓕᖃᑦᑕᕐᒪᑕ ᐋᖅᑭᒃᓯᒪᓂᖏᓐᓄᑦ.  
 
ᓄᓇᓕᖕᓂᑦ ᐱᔨᑦᓯᕋᕈᓐᓇᖅᑐᐃᑦ ᖃᓄᐃᓕᖓᕙᑦ 
ᑕᒪᒃᑯᐊ ᓄᓇᕗᒻᒥ ᑕᐅᑐᒃᖢᓂ ᓴᓇᔭᒃᓴᒥᒃ 
ᐱᓕᕆᐊᒃᓴᒥᒃ ᑕᐃᒪᓐᓇ ᓴᖅᑭᑎᑦᓯᓗᓂ ᓴᓇᔪᒃᓴᐃᑦ 
ᐊᒥᒐᖅᐹ? ᓴᓇᔪᓐᓇᖅᑐᐃᑦ ᐊᒥᒐᖅᐹᑦ? ᑕᒪᒃᑯᐊ 
ᐆᒧᖓ ᑐᕌᖓᔪᖅ, ᑖᒃᑯᐊ ᑮᓇᐅᔭᓂᒃ ᓱᓕ ᐊᕐᕌᒍᒥ  
ᑕᒡᕗᖓ ᐱᑎᑦᓯᒻᒥᒐᑉᑕ. ᑕᒪᒃᑯᐊ 
ᐱᔨᑦᓯᕋᕈᓐᓇᖅᑐᐃᑦ ᑕᖅᑳᓂ ᐱᑕᖃᒃᑲᓐᓂᓚᐅᖅᐸᑕ 
ᑕᒪᓐᓇᖃᐃ ᑮᓇᐅᔭᕐᒥᒃ ᐊᕐᕌᒍᒧᑦ 
ᐃᓕᓯᖃᑦᑕᖏᓐᓂᖅᓴᐅᓇᔭᖅᑐᒍᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒌᓐᖏᓐᓂᖃᐅᖅᑐᑦ ᓄᓇᓕᖕᓂ 
ᓄᓇᓕᖕᓄᑦ, ᐊᕕᒃᑐᖅᓯᒪᔪᓂᓪᓗ ᐊᕕᒃᑐᖅᓯᒪᔪᓄᑦ. 
ᑭᓯᐊᓂᓕ ᑕᐃᒫᒃᓴᐃᓐᓇᖅ ᐊᔾᔨᒌᖃᑦᑕᓐᖏᒻᒥᔪᑦ. 
ᐊᒻᒪᓗ ᑕᒪᒃᑯᐊ ᒥᑭᓐᓂᖅᓴᐃᑦ ᑎᑭᑦᑕᕌᖓᑕ 
ᐆᒃᑐᖃᑦᑕᕐᒪᑕ ᐊᒻᒪᓗ ᐱᑕᖃᓐᖏᑎᓪᓗᒍ 
ᐊᑐᕈᒫᕐᓂᐊᖅᑐᑦ ᖄᖏᐅᑎᓕᖃᑦᑕᕋᑦᑎᒃᑯᑦ. 
ᐊᒻᒪᓗ ᐱᓕᕆᐊᒃᓴᐃᑦ ᐃᓛᓐᓂᒃᑯᑦ ᐊᓯᔾᔨᖅᑎᓪᓗᒋᑦ 
ᑭᖑᕙᕆᐊᖅᑕᐅᖃᑦᑕᕐᒥᔪᑦ ᐱᓕᕆᐊᑦ ᐊᕐᕌᒍᒧᑦ 
ᒪᕐᕉᖕᓄᓪᓘᓐᓃᑦ, 

ᐱᐅᒍᓐᓃᑐᐃᓐᓇᓕᖅᓯᒪᓪᓗᓂᓗ.  
 
ᑕᐃᒪᐃᑦᑑᖕᒪᑦ ᑭᓱ ᐊᑕᐅᓯᖅ ᐊᓯᔾᔨᕌᖓᑦ ᑕᐅᕗᖓ 
ᐊᓯᔾᔨᖅᑕᓕᖃᑦᑕᕐᒪᑦ. ᐊᒻᒪᓗ ᒪᑯᐊ ᖃᔅᓯᑦ 
ᑖᓚᑐᓐᓂᐊᕐᓂᕋᐃᔪᑦ ᑕᒪᒃᑯᐊᖑᖃᑦᑕᕆᕗᑦ. ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑎᒎᖅᑐᑦ ᒥᑭᔫᑏᑦ ᐊᒻᒪᓗ 
ᓇᖕᒥᓂᖃᐅᖅᑐᑦ ᒥᑭᔪᓄᑦ ᐱᓕᕆᐊᕆᔭᐅᔪᓐᓇᖅᑐᑦ. 
ᑖᒃᑯᐊᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ.  
 
ᑕᐃᒫᑦᑎᐊᖅ ᐃᖅᑲᓇᐃᔭᓯᓐᓈᑦ ᐃᓕᓐᓂᐊᖅᑐᑦ 
ᐱᐅᒋᖃᑦᑕᕋᒃᑭᑦ ᑕᐃᒪᐃᑦᑐᓂᑦ ᐊᑐᕋᓱᖃᑦᑕᕐᒥᔪᒍᑦ. 
ᑕᐃᒫᒃ ᑕᐃᒃᑯᐊ ᐃᑲᕐᕋᓕᐅᖅᐸᓪᓕᐊᖃᑦᑕᕐᒪᑕ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐊᑐᖃᑦᑕᖅᑕᕗᑦ  
ᑕᐃᒪᐃᑦᑑᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᒪᒃᑯᐊ 
ᓂᕈᐊᖅᑎᕗᑦ ᑕᐃᒪ ᒫᓐᓇ ᑕᐅᑐᖕᒪᑕ ᑖᔅᓱᒥᖓ 
ᐱᔾᔪᑎᖃᖅᖢᖓ ᑐᑭᓯᑎᑦᑎᒃᑲᓐᓂᕈᒪᑐᐃᓐᓇᒧᑦ 
ᑕᑉᐱᖕᓇ ᐃᒡᓗᓕᒃ ᐃᓕᓐᓂᐊᕐᕕᒃᓴᖓ 
ᖁᑦᑎᖕᓂᖅᓴᓄᑦ ᑕᑉᐱᖕᓇ ᓂᕆᐅᒌᓐᓇᓚᐅᕋᑦᑎᒍᑦ 
ᑕᐃᔅᓱᒪᓂ ᐃᖅᑲᐅᒪᒐᒪ ᔫᓂ 2018-ᒥ 
ᒪᑐᐃᕐᓂᐊᓚᐅᖅᓯᒪᒐᓗᐊᕐᒪᑦ. ᑐᓴᓕᖅᖢᖓᓗ 
ᑭᖑᕙᕆᐊᖅᑕᐅᓯᒪᔪᖅ ᑐᓴᐅᒫᓂᒃᑕᕋᓗᐊᕗᑦ 
ᑭᓯᐊᓂ ᑐᑭᓯᑦᑎᐊᒃᑲᓐᓂᖁᑐᐃᓐᓇᒧᑦ 
ᐃᓕᖕᓃᓐᖔᕐᓗᓂ ᓱᖕᒪᑦ ᑖᓐᓇ ᐊᕐᕋᒍᒋᔭᑦᑎᓐᓄᑦ 
ᓲᕐᓗ ᐊᕐᕌᓂ ᑮᓇᐅᔭᐃᑦ ᑖᒃᑯᐊ 
ᓇᓗᓇᐃᖅᑕᐅᕌᓂᓚᐅᖅᑐᐃᑦ ᐊᕐᕌᒍᒋᓂᐊᖅᑕᑦᑎᓐᓂ 
ᑕᒫᓂ ᓱᓕ ᐅᑎᕐᒥᖕᒪᑕ.  
 
ᑕᒫᓂᖃᐃ ᐊᕐᕌᒍᒋᔭᑦᑎᓐᓂ ᑖᒃᑯᐊ 
ᐊᑐᖅᑕᐅᓪᓚᕆᖕᓂᐊᕋᓗᐊᖅᐳᑦ 
ᐃᓕᓐᓂᐊᖅᑎᖁᑎᕗᑦ ᑕᐃᑲᓂ 
ᐃᓕᓐᓂᐊᕈᓐᓇᕐᓂᐊᕐᒪᑕ ᐅᑭᐊᒃᓵᖑᓛᖅᑐᒥ 
ᒪᒃᐱᖅᐸᑦ. ᑖᓐᓇ ᓂᕆᐅᒋᔪᒪᔭᕋ.  
ᑕᐃᒪᓐᓇᐃᓂᐊᖅᑐᒃᓴᐅᒐᓗᐊᖅᐳᑦ 
ᑕᑯᒃᑲᓐᓂᕈᒪᓗᐊᓐᖏᒃᑲᓗᐊᖅᑐᖓ ᐊᕐᕌᒍ ᓱᓕ 
ᑖᓐᓇ ᐅᑎᖅᑎᑕᐅᕗᖅ ᓴᓇᔭᐅᓐᖏᒻᒪᑦ. 



ᐱᖓᑦᓯᖅ, ᒪᐃ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3402 

ᐱᔾᔪᑎᖃᐅᖅᑐᒃᓴᐅᒋᓪᓗᓂ. ᑖᓐᓇ ᐱᔾᔪᑎᒋᓪᓗᒍ 
ᐃᒻᒪᖃ ᑐᑭᓯᑎᑕᐅᒃᑲᓐᓂᕈᒪᕗᒍᑦ ᓱᓇᒥᒃ 
ᐱᔾᔪᑎᖃᐅᖅᖢᓂ ᐊᕐᕌᓂ ᐱᓕᕆᔭᐅᓂᐊᖅᑐᖅ 
ᐊᕐᕌᒍᒋᔭᑦᑎᓐᓄᑦ ᑕᒪᐅᖓ ᑎᑭᑎᑕᐅᓯᒪᖕᒪᖔᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᖓᖅᑲᐅᒐᒪ ᒪᒥᐊᓇᖅ 
ᐊᐱᖅᓱᖅᑎᓪᓗᑎᑦ. ᐅᓇ ᑕᑯᔪᒪᓐᖏᑕᕋ ᑕᒪᑐᒪᓂ 
ᑕᐃᒪᐃᓕᐅᑲᑕᒃᑎᓪᓗᒍ.  
 
ᐃᒡᓗᓕᖕᒥᐅᑕᐃᓂᒃᑯᐊ ᖃᐅᔨᒪᔪᑦ ᑐᓐᖓᕕᖓᐃᓐᓇ 
ᐱᐅᓐᖏᒻᒪᑦ. ᑕᐃᒪᐃᑦᑑᖕᒪᓪᓗ ᑖᓐᓇ 
ᑳᓐᑐᕌᒃᑎᒋᔭᐅᓚᐅᖅᑐᖅ 
ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᓐᓇ 
ᐊᖅᑭᒃᑕᐅᔪᓐᓇᕐᓂᐊᕐᒪᑦ. ᑕᐃᒪᐃᑦᑑᓂᖓᓄᑦ 
ᐊᑯᓂᐅᔾᔪᑎᒋᔭᖓ. ᐱᔭᕇᖅᑕᐅᔪᒪᓂᐊᖅᑐᖅ  
ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᑭᐊᒃᓵᖅ 
ᐱᔭᕇᖅᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᒥᔅ 
ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕐᓗᖅᑑᕐᒥ $218,000−ᓂᒃ ᕼᐃᑯ ᓴᓂᕋᒃᓴᖏᑦ. 
ᑕᐃᓐᓇ ᐊᒃᓱᐊᓗᒃ ᐱᐅᔪᒥᒃ ᓴᓂᕋᓕᖅᑕᐅᓯᒪᖕᒪᑦ. 
ᖃᓄᐃᓕᖓᖕᒪᖔᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᑐᓴᐅᒪᔾᔪᑏᑦ ᐱᓯᒪᓪᓗᒋᑦ  
ᐊᕐᕌᒍᓂᒃ ᐊᑕᐅᓯᐅᓐᖏᑐᒧᓄᓇ 
ᐱᓕᕆᐊᕆᔭᐅᓂᐊᕐᒪᑦ ᐊᒻᒪᓗ 

ᐱᔭᕇᖅᑕᐅᕙᓪᓕᐊᓕᕐᒪᑦ ᒫᓐᓇ. 
ᐱᔭᕇᓪᓚᕆᒡᓗᑎᒃᑰᔪᒪᓂᐊᖅᑐᖅ ᐊᐅᔭᖅ. ᒪᑯᐊ 
ᐱᐅᓐᖏᓐᓂᑯᓗᖏᑦ ᐋᖅᑭᒃᓱᖅᑕᐅᑎᓪᓗᒋᑦ 
ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖅ 9-ᒦᓕᖅᑐᒍᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᓕᒫᕐᓗᒋᑦ 
$17,790,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒪᒃᐱᖅᑐᒐᖅ 10-ᒧᐊᓕᕈᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ 
ᐊᖏᖅᑕᐅᓯᒪᓐᖏᑦᑐᑦ $7,385,000. ᐊᐱᖅᑯᑏᑦ? 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᕙᓂ ᑕᑯᓐᖏᒻᒥᒐᒪ ᑕᓕᕈᖅ ᐃᓐᓇᐃᑦ 
ᐃᓐᓇᒃᑯᕕᐊ ᑕᐃᓐᓇ ᑲᔪᓯᓪᓗᐊᓚᐅᕋᓗᐊᕐᒪᑦ 
ᓄᑖᓐᖑᕆᐊᖅᑕᐅᓗᓂ ᐊᒻᒪᓗ ᑮᓇᐅᔭᑦ 
ᐊᖏᖅᑕᐅᓯᒪᓪᓗᑎᒃ. ᒥᓂᔅᑕᖃᐃ ᐅᓂᒃᑳᕐᓕ 
ᑕᐃᓐᓇ ᖃᓄᐃᓕᖓᓕᕐᒪᖔᑦ ᐊᒻᒪᓗ ᓱᖕᒪᑦ 
ᑕᕝᕙᓃᑎᑕᐅᓐᖏᒻᒪᖔᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᖃᒪᓂᑦᑐᐊᕐᒥ ᐃᓐᓇᒃᑯᕕᒃ 
ᑭᓱᓗᒃᑖᑦᑎᐊᑦ ᓄᖅᑲᖓᓕᖅᑐᑦ ᒫᓐᓇ. ᐊᒻᒪᓗ 
ᐃᓐᓇᕐᓄᑦ ᑐᕌᖓᔪᓂᒃ ᑐᑭᒧᐊᕈᑎᓂᒃ 
ᐋᖅᑭᒃᓯᓯᒪᒐᑦᑕ ᐃᓐᓇᒃᑯᕕᓕᕆᓂᕐᒧᑦ ᑐᕌᖓᔪᓕᒫᑦ 
ᑕᐃᒃᑯᐊ ᕿᒥᕐᕈᓇᓐᓂᐊᕋᑦᑎᒃᑯᑦ ᐊᒻᒪᓗ ᑕᐃᓐᓇ  
ᐃᓐᓇᒃᑯᕕᒃ ᒪᓕᒐᕐᓄᑦ ᒪᓕᒃᑎᓕᕐᓗᒍ. 

ᐊᑐᕈᒫᕐᓂᐊᖅᑐᑦ ᑕᐃᒃᑯᐊ ᐊᖏᖅᑕᐅᓚᐅᖅᑑᒐᓗᐊᑦ 
ᓈᒻᒪᓐᖏᓗᐊᕐᒪᑕ. ᑕᐃᒪᐃᑦᑑᖕᒪᑦ, ᓄᑕᐅᓐᖏᑦᑐᓂᒃ 
ᓄᑖᒧᑦ ᐋᖅᑭᒃᓯᓐᖏᑦᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓘᑎᒋᔭᐅᔪᒃᓴᐅᕗᖅ ᖃᒪᓂᑦᑐᐊᕐᒥᐅᓄᑦ 
ᐅᖃᖅᑎᒧᑦ. ᑐᓴᐅᒪᑎᑕᐅᒐᓗᐊᖅᐸᖅᑲᐃ ᑕᐃᒃᑯᐊ? 
ᖃᓄᐃᓕᖓᓕᕐᒪᖔᑦ ᑐᑭᓯᔪᒪᖅᑲᐅᒐᓗᐊᕋᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑲᑎᒪᕐᔪᐊᓂᕐᒥ ᒪᓕᒐᖏᓐᓄᑦ  
ᒪᓕᓕᖅᑎᑦᑎᓂᖅ ᐱᔭᕐᓂᓐᖏᓗᐊᕐᒪᑦ ᑭᓯᐊᓂ 
ᖃᐅᔨᓴᖅᑕᐅᔪᖅ. ᑕᐃᔅᓱᒪ ᐃᒡᓗᕐᔪᐊᖅ ᐊᑖ 
ᐅᖅᓱᐊᓗᖕᒥ ᑯᕕᓯᒪᖕᒪᑦ 
ᖃᐅᔨᓴᖅᑕᐅᑲᑕᓪᓗᓂᐅᔭᕆᐊᖃᕐᓂᐊᖅᑐᖅ 
ᓇᔪᖅᑕᐅᓂᐊᖅᐸᑦ. ᑕᐃᒪᐃᓕᖅᑲᐅᑎᓪᓗᖓ 
ᒫᓐᓇᕈᓘᓚᐅᖅᑐᖅ ᑕᒪᒃᑯᐊ ᐱᕙᓪᓕᐊᓚᐅᕐᒪᑕ. 
ᐱᔭᕐᓂᖏᑦᑐᒡᒍᑏᑦ ᑕᒪᒃᑯᓂᖓ ᐱᑕᖃᐅᕐᒪᑦ ᓱᓕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐋᒡᒑᓚᓕᕐᓚᖓᐃ. ᐅᖃᐅᓯᒃᑯᑦ ᐊᐱᖅᑯᑎᑎᒍᑦ 
ᐊᐱᖅᑯᑎᒋᓛᓕᖅᐸᕋ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᐃᑦ 
ᒪᒃᐱᖅᑐᒐᖅ 10. ᐱᑕᖃᓐᖏᑉᐸᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᓕᒫᕐᓗᒋᑦ 
$7,385,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
11. ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑏᑦ 
ᐊᖏᖅᑕᐅᓯᒪᓐᖏᑦᑐᑦ. $2,039,000. ᐊᐱᖅᑯᑏᑦ? 
ᐱᑕᖃᓐᖏᑉᐸᑦ. ᐊᖏᖅᐱᑖ $2,039,000?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 
12, 13, 14. ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐊᑭᑐᔪᖅᑐᕈᑎᔅᓴᐃᑦ 
ᐊᖏᖅᑕᐅᓯᒪᓐᖏᑦᑐᑦ. ᐊᐱᖅᑯᑎᔅᓴᐃᑦ ᒪᒃᐱᖅᑐᒐᖅ 
3-ᖑᔪᑦ? ᒥᔅᑕ ᒪᐃᓐ.  
 
>>ᐃᒡᓚᖅᑐᑦ 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 
ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐊᑭᑐᓂᖅᐹᖅ 
ᑭᕙᓪᓕᕐᒥ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑕᐅᔾᔪᑦ $17 
ᒥᓕᐊᓐ ᓄᑖᓐᖑᕆᐊᖅᑎᑕᐅᓪᓗᓂ. ᑖᒃᑯᓇᓐᖓᖅᑐᑦ 
ᖃᔅᓯᑦ ᓄᑕᐅᓐᖏᑦᑐᒥ ᓄᑖᒧᑦ 
ᓄᑦᑎᖅᑕᐅᓂᐊᕈᓐᓇᖅᐸ? ᐱᔭᕐᓂᖏᑦᑐᕈᓘᕙᓗᒻᒪᑦ 
ᑖᓐᓇ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᑖᒃᑯᓂᖓ ᐃᓘᓐᓇᖏᓐᓂᒃ ᐊᑐᕐᓂᐊᖅᐹ ᑕᒪᑐᒪᓂ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᒥᔅᑕ ᑎᕗᕉ ᑭᐅᑎᓐᓂᐊᕋᒃᑯ 
ᐃᓗᓕᖃᐅᕐᔫᒥᓂᐊᕐᒪᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᑎᕗᕉ, ᐊᑏ.  
 
ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᕐᓂᒃ. ᑖᓐᓇ 
ᑮᓇᐅᔭᓐᖏᑦᑐᓅᖕᒪᑦ.  
 
ᑭᕙᓪᓕᕐᒥ ᐆᒻᒪᖅᑯᑎᑦ ᐊᐅᓚᑕᐅᓂᖏᓐᓅᖓᔪᑦ. 
ᑕᒫᓂᖃᐃ $25 ᒥᓕᐊᑐᕐᓂᐊᖅᑐᖅ 
ᓄᑕᐅᓐᖏᑦᑑᖕᒪᑦ ᐆᒻᒪᖅᑯᑎᓕᕆᔾᔪᑎᖏᑦ. ᑕᐃᒃᑯᐊ 
ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᐊᖅᑐᑦ ᐊᒻᒪ ᑖᓐᓇ 
ᓇᖕᒥᓂᕆᔭᐅᔪᓄᑦ ᑮᓇᐅᔭᖃᖅᑎᑕᐅᓪᓗᓂ. ᐅᓇ 
ᑎᑎᕋᖅᓯᒪᓂᐊᖅᑕᕗᑦ 8-10 ᐊᕐᕌᒍᑦ 
ᐊᑭᓕᖅᓱᑦᑕᐅᕙᓪᓕᐊᓗᓂ  
ᐊᑐᓐᖏᓂᖅᓴᐅᓂᐊᕋᑦᑕ ᒪᑯᓂᖓ ᖃᐅᒻᒪᖅᑯᑎᓂ 
ᐊᓯᖏᓐᓂᓪᓗ ᑕᐃᒃᑯᐊ ᐊᑐᓐᖏᓗᐊᖅᑕᕗᑦ 
ᐅᕗᓐᖓᐸᓪᓕᐊᓗᑎᑦ.  
 
ᐊᑕᐅᓯᐊᕐᓗᒍ ᐃᓕᓯᒪᓇᔭᖅᑐᖅ ᓲᕐᓗ ᒥᕝᕕᒃ 
ᑕᐃᓐᓇ ᐱᓕᕆᐊᕆᔭᐅᓚᐅᖅᑎᓪᓗᒍ ᐊᓯᑦᑕ 
ᑮᓇᐅᔭᖅᑲᖅᑎᖦᖤᖅᐸᐅᒃ 
ᐊᑭᓕᖅᓱᖅᐸᓪᓕᐊᖦᖤᕋᑦᑎᒃᑯᑦ. ᑕᐃᒪᓐᓇ 
ᐋᖅᑭᒃᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑎᕗᕉ. 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᐅᓂᒃᑲᐅᓯᕆᓵᒐᕐᓂ. ᐊᒻᒪ ᐅᑯᐊ ᐱᓕᕆᐊᑦ 
ᐊᔾᔨᒌᓐᖏᑦᑐᑦ ᐊᒃᑕᕐᕕᓐᓅᖓᔪᑦ. ᐊᒃᑕᕐᕕᕈᓘᒻᒪᑕ 
ᐊᑎᑦᑎᐊᕙᓕᖅᑕᐅᓯᒪᖕᒪᑦ ᖃᓪᓗᓈᑎᑐᑦ ᐊᒻᒪ 
ᐃᒥᕐᒧᑦ ᑐᕌᖓᔪᑦ ᑕᒪᔾᔭᐅᖦᖤᖅᐳᑦ 
ᓴᓗᒻᒪᖅᓴᐃᓂᖏᑦ ᐃᒥᕐᒥᓪᓗ ᓴᓗᒻᒪᖅᓴᐃᕖᑦ.  
 

ᑕᐃᒪ ᖄᖏᓐᓇᑯᓗᖏᑦ ᐅᖃᓕᒫᖅᖢᒋᑦ ᐃᒃᑯᐊ 
ᐊᒡᒍᖅᑐᖅᓯᒪᓪᓗᑎᒃ ᐃᓗᐃᒃᑲᐅᑎᐅᓪᓗᑎᒃ 
ᓴᓇᔭᐅᖃᑦᑕᕐᒪᑕ. ᐃᒥᕐᒧᑦ ᐊᒃᑕᕐᕕᖕᒧᓪᓗ ᑐᕌᖓᔪᑦ 
ᐃᓚᖏᑦ ᑭᖑᕙᕆᐊᖅᑕᐅᓯᒪᓂᐊᖅᐹ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᐃᒥᕐᒧᑦ ᐊᒃᑕᕐᕕᖕᓄᓪᓗᑦ ᐱᔪᑦ 
ᐊᕐᕌᒍ ᐊᑕᐅᓯᐅᖏᑦᑐᒧᑦ ᐋᖅᑭᒃᓯᒪᔪᑦ ᐊᒻᒪᓗ 
ᓄᑖᖑᖏᑦᑐᓂᒃ ᓄᑖᒧᑦ ᐃᓚᖏᑦ 
ᐅᑎᖅᑎᑕᐅᖃᑦᑕᕐᓂᐊᖅᖢᑎᒃ ᐊᒻᒪᓗ ᑲᓇᑕᐅᑉ  
ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᓯᒪᓪᓗᑕ ᐊᖏᕈᑏᑦ 
ᒪᓕᒡᓗᒋᑦ. ᑲᓇᑕᐅᑉ ᒐᕙᒪᒃᑯᖏᓂᒃᑯᐊ 
ᐃᓱᒪᒋᔭᖃᖃᑦᑕᖏᒻᒪᑕ ᐅᒥᐊᕐᔪᐊᑦ 
ᑎᑭᑦᑕᕐᓂᖏᓐᓂᒃ ᓈᒻᒪᖅᑯᒋᐊᖃᖃᑦᑕᕋᑦᑎᒃᑯᑦ 
ᑭᖑᕙᕆᐊᖅᓯᒪᖏᑦᑑᒐᓗᐊᑦ ᑭᓯᐅᓂ 
ᐅᒥᐊᕐᔪᐊᒃᑰᖅᑎᑕᐅᓂᖅ ᑖᓐᓇ ᐃᓛᓂᒃᑯᑦ 
ᓇᓕᖅᑯᓯᒪᖃᑦᑕᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᖅᑐᒐᖅ 
14 ᐅᖅᓱᐊᓗᓕᕆᓂᐅᑦ ᐃᓗᐊᓃᑦᑐᑦ 6.7 ᒥᓕᐊᓐ 
ᒪᓕᒐᓄᑦ ᒪᓕᒃᓯᒪᓕᕐᓂᐊᕐᒪᑦ. 
ᐅᓗᕆᐊᓇᖅᑐᒦᖏᒃᑲᓗᐊᕐᒪᖔᑦᑕ ᑐᑭᓯᔪᒪᔪᖓ. 
ᐱᖁᔭᕆᔭᐅᔪᓂᒃ ᒪᓕᑦᑎᐊᖏᓐᓂᕋᖅᑕᐅᓪᓗᑕ, 
ᑕᒪᓐᓇ ᐱᓕᕆᐊᕆᓂᐊᕐᓂᕋᖅᑕᐅᓯᒪᔪᖅ 6.7 
ᒥᓕᐊᓐ. ᕿᓚᒻᒥᐅᔪᒃᑯᑦ ᑕᒪᓐᓇ 
ᐱᐊᓂᒃᓯᒪᓂᐊᖅᑐᕆᔭᐅᕚ? 
ᐅᓗᕆᐊᓇᖅᑐᒦᖏᒃᑲᓗᐊᕐᒪᖔᑦᑕᓗ ᑐᑭᓯᔪᒪᔪᖓ 
ᑕᒪᓐᓇ ᐱᔾᔪᑎᒋᓪᓗᒍ ᐅᖅᑰᓴᐅᑎᖃᕐᓂᖅ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᐊᖓᔪᖅᑳᖅ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ 
ᐅᖃᐅᓯᖃᕐᓂᐊᕐᒪᑦ ᒥᔅᑕ ᑎᕗᕉ ᑭᐅᑎᓐᓂᐊᕋᒃᑯᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 
ᕼᐃᒃᔅ. ᒥᔅᑕ ᑎᕗᕉ ᐊᑏᒃ. 
 
ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. ᐊᕐᕌᒍᓂᒃ 
ᐊᓂᒍᖅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓂᒃᑯᐊ 
ᐊᐅᓚᑕᐅᓚᐅᖅᓯᒪᖕᒪᑕ ᐊᒻᒪᓗ ᑕᒪᒃᑯᓂᖓ 
ᐅᖅᓱᐊᓗᖃᐅᑎᐊᓗᖕᓂᒃ ᓇᖕᒥᓂᖃᐅᕋᑦᑕ. 
ᖃᐅᔨᒪᓪᓗᑎᓗ ᐃᓚᖏᑦ ᒪᓕᒐᓄᑦ 
ᒪᓕᒃᑎᑕᐅᓯᒪᓕᕆᐊᖃᕐᓂᖏᓐᓂᒃ.  
 
ᑭᓱᓂᒃ ᑭᖑᕙᖅᓯᒪᔪᖅᑕᖃᖏᑦᑐᖅ. 
ᐸᕐᓇᐅᓯᐅᓚᐅᖅᓯᒪᔪᒍᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖃᑎᒋᓪᓗᑎᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ ᑎᑭᓪᓗᒍ 
ᑖᒃᑯᐊ ᐱᓕᕆᐊᕆᓂᐊᖅᑕᕗᑦ. ᒪᑯᐊ 
ᖁᖅᑯᐊᕈᑏᓪᓗᓐᓃᑦ ᐅᕝᕙᓘᓐᓃᑦ ᓱᓪᓗᐊᓗᖏᑦ 
ᑕᐃᒃᑯᐊ ᓵᓗᐊᕐᓂᖏᓐᓄᑦ ᐊᑕᐅᓯᐅᖏᑦᑐᓂᒃ 
ᓄᓇᓕᖕᓂᒃ ᐱᔭᕇᖅᓯᓯᒪᓕᖅᑐᒍᑦ. 
ᓄᑖᓐᖑᕆᐊᑎᖦᖢᑎᒃᑯᑦ ᐅᖅᓱᐊᓗᖃᐅᑎᖃᕐᕖᑦ.  
ᐄ, ᐊᕐᕌᒍᑕᒫᖅ ᑖᒃᑯᐊ ᐱᓕᕆᐊᕆᖃᑦᑕᖅᑕᕗᑦ 
ᐊᑕᐅᑦᑎᒃᑰᕋᓱᖏᓐᓇᑦᑎᒃᑯᑦ.  
 
ᐸᕐᓇᐃᓂᖅ ᑕᒪᓐᓇ ᐱᔾᔪᑎᒋᓪᓗᒍ 

ᐃᓚᖏᑦ ᑭᖑᕙᕆᐊᖅᓯᒪᔪᑦ ᐊᒻᒪᓗ 
ᒥᑭᓈᖅᑕᐅᓗᐊᕐᓂᑯᕕᓂᐅᓪᓗᓂ ᓯᕗᓪᓕᕐᒥᒃ. 
ᑕᐃᒃᑯᐊ ᓄᑖᓐᖑᕆᐊᖅᑕᐅᔭᕆᐊᓖᑦ ᐊᒻᒪᓗ 
ᐊᓯᖏᓐᓂᒃ ᓄᑕᐅᔪᓐᓃᓗᐊᖅᑐᓂᒃ ᑕᒪᒃᑯᓂᖓᕈᔪᒃ  
ᐱᓕᕆᕙᓪᓕᐊᔪᒪᖕᒥᔪᒍᑦ ᐊᖏᒡᓕᒋᐊᖅᓯᒪᖕᒪᑕ 
ᐃᓚᖏᑦ.  
 
ᐅᓗᕆᐊᓇᖏᑦᑐᓄᑯᐊ ᖃᐅᒃᐸᑦ 
ᐱᐊᓂᖏᒃᑲᓗᐊᕈᑦᑎᒍᑦ ᐅᓗᕆᐊᓇᖅᓯᔾᔮᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᒥᔅᑕ ᑎᕗᕉ. 
ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐃᓕᓴᖅᓯᔪᓐᓇᕋᕕᑦ ᐅᕙᓐᓂᒃ. ᑐᐊᕖᓐᓇᖅ 
ᐅᖃᕈᒪᑐᐃᓐᓇᖅᑕᕋ ᑖᒃᑯᐊ ᐃᒡᓗᓕᒑᕐᔪᖕᒥᐅᑕᐃᑦ 
ᐸᕐᓇᐅᑎᖏᓐᓂᒃ ᐱᑕᖃᖏᒻᒪᑦ ᐊᑭᑐᔫᑎᓂᓪᓘᓐᓃᑦ 
ᐱᑕᖃᖏᒻᒪᑦ, ᑕᐃᓐᓇ ᐃᒡᓗᓕᒑᕐᔪᒃᑯᑦ 
ᓯᐊᕐᕆᔮᕐᕕᖓᑦ. ᑕᐃᒪ ᐃᓱᒪᓯᒪᔪᖓᓕ ᐊᐅᔭᕐᒥᖃᐃ 
2020-2021-ᒥᖃᐃ ᐱᐊᓂᒃᑕᐅᓛᖅᑰᕐᒪᑦ 
ᐃᒡᓗᓕᒑᕐᔪᖕᒥᐅᑦ ᓈᓚᒃᑐᒃᓴᐅᖕᒪᑕᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖁᑕᐅᖏᑦᑐᖅ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᑕᐅᑐᓐᖏ ᐅᖃᕈᓐᓇᕋᕕᑦ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 
ᐊᐱᕆᔪᒪᓪᓗᖓ. ᑖᓐᓇ ᑕᓗᕐᔪᐊᑦ ᐊᒃᑕᕐᕕᖓ 
ᐃᒡᓗᐊᓯᕙᐅᑎᖃᕐᓂᐊᕐᒪᑦ $87,000-ᒥᒃ 
ᖁᕕᐊᓇᖅᑐᖅ ᑕᑯᓪᓗᒍ. ᐊᖏᖏᑦᑑᒐᓚᖅᑎᓪᓗᒍ 
ᐊᕐᕌᒍᖃᕐᓂᐊᖅᑐᒃᓴᐅᖕᒥᖕᒪᑦ. ᐅᓇᓕ 
ᐅᖃᓪᓚᐅᑎᒋᔪᒪᔭᕋ ᑕᓗᕐᔪᐃᑦ ᑯᕕᖅᑕᕐᕕᐊ ᐅᕙᓂ  
ᑕᐅᑐᖕᓇᖅᑐᖃᖏᒻᒪᑦ 

ᐅᑭᐅᕐᓗ ᖃᕆᑕᐅᔭᒃᑯᑦ ᑕᐅᑐᖕᓇᖅᑎᑕᐅᓪᓗᓂᒃ 
ᑕᐅᓄᖓ ᑕᕆᐅᕐᒧᑦ ᑯᕕᔪᒥᓂᐅᖕᒪᑦ ᑯᕕᖅᑕᕐᕕᐊ. 
ᓲᖃᐃᒻᒪᑦ ᑕᓯᕐᒧᑦ ᑯᕕᕋᐃᖃᑦᑕᕐᒪᑕᑦ ᑕᐃᑲᓂ 
ᐊᕙᓗᖃᖏᒻᒪᑦ ᑯᕕᖅᑕᕐᕕᒃ. ᑖᓐᓇ 
ᐊᐱᖅᑯᑎᖃᕐᕕᒃᓴᒥᒃ ᐊᐱᖅᓲᑎᒋᔪᒫᕋᒃᑯ ᐅᕙᓂ 
ᐃᓗᐊᓃᖃᑕᐅᖏᒻᒪᑦ ᐊᖄᓪᓚᐅᑎᒋᔪᒪᒌᓐᓇᖅᑐᒍ. 
ᐃᒃᓯᕙᐅᑕᓖᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ 
ᐅᖃᓯᒃᓴᐅᑐᐃᓐᓇᖅᑰᕐᒪᑦ. ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑯᕐᓗᖅᑐᖅ ᑖᓐᓇ ᐃᒥᖅᑕᕐᕕᖓ ᐃᒥᖅᑕᐅᑎᓄᑦ 
ᖃᓄᖅ ᐅᖃᐅᓯᕆᕚᓪᓕᕈᓐᓇᖅᐱᐅᒃ, ᑖᓐᓇ ᖃᓄᖅ 
ᑐᒃᓯᕋᕐᒪᖔᑦ. ᖁᐊᓇᖅ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᓇᒃᐸᖅᑕᐅᑐᐊᕐᒪᑦ ᓄᑖᖑᔪᖅ 
ᑕᐃᓐᓇ ᐃᒥᖅᑕᐅᑎᓄᑦ ᐃᒡᓗᕐᔪᐊᖓ ᐃᒥᖅᑕᕐᕕᒃ, 
ᑕᐃᒃᑯᐊ ᐊᓯᐊᓐᖑᖅᑎᑕᐅᔭᕆᐊᖃᓚᐅᕐᒪᑦ ᑕᐃᒃᑯᐊ 
ᓴᓗᒪᖅᑕᐃᔾᔪᑎᖏᑦ ᐃᒪᕐᒧᑦ ᑕᐃᒪᓐᓇᐃᑦᑕᓚᐅᖅᐳᑦ 
ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗᒃ ᑭᐅᔪᓐᓇᕋᕕᒃ. ᐊᕐᕌᒍᒥᖃᐃ 
ᐱᔭᕇᖅᑕᐅᓛᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑕᕝᕙᓂ ᐅᑭᐊᒃᓵᕐᒥ 
ᐱᔭᕇᖅᑕᐅᓪᓗᐊᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ 
ᒥᓂᔅᑕ 

ᕼᐃᒃᔅ, ᐅᖃᒃᑲᓐᓂᕈᓐᓇᖅᐲᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᐅᑭᐊᒃᓵᕐᒥ 
ᐱᔭᕇᖅᑕᐅᓪᓗᐊᕋᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ 
ᐱᓯᒪᔪᓐᓃᕋᒪ. ᑕᐃᒪ ᒪᒃᐱᒐᕐᓂᒃ 14-ᒥᒃ 
ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ ᑲᑎᓪᓗᒃᑖᕐᓗᒋᑦ 
$60,069,000 ᐊᖏᖅᑕᐅᕚ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 
15-ᒥᒃ ᐱᕙᓕᐊᔪᓕᕆᓂᕐᒧᑦ ᐊᒻᒪᓗ 
ᐊᖅᑯᓯᐅᖅᑎᓕᕆᓂᕐᒧᑦ. ᐊᐱᖅᑯᑎᒃᓴᖃᖅᑐᖃᖅᐹ? 
ᐊᐱᖁᑎᒃᓴᖃᖅᑐᖃᖏᒻᒪᑦ. ᑲᑎᓗᒃᑖᕐᓗᒋᑦ 
$12,210,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 
16-ᒥᒃ ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒃᓴᖃᖅᑐᖃᖅᐹ? 
ᐊᐱᖁᑎᒃᓴᖃᖅᑐᖃᖏᒻᒪᑦ. ᑲᑎᓗᒃᑖᕐᓗᒋᑦ 
$3,329,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᑎᕐᕕᒋᓗᒍᑦ ᒪᒃᐱᒐᖅ 2. ᑖᒃᑯᐊ ᓯᕗᓪᓕᐹᒥᒃ 
ᐊᑭᑐᔫᑎᓄᑦ 2019-ᒥᑦ 2020-ᒧᑦ Schedule-
ᖑᓂᕋᖅᑕᖅ ᐊᑭᑐᔫᑎᓄᑦ ᑖᒃᑯᐊ ᑲᑎᓗᒃᑖᕐᓗᒋᑦ 
$116,064,000. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᐅᒐᓗᐊᖅ ᓄᖅᑲᖅᑎᑦᑎᒐᒪ. 
ᐅᖃᓱᖓᐅᑎᔪᒪᑐᐃᓐᓇᖅᑐᖓ ᖁᔭᓐᓇᒦᕈᒪᓪᓗᖓ 
ᐊᖓᔪᖅᑳᖑᔪᓄᑦ ᐊᒻᒪᓗ ᑖᒃᑯᓄᖓ 
ᐱᖃᑎᒋᔭᖏᓐᓄᑦ ᑖᒃᑯᐊᓗ ᑕᒪᐃᓐᓄᑦ 
ᑎᑎᖅᑲᓕᕆᔩᑦ ᑎᑎᖅᑲᓕᐅᕈᓐᓇᕐᒪᑕ ᑕᒪᒃᑯᓄᖓ.  
ᖁᔭᓐᓇᒦᕈᒪᑐᐃᓐᓇᖅᑐᖓ ᑮᓇᐅᔭᓕᕆᓂᕐᒧᑦ 

ᐊᒻᒪᓗ ᐸᕐᓇᐅᑎᓄᑦ ᑕᒪᒃᑯᐊ ᐊᑭᑐᔫᑎᓄᑦ CGS-
ᑯᓐᓄᑦ ᑖᒃᑯᐊ ᑭᒥᕐᕈᑑᑎᕗᑦ ᐊᒻᒪᓗ ᑖᒃᑯᐊ 
ᐅᖁᒪᐃᒃᓴᖅᖢᑕ ᐱᓕᕆᔮᓗᒋᓚᐅᕋᑦᑎᒍᑦ ᑭᓯᐊᓂ 
ᐃᒃᓯᕙᐅᑕᖃᕈᒫᕐᒥᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᓯᑑᓐ. ᑖᓐᓇ ᑲᑎᓗᒃᑖᕐᓗᒋᑦ $116,064,000. 
ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 
23-ᒧᐊᕐᓗᓯ. ᒪᓕᒐᒃᓴᖅ 23, ᑮᓇᐅᔭᐃᑦ 
ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᖓ 2, 2019-2020.  ᑕᐃᒪ 
ᐊᑭᑐᔫᑎᐅᔪᐃᑦ 2019-2020 ᐅᑭᐅᖏᓐᓄᑦ 
ᒪᓕᒐᖅ. ᐃᓚᖓᑦ 1. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 2 
ᐅᐃᒍᖓᓄᑦ ᑖᒃᑯᐊ ᐊᑭᑐᔫᑎᓂᒃ. ᑮᓇᐅᔭᐃᑦ 
ᐃᓚᒋᐊᖅᑕᐅᔪᑦ ᑖᒃᑯᐊ ᐅᑭᐅᒧᑦ ᓄᓐᖑᐊᓄᑦ ᒫᑦᓯ 
31, 2020-ᒧᑦ. ᓂᕈᐊᕐᓂᖅ 2: ᐊᑭᑐᔪᖅᑐᕈᑎᒃᓴᐃᑦ. 
ᑲᑎᓗᒃᑖᕐᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐃᓚᒋᐊᕈᑏᑦ. $116,064,000 ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 7. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᑕᒪᕐᒥᓗᒃᑖᑦ ᐊᖏᖅᐱᓯᐅᒃ ᒪᓕᒐᒃᓴᖅ 23 
ᐊᑕᖏᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᒪᓕᓪᓗᒍ 
ᒪᓕᒐᖅ 62(2), ᒪᓕᒐᒃᓴᖅ 23 ᐃᓕᔭᐅᓇᓐᓇᖅᓯᒻᒪᑦ 
ᑲᑎᒪᔾᔪᑎᒃᓴᑎᓐᓄᑦ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᐊᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 
ᕼᐃᒃᔅ ᑭᖑᓪᓕᖅᐹᒧᑦ ᐅᖃᐅᓯᒃᓴᖃᖅᓯᒪᕖᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᓚᐃᓯᑑᓐ ᐅᖃᖄᑎᓪᓗᒍᓗᑦ 
ᐃᒻᒪᖄ ᖁᔭᓐᓇᒦᑦᑎᐊᖅᓯᒪᕗᒍᑦ, ᐄ 
ᐱᔭᒃᓴᖃᐅᓚᐅᕋᑦᑕᑦ ᐱᓕᕆᔪᐊᓘᓚᐅᖅᓯᒪᒐᑦᑕᑦ 
ᑖᒃᑯᓄᖓ ᐊᒻᒪᓗ ᖁᔭᓐᓇᒦᓯᒪᕙᒃᑲ ᑖᑯᐊ. 
ᖃᐅᔨᒪᔪᐃᓐᓇᐅᖕᒪᑕ ᑕᒪᒃᑯᓄᖓ.  
 
ᐊᒻᒪᓗ ᑖᒃᑯᐊᓪᓕ ᐃᓕᒃᓯ ᑐᑭᓯᑦᑎᐊᕋᔅᓯ 
ᐱᔭᒃᓴᑦᑎᓐᓂᒃ ᐊᑐᕆᐊᖃᓇᐅᕋᑦᑕ 
ᒪᓕᒋᐊᖃᖅᑕᑦᑎᓐᓂᒃ. ᑕᐃᒪ ᑖᒃᑯᐊ 
ᓯᕗᒨᕐᓂᐊᓕᕐᒪᑦ ᖁᔭᓐᓇᒦᖅᓯᒪᕙᒃᑲᑦ ᐊᒻᒪᓗ 
ᐃᒃᓯᕙᐅᑕᐅᔪᑦ ᐊᒻᒪᓗ ᑕᒡᕙᓃᒃᑐᓯᑦ 
ᖁᔭᓐᓇᒦᕈᒪᑐᐃᓐᓇᖅᑕᒃᓯᑦ ᑕᒪᔅᓯᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᕼᐃᒃᔅ. ᐊᒻᒪᓗ ᑲᑎᒪᔨᓃᖔᑐᒥ ᖁᔭᓐᓇᒦᓯᒪᕗᑦ 
ᐃᓕᒃᓯᓐᓂᒃ ᐊᒻᒪᓗ ᓴᓇᔨᔅᓯᓐᓂᒃ ᖁᔭᓐᓇᒦᓯᒪᕗᒍᑦ. 
ᑕᐃᒪ ᑖᒃᑯᐊ ᐊᓂᖃᑎᒋᔪᓐᓇᖅᐱᒋᑦ ᐃᖅᓱᖅᑎ.  
 
ᖃᓄᐃᓕᐅᕈᒪᕕᓯ ᑲᑎᒪᔨᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ)  
ᓄᖅᑲᕈᒪᓕᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᑕᐃᒪ ᑖᓐᓇ ᓈᒻᒪᒃᓴᖅᑐᖅ. ᓂᕈᐊᓐᖏᑦᑐᖅ. 
ᑲᔪᓯᔪᖅ. ᖁᔭᓐᓇᒦᒃ. ᑖᐃᒪ ᐊᑐᒐᒃᓴᓕᕆᓂᕐᒧᑦ 
ᑐᕌᕐᓂᐊᓕᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 
ᐅᓂᒃᑳᕐᓂᖅ ᐱᔭᕇᕐᓂᕐᒥᒃ ᑲᑎᒪᑐᐃᓐᓇᕐᓂᒃᑯᑦ. ᒥᔅᑕ 
ᕋᒻᐴᑦ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ 
ᐅᓂᒃᑳᕐᓂᖅ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᑦ 22 ᐊᒻᒪ 23-ᒥ ᐊᒻᒪᓗ ᐅᓂᒃᑳᕈᒪᓪᓗᑎᒃ 
ᒪᓕᒐᒃᓴᑦ 22 ᐊᒻᒪ 23 ᐱᖓᔪᐊᓐᓂᒃ 
ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᔪᑦ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᕐᓂᕐᒧᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒥ 
ᐱᑕᖃᕐᒪᑦ, ᐊᐃᑉᐱᖅᑕᐅᕙ? ᒥᓂᔅᑕ ᑯᓱᒐᖅ.  
ᐱᖁᔨᕗᖔᕈᑦ ᓈᒻᒪᖕᒪᑕ, ᓈᒻᒪᒃᓴᖅᑐᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ, ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2019-2020 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ-
ᓂᒋᐊᓄᑦ. ᑖᒃᑯᐊ ᑮᓇᐅᔭᖅᑐᕈᑎᒃᓴᒃᑲᓐᓃᑦ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᓈᓴᐅᑎᖓ 2019-
2020, ᐱᖓᐊᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓇᒻᒪᖕᒪᑦ. 
ᓇᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᒪᓕᒐᒃᓴᖅ 22 ᐱᓐᖑᖅᑎᑕᐅᔪᓐᓇᖅᓯᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 23 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2019-2020 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ-
ᓂᒋᐊᓄᑦ ᒪᓕᒐᒃᓴᖅ 23, ᑮᓇᐅᔭᖅᑐᕈᑎᒃᓴᒃᑲᓐᓃᑦ 
ᐊᑭᑐᔪᖅᑐᖅᑐᓄᑦ ᐱᖁᔭᖅ ᓈᓴᐅᑎᖓ 2019-
2020 ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓇᒻᒪᖕᒪᑦ. 
ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᖕᒪᑦ, ᒪᓕᒐᒃᓴᖅ 23 ᐱᓐᖑᖅᑎᑕᐅᔪᓐᓇᖅᓯᕗᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 22 
ᑲᑎᒪᔾᔪᑎᒃᓴᐃᑦ ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᔾᔪᑎ ᑕᐃᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 
10-ᒥ ᐅᓪᓛᒃᑯᑦ ᓇᓄᕐᒥ ᑲᑎᒪᕕᒻᒥ ᒪᐃ 30. 
 
ᑲᑎᒪᔾᔪᑎᒃᓴᐃᑦ ᒪᐃ 30-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 24 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᖅᑐᖅ 
ᖃᐅᒃᐸᕈᕋᓱᖕᓂᖓᓂᒃ ᑭᑎᖅᑰ, ᒪᐃ 30 
1:30ᒧᐊᖅᐸᑦ ᐱᒋᐊᒃᑲᓐᓂᕐᓗᑕ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 
 
>>ᓄᖅᑲᖅᑐᐃᑦ 17:51ᒥ



 

 

 


